
رووداو- هەولێر
بەرپرسێكی دەستەی گەشتوگوزار پێشبینی دەكات هاتنی گەشتیار بۆ كوردستان لەم جەژنەدا دوو هێندەی جەژنی 

قوربانی پێشوو بێت.
نادر روستی، گوتەبێژی دەستەی گەشتوگوزار دەڵێت: "هەلومەرجەكان گونجاو و لەبارن، بۆیە گەشبینین لە جەژنی 
قوربانی ئەمساڵدا ژمارەی گەشتیار بۆ دوو هێندەی ساڵی رابردوو زیاد بكات". لە جەژنی قوربانی ساڵی رابردوودا 213 

هەزار گەشتیار هاتبوونە كوردستان.
لە داتای ساڵی رابردوودا دەردەكەوێ 52.7%ی ئەو گەشتیارانەی روویان لە كوردستان كردووە، گەشتیاری 
عەرەبی شارەكانی عێراق بوون، 23.4% گەشتیاری دەرەوەی عێراق و 23.9%ش گەشتیاری ناوخۆ بوون، بەڵام 

ئەمساڵ ژمارەی گەشتیاری عەرەب زیاتر بووە.
گوتەبێژی دەستەی گەشتوگوزار باسی خەرجیی گەشتیاران لە هەرێمی كوردستان دەكات و دەڵێت 
"بەپێی بەدواداچوونمان بۆ ئەو خەرجییەی گەشتیار لە هەرێمی كوردستان دەیكات، بە تێكڕایی هەر 
گەشتیارێك لە ماوەی مانەوەی لە كوردستان 300 دۆلار خەرج دەكات". بەو پێیە بێ، ئەگەر 
جەژنی قوربانی ئەمساڵ 400 هەزار گەشتیار روو لە هەرێمی كوردستان بكەن، 120 ملیۆن 

دۆلار لەو رێگەیەوە دێتە هەرێمی كوردستان. 

د. دلاوەر عەلائەدین:

 دواخستن یان نەكردنی
 گشتپرسی شكست نییە

 400 هەزار گەشتیار 
بۆ ئەم جەژنە دێنە كوردستان

راپۆرتێكی نێودەوڵەتی: دوو خێزانی داعشی بیانی خۆیان 
تەسلیمی پێشمەرگە دەكەن

24

كەمپینێكی نێودەوڵەتی شەڕڤان و پیتاكیان بۆ كۆدەكاتەوە

 مووسڵ بووەتە 
گۆڕستانێكی گەورە

پشتی پەردەی 
گرتنی دوو میتەكەی 

توركیا

لە فەیسبووك بە دوای 
ژنەكەیدا دەگەڕێ

8

5

سلێمانی خواردنەوە 
وزەبەخشەكان 

كۆدەكاتەوە 

چەپی توندڕەوی شۆڕشگێڕ 
لە سەرانسەری دنیاوە روو لە رۆژاڤا دەكەن

دەبێت واشنتن لە نێوان 
بەغدا و هەولێردا بێلایەن بێت

12 ژنان

19 6شرۆڤە

15 تەندروستی

4 راپۆرت

"نەجمەدین كەریم دوای 
جەژن لە پۆستەكەی 

دووردەخرێتەوە"

ئۆزتورك یڵماز، جێگری سەرۆكی )CHP( بۆ )رووداو(:

باندێك سێ ئۆتۆمبێل لە شۆفێرێك دەدزنراپۆرتە هەواڵ
رووداو - هەولێر 

لە رێگای قەندیل - هەولێر ، باندێكی دزیكردن سێ ئۆتۆمبێلی شۆفێرێك دەدزن و دواتر ئەشكەنجەی دەدەن و چەند بەشێكی جەستەی دەشكێنن. 
شۆفێرەكە پێنج ئۆتۆمبێلی تۆیۆتای 2017ـی لە ئێرانە بۆ هەولێر هێناون، رێگرەكان سێ ئۆتۆمبێلیان بردووە و شۆفێرەكەشیان بە سوكانی ئۆتۆمبێلەكەیەوە 

بەستووەتەوە و پاشان جێیان هێشتووە. حەسەن زەمانی، شوفێری بارهەڵگرەكەیە و خەڵكی پارێزگای ئەردەبیلە لە ئێران، دەڵێت "كاژێر 12:00ـی شەو 
بوو چوار چەكداری دەمامكدار بە زەبری چەك رێیان پێگرتم و پاشان دایانگرتمە خوارەوە و لێیاندام، دوای پێنج كاژێر بەهۆش خۆم هاتمەوە و كەلەپچەكەی 

دەستم كردەوە و چوومە ئاوەدانییەك ئاگاداری هێزە ئەمنییەكانم كردەوە".

ناسر عەلی 
رووداو - زوممار

قــەزای تەلعەفــەر دواییــن شــوێن بــوو لــە 
ســنووری پارێزگای نەینەوا كە رۆژی یەكشــەممە 
ئــەو چەكــدارە  كۆنترۆڵكرایــەوە،   2017/8/27
داعشانەی لە نێو قەزاكەدا مابوون، هیچ رێگایەكیان 
لەبەردەم نەمایەوە، جگە لە خۆبەكوشــتدان، یان 
تەســلیمبوون. هەندێك لەوانە خۆیان تەســلیمی 
پێشــمەرگە كــرد، لەوانــەش دوو خێزانی بیانیی 
داعش كە یەكێكیان چینییە و ئەوەی دیكەشــیان 

ئەڵمانی. 
فەرماندەیەكی پێشــمەرگە لە سنووری قەزای 
تەلعەفــەر، زانیاری لەبــارەی راكردنی چەكدارانی 
داعش لە تەلعەفەر دایە )رووداو( و گوتی "مانگێك 
لەمەوبــەر گرووپێكــی داعش كە لــە 14 چەكدار 
پێكهاتبوون، پەیوەندییان بە عەرەبێكی رەبیعەوە 
كردبــوو بۆ ئــەوەی بیانگەیەنێتە ســووریا، بەڵام 
عەرەبەكە هێزەكانی پێشمەرگەی ئاگادار كردەوە، 
دواتــر پلانێكمــان دانا بــۆ ئەوەی دەســتگیریان 
بكەین، بەڵام كە گەیشتنە لای پێشمەرگە تەقەیان 

كرد، بۆیە هەر چواردەمان كوشتن".
بــە گوتــەی ئــەو فەرماندەیــەی پێشــمەرگە 
كــە حــەزی نەكــرد نــاوی بڵاوبكرێتــەوە، دوای 
دەستپێكردنی ئۆپەراسیۆنی تەلعەفەر، چەكدارانی 
داعــش دەرفەتی هەڵاتنیان نەما، بۆیە ناچاربوون 
خۆیان تەســلیم بــە هێزەكانی ســوپای عێراق و 

پێشمەرگە بكەن. گوتیشی "هەندێكیان دەیانویست 
لە رێگــەی ئاوارەكانەوە خۆیــان دەرباز بكەن بۆ 

سووریا، بەڵام دەستگیركران". 
بەپێــی زانیاری ئەو بەرپرســەی پێشــمەرگە 
"هەتــا ئێســتا نزیكەی 100 چەكــداری داعش لە 
تەلعەفەر رایانكردووە و خۆیان رادەستی هێزەكانی 
پێشــمەرگە كــردووە، دوو لەوان خێــزان بوون و 

بیانین".
ئەو فەرماندەیەی پێشمەرگە چیرۆكی ئەو دوو 
خێزانەی گێڕایەوە و گوتی: " بەرەبەیانی رۆژی 21 
ئەم مانگە خێزانێك لە ســەنگەرەكانی پێشمەرگە 
نزیك بوونەوە لــە نزیك گوندی حوقنە، دیار بوو 
عــەرەب نەبــوون، تەنیا ژنەكە كەمێــك عەرەبی 

دەزانی، دەركەوت ئەوانە چینین".
خێزانەكە دوای خۆڕادەســتكردنیان، چیرۆكی 

هاتنیان بۆ نێو داعش بۆ فەرماندەكەی پێشمەرگە 
گێڕاوەتــەوە "پیاوەكــە ناوی ئەبوو توركســتانی 
چینــی بوو، گوتی دوو ســاڵ لەمەوبەر لە رێگەی 
شــانە نووســتووەكانی داعشــەوە رەوانەی عێراق 
كراین، لەوێ پێیانگوتین بڕۆن شەڕ بكەن تاوەكو 
شەهید ببن و بچنە بەهەشت. هەروەها گوتی باری 
داراییمان باش نەبوو، لەوێ گوتیان مانگانە 300 

دۆلارتان دەدەنێ، بۆیە بڕیارماندا بێینە عێراق".
پێدەچــێ ئەبوو توركســتانی چینــی هەر زوو 
پەشیمان بووبێتەوە و بە پێشمەرگەكانی گوتووە 
"لە هەر شوێنێك شەڕی لێ بووایە جێمدەهێشت، 
لە مووســڵ چووم بۆ تەلعەفــەر، دواتر بۆ ئەوەی 
خێزانەكەم نەبێتە قوربانی، خۆم رادەســتی ئێوە 

كرد".
هاوژینــی ئەبــوو توركســتانی چینــی رۆڵــی 

وەرگێڕی لە نێوان هاوژینەكەی و پێشــمەرگەكان 
بینیوە. ئەو فەرماندەیەی پێشــمەرگە باسی ئەو 
ژنــەی كرد و گوتــی "لە چین رێگە نادەن منداڵی 
زۆرمان هەبێ، كاتێك زانیم لە ئاینی ئیسلامدا رێگە 
بــەوە دەدرێ كە هەرچەندی حەز دەكەی منداڵت 
ببێ، بڕیارمــدا لەگەڵ هاوژینەكەم بێمە عێراق بۆ 

ئەوەی منداڵی زۆرمان ببێ".

300 داعشی بیانی
لە تەلعەفەر بوون

ئەو ســەرچاوەیەی پێشــمەرگە باســی لــەو چەكدارە 
بیانیانــە كــرد كە لــە تەلعەفەر بوون و گوتــی "جگە لەو 
خێزانــە چینییە، هەفتەی رابــردوو خێزانێكی ئەڵمانییش 
لە تەلعەفەر خۆیان رادەســتی پێشــمەرگە كرد، ئەوانیش 

ژنێك و پیاوێك بوون. بەپێی زانیاریی ئێمە نزیكەی 300 
خێزانی بیانی كە مێردەكانیان داعشــن، ئێســتا لە نزیك 
ناحیەی عیازیە خۆیان حەشــارداوە و باوەڕیان بە داعشە 
عێراقییەكان نەماوە". ئاشتی كۆچەر، بەرپرسی ئاسایشی 
رۆژهەڵاتی دیجلە سەبارەت بەو داعشانەی خۆیان رادەستی 
پێشمەرگە دەكەن، گوتی "ئەوان زۆر لە حەشدی شەعبی 

دەترسێن، بۆیە خۆیان رادەستی پێشمەرگە دەكەن".

دوو خێزانی داعشی بیانی خۆیان تەسلیمی 
پێشمەرگە دەكەن

ئافرەتێكی داعشی چینی 

هاتووین بۆ ئەوەی منداڵی 
زۆرمان ببێ

نووسینگەی رزگاركراوەكانی كوردی ئێزدی

 زۆربەیان بە قاچاخ 
گواستراونەتەوە دێرەزوور

ناسر عەلی
رووداو - دهۆك

هەموو چاوەكان لەسەر كۆنترۆڵكردنەوەی 
قــەزای تەلعەفــەر بــوون، بــۆ دەركەوتنــی 
چارەنووســی ئــەو ســەتان كــوردە ئێزدییە 
رفێنراوانەی كە پێشتر دەگوترا لە تەلعەفەرن، 
كۆنترۆڵكردنــەوەی  ئۆپەراســیۆنی  بــەڵام 
تەلعەفــەر كۆتایــی هــات و تا ئێســتا تەنیا 
چارەنووســی حــەوت كــوردی ئێــزدی دیار 
بووە. چالاكڤانێكی ئێزدی دەڵێت دەترســین 
ئێزدییەكانیــان گواســتبێتەوە توركیا، بەڵام 
بەرپرسی نووسینگەی رزگاركردنی رفێنراوان 
دەڵێــت زۆربەیــان بــە قاچــاخ بــراون بــۆ 

دێرەزوور.
شــەش كەس لە ماڵی قاســم خــدر هەتا 
ئێســتا چارەنووســیان دیار نییە، ئەو لەژێر 

چادرێكی كەمپی شاریا دانیشتبوو، چاودێری 
هەواڵەكانی ئۆپەراسیۆنی كۆنترۆڵكردنەوەی 
تەلعەفــەری دەكــرد. ئــەو گوتــی "هەشــت 
ئەندامی خێزانەكەم كەوتنە دەســتی داعش، 

تەنیا دووانیان رزگاریان بووە".
خەڵكــی  ســاڵ،   50 تەمــەن  قاســمی 
"ئومێدێكــی  گوتــی  حەردانــە  گونــدی 
زۆرمــان بــە كۆنترۆڵكردنــەوەی تەلعەفــەر 
هەبوو، كــە چارەنووســی منداڵەكانم بزانم، 
چونكــە زانیاریمــان هەبوو هەتا ســێ مانگ 
لەمەوبەریــش لــە تەلعەفــەر بــوون، بــەڵام 
ئەوە خەریكە تەلعەفەر تەواو دەبێ، هێشــتا 
چارەنووســیان دیار نییــە. نازانین ئەوان بۆ 

كوێ براون".
لــە  ئێزدیانــەی  كــوردە  ئــەو  زۆربــەی 
ســێی ئابــی 2014 لەلایــەن داعشــەوە لــە 
شــنگال و دەوروبــەری رفێندران، ســەرەتا 

زۆۆریــان  بەشــێكی  تەلەعەفــەر،  بردرانــە 
لەوێ هێشــترانەوە، ئەوانی دیكەش بەســەر 
چەكدارانــی داعــش لــە مووســڵ و رەققە و 

دێرەزوور و ناوچەكانی دیكە دابەشكران.
لە هەفتــەی رابــردووەوە ئۆپەراســیۆنی 
كۆنترۆڵكردنەوەی قەزاكە دەستی پێكردووە، 
رۆژی 27ی ئــەم مانگــە ســەنتەری قەزاكە 
كۆنترۆڵكرایەوە، ناحیەی عیازیە لە باكووری 
قەزاكە تاكە شــوێنە بە دەســت چەكدارانی 
داعشــەوە مابێ، بەڵام تاوەكو ئێســتا تەنیا 

حەوت كوردی ئێزدی رزگاركراون.
پاشــا مەحمود چالاكڤانی كوردی ئیزدی 
و بەرپرســی گروپێكــی بەدوداچوونــە بــۆ 
منداڵــە بێسەروشــوێنەكانی كــوردی ئێزدی 
بــە )رووداو(ی گــوت "هەتا پێــش مانگێگ 
زانیاریمــان هەبــوو كــە ژمارەیەكــی زۆری 
كوردی ئێزدی لەنێو تەلعەفەردا ماون، بەڵام 

ئێســتا هیوامان زۆر كەمبووە، دەترســین لە 
رێــگای عەرەبەكانــی رەبیعەوە، بــە قاچاخ 
برابن بۆ سووریا". پاشا مەحموود گومانێكی 
دیكەی بۆ دروســتبووە و دەڵێت "گومانمان 

هەیە گواسترابنەوە توركیا".

ئەمین خەڵات لە نووسینگەی رزگاركردنی 
رفێندراوانــی كوردی ئێزدی بــە )رووداو(ی 
گــوت "پێش دەســتپێكردنی ئۆپەراســیۆنی 
كونتڕۆڵكرنەوەی تەلعەفەر زانیاریمان هەبوو 
نزیكــەی 500 كــوردی ئێــزدی لەوێــن، كە 

زۆربەیــان ژن و منداڵبــوون، پێشــبینیمان 
هەبــوو زۆربەیــان رزگار دەكرێن، بەڵام هەتا 

ئێستا تەنیا حەوت كەس رزگاربوون"..
كەســر ئەلمیحراب و قزلقوی دوو شوێنی 
ناســراوی تلەعفەبــون كە زۆرتریــن كڕین و 
فرۆشتنی كوردی ئێزدی تێدا كراوە، ئەو دوو 
شــوێنە و زۆر شوێنی دیكەش رزگار كراون. 
ئەمیــن خەڵات دەڵێت "هــەر چاوەڕێ بووین 
لە كەسر ئەلمیحراب و قزلقوی چارەنووسیان 
دەربكەوێــت، بــەڵام یەك ئێزدیــش لەو دوو 
شــوێنە نەدۆزراوەتــەوە" گوتیشــی "چەنــد 
ناوچەیەكی شــاخاوی ســەخت لــەوێ هەن، 
لــەو باوەڕەداین بە هاوكاری عەرەبی رەبیعە 
بە قاچاخ گواسترابنەوە بۆ دێرەزوور. ئێستا 
هەمــوو ئومێدێكمــان لەســەر رزگاركردنــی 
ناحیەی عیازیە هەڵچنیوە، بەڵكو هەندێكیان 

لەوێ رزگاربكرێن".

 نوێنەر فاتیح
رووداو - هەولێر

لە ئەوروپاوە و لەڕێی تەلەفزیۆنەوە ئەو كەسەی 
ناســییەوە كــە پێشــتر وەك كۆیلەیــەك كڕین و 
فرۆشــتنی پێوە كردبوو، بەڵام لەنــاو ئاوارەكاندا 

وەكو لێقەوماوێك قسەی دەكرد.
رۆژی 20ی ئاب ئۆپەراسیۆنی كۆنترۆڵكردنەوەی 
قەزای تەلەعفەر دەســتیپێكرد، لەگەڵ پێشڕەویی 
هێزەكاندا شەپۆلی ئاوارە ناوچەكانی شەڕیان چۆڵ 
دەكرد. رۆژی 21ی ئاب ئیڤانا وەلید، لە شاشــەی 
رووداوەوە لەنــاو شــەپۆلی ئاوارەكانی تەلەعفەردا 
كەســێك دەبینێت و دەیناســێتەوە، دواتر ئیڤانا 
وێنەكــەی لە فەیســبووكدا بڵاوكردەوە و نووســی 
"ئەمــە ئەبوو عەلییە، ئەم كەســە زیاد لە جارێك 
كڕین و فرۆشتنی پێوەكردم و لێپرسراوێكی كڕین و 
فرۆشتنی كچانی ئێزدی بوو لە تەلەعفەر". پاشان 
ئەبوو عەلی لەلایەن هێزە ئەمنییەكانەوە دۆزرایەوە 

و دەستگیر كرا.
كە داعش لە ســێی ئابی 2014 هێرش دەكاتە 
سەر شنگال ، ئیڤانا لەگەڵ ماڵباتی مامی، روویان 
لە چیای شــنگال كــرد، بەڵام بەر لــەوەی بگاتە 
ســەر لوتكەی چیاكە لەلایەن داعشەوە دەستگیر 

دەكرێن.
ئیڤانا دەڵێت: "ژمارەمان گەیشتە 600 كەس، 

ژن و پیاوەكانیــان جیاكردنەوە، ئەوانەی عەرەبی 
سوننە بوون رێگەیان پێدرا بڕۆن، ئێزدییەكانیشیان 
گواستەوە بۆ بارەگای فەرمانگەی باری شارستانی 

لە شنگال".
داعش كچەكان لە خێزانەكانیان جیادەكاتەوە، 
ســەرەتا ســێ پــاس لە كچانــی ئێــزدی دەنێرن 
بــۆ مووســڵ، تا كاژێر هەشــتی ئێــوارە كچەكان 
جیادەكرێنەوە، ئیڤانا كــە لەگەڵ دوا كاروان بوو، 

بۆ قەزای بەعاج گواسترایەوە.
پــاش دوو رۆژ ئیڤانا دەبەن بۆ تەلەعفەر، ئەو 
دەڵێ "سێ شەو لەوێ ماینەوە، دواتر گواستراینەوە 

بــۆ شــوێنێكی دوور، وامانزانی ســووریایە، بەڵام 
گرتووخانــەی بــادۆش بــوو، لــە گۆڕەپانەكــەی 

كۆكراینەوە و نزیكەی 2000 كەس دەبووین".
لە بادۆش داعش رۆژانە یەك ژەم خواردنی دەدایە 
ئێزدییەكان، لەو كاتەدا فڕۆكەكان گرتووخانەكەیان 
بۆردومــان كرد، بۆیــە ئێزدییــەكان گەڕێندرانەوە 
تەلەعفــەر، لــەوێ كچەكانیان جیاكردنــەوە و بە 

حەوت پاس گواسترانەوە بۆ مووسڵ.
لە موسڵ، لە باڵەخانەیەكی چوار نهۆمیدا ئیڤانا 
لەگــەڵ نزیكەی 1000 كچی ئێزدی دەستبەســەر 
بوون، رۆژێك ژمارەیەك ئەمیری داعش سەردانیان 

دەكەن و هەر یەكێكیان چوار بۆ پێنج كچ بۆ خۆی 
هەڵدەبژێرێت. ئەمیرێكی داعش دەیەوێت ئیڤانا بۆ 
خۆی ببات، بەڵام ئیڤانا بیردەكاتەوە و بە داعشەكە 
دەڵێت كە هاوســەرگیریی كــردووە و هاوژینەكەی 
لای ئێوە دەستبەســەرە، ئەو كەسەشی ئیڤانا لە 
خەیاڵــی خۆی وەك هاوژیــن داینابوو، ئامۆزاكەی 

خۆی بوو.
ئەمیرەكــە ئیڤانا دەگەڕێنێتەوە بۆ تەلەعفەر و 
داوا دەكات لە زیندانەكە بكۆڵنەوە ئایا ئەو ناوەی 
ئیڤانا دەڵێت هەیە، لە بەختی ئەودا ئامۆزاكەی لە 

زیندانەكە بووە و نەكوژراوە.

ئیڤانــا لــە قوتابخانەیەك دادەنێــن كە پڕە لە 
ژن و منداڵــی دەستبەســەری ئێــزدی، بــۆ رۆژی 
دواتــر پیاوەكانیــش دەهێنن و ئیڤانــا ئامۆزاكەی 

دەدۆزێتەوە و چیرۆكەكەی بۆ دەگێڕێتەوە.
ئیڤانــا دەڵێت: "داعشــەكان رۆژانــە دەهاتنە 
ســەرمان و بــەدوای كچاندا دەگــەڕان، چوار جار 
هاتنــە لامــان، چونكە گومانیان هەبــوو كە من و 
ئامۆزكەم هاوژین بین، هەر چوار جارەكە دوو كەس 

هاتن بە ناوەكانی باقر و ئەبوو عەلی".
لە تەلەعفەر داعش ئێزدییەكان لە گەڕەكەكاندا 
نیشتەجێ دەكات و داوایان لێدەكات مەڕوماڵاتیان 

بۆ بەخێو بكەن و كشتوكاڵیان بۆ بكەن.
ئیڤانــا لەگــەڵ 33 كەســی دیكە لــە ماڵێكدا 
دەمێننــەوە، ئــەو دەڵێ "رۆژانــە هەواڵی هەڵاتنی 
خێزانەكانمان دەبیســت، ئێمــەش تەلەفۆنێكمان 
پێبــوو و ژمــارەی قاچاخچییەكمــان پەیداكرد و 

بڕیارماندا هەڵبێین".
قاچاخچییەكــە شــوێنێكیان بۆ دەستنیشــان 
دەكات كــە خانوویەكــی تەواونەكــراوە، بــە دوو 
ئۆتۆمبێلەوە دەگاتە لایان و 18 كەس دەبات و 15 
كەس دەمێننەوە، پێیان دەڵێت بەر لە خۆرهەڵات 
دەگەڕێتــەوە، ئیڤاناش یەكێك دەبێت لەوانەی كە 
ماوەتــەوە "تا بەیانی نەهاتەوە، پێنج رۆژ تێپەڕی 
بەبێ نان و ئاو، دەترساین داعشەكان پێمان بزانن 
چونكە منداڵەكان دەگریان". ئیڤانا دەیگێڕێتەوە. 

بەناچاری بڕیــاردەدەن داوای هاوكاری لە خەڵكی 
تەلەعفەر بكەن، بەڵام ئەو كەسانەی ئەمان داوای 
هاوكارییان لێدەكەن، دووبارە رادەســتی داعشیان 

دەكەنەوە.
چەكدارانــی داعــش دەیانبەنــە زیندانێــك و 
لــەوێ پیاوەكان دەكــوژن، ئەبــوو عەلی ئیڤانا 
بە كەســێك دەفرۆشــێت بەناوی خەلــو تەبابە 
"دەستدرێژی كردە سەرم و لێیدام" ئیڤانا دەڵێت 

"دوای دوو رۆژ لای ئەو هەڵاتم".
لــە  هــاوكاری  داوای  ئیڤانــا  ئەمجارەیــان 
سەوزەفرۆشێك دەكات تا رزگاری بكات، ئەویش 
رازی دەبێــت و دەیباتــەوە بــۆ ماڵەكەی خۆی، 
بەڵام لەوێ دووبارە رادەستی داعشی دەكاتەوە.
ئیڤانا دەكەوێتەوە دەســتی خەلــو تەبابە و 
دەیباتــەوە مــاڵ و ئەشــكەنجەی دەدات، دواتر 
وەك دیــاری پێشكەشــی بــە كەســێك دەكات 
بەنــاوی حاجی حەســەن "ئەویش دەســتدرێژی 
كردە ســەرم، دواتر فرۆشتمی بە باقر كە خۆی 

بازرگانی بە كچانی ئێزدییەوە دەكرد".
ئیڤانا بەو حاڵە ســێ مانــگ دەمێنێتەوە و 
كڕین و فرۆشــتنی پێوەدەكرێت، بەڵام جارێكی 
دیكە لەگەڵ هاوڕێیەكی بڕیاری هەڵاتن دەدەن، 
ئەمجارەیان پلانەكەیان سەردەگرێت و لە 15ی 
تەمــووزی 2015 لەدەســتی داعــش رزگاریان 

دەبێت.

لە شاشەی رووداوەوە ئەو داعشەی ناسییەوە 
كە كڕین و فرۆشتنی پێوە كرد

ئەبوو عەلی ئیڤانا وەلید

تەنیا حەوت كوردی ئێزدی لە تەلعەفەر رزگار كراون
500 كوردی ئێزدی لەوێ بوون

بارزانی بە كەسایەتی هەفتە دەستنیشان دەكرێت
رووداو - هەولێر 

مەسعود بارزانی، سەرۆكی هەرێمی كوردستان، لە بەرنامەیەكی تایبەتی تەلەڤزیۆنی ئەلجەزیرە، لەلایەن بینەرانی تەلەڤزیۆنەكەوە بە كەسایەتی هەفتە دەستنیشانكرا. 
بەرنامەی پێشبڕكێی هەواڵەكان "سباق الاخبار" كە بەرنامەیەكی هەفتانەیە و رۆژانی شەممە لە تەلەڤزیۆنی ئەلجەزیرە پەخشدەكرێت، هەر جارە و چوار كەسایەتیی 

دەستنیشان دەكات كە مانشێتی گرنگترین رۆژەڤەكانی هەفتەن و لەڕێگەی دەنگدانی راستەوخۆ لە تۆڕە كۆمەڵایەتییەكانی فەیسبووك و تویتەر و پۆرتاڵی ئەلجەزیرە 
كەسایەتی هەفتە هەڵدەبژێدرێت، بارزانیش بە ‌كەسایەتی ئەم هەفتەیە دەستنیشانكرا. ئەلجەزیرە چوار كەسایەتیی كاندید كردبوون‌، ئەوانیش بریتیبوون لە مەسعود بارزانی، 

ئوسامە ئەلزوعبی، راگەیاندكاری كۆچكردووی سووری، جۆلیان ئاسانج، دامەزرێنەری ویكلیكس و ستیڤ بانۆن، گەورە راوێژكاری دەستلەكاركێشاوەی دۆناڵد ترەمپ.

راپۆرت

مەحموود یاسین كوردی
رووداو - هەولێر

31 ئەندامی ســەركردایەتیی یەكێتی یاداشتێكی 
چوار خاڵییان داوەتە جێگرانی ســكرتێری گشــتی 
یەكێتــی و ئەندامانــی مەكتەبی سیاســی، مۆڵەتی 
یەك مانگیشــیان پێداون بۆ گۆڕانكاری لە حیزب و 
حكومــەت و دەڵێن: "ئەگــەر لە ماوەی یەك مانگدا 
ئــەو گۆڕانكارییانە نەكرێن، ئێمــە ناچینە ژێر باری 

شكستەكانی داهاتوو كە دووچاری یەكێتی دەبێ".
لە دوایین كۆبوونەوەی ســەركردایەتیی یەكێتیدا 
كــە رۆژی 2017/7/29 بەڕێوەچــوو، دوو لیژنــە 
دروســتكراون بۆ گۆڕانــكاری لە حیزب و حكومەت، 
هەروەها لە كۆبوونەوەی مەكتەبی سیاسی یەكێتیدا 
گفتوگۆ لەبارەی یاداشتی 31 ئەندامی سەركردایەتی 
كــراوە و لیژنەیــەك بۆ بەدواداچوونی ئەو یاداشــتە 

پێكهێنراوە.
بەپێی ئەو یاداشتە، ئەو ئەندامانەی سەركردایەتی 
یەكێتی داوای گۆڕینی ئەندامانی مەكتەبی سیاسی، 
جومگەكانــی حكومــەت و حیــزب دەكــەن، لەگەڵ 
رێكخستنەوەی دۆخی نێوخۆی یەكێتی و چاككردنی 

بژێویی خەڵك.

ئەسەسەرد: داوای گۆڕینی 
مەكتەبی سیاسی نەكراوە

فەریــد ئەسەســەرد، ئەندامــی ســەركردایەتی 
یەكێتــی یاداشــتی ئــەو ژمــارە زۆرەی ئەندامانــی 
ســەركردایەتی حیزبەكەی پشتڕاســت كردەوە و بە 
)رووداو(ی گوت "لە یاداشــتەكەدا باسی چاكسازی 
و گۆڕانكاری بەشێوەیەكی گشتی و رێكخستنەوەی 
نێوخۆی یەكێتی كراوە، نەك گۆڕانكاری لە مەكتەبی 

سیاسی".
لــە بارەی ئالیەتی گۆڕینــی ئەندامانی مەكتەبی 
سیاســی كە ئێســتا ژمارەیــان 16 كەســە لەگەڵ 
چەنــد ئەندامێكی یەدەگ، كە ئەوانیش بەشــداریی 
كۆبوونــەوەكان دەكــەن، فەریــد ئەســەرد گوتــی 
"ســكرتێری گشــتی كاندیدیان دەكات و ئەندامانی 
كۆمیتەی ســەركردایەتی دەنگیان بــۆ دەدات، بۆیە 

پێویستی بە كۆنگرە نییە".
)رووداو(  دەســت  زانیاریانــەی  ئــەو  بەپێــی 
كەوتوون، ژمارەیەك ئەندامی دیكەی سەركردایەتی 

ئامادەییان دەربڕیوە واژۆ لەسەر ئەو یاداشتە بكەن، 
بەشی زۆری ئەو ئەندامانە لە بەرهەم ساڵح، جێگری 
دووەمی ســكرتێری یەكێتی و لاهور شێخ جەنگی، 
بەرپرســی دەزگای پاراســتن و زانیاریــی هەرێمــی 

كوردستان/ زانیاری نزیكن.
ئەندامێكی سەركردایەتی یەكێتی كە یەكێك بوو 
لە سەركردە دیارەكانی ناوەندی بڕیار بە )رووداو(ی 
راگەیاند "راستە ئێستا ناوەندی بڕیار نەماوە، بەڵام 
گلەیی و رەخنەكان لە ئیدارەدانی یەكێتی بەردەوامە، 
ئەگەر بە هەموومان چارەســەری نەكەین، شــتێكی 
دیكە دروســت دەبێت، یاداشــتی ئەو ژمارە زۆرەی 

هەڤاڵانیش بەڵگەی بەردەوامیی ناڕەزایەتییەكانە".

د.بەرهەم و لاهور شێخ جەنگی 
لەیەكدی نزیكدەبنەوە

لە ماوەی رابردوودا هاوكێشەی نێوخۆی یەكێتی 
بــە جۆرێــك بــوو، جێگرانی ســكرتێری گشــتی، 
ســەركردایەتیی باڵی ناوەندی بڕیاریــان دەكرد، لە 
بەرامبــەردا هێرۆ ئیبراهیم ئەحمەد ســەركردایەتیی 
باڵی گشــتی دەكرد، بەڵام لە مــاوەی رابردوودا بە 
رێككەوتن و لێك نزیكبوونەوەی كۆسرەت رەسوڵ و 
هێرۆ ئیبراهیم ئەحمەد بە نێوەندگیری بافڵ تاڵەبانی، 
رۆڵ دابەشــكردن و وەرگرتنی كۆمەڵێك رێوشوێنی 
یاسایی حیزبی بەرامبەر ژمارەیەك بەرپرسی یەكێتی 
گیراوەتەبــەرو ســەرۆكی فراكســیۆنی یەكێتــی لە 

پەرلەمانــی عێراق گۆڕدرا، بەڵام لــە ماوەی رابردوو 
بەرهەم ساڵح و لاهور شێخ جەنگی نزیكبوونەتەوە، 
كۆبوونــەوە و دیداریــش لە نێوانیانــدا هەبووە، ئەو 
ئەندامانەی یاداشتە چوار خاڵییەكەیان نووسیوە لەو 
دوو كەسەوە نزیكن، پێش بەرزكردنەوەی یاداشتەكە 
بۆ جێگری یەكەمی سكرتێری گشتی، لەگەڵ بەرهەم 

ساڵح كۆبوونەتەوە.
ســلێمان عەبدڵڵا یونس، كادیری پێشكەوتووی 
یەكێتــی كە بە كەســێكی نزیك لە بەرهەم ســاڵح 
بەرهــەم  "كاك  گــوت  )رووداو(ی  بــە  ناســراوە 
بەشــێك نییە لــە كێشــە و ململانێكانــی ئەمڕۆی 
یەكێتی. كێشــەی شەخســی نییــە، بەدڵنیاییەوە 
بــەدوای بەرژەوەندی خۆی نییە، بەڵكو پڕۆژەیەكی 
رزگاركەری بۆ یەكێتی تەواوی كوردســتان هەیە بۆ 
دەربــاز بــوون لە قەیرانە ســەختەكانی حوكمڕانی. 
ئەگەر یەكێتی ئەو دەرفەتە لە دەستبدات ناتوانێت 
خاوەندارێتی ئــەو پرۆژەیە بكات، ئەو ژمارە زۆرەی 
هەڤاڵانی ســەركردایەتی كە داوای چاكسازی لە نێو 

یەكێتی دەكەن هاوبیری د.بەرهەمن كە ناكرێ چیدی 
ئەم وەزعە و بەردەوام بێت.

بە گوتەی سلێمان عەبدڵڵا یونس "كاك بەرهەم 
مەبەســتێتی دۆخی نێوخۆی یەكێتــی چاكبێتەوە، 
پەیوەندیی گۆران و یەكێتی چاكبكاتەوە و برینەكانی 
رابردوو ساڕێژ بكات، بیكاتە دەستمایەی قۆناخیكی 
نوێــی پەیوەندی نێــوان لایەنــەكان و دەربازكردنی 
كوردســتانیش لــەم قۆناخە ســەختە، جۆرێكە لە 
خۆرێكخســتنەوەی بۆ كۆی پرۆســەی سیاســی و 

حوكمرانی كوردستان".

بەرهەم ساڵح داوای لیستی 
لە یەكگرتوو كردووە

بەپێی زانیارییەكانی )رووداو(د.بەرهەم ســاڵح 
كۆمەڵێــك مــەرج و داواكاری بۆ گەڕانــەوە بۆ نێو 
یەكێتی داناوە، جێگری یەكەمی ســكرتێری گشتی 
یەكێتی رەزامەندی لەسەر دروستكردنی لێژنەیەك بۆ 

وەڵامدانەوەی داخوازییەكانی ئەو پێكهێناوە، هاوكات 
بەرهەم ســاڵح لە ماوەی رابــردوو بە رووی زۆربەی 
هێزە سیاســییەكان كراوەتەوە، لەگەڵ یەكگرتووی 
ئیسلامی كوردســتان لە ئاستی باڵا كۆبووەتەوە و 
پرسی دروستكردنی "لیستێكی نیشتمانی" تاوتوێ 
كردووە و داوای كردووە ئەگەر یەكگرتوو بەشــداری 
ئەو لیستەش نەكات با رێگا بدات چەند سەركردە و 
كادیرێكی باڵایان لە سلێمانی بەشداری بكەن، بەڵام 

یەكگرتوو وەڵامی كۆتایی نەداوەتەوە.
پێشــتر عەلــی مســتەفا ئۆرەمــاری، جێگــری 
مەڵبەندی چــواری یەكێتی لە بادینان بە )رووداو(
بــە  بــوو "خەریكــە كاك بەرهــەم  ی راگەیانــد 
تەواوی بێئومێد دەبێ لە چارەســەركردنی كێشــە 
نێوخۆییەكانی كورســتان و یەكێتــی، بۆیە لەگەڵ 
ژمارەیەك كەســی پێلایەن، تەكنۆكرات و بزنسمان 
كە لایەنگری حیزبەكانی دیكەشی تێدایە، لیستێك 
بــۆ هەڵبژاردنــی داهاتووی پەرلەمانی كوردســتان 

ئامادە دەكات".
ســەبارەت بە هەڵوێســتی كۆســرەت رەســول 
و تێكچوونــی هاوكێشــەی باڵەكانــی نێو یەكێتی، 
ســەركردەیەكی یەكێتی نزیك لە بەرهەم ساڵح بە 
)رووداو(ی گوت "شــاڵاوی كاك كۆســرەت یەكێك 
لەو ئەندامانەی سەركردایەتی یەكێتییە كە ئیمزای 
لەســەر یاداشــتەكە كردووە، بۆیە ئــەو تێكچوونی 
ریزبەنــدی نییــە، بەڵكــو هەوڵێكــی گەورەترە بۆ 

دروستبوونی بەرەیەكی فراوانتر".

سلێمان عەبدوڵڵا یونس:

بەرهەم ساڵح پرۆژەی 
هەیە ئەگەر یەكێتی 
دەرفەت لە دەستبدات 
ناتوانێت خاوەندارێتی 
بكات

فەرید ئەسەسەرد: 

داوای چاكسازی و 
گۆڕانكاری كراوە نەك 
گۆڕینی مەكتەبی 
سیاسی

شاڵاوی كۆسرەت 
رەسوڵ واژۆی 
لەسەر یاداشتی 
31 ئەندامەكەی 
سەركردایەتی كردووە

مۆڵەتی یەك مانگیان داوەتە مەكتەبی سیاسی 

31 ئەندامی سەركردایەتی یەكێتی داوای 
گۆڕینی مەكتەبی سیاسی دەكەن

مەحموود یاسین كوردی
رووداو - هەولێر

بــۆ كاراكردنەوەی پەرلەمانی كوردســتان پارتی 
چاوەڕێــی یەكێتــی دەكات، یەكێتیــش چاوەڕێــی 
كۆبوونەوەی ســەركردایەتیی هاوبەشــی گــۆڕان و 
یەكێتــی دەكات، ســەركردەیەكی گۆڕانیــش دەڵێ 
"ئەگەر یەكێتی بەبــێ ئێمە لەگەڵ پارتی رێبكەوێ 
و پەرلەمان كارا بكەنەوە، قسەی جدی و جیاوازمان 

لەسەر رێككەوتنی نێوانمان دەبێت".
رۆژی 2017/7/27 لــە كۆبوونــەوەی مەكتەبی 
سیاســی یەكێتیــدا بڕیــار درا تاوەكــو 10ی ئــاب 
رۆژی  بكرێتــەوە.  كارا  كوردســتان  پەرلەمانــی 
2017/7/30یــش، ئەنجوومەنــی بــاڵای ریفراندۆم 
مــاوەی دوو هەفتەی بــۆ كاراكردنــەوەی پەرلەمان 
دیــاری كــرد، بــەڵام بەهــۆی كۆبوونــەوەی رۆژی 
2017/8/21 لە نێوان پارتی و گۆڕان كاراكردنەوەی 

پەرلەمان دواخرا.
ئیسماعیل نامیق، ئەندامی شاندی دانوستانكاری 
گــۆڕان بــە )رووداو(ی راگەیانــد "داواكارییەكانــی 
پارتیمــان پــێ ســەیرە، دەســەڵات و دارایی لەلای 
ئەوانە، كەچی داوامان لێدەكەن پشتگیری حكومەت 

بكەین تا بژێوی خەڵك چاك بكات".

"پارتی یاری بە كات دەكات"

ئیسماعیل نامیق پرۆژە شەش خاڵییەكەی پارتی 
بۆ گۆڕان بە یاریكردن بە كات وەسف دەكات و دەڵێ 
"برادەرانی پارتی لە یاریكردن بە ئەعسابی بەرامبەر 
خەبیرن، وەختی خۆشــی بەرامبــەر یەكێتی وایان 
دەكــرد، بــەڵام بزووتنەوەی گــۆڕان پەرلەمان بەبێ 
رێككەوتنی پێشوەختە بۆ ئەجێندای هیچ حیزبێك 
ئاسایی ناكاتەوە، دەبێ پارتی داوای لێبوردن بكات 

و بەڵێــن بدات كــە رێز لە دامەزراوە شــەرعییەكان 
دەگرێت و جارێكی دیكە دەست بۆ شكۆی پەرلەمان 

و دامەزراوەكانی دیكە ناباتەوە".
بەڵام جێگری ســەرۆكی پەرلەمان دەڵێت گۆڕان 
حەزیــان لە گەڕانەوە نییــە. جەعفەر ئییبراهیم كە 
ئەندامی مەكتەبی سیاســیی پارتیشە، بە )رووداو(
ی گوت: "تێگەیشتنێك لای ئێمە دروستبووە وەكو 
بڵێــی بزووتنەوەی گۆڕان حەزیان لەوە نەماوە بێنە 
نێو پەرلەمان و پەرلەمان كارا بكەنەوە، هەڵوێستی 
ئێمــە لــە كاراكردنــەوەی پەرلەمان وابەســتەیە بە 
هەڵوێســتی یەكێتی، هەرچەندە پێمان خۆش نییە 

بەبێ گۆڕان هیچ بڕیارێك بدرێ".
لە دوایین كۆبوونەوەی ســەركردایەتیی یەكێتی 
كــە رۆژی 2017/7/29 بەڕێوەچوو، مەلا بەختیار، 
بەرپرســی دەســتەی كارگێڕیی مەكتەبی سیاسیی 
یەكێتــی گوتبــووی "ئەگــەر گــۆڕان نەیەتە پێش، 
ئەوكات قســەی خۆمان دەكەین و تا سەر چاوەڕێی 

گۆڕان ناكەین".
بێگەرد تاڵەبانی، ئەندامی سەركردایەتی یەكێتی 
و ســەرۆكی فراكســیۆنی ئەو حیزبە لــە پەرلەمانی 
كوردســتان بــە )رووداو(ی گوت "ئێمــە چاوەڕێی 
كۆبوونــەوەی ســەركردایەتی هاوبەشــی یەكێتی و 
گــۆڕان دەكەین بــۆ ئەوەی بڕیاری كۆتایی لەســەر 

كاراكردنەوەی پەرلەمان بدەن". 
هەفتــەی رابــردوو مەكتەبــی سیاســی یەكێتی 
لەگەڵ ژمارەیەك پەرلەمانتارانی فراكســیۆنی سەوز 
لــە پەرلەمانــی كوردســتان كۆبووەتــەوە و تێیــدا 
گفتوگــۆ لەبــارەی كاراكردنەوەی پەرلەمــان كراوە 
لــە حاڵەتی شكســتهێنانی كۆبوونــەوەی پارتی و 
گۆڕان. ســەرچاوەیەكی ئاگادار لە كۆبوونەوەكە بە 
)رووداو(ی گوت "پەرلەمانتارانی فراكسیۆنی یەكێتی 
داوایانكــرد بە دەنگی دوو لەســەر ســێی ئەندامانی 
سەركردایەتی بڕیار لەسەر ئەو پرسە بدرێ، ئەوەش 

پێچەوانــەی پەیڕەوی نێوخــۆی یەكێتییە، چونكە 
دەنگدان لەسەر پرسێكی چارەنووسساز پێویستی بە 

50+1 ی دەنگی ئەندامانی سەركردایەتی هەیە، نەك 
دوو لەســەر ســێ، بەڵام ئەو داواكارییەی ئەندامانی 

فراكســیۆنی ســەوز لە ترســی موزایەدەی هەندێك 
ئەندامی ســەركردایەتی بووە، چونكە كاراكردنەوەی 
پەرلەمــان بەبێ گــۆڕان لەگەڵ پارتــی كاردانەوەی 
تونــدی لێدەكەوێتەوە، یەكێتیــش نایانەوێ هەڵەی 

19ی ئاب دووبارە بكەنەوە".
ســالار مەحمــوود، پەرلەمانتــاری كوردســتان 
لە فراكســیۆنی یەكێتــی بــە )رووداو(ی گوت: "بە 
مەكتەبی سیاســیمان راگەیاندووە پێویستە یەكێتی 
لە نەهاتنە پێشــەوەی گــۆڕان بڕیاری خۆی بدات و 
پۆســتی جێگری ســەرۆكی پەرلەمان وەربگرێت كە 
ئیســتیحقاقی هەڵبژاردنە، كار لەسەر جێگیركردنی 
سیستەمی پەرلەمانی، هەڵوەشاندنەوەی پاشەكەوتی 
مووچە، بە یاساییكردنی ریفراندۆم و پاككردنەوەی 
تۆمــاری دەنگــدەران بــكات بــۆ هەڵبژاردنەكانــی 

داهاتوو".
پارتی هێشــتا لە گۆڕان نائومێد نەبووە، بەپێی 
قســەی چەند ســەركردەیەكی پارتی بۆ )رووداو(، 
كۆبوونــەوەی  چاوەڕێــی  ئومێــدەوە  بــە  ئــەوان 
ســەركردایەتی هاوبەشــی گۆڕان و یەكێتی دەكەن. 
ســەركردەیەكی پارتی بە )رووداو(ی گوت "ئەوەی 
لەســەر ئێمە بوو كردمان، چاوەڕێی قسەی كۆتایی 

یەكێتی لەگەڵ گۆڕان دەكەین".
دڵشــاد شەهاب، ئەندامی ســەركردایەتی پارتی 
بــە )رووداو(ی راگەیانــد: "باشــترین بــژارە بەلای 
پارتییەوە، كۆدەنگیی نیشتمانییە بۆ كاراكردنەوەی 
پەرلەمان، ئەگەرچی لەگەڵ گۆڕان رێكنەكەوتووین، 

بەڵام نەشگەیشتووین بە دەرگای داخراو".
دڵشاد شەهاب سەبارەت بە داوكارییەكانی گۆڕان، 
گوتی "ئەوان باســی رێككەوتنی سیاسی دەكەن بۆ 
كاراكردنەوەی پەرلەمان لە كاتێكدا رێككەوتن هەبوو 
ئەوان پێشــێلیان كرد، ئەوان دەیانگوت نابێ حیزب 
دەست لە كاروباری پەرلەمان وەربدات، كەچی ئێستا 
داوای رێككەوتنــی حیزبــی دەكەن، گۆڕان باســی 

رێككەوتن لەسەر مووچەی خەڵك دەكات لە كاتێكدا 
پارتی بۆ باشــكردنی مووچــە و بژێویی خەڵك كە 
زۆربــەی مووچەخۆران لایەنگــری ئێمە و یەكێتین، 
چاوەڕێی گۆڕان ناكات هەر كاتێك داهات باش بێت، 
دەســتكاری مووچــە دەكرێت، چونكــە رێككەوتنی 

پارتی و گۆڕان نرخی نەوت بەرز ناكاتەوە".
)رووداو( زانیویەتــی یەكێتی داوای كۆبوونەوەی 
سەركردایەتی هاوبەشی لە گۆڕان كردووە، بڕیار بوو 
ئــەو كۆبوونەوەیە رۆژی 2017/8/25 لە ســلێمانی 
بەرێوەبچێــت، بــەڵام بۆچوونێكــی بەهێــز لە نێو 
بزووتنەوەكە كۆبوونەوەكەی دواخســت، بەشێك لە 
ســەركردەكانی گۆڕان ئەو كۆبوونەوەیە بە پێویست 

نازانن.
بێســتوون فایــەق، پەرلەمانتــاری فراكســیۆنی 
گــۆڕان بــە )رووداو(ی راگەیانــد: "گۆڕان قســەی 
فەرمی و كۆتایی خۆی بە پارتی لەســەر پەرلەمان 
و هەمواركردنەوەی یاســایی ســەرۆكایەتی هەرێمی 
كوردســتان و پرسەكانی دیكە وەكو بژێویی خەڵك 
بــە پارتی گوتووە، بۆیە پێویســت بە كۆبوونەوەی 

سەركردایەتیی هاوبەش ناكات".
ئەندامــی  هــاوكات  كــە  نامیــق  ئیســماعیل 
ســەركردایەتی هاوبەشــی گــۆڕان و یەكێتییــە لە 
بــارەی كاراكردنەوەی پەرلەمــان بەبێ گۆڕان دەڵێ 
"رێككەوتنــی نێــوان گۆڕان و یەكێتــی ماددەیەكی 
تێدایــە ئامــاژە بــەوە دەكات كــە هیــچ لایەنێــك 
ناتوانێت رێككەوتن لەگەڵ لایەنی ســێیەم دژی ئەم 
رێككەوتنە واژۆ بكات، ئەگەر یەكێتی بەبێ گۆڕان بە 
رێككەوتن لەگەڵ پارتی بەبێ چارەسەركردنی یاسای 
ســەرۆكایەتی هەرێــم، پەرلەمان ئاســایی بكاتەوە 
ئێمــەی قســەی جدیمــان دەبێ و قســەی كۆتایی 
لەســەر رێككەوتنەكەمان لەگــەڵ یەكێتی دەكەین، 
چونكــە قبوڵ ناكەین پەرلەمان بۆ كاری نایاســایی 
و ئەجێندای شەخسی و حیزبی ئاسایی بكرێتەوە".

یەكێتی بۆ كاراكردنەوەی پەرلەمان چاوەڕێی 
قسەی كۆتایی گۆڕانە

      گۆڕان: 

یەكێتی بەبێ ئێمە پەرلەمان كارا بكاتەوە 
قسەی جدیمان دەبێ

    پارتی: 

لەگەڵ گۆڕان نەگەیشتووین
بە دەرگای داخراو

     سەركردەیەكی گۆڕان: 

پارتی لە یاریكردن بە ئەعسابی 
بەرامبەر خەبیرە

      دڵشاد شەهاب: 

رێككەوتنی پارتی و گۆڕان نرخی نەوت 
بەرز ناكاتەوە

بەرهەم ساڵح و لاهور شێخ جەنگی 
لە یەكدی نزیك دەبنەوە

دوو وڵاتی دیكە نوێنەرایەتیی لە كوردستان دەكەنەوە
رووداو - هەولێر

هەر یەك لە ئۆكراینا و سریلانكا نوێنەرایەتیی خۆیان لە هەرێمی كوردستان دەكەنەوە، بەوەش ژمارەی نێردەی وڵاتانی بیانی لە هەرێمی كوردستان 
دەگاتە 38 نوێنەرایەتی و كونســولخانە. لە راگەیێندراوێكدا فەرمانگەی پەیوەندییەكانی دەرەوەی حكومەتی هەرێمی كوردســتان رایگەیاند، لە چوارچێوەی 

سیاسەتی هەرێمی كوردستان بۆ پەرەپێدانی پەیوەندییەكانی دەرەوە و پشتبەستن بە پرەنسیپی دەرگای كراوە لەگەڵ كۆمەڵگەی نێودەوڵەتی، دوا بەدوای 
رەزامەندی حكومەتی عێراقی فیدراڵ و حكومەتی هەرێمی كوردستان بڕیاردرا لەسەركردنەوەی كۆنسوڵگەری فەخری هەردوو وڵاتی كۆماری ئۆكراینا و كۆماری 

سریلانكای دیموكراتی ئیشتراكی لە هەرێمی كوردستان.

راپۆرت

)AFP :فۆتۆ( 

رووداو - هەولێر

راپۆرتێكــی نێودەوڵەتــی داوا لــە ئیدارەی 
ئەمریــكا دەكات لــە كێشــە و ململانێی نێوان 
بەغــدا و هەولێردا رۆڵێكــی كاریگەرتر بگێڕێ 
بۆ نزیككردنەوەی هــەردوولا، بەڵام جەختیش 
دەكاتە ســەر ئــەوەی كە نابێ هەڵوێســتێكی 
لایەنگرانــە لــە بەرژەوەندیــی هیــچ لایەكیان 

نیشان بدات. 
ئــەو راپۆرتــە لــە كاتێكدایــە كە واشــنتن 
لە كێشــەی نێــوان هەردوولایەندا تا ئێســتا لە 
بەرژەوەندیی حكومەتی عێراق هەڵوێست نیشان 
دەدات و داوا دەكات گشتپرسی بۆ سەربەخۆیی 

هەرێمی كوردستان دوابخرێ.
راپۆرتی گرووپی كار بۆ ئایندەی عێراق لەژێر 
ناوی "بەدیهێنانی ســەقامگیرییەكی درێژخایەن 
بــۆ گەرەنتیكردنــی لەناوبردنــی داعش" كە بە 
سەرپەرشــتیی باڵیۆز رایــان كرۆكەر، باڵیۆزی 
پێشووی ئەمریكا لە عێراق ئامادە كراوە، تیشك 
دەخاتە سەر عێراقی پاش داعش و ئەگەرەكانی 
بەدیهاتنی سەقامگیرییەكی هەمیشەیی كە رێ 

لە سەرهەڵدانەوەی توندوتیژی بگرێ.
كرۆكەر كە جگە لە عێراق، لە ئەفغانســتان، 
پاكستان، سووریا، كوێت و لوبنانیش باڵیۆزی 
وڵاتەكەی بووە، لە پێشــەكیی ئــەو راپۆرتەدا، 
دەنووسێت، ئێستا حكومەتی عێراق كە لەلایەن 
ولایەتە یەكگرتووەكانی ئەمریكاوە پشــتیوانی 
دەكــرێ "خەریكــە هەموو ئەو خاكــە كۆنترۆڵ 
دەكاتەوە كە دەوڵەتی ئیسلامی لە عێراق و شام 
)داعش( دەســتی بەسەردا گرتبوون، ئێمە لەم 
راپۆرتەدا ستراتیژێك دەخەینە روو كە كۆمەكی 
ولایەتــە یەكگرتــووەكان بكات تاوەكو لەســەر 
بنەمای ئەم ســەركەوتنە، شكستی یەكجارەكی 
بــە داعش بهێنێ و هــاوكات بەرژەوەندییەكانی 
ئاسایشــی نەتەوەیــی ئەمریكا بــۆ درێژخایەن 

گەرەنتی بكات".

وەك لە راپۆرتەكــەدا هاتووە، گرووپی كار 
بــۆ ئاینــدەی عێراق بە درێژایی ســاڵی 2016 
خەریكــی لێكۆڵینەوەیەكی ورد بوون لەبارەی 
ئــەوەی كــە چــۆن ولایەتــە یەكگرتووەكانــی 
ئەمریــكا بتوانــێ بەرژەوەندییەكانــی خــۆی 
لــە عێراقــدا بــە باشــترین شــێوە بپارێــزێ. 
بــۆ ئەمــەش چەندین جــار ســەردانی بەغدا، 
و  عەممــان  نەجــەف،  ســلێمانی،  هەولێــر، 
بەرلینیان كردووە و دوو جاریش لە واشــنتنی 
پایتەخــت لەگــەڵ سیاســەتوانانی عێراقــی و 
ســەركردە ئاینییەكان و فیگەرەكانی كۆمەڵی 

مەدەنی و ژمارەیەكی زۆر شــارەزا و پسپۆڕ و 
كاربەدەستی بیانیش دانیشتوون.

بەشێك لە ئەندامانی گرووپی كار بۆ ئایندەی 
عێــراق بریتیــن لــە مایــكڵ باربیــرۆ، جێگری 
سەرۆكی ئەركانی پێشووی هێزە فرەڕەگەزەكان 
لــە عێراق. د.بین كونابل، گەورە شــرۆڤەكاری 
سیاســەتی نێودەوڵەتــی لە دامــەزراوەی راند. 
د.توبی دودج، بەڕێوەبەری سەنتەری رۆژهەڵاتی 
ناوەڕاســت لــە كۆلێــژی لەندەن بــۆ ئابووری. 
هەروەها ســەرهەنگ حەمەسەعید، بەڕێوەبەری 
لــە  ناوەڕاســت  رۆژهەڵاتــی  پرۆگرامەكانــی 

پەیمانگەی ولایەتە یەكگرتووەكان بۆ ئاشــتی. 
كاوە حەسەن، بەڕێوەبەری بەرنامەی رۆژهەڵاتی 
ناوەڕاســت و باكووری ئەفریقا لــە پەیمانگەی 
رۆژهــەڵات- رۆژئــاوا و د.فالــح عەبدولجەبــار، 
ســەرۆكی پەیمانــگای عێــراق بــۆ لێكۆڵینەوە 
ســتراتیژییەكان لــە بەیــروت. مایــكڵ نایتس، 
توێژەر لە پەیمانگەی واشنتن بۆ سیاسەتەكانی 
رۆژهەڵاتی نزیك و دینیس ناتالی، گەورە توێژەر 
لە زانكۆی بەرگریی نیشتمانی و زۆری دیكەش.
ئاســتەنگەكانی  ســەر  دێتــە  راپۆرتەكــە 
بەردەم عێراق وەكو دەوڵەتێكی شــەكەتبووی 

دەســتی جەنگ كە ئێستا لەبەردەم هەڕەشەی 
لێكترازان و هەڵوەشــانەوەدایە. لە بەشــێكیدا 
دەڵێــت كــە متمانــە و نیازپاكــی لــە نێــوان 
هەرێمی كوردســتان و بەغدا نەماوە "هەرێمی 
كوردستان خۆی وەكو قوربانییەك دەبینێ، لە 
كاتێكــدا بەغداش خۆی وا دەبینێ كە هەرێمی 
كوردســتان بــە شــێوەیەكی خراپ ســوودی 
لێوەردەگرێ. بەڵام تێكچوونی پەیوەندییەكان 
لە بەرژەوەندیی هیچ لایەكیان نییە و خزمەتی 

بەرژەوەندییەكانی ئەمریكاش ناكات".
هەروەها دەڵێت: "هیچ گومان لەوەدا نییە كە 

زۆرینەی كــورد لەگەڵ دامەزراندنی دەوڵەتێكی 
ســەربەخۆن، بەڵام لەناو خۆیشــیاندا ناكۆكیی 
گــەورە هەیــە لەبارەی ئــەوەی كــەی و چۆن 
ئــەوە روودەدات. لەگەڵ ئەوەش كۆدەنگییەكی 
تەواو هەیە لەســەر ئەوەی كە پرۆســەكە دەبێ 
بە جۆرێــك بەڕێوەبچێ، هەرێمی كوردســتانی 
ســەربەخۆ لــە پەیوەندییەكی زۆر دۆســتانەدا 
بمێنێتــەوە لەگەڵ بەغدا، بەتایبەتی لە هەردوو 

بواری ئابووری و ئەمنی".
بــەڵام وەك راپۆرتەكــە دەڵێــت، ئەگەری 
ئەوەش هەیە كــە جەنگێكی دیكەی نێوخۆیی 
لەســەر ناوچــە ناكۆكــی لەســەرەكان بەرپــا 
ببــێ. بۆیە ئەوە بەبیری واشــنتن دەهێنێتەوە 
كــە ئەمریــكا "تاكــە لایەنە هــەردوو تەرەفی 
ناكۆكییەكــە لە عێراقدا متمانەی پێ دەكەن.. 
بۆیــە زۆر پێویســتە لەگــەڵ هــەردوو لا لــە 

گفتوگۆدا بێت".
بــەڵام جەختیش دەكاتە ســەر ئــەوەی كە 
"نابێ ولایەتە یەكگرتووەكان هیچ هەڵوێستێكی 
ســەربەخۆیی  بەرژەوەندیــی  لــە  لایەنگرانــە 
كوردســتان یان لە دژی نیشــان بــدات، بەڵكو 
تا ئەو شــوێنەی كــە دەتوانێ، دەبێ هاوكاریی 
هــەردوولا بكات ئــەو ئامانجانە بەدی بهێنن كە 

بۆخۆیان داناوە".
راپۆرتەكە داواش لە ولایەتە یەكگرتووەكان 
 2011 ســاڵی  هەڵــەی  هەمــان  كــە  دەكات 
دووبارە نەكاتەوە ئەوكاتەی ئیدارەی پێشووی 
ئەمریكا بە ســەرۆكایەتی باراك ئۆباما، لەژێر 
دا،  بەرپرســیارانە"  "كشــانەوەیەكی  نــاوی 
لــە كۆتایی ئەو ســاڵە ســوپاكەی لــە عێراق 
كێشــایەوە و وڵاتەكەی لەناو تەپوتۆزی فەوزا 

و بێسەروبەریدا بەجێهێشت.
واشــنتن  كــە  دەكات  داوا  رووەوە  لــەو 
ئامادەگییەكــی بەهێزی ســەربازی لــە عێراقدا 
هەبــێ و گۆڕەپانەكــە بــۆ نفــوزی ئێــران و 
گەڕانەوەی چەكدارە توندڕەوەكان چۆڵ نەكات. 

راپۆرتێكی نێودەوڵەتی داوا لە واشنتن دەكات 
لە نێوان بەغدا و هەولێردا بێلایەن بێت

رووداو - هەولێر

تەنیــا چەند هەفتەیەكی كــەم تێپەڕیوە 
بەســەر ســەركەوتنی ســوپای عێــراق لە 
جەنگــی دژ بــە چەكدارانــی داعشــدا لــە 
مووسڵ. سەرۆكوەزیرانی عێراق لە گوتاری 
ســەركەوتندا گوتی ئەو سەركەوتنە "خوێن 
و قوربانیشــی" هەبــووە. ئێســتا بەرەبەرە 
قوربانییــە  ئــەو  زەبەلاحەكــەی  قەبــارە 
دەردەكەوێت. حكومەتی عێراق، لە ترســی 
بەهــای ســەركەوتنەكەی،  كەمبوونــەوەی 
ژمــارەی  دەدات  خــۆی  هەوڵــی  هەمــوو 

راستەقینەی قوربانیان بشارێتەوە.
ئایــە عەبوش لــە خانوویەكــی وێرانبوودا 
دانیشــتووە و لە تەرمی ســاجیدەی خوشكی 
و دوو خوشــكەزاكەی دەڕوانێــت. ئایــە بــە 
رۆژنامــەی )واشــنتن پۆســت(ی ئەمریكیــی 
گوت كــە چەند خولەكێك بەر لــە بۆردومان 
لەنــاو ئــەو خانــووەدا گیریــان خواردبــوو. 
كرێــكارەكان تەرمــەكان لەبــەر چــاوی ئایە 
لادەبەن و دەشــزانێت زۆر تەرمی دیكە لەژێر 
باڵەخانــە وێرانەكانی كۆنە شــاری مووســڵدا 

شاردراونەتەوە.
هەڵدانــەوەی وێرانەكانــی مووســڵی كۆن، 
ئــەو  قەبــارەی  لەســەر  پەردەیــە  لادانــی 
كارەســاتە مرۆییەی لە ماوەی هەشــت مانگ 
شــەڕی مووسڵدا روویداوە. هەڵدانەوەی خوڵ 
و بەردی باڵەخانە رووخاوەكان، پەردە لادانە 
لەســەر تەرمی هــەزاران كەســی مەدەنی كە 
لەو شــەڕەدا كــوژراون، خەڵكــی ناوچەكەش 
تــووڕەن لەوەی شــێوازی ئۆپەراســیۆنەكەی 
ســوپای عێراق و هاوپەیمانــان لەدژی داعش 
بەرپرســیارە لەوەی خزم و كەســێكی زۆریان 

لەو شەڕەدا كوژران. 
)واشــنتن  راپۆرتەكــەی  گوێــرەی  بــە 
پۆســت(، زۆربــەی خەڵكەكە لە ســیناریۆی 
هاوشێوەدا كوژراون، خزم و كەسی كوژراوان 

و رزگاربــووەكان دەڵێــن "چەكدارانی داعش 
خێزانەكانیــان دەڕفاند و لــەو خانووبەرانەی 
داعــش وەكــوو ســەنگەر بــەكاری دەهێنان، 
مرۆیــی  قەڵغانــی  وەكــوو  خێزانەكانــی 
بەكاردەهێنــا. نیشانشــكێنەكانی داعــش لە 
ســەربانەكانەوە تەقەیان لە سوپای عێراق و 
فڕۆكەی هاوپەیمانان دەكرد، دواتر شوێنەكە 
دەبــووە ئامانجی بۆردومان و تۆپباران. بەبێ 
ئــەوەی گوێیان لەوە بێ، خەڵكی ســڤیل لەو 

خانووانەدا هەن".

لە شوێنی پاراستن و دیاریكردنی ناسنامەی 
قوربانیــان ناوی 900 كــەس تۆمار كراوە كە 
لە 24ی حوزەیرانی ئەمســاڵەوە لە مووسڵی 
كــۆن دەرهێنــراون. فەرمانبەرانــی بەرگریی 
شارســتانیش بــۆ رۆژنامــە ئەمریكییەكەیان 
ئاشــكرا كردووە كە 300 شــوێنی دیكە هەن 
چاوەڕێــن بچن تەرمیان تێــدا بدۆزنەوە، هەتا 
ئێستا تەنیا كار لەسەر 100 شوێن كراوە. لە 
هەندێك لە شــوێنەكان تەنیا یەك تەرم هەیە 
و لە هەندێكیشیان دەیان تەرم دۆزراونەتەوە. 

لــە پــاڵ ئــەو كەســانەی لەژێــر خاك 
وێرانبووەكانــدا  خانووبــەرە  بــەردی  و 
شــاردراونەتەوە، ژمارەیەكی زۆر تەرمیش 
هــەن كــە خــزم و كەســی كــوژراوەكان 
بەدەستی خۆیان لە حەوشەی ماڵ یان لە 

چۆڵەوانییەكان ناشتوویانن. 
ئێســتا بەفرگری پاراســتنی تەرمەكان لە 
ناوچەكــە پڕ بــوون. بەرپرســێكی عێراقیش 
كــە نەیویســتووە نــاوی ئاشــكرا بكرێت، بە 
رۆژنامەكــەی گوتووە "بەپێی ئــەو ژمارانەی 

ئێمــە لامانــە، لە هەمــوو عێــراق بەگوێرەی 
پێویست بەفرگرمان نییە".

 حكومەتی عێراق هەتا ئێستا ئامادە نەبووە 
ژمــارەی قوربانییــە مەدەنییەكانی شــارەكە 
ئاشــكرا بكات. محەممــەد عەلی مەحموود لە 
مــاوەی چەند رۆژی رابــردوودا چەند جارێك 
ســەری لە بنكەی راگرتنی تەرمــەكان داوە. 
17 كــەس لە خێزانــی محەممەد لــە ئاكامی 
هێرشــێكی ئاســمانیدا كــوژراون. ئەو دەڵێت 
"بەزەییان نەبوو. بۆ كوشتنی نیشانشكێنێك 
یەك گولـلە یان یەك هاوەن بەس بوو، بەڵام 
ئەوان )واتە ســوپای عێــراق و هاوپەیمانان( 
بۆ كوشــتنی ئەو نیشانشكێنە حەوت ماڵیان 

خاپوور دەكرد".
وەك لە راپۆرتەكەی )واشــنتن پۆست(دا 
هاتووە، كێشەی مووسڵ تەنیا لە كوژراوەكاندا 
كــورت نابێتــەوە، بەڵكــو رزگاربووەكانیــش 
كێشــەی گەورەیان بۆ دروستكراوە، لەوانەش 
بە ئەستەم توانیویانە چاودێریی پزیشكی یان 
دەرمــان بۆ برینەكانیــان وەربگرن و زۆربەی 
جاران گومانی ئەوەیان لەسەر دروستكراوە كە 
هاوســۆزی داعشن. جگە لەمەش هەڵمەتێكی 
بەرفــراوان و كارا بــۆ هەڵدانــەوەی خانــووە 
وێرانــەكان و دۆزینــەوەی تەرمەكان لە ئارادا 
نییــە، بەڵكو كرێكارانی بەرگریی شارســتانی 

بەپێی كات یارمەتی خەڵك دەدەن. 
بەرپرســانی سەربازیی عێراق دەڵێن ئەوان 
پاراســتنی گیانــی هاووڵاتیانــی مەدەنییــان 
كردبــووە ئەولەوییەت، واتە "دەبووایە خەڵك 
پێش شــارەكە رزگار بكرێــت". بەڵام ژمارەی 
بــەرزی كوژراوان لە دیوی رۆژئاوای مووســڵ 
ئاماژەیەكــی روونــە بەوەی ســوپای عێراق و 
هاوپەیمانــان كەمتر دەســتیان پاراســتووە، 
كــە  بــووە  ئاشــكرا  و  روون  هەرچەنــدە 
داعــش هاووڵاتیانــی مەدەنی وەكــوو قەڵغان 

بەكاردەهێنێ.
گوتەبێــژی  دیلــۆن،  رایــان  كۆڵۆنێــل 

هاوپەیمانــان لە عێراق و ســووریا، رایگەیاند 
"ئامانجــی هاوپەیمانــان هەمووكاتێــك ئەوە 
بووە ژمارەی قوربانیانی مەدەنی ســفر بێت. 
بۆیــەش بۆ لێدانــی ئامانجەكانمــان پێوەری 
قورسمان دانابوو". بە گوتەی دیلۆن هۆكاری 
بەرزبوونــەوەی ژمارەی كوژراوە مەدەنییەكان 
لە رۆژئاوای مووســڵ بۆ ئەوە دەگەڕێتەوە كە 

خانووەكان لە گەڕەكەدا چڕبوون.
خانووەكەی محەممەد تەها چەند كۆڵانێك 
ئەولاتری ئەو شوێنەیە كە ئایە لێی دانیشتووە 
و ســەیری تەرمی خوشــك و خوشكەزاكانی 
محەممــەد  بۆردومانەكــە  رۆژی  دەكات. 
چووبووە دەرەوە، ئیدی هاوژین و منداڵە دوو 
ساڵانەكەی و دایكی خۆی نەبینییەوە، چونكە 

خانووەكەی بە تەواوەتی وێران كرابوو. 
حــەلا خەمیس و ســێ منداڵــی كچی لە 
هێرشــێكی ئاســمانی رزگاریان بووە، بەڵام 
جەسیمی كوڕی كە تەمەنی تەنیا 10 ساڵە 
هەتــا ئێســتا دیــار نییە. هەفتەی پێشــوو 
حــەلا گەڕایــەوە هەمان ئــەو خانووەی لێی 
دەژیــا. ئــەو دەڵێــت "راســتیتان دەوێــت 
دڵنیــا نیــم لێرە بێت. رەنگــە رایكردبێت". 
لــە خانووەكــەدا تەنیا یەك تــەرم بەرچاو 
دەكەوێــت، ئەویش چەكدارێكی داعشــە كە 

پشتێنی بۆمبڕێژكراوی پێوەیە.
لــە یەكێك لــە هێرشــە ئاســمانییەكاندا 
17 كەســی یــەك خێــزان كــوژراون و تەنیا 
ســێ كەســیان بە زیندوویی دەرچــوون كە 
یەكێكیان عەلی حوسێنی تەمەن 23 ساڵانە. 
عەلی بە رێككەوت لەو ژوورە دەرچووبوو كە 
خێزانەكەی تێیدا دانیشتبوون و بنمیچەكەی 
بەســەریاندا رووخابوو. ئەو 22 كاژێر لە ژێر 
داروپەردووی خانووە رووخاوەكەدا مابووەوە، 
هەتا نیو كاژێر بەر لە رزگاربوونیشی دەنگی 
ئەندامانــی دیكــەی خێزانەكەی بیســتبوو، 
بــەڵام لە كاتی هاتنی بەرگریی شارســتانیدا 

دەنگیان نەمابوو.

سەركەوتنی ئۆپەراسیۆنی مووسڵ باجی گەورەی گیانیی پێوە بووە

 مووسڵ بووەتە گۆڕستانێكی گەورە

حكومەتی عێراق دەیەوێ ژمارەی راستەقینەی قوربانیانی شەڕی مووسڵ بشارێتەوە

لە كوردی تاراوگە 
وەربگرین

رووداو: گوشارەكان لەسەر سەركردەكانی 
هەرێمی كوردستان بۆ دواخستنی گشتپرسی 
وا زیاد دەبن. بەڕای تۆ، وەك ئەكادیمییەكی 

چاودێر، دوابخرێ؟
د.دلاوەر: ریفرانــدۆم هەنگاوێكــی گرنگی 
نیشــتیمانییە و ناكرێ بە ئاســانی مامەڵەی 
لەگەڵــدا بكرێ. بــە دیاریكردنــی وادەكەی، 
هەرێمی كوردســتان خۆی بە هەڵوێســتێكی 
مەعنــەوی و سیاســییەوە گرێــداوە. ئەگەر 
جــارێ وا زوو و بەبــێ بەرامبەر دەســت لەو 
بڕیــارە هەڵبگرێ ئەوا بە دەســتبەتاڵی لێی 
دەردەچێ، بەڵام ئەگەر دواخســتن پێویست 
بوو، ئەوا ر‌ەنگە بەرژەوەندیی نیشتمانیی تێدا 

بێ.
رووداو: بەرامبەرەكان دەبێ چی بن؟

د.دلاوەر: خواستەكانی هەرێمی كوردستان 
هەمەجۆرن. رەنگە ئاسانترینیان ئەوە بێ كە 
ریفراندۆم هەتــا دوای هەڵبژاردنەكانی عێراق 
دوابخرێ. دوای ئەوە بە پاڵپشتی و چاودێریی 
عێــراق و نەتەوە یەكگرتووەكان بكرێ. ئەوە 
دەرفــەت دەداتــە ســەركردایەتی هەرێمــی 
كوردســتان ئامادەسازی ناوخۆیی و دەرەكی 
زیاتریــش بــكات و زەمینەیەكی لە ئێســتا 
گونجاوتر لە ناوەوەی هەرێمی كوردســتان و 
ناوچە كوردســتانییەكانی دەرەوەی هەرێمی 
كوردســتان بڕەخســێنێ. رەنگە پڕۆســەی 
هەڵبژاردنی گشتی هەرێمی كوردستان ببێتە 
هۆكارێك بۆ رێكخستنەوەی ناوماڵی هەرێمی 
كوردستان و گوڕێكی نوێش بە لۆبی دەرەكی 

بدات. 
رووداو: ئەی ئەگەر حكومەتی عێراق بەوە 
رازی نەبــێ و داوای ئەڵتەرناتیڤێكــی دیكــە 

بكات؟
د.دلاوەر: ئەڵتەرناتیڤی دیكە هەن و دەكرێ 
رەچاو بكرێــن. بۆ نموونە: ئێســتا هەرێمی 

كوردســتان كۆمەڵێك دەسەڵاتی سیاسی و 
ئابووری و ئەمنیی پەیدا كردووە. لە چەندین 
لاوە مومارەسەی رۆڵی سیادی دەكات كە لەو 
چوارچێوەیە فراوانترە فیدراڵیەت و دەستوور 
رێیان پێداوە. واتە ئێستا هەرێمی كوردستان 
وەك د‌ەوڵەتێكی ســەربەخۆ رەفتار دەكات. 
هاوكات پێشــمەرگە كۆنترۆڵی بەسەر زۆر لە 
ناوچە كوردســتانییەكانی دەرەوەی هەرێمی 
كوردستان و سامانە نەوتییەكاندا هەیە. ئەگەر 
بەغدا بەفەرمی و بەپێی رێككەوتننامەیەكی 
نــوێ دان بە ســەرجەم ئەوانــەدا بنێ، ئەوا 
ماددەی 140 جێبەجێ دەبێ و كوردســتانی 
عێراق وەك دەوڵەتێكی ســەربەخۆی لێدێت، 
بــەڵام بە بۆندێكی لاوازی كۆنفیدراڵییەوە بە 
عێراقەوە‌ دەبەسترێتەوە. لە ئایندەشدا توانای 
جیابوونەوەی ئاسانتر و ‌بێ سەرئێشەتریش 
دەبێ. لە ئینســتتیوتی مێری ئەو باسەمان 

جۆری بیركردنــەوەی بڕیــاردەران و داڕێژەرانی 
سیاسەت لەو وڵاتانە. لەنێو سەنتەری دیراساتی 
ســتراتیژی و میدیا و توێژی رۆشنبیر و بزنسدا 
دۆســت زیاد بكــەی و نەیار كەمبكەیــەوە. لەو 
بارەیەوە هەوڵــی زۆر دراوە، بەتایبەتی لەلایەن 
رێكخــراوی  هەنــدێ  و  نوێنەرانــی حكومــەت 
ناحكومیــەوە. بەڵام توانــا و چوارچێوەی كاری 
ئەوانــە ســنووردار بووە و زۆرجاریش شــێوازی 

حیزبی بەسەریاندا زاڵ بووە.  
دووەمین كەمپەین بۆ ئەوەیە گوشار بخەیتە 
سەر حكومەت و سیاسەتمەدارە هەڵبژێردراوەكان 
لە ئاســتی لۆكاڵی و بازنەكانــی هەڵبژاردنەوە‌. 
لەوەدا كوردستان پێویستی بە لەشكری كوردی 
هەندەرانە كە لە هەموو قوژبنێكی وڵاتەكە بكەونە 
كاری لۆبیكردن. خۆشبەختانە لە سەرجەم وڵاتە 
گرنگەكان خەڵكی هوشیار و زمانزانمان هەن كە 
پرۆفێشناڵن و هەڵگری وڵاتینامەی ئەو وڵاتانەن 
و خاوەنماڵــن. بــەڵام ئێمە هێشــتا ســوودمان 
بەپێــی پێویســت لەوانە وەرنەگرتــووە و رۆڵی 
ئەوانمان بەگەڕنەخستووە، بگرە زۆرینەی ئەوانە 
لە حكومــەت و لایەنە سیاســییەكانی هەرێمی 
كوردســتان زویــرن و لــە لاوازیی سیســتەمی 
حكومڕانی و دیــاردەی گەندەڵی زۆر نیگەرانن. 
بــە لامەوە، كوردی هەندەران گەورەترین بەها و 
كرێدیت )رەســید(ی وڵاتەكەمانــن لە دەرەوە و 
پێویستە بكرێنە بەشێك لە هەرێمی كوردستان 
و خۆیــان بــە خاوەنی بزانن. ئــەو ئەركەش لە 
ئەســتۆی حكومەت و ســەركردایەتی سیاسیی 

كوردیدایە.
رووداو: ئەگەر لەكاتی دیاركراودا گشتپرســی 
بكــرێ، پێشــبینی دەكەیت وڵاتانــی دەوروبەر 
كێشــەی ســەربازی یان بازرگانی بــۆ هەرێمی 

كوردستان دروست بكەن؟ 
د.دلاوەر: هەتا هەرێمی كوردســتان خاوەنی 
دەرودراوسێی توند و رەق بێ كە پەنا ببەنە بەر 

ئامرازی ئەمنی و ســەربازی بۆ چارەسەركردنی 
كێشــەكان، ئەوا دەبێ ســەركردایەتیی سیاسی 
هەمیشــە ئاگای لەخۆی بێ. واتــە هیچ دیاردە 
و بڕیارێكــی توندڕەوانە لەو دەوروبەرەدا مەحاڵ 
نییــە، بــەڵام بەپێــی واقیع و زروفی ئێســتا و 
عەقڵیەتی حوكمڕانی ئیمــڕۆی بەغدا و تاران و 
ئەنكــەرە، ئەو جۆرە ئەگەرانــە كەمترن لەوەی 
خەڵك لێیان دەترسێ، چونكە بەكارهێنانی بازوو 
‌ئامرازێكی زۆر لاوازە و ئامانجی ئەو وڵاتانە بەدی 
ناهێنێ. بۆ نموونە، جوڵاندنی حەشدی شەعبی، 
یــان پەلهاویشــتنی ئێــران و توركیا بۆ ســەر 
هەرێمی كوردســتان دەبێتە هۆی ســەرهەڵدانی 
قەیرانێكی دیكە كە دۆخە‌ شــڵەقاوەكەی عێراق 
و ناوچەكە هێندەی دیكە دەشــڵەقێنێ و كەس 
نازانێ كۆتاییەكەی بەكوێ دەگات. بۆیە ئێستا 
هەوڵی دراوســێكان ئەوەیە كە پێشوەخت‌ رێگە 
لــە ریفرانــدۆم بگرن، بەڵام بــەدوور نازانرێ كە 

دەنگــدەران و دەبــێ هەردووكیان قەبوڵ بكرێن 
بەبــێ ئەوەی هیچ لایەنێــك مافی ئەوەی هەبێ 

تانە لە بژارەی بەرامبەر بدات.
رووداو: ئەگــەر وەڵامی ریفراندۆم ئەنجامێكی 
دڵخۆشــكەر نەبێت هەڵوێستی ســەركردایەتی 

سیاسیی چی دەبێت؟
د.دلاوەر: پێویســتە پرســیارەكە ئەوە بێت 
ئایــا دەكــرێ ریفرانــدۆم بكرێ، بەبــێ ئەوەی 
دەرەنجامە پۆزەتیڤەكــەی زامن بكرێت؟ ئەگەر 
ســەركردایەتی هەرێمی كوردستان دڵنیا نەبوو 
لــەوەی زۆرینەی رە‌ها دەنگ بە )بەڵێ( دەدات، 
باشــترە ســەبری لێ بگرێ، چونكــە دەرچوون 
بەڕێــژەی كــەم كاریگەریــی نێگەتیڤی لەســەر 
پرۆسەی سەربەخۆیی دەبێت. لە رووی سیاسی 
و مەعنەوییەوە برینەكەی بۆ دەیان ساڵ دەمێنێ 
و نەیارانــی هەرێمی كوردســتانیش دەنگیان لە 

ئێستا زوڵاڵتر دەبێ. 
رووداو: ئەگەر ریفراندۆم نەكرا یان دواخرا، بە 

شكستێكی گەورە دادەنرێت؟
بزووتنــەوەی  چونكــە  نەخێــر،  د.دلاوەر: 
رزگاریخوازی كوردستان بەردەوام دەبێ و دەیان 
ئامــراز و شــێواز و دەرفەتی دیكــە لە ئایندەدا 

دەڕەخسێن.
رووداو: لە دوای ئەنجامدانی ریفراندم لەكاتی 
دیاریكراودا، هەڵوێســتی دواتری سەركردایەتی 

سیاسی كورد چی بێت باشە؟
یەكــەم  ریفرانــدۆم  ئەنجامدانــی  د.دلاوەر: 
هەنگاوی كاروانێكی دوورودرێژی سەربەخۆییە، 
ئەركــە قــورس و ئاڵۆزەكــە لــەدوای ریفراندۆم 
دێــت. ئەگــەر ریفرانــدۆم بكرێ، دواتــر ناكرێ 
بــۆ  وەرەقەیــەك  وەك  تەنیــا  ئەنجامە‌كــەی 
دەســتكەوتی هەنووكەیی بەكار بێت و پاشــان 
هەڵپەسێردرێت، بەڵكو دەبێ ببێتە دەستپێكی 
پرۆســەیەك كە كۆتاییەكەی سەربەخۆیی بێت. 
لەوەشــدا هەرێمــی كوردســتان پێویســتی بە 

بەكارهێنانی زانســت و هونەری دەوڵەتسازی و 
دامەزراندنی كۆڵەگە سەرەكییەكان دەبێ. دەبێ 
لە چەندین تەوەرەوە هەڵمەتی نەپســاوە بكات 
و بەرنامــە بۆ دامەزراوەكانی وڵات دابڕێژی تا لە 
هەموو بەرەیەكدا هەنگاو بۆ چەسپاندنی بناغەی 

دەوڵەتێكی سەقامگیر بهاوێ. 
رووداو: پێتوایــە ئــەو زانســت و هونــەرە 
بەكارهێنراون یان دەكرێت وا زوو بەپێی پێویست 

بەكاربێن؟
د.دلاوەر: لە پێشتردا كاری باش كراون، بەڵام 
بە گشــتی هەرێمی كوردســتان لــەو ڕووەوە تا 
ڕادەیەك لاوازە. هەڵبەتە نەچوو‌ە بچێ، دەكرێ بە 
گوڕێكی نوێ و‌ ئیمكاناتی دارایی تێروتەسەلەوە 
كار لەسەر نەخشــەڕێگای دەوڵەتسازی بكرێ. 
پێویســتە ئەولەویەتێكی لووتكەیی بدرێتە ئەو 
بابەتــە و رۆڵی ئەكادیمیەكانیــش لەوەدا بەگەڕ 

بخرێ. 

لەگەڵ پســپۆڕ و دیپلۆماتی ئێرانی و ئەمەریكی 
و ئەوروپایی كــردووە و بەلای هەموویانەوە ئەو 

جۆرە رێككەوتنە‌ شایستەی رەچاوكردنە.
رووداو: پێتوایە گشتپرسی بەبێ كاراكردنەوەی 

پەرلەمانی كوردستان شەرعی دەبێت؟
د.دلاوەر: ریفراندۆم جۆرێكە لە راپرســی كە 
دەكرێ فەرمی بێ، یان نافەرمی، سەركردایەتیی 
سیاسی دەتوانێ پێوەی پابەند بێ، یان پابەند 
نەبــێ. دەكــرێ ریفراندۆم بكرێتە پێشــخانێك 
بــۆ دەســپێكردنی پڕۆســەی ســەربەخۆیی و 
دەشكرێ دەوڵەت بەبێ ریفراندۆم رابگەیەندرێ. 
بەڵام باشــترە ریفراندۆم پاڵپشــتی سیاســی و 
یاســایی و حوكمڕانــی لەگەڵدا بــێ. خۆ ئەگەر 
بتەوێ حكومــەت لەڕووی یاســاییەوە پابەندی 
ئەنجامەكــەی بــێ، پێویســت بــەوە دەكات بە 
یاســایەك لە پەرلەمانەوە پشتگیریی لێ بكرێ. 
لە حاڵەتی ئێستاشدا، كاراكردنەوەی پەرلەمان، 
ســەرباری ئەوەی كە بۆ چارەســەری كێشەكان 
و گەڕاندنەوەی متمانە‌‌ بە سیستەمی حكومڕانی 
زۆر پێویستە، بۆ ریفراندۆمیش پێویستە تاوەكو 
لــە رووی مەعنــەوی و سیاســییەوە پەیامــی 

ئەنجامەكەی لاواز نەبێ. 
رووداو: تــا چەنــد پێتوایــە زەمینەســازی 
و ئامــادەكاری ناوخۆیــی و نێودەوڵەتــی بــۆ 

گشتپرسی كراوە؟
د.دلاوەر: زەمینەسازی بۆ سەربەخۆیی دەیان 
ســاڵە كراوە، بەڵام بەپێــی دیزانێكی مەدروس 
نەبــووە. بــۆ ریفراندۆمیش، زەمینەســازی زۆر 
بــە كەمی و بە درەنگییەوە كــراوە، ئەوەش بە 
هۆكاری بارودۆخی سیاسی و ئەمنی و ئابووریی 
ئێســتای هەرێمی كوردستان. ئێستاش دەكرێ 
هەنــگاوی جیــددی بەپێــی نەخشــەڕێگایەكی 
مــەدروس بنرێت بۆ ئەوەی قەرەبــووی رابردوو 
بكرێتــەوە. ئــەو كەمپەینە كارێكــی زۆر مەزن 
و ئاڵــۆزە، زۆر هەڵدەگــرێ و پێویســتی بــە 

بیركردنەوە و كاری بێوچانە.
رووداو: لە ئاســتی جیهانیدا چی دەكرێ كە 
هێشتا نەكراوە؟ بەڕێزت ماوەیەكی زۆر خەریكی 
لۆبیكــردن بــووی بــۆ دەوڵەتی كوردســتان و 
رۆڵێكــی گرنگتان لە گۆڕینی بڕیاری بەریتانی و 
ئەمەریكیــدا بینی بۆ دامەزراندنی ناوچەی ئارام 
لــە1991 كە دواتــر لە ســایەیدا حكومەت و 
پەرلەمانی هەرێمی كوردستان دامەزران. ئێستا 

لۆبی كوردی لە چ ئاستێكدایە؟
لــە  لۆبیكــردن  كاریگەریــی  د.دلاوەر: 
ئاســتی نێودەوڵەتیــدا بەقــەدەر بزووتنــەوەی 
چەكدارە، ئەگــەر زیاتریش نەبێ. لە پایتەختە 
كاریگەرەكاندا چارەنووسی میللەتان و نەخشەی 
سیاســی جیهان دیاری دەكــرێ. ئەوەی ئێمەی 
كورد هەتا ئێستا كردوومانە بەرچاو بووە و كاری 
زۆر بــاش كراوە، بەڵام لە چاو بەربەســتەكان و 
مەزنێتی دۆزەكەمان، كەم كراوە و پێویســتمان 
بە زیاترە. بۆ نموونە، گۆڕینی بڕیاری زلهێزەكان 
پێویســتی بە دوو جۆرە هەڵمەت هەیە. یەكیان 
بــۆ ئەوەیــە لەنێو خودی ئیــدارەی حكومەت و 
دامەزراوەكانــی حوكمڕانیەوە كار بكەیتە ســەر 

دوای ئەنجامدانــی هەوڵ بدەن بە ناڕاســتەوخۆ 
)بۆ لاوازكردن یان پشتگوێخســتن( كار لەسەر 
رەوتی سەربەخۆیی هەرێمی كوردستان بكەن. 

رووداو: لە ئاســتی ناوخۆشــدا كێشە زۆرن. 
وەك  كوردســتان  خەڵكــی  پێشــوازینەكردنی 

پێویست بۆ گشتی، بۆ چی دەگەڕێنییەوە؟
د.دلاوەر: بەلای خەڵكەوە كێشــەكە لە بەڵێ 
و نەخێــردا نییــە، لە وادەی ئەنجامدانەكەشــی 
نییە، بەڵكو لەبەر هۆكاری سیاســی و ئابووری 
بنچینــەی هەمووشــیان  كــە  و حكومڕانییــە 
دەگەڕێتەوە بۆ لاوازیی سیستەمی حكومڕانی لە 
هەرێمی كوردستان و لاوازیی لە جێبەجێكردنی 
یاســا و یەكسان نەبوونی دەرفەتەكان و لاوازیی 
لە ئیدارەی ململانێكان و قەیرانەكان بە تایبەتی 
قەیرانــی دارایی و مووچە. ئەو جــۆرە لاوازیانە 
كێشــەی درێژخایەنن و ئەگەر چارەسەر نەكرێن 
بــەردەوام  كوردســتان  هەرێمــی  كۆمەڵــگای 
لێكدەتــرازێ و ئەركــە نیشــتیمانییەكانی وەك 

سەربەخۆییش دەبنە قوربانی ململانێیەكان. 
رووداو: بۆچی هەندێ لەلایەنە سیاسییەكانی 
هەرێمی كوردستان دژایەتی گشتپرسی دەكەن؟

د.دلاوەر: تا ئێســتا هیچ لایەنێكی سیاســی 
دژایەتــی ریفراندۆمــی نەكــردووە، بــەڵام رای 
جیاوازیان سەبارەت بە زەمینە و كاتی ئەنجامدان 
و چۆنیەتــی بەڕێوەبردنــی پرۆســەكە هەیــە‌. 
زۆربەیان بە قەناعەتەوە رایان وایە كە كاتەكەی 
گونجــاو نییــە، چونكە لــەڕووی سیاســییەوە 
هەرێمــی كوردســتان لكێترازاوە و كێشــەكانی 
سیســتەمی حوكمڕانی هەڵپەســێردراون. دیارە 
كــە ئەنجامدانــی ریفراندۆم بەم شــێوازە و بەو 
حاڵەتەی ئێســتا بە مەترســیدار دەزانن لەسەر 
خــودی هەرێمــی كوردســتان و ناوچەكــە، بە 
تایبەتی ئەگەر خەڵكی كوردســتان لەسەر ئەو 

پرۆسە نیشتیمانییە یەكدەنگ نەبن. 
بۆچوونی بەرامبەریش ئەوەیە كە كێشەكانی 
هەرێمی كوردســتان ئاڵــۆزن و‌ رەنگە جارێ وا 
بەخێرایی و بەئاسانی ناوماڵ تەرتیب نەبێتەوە. 
لەو نێوەشــدا كات خێرا تێدەپەڕێ و دوور نییە 
ئەو ســۆزەی ئێستا بۆ پێشــمەرگە هەیە و ئەو 
پاڵپشــتییە نێودەوڵەتییە وەك خۆی نەمێنێ. 
پرســی ریفراندۆم دەریخســت كە زۆربەی هێزە 
جیهانییەكان لە ئیقلیمییەكان زیاتر عێراقپارێز 
و پــڕۆ عێراقن. رەنگە لــە دوای داعش هەروەك 
سەردەمی پێش داعش خۆیان دوورەپەرێز بگرن 
و خواست و نیگەرانییەكانی هەرێمی كوردستان 

پشتگوێ بخەن.  
رووداو: رات چییــە لەبارەی ئەوانەی كە داوا 

دەكەن خەڵك بە نەخێر دەنگ بدەن؟
د.دلاوەر: لە دیموكراســیدا، مافی دەنگدەرە 
دەنــگ بەو‌ جــۆرە بــدات كە خۆی بە راســتی 
دەزانــێ. دەنگدان بۆیە نهێنییە تا‌ رەنگدانەوەی 
قەناعە‌تــی دەنگــدەر بــێ كە ئــەوەش مافێكی 
مرۆڤــە. ریفراندۆم پرۆســەیەكی دیموكراســییە 
و دەبــێ رێز لە ڕای دەنگــدەران بگیردرێت، جا 
بــە )نەخێــر( یان بــە )بەڵێ(. دیارە لەســەر 
ســندووقەكاندا دوو بــژارە دەخرێنــە بــەردەم 

رووداو: ئێــوە وەك ئینســتتیوتی مێــری 
دەتوانن چ رۆڵێك لەوەدا ببینن؟ 

د.دلاوەر: ئینســتتیوتی مێــری بــۆ ئەوە 
دروســتبووە كەلێنێكــی گرنــگ لــە بــواری 
دیراساتی ستراتیژی پڕ بكاتەوە و هاوكاریی 
داڕێژەرانــی سیاســات و بڕیــاردەران بــكات 
بــۆ دروســتكردنی روانگــەی درێژخایــەن و 
نەخشــەڕێگای عەمەلــی، بــۆ ئەنجامدانــی 
پڕۆســەی نیشتیمانســازی و دەوڵەتسازی، 
بــۆ چەســپاندن و تۆكمەكردنی سیســتەمی 
حوكمڕانی دروســت و ســەروەركردنی یاسا. 
هاوكات، تۆڕی پەیوەندییەكانی ئینستتیوتی 
مێری لە نێــو دامەزراوە ئەكادیمی و )تینك 
تانك(ەكانی جیهاندا زۆر بەربڵاو و كاریگەرە. 
بۆیە ئینســتتیوت لە بواری لۆبیی دەرەكیدا 
رۆڵــی خۆی لــە كارتێكردنی بڕیــاری هێزە 
جیهانییــەكان بینیــوە، ئەویش نــەك وەك 
بەرگــری لە حكومــەت، یان لــە حیزبەكان، 
بەڵكــو لە دۆزی خەڵــك و‌ بەرگری لە مافی 
مــرۆڤ و بــۆ ســەقامگیری‌ و تۆكمەكردنــی 

سیستەمی حوكمڕانی. 
رووداو: لــە مەســەلەی بەڵێ یان نەخێر، 

هەڵوێستی ئینستتیوتی مێری چییە؟
دامەزراوەیەكــی  مێــری  د.دلاوەر: 
ئەكادیمییە، هەروەك زانكۆكان كە پێویستە 
چاودێــر بــێ و بێلایەنیی خــۆی بپارێزێ و 
بۆی نییە هەڵوێســتی هەبێ. مێری دەتوانێ 
لە رێگەی توێژینەوە و بیركردنەوە هاوكاربێ 
و راوێژ پێشــكەش بكات. واتە كەی پرســی 
پێكرا بە بەڵگە و شیكردنەوەی ئەكادیمیانە 
وەڵامدەداتــەوە بەبــێ ئــەوەی نوێنەرایەتی 

جەمسەرێك لە جەمسەرەكان بكات.
د.دلاوەر  وەك  بەڕێــزت  ئــەی  رووداو: 

هەڵوێستت چییە؟
د.دلاوەر: بێگومــان بڕیــاری ئەنجامدانی 
ریفرانــدۆم لەدەســتی منــدا نییــە، بەڵكــو 
لەدەســتی بڕیاردەرانی هەرێمی كوردستانە. 
ئەگــەر پــرس بەبەندە كرابووایــە، رای خۆم 
لەســەر كات و ســات و چۆنیەتی ئەنجامدان 
و زەمینەســازییەكەی دەدا و رەنگــە یەكێك 
لەوانــە دەبــووم كــە داوای ســەبرگرتن و 
زەمینەســازیی ناوخۆیی باشــترم دەكرد. لە 
داڕشــتنی بەرنامــە و نەخشەڕێگاكانیشــدا 
هاوكاریی ســەرجەم لایەنەكانم دەكرد. بیرت 
نەچێ، بەندە بە درێژایی تەمەنم كاری لۆبیم 
بــۆ دامەزراندنــی دەوڵەتی كــوردی كردووە 
و چاوەڕێــم ئەو خەونە لــە ژیانمدا بێتەدی، 
بۆیەش ئەگــەر بڕیاری ئەنجامدانی ریفراندۆم 
هەتــا ســەر بــەردەوام بــێ، ئەوا لــە رۆژی 
خۆیدا دەچمە ســەر ســندوق و وەك دلاوەر 
بــە )بەڵــێ( دەنــگ دەدەم، ئــەوەش بــەو 
چاوەڕوانییەی كە لەوێ بەدواوە بە هیممەتی 
هەمــوو لایــەك ، بە ‌دەســتەجەمعی گوڕ بە 
پرۆســەی نیشتیمانســازی و د‌ەوڵەتســازی 
دەدرێ، بەندەش بەگەشبینییەوە بەشداریی 

تێدا دەكەم. 

كورد بێ بەرامبەر دەست 
لە گشتپرسی هەڵبگرێ 

دەستبەتاڵ لێی دەردەچێ
لــە نەوەتەكانــی ســەدەی رابــردوودا، یەكێك بوو لــەو كــوردە تاراوگەنشــینانەی بە 
خۆپیشــاندانەكانیان لە لەندەن، كاریگەریی بەرچاویان هەبوو لەسەر بەرپرسانی ئەمریكی 
و بەریتانی بۆ ئەوەی بڕیاری دروســتكردنی ناوچەی دژەفڕین لــە "باكووری عێراق" بدەن كە 
دواتر هەرێمی كوردســتانی وەكو قەوارەیەكی دیفاكتــۆ لێكەوتەوە. د.دلاوەر عەلائەددین، 
ســەرۆكی ئینســتتیوتی مێری لــە هەڤپەیڤینێكــدا لەگــەڵ )رووداو( باســی ئەنجامدانی 
گشتپرســی لە باشووری كوردستان دەكات و پێیوایە پەلە كراوە لە بڕیارەكە و پێویستی بە 
ئامادەسازیی نێوخۆیی زیاتر هەبوو، بەڵام دەڵێت ئەو وەكو د.دلاوەر بە "بەڵێ" دەنگ دەدات.
 رووداو - هەولێر

ئێستا هەرێمی كوردستان وەك 
د‌ەوڵەتێكی سەربەخۆ رەفتار دەكات

د.دلاوەر عەلائەدین، سەرۆكی ئینستتیوتی مێری بۆ )رووداو(:

ماڵپەڕی بەتالیۆنی نێودەوڵەتیی 
ئازادی بۆ پشتیوانی لە رۆژاڤا

60 چەكداری بیانی لەنێو یەپەگە شەڕ دەكەن
رووداو - هەولێر 

بەپێی راپۆرتێكی كۆمەڵگەی هێنری جاكسۆنی بەریتانی، زیاتر لە 60 چەكداری بیانی لە ریزەكانی یەپەگە شەڕدەكەن ئەمریكی و بەریتانین و شەری 
دژ بە داعش یەكێك بووە لە هۆكارەكانی چوونی ئەو شەڕڤانە بیانیانە بۆ نێو یەپەگە.

بە گوێرەی راپۆرتەكە چوونی ئەو شەرڤانانە بۆ ریزەكانی یەپەگە لە هاوینی 2014 دەستی پێكردووە. ئەو 60 چەكدارەش لە 12 وڵاتەوە هاتوون. تاوەكو 
ئێستاش 29 چەكداریان لە شەڕەكاندا گیانیان لە دەستداوە. 

زۆرترین شەرڤانە بیانییەكان ئەمریكین كە 20 شەڕڤانن، 17یان بەریتانین، حەوتیان كەنەدین، 16 شەڕڤانی دیكەش لە وڵاتانی دیكەوە هاتوون . 

راپۆرت

رووداو- هەولێر

 10ی حوزەیرانی 2015 ، لە شاری سەرێكانیێ 
لەسەر سنووری نێوان سووریا و توركیا بڕیار لەسەر 
پێكهێنانی بەتالیۆنێكی نێودەوڵەتی بۆ پشتیوانی لە 
یەكینەكانی پاراســتنی گەل )یەپەگە( لە رۆژئاڤای 
كوردستان درا. بۆ پێكهێنانی ئەم بەتالیۆنە، ئیلهام 
لە ئەزموونی ســاڵانی -1936 1938ی ســەروەختی 
شــەڕی نێوخۆی ئیســپانیا وەرگیرا كە هاوشێوەی 
ئێســتا، تۆڕێكــی نێودەوڵەتــی لەڕێــی گەیاندنــی 
كۆمەكــەوە بە چەپە شۆڕشــگێڕەكانی ئیســپانیا، 
ســووتەمەنییان بۆ بەردەوامیدان بە ئاگری شــەڕی 

ناوخۆی ئەو وڵاتە، دابین دەكرد.

"بەتالیۆنــی نێودەوڵەتیی ئازادی بۆ پشــتیوانی 
لە شۆڕشــی رۆژاڤا" لە شــەڕڤانی ســەر بە گرووپە 
چەپەكانی جیهان و هەروەها ئەو چەكدارانە پێكدێت 
كە ســەر بــە هیچ گرووپێكی دیاریكــراو نین، بەڵام 
هەڵگــری هەمــان ئایدیۆلۆژیای چەپــن. وەك چۆن 
لە سەرانســەری دنیاوە خۆبەخشــە تونــدڕەوەكان 
روویان لە سووریا دەكرد بۆ ئەوەی بە دەوڵەتەكەی 
ئەبووبەكر بەغدادییەوە پەیوەســت بن، ئاواش ئەم 
خۆبەخشانە لە سەرانسەری دنیاوە هاتوون بۆئەوەی 
ئەزموونی رۆژئاڤا ســەربخەن كە بە بــڕوای ئەوان، 
ترووسكەی هیوایەكە بۆ سەرلەنوێ گەرمكردنەوەی 
كوانووی خەباتی چەپگــەرا لە دژی "ئیمپریالیزم"، 
ئەگەرچــی لەم نوســخەیەی رۆژاڤــادا، ئەوە خودی 
ئیمپریالیزم، واتە ئەمریكایە كە كۆمەكی راستەوخۆی 
شــەڕڤانانی رۆژاڤا دەكات، ئەمەش پارادۆكســێكی 

سەرسوڕهێنەرە!

 ئیلهام لە شەڕی 
    نێوخۆی ئیسپانیا

رێكخــراوی  لەلایــەن  نێودەوڵەتییــەكان  لیــوا 
یارمەتیدانــی  بــۆ  نێونەتەوەییــەوە  كۆمۆنیزمــی 
حكومەتی بەرەی پێشڕەو لە كاتی شەڕی نێوخۆی 
ئیسپانیا پێكهێنرا. لیوا نێودەوڵەتییەكان تەنیا دوو 
ســاڵ تەمەنی بوو، بەپێی مەزندەكان ئەو هێزە 32 
بۆ 35 هەزار ئەندامی هەبووە كە 15 هەزار كەسیان 

لە شەڕدا كوژران.
لیوا نێودەوڵەتییــەكان نوێنەرایەتی هەوڵەكانی 
رێكخــراوی كۆمۆنیزمــی نێونەتەوەیــی و جۆزێــف 
ســتالین، ســەرۆكی یەكێتیی ســۆڤیەتیان دەكرد. 
یەكێتی ســۆڤیەت و كۆمۆنیســتەكان دەیانویســت 
یارمەتیــی كۆماریخوازەكانی ئیســپانیا بــدەن و لە 
بەرامبەریشدا ئیتاڵیا، پورتوگال و ئەڵمانیا یارمەتیی 
هێزە ناسیۆنالیســتەكانیان دەدا كە ژەنەراڵ فرانكۆ 

سەركردایەتی دەكرد.
بیرۆكــەی راكێشــانی چەكــدارە بیانییــەكان لە 
گرووپــە چەپڕەوەكانــی جیهانــەوە یەكەمجــار لە 
ئەیلوولــی 1936 لــە یەكێتیی ســۆڤیەت پەیدابوو، 
دەگوترێت بیرۆكەكە هی ماوریس تۆرێز، ســەرۆكی 
پارتی كۆمۆنیستی فەرەنسا بووە. بنكەی سەرەكیی 
ناردنی چەكدارە بیانییە چەپەكانیش لە پاریس بوو. 
وەكوو لە نامەی ســتالین بۆ خۆزێ دیاز، سكرتێری 
گشتیی پارتی كۆمۆنیستی ئیسپانیادا دەردەكەوێت، 
سۆڤیەت سەركەوتنی كۆماریخوازەكانی ئیسپانیای 
بە سەركەوتن بۆ هەموو "مرۆڤێكی پێشكەوتنخوازی 

جیهان" زانیوە.
ئەو هێزانە لە ژمارەیەك شەڕی گەورەدا یارمەتیی 
كۆماریخوازە چەپەكانی ئیســپانیایان دا، لەوانەش 

خۆیان رایانكردووە كە تێیدا لەدایكبوون".
وەكــوو لە ماڵپــەڕی ئــەو كەمپینــەدا هاتووە: 
"بەتالیۆنــی نێودەوڵەتیــی ئــازادی بەتالیۆنێكــی 
سەربەخۆیە كە لە شۆڕشگێڕەكانی توركیا، ئەوروپا 
و شوێنەكانی دیكە پێكهاتووە بۆ ئەوەی بەرگری لە 
شۆڕشی رۆژاڤا بكەن. ئەو كەتیبەیە وەكوو هێزێكی 
ســەربەخۆ لە پــاڵ یەپەگە و یەپــەژە و هێزەكانی 

سووریای دیموكراتدا دەجەنگێ".
پارتــی  دەستپێشــخەریی  بــە  بەتالیۆنەكــە 
ماركسیســت ـ لینینیســتی توركیا دامــەزراوە، لە 
كاتــی دامەزرانییــەوە ژمارەیەكــی زۆر چەكــداری 
گرووپە شۆڕشــگێڕە چەپەكانی جیهان و كەســانی 
شۆڕشگێڕی ســەربەخۆ پەیوەندییان بەو گرووپەوە 
كــردووە. بــە گوێــرەی ماڵپەڕەكە "ئــەو بەتالیۆنە 

لــە كاتــی دامەزراندنییــەوە لــە هەمــوو بەرەكانی 
شــەڕی رۆژئاڤا )جگــە لە عفریــن( یارمەتی هێزە 
كوردییەكانیان داوە بۆ ئەوەی شكســت بە داعش و 
گرووپە ئیسلامییەكانی دیكەی ناوچەكە بهێنن". لە 
عفرین بنكەیەكی سەربازیی رووسیا هەیە و لەوێ لە 
بەرەنگاربوونەوەی گرووپە ئیسلامییە توندئاژۆكانی 

ئۆپۆزیسیۆنی سووریادا، یارمەتیی یەپەگە دەدەن.
لە راگەیەنــدراوی گرووپەكەدا ئاماژە بۆ ئەوەش 
 Red( كراوە كە "هەوڵەكانی گرووپی یارمەتیی سوور
Help( دەكرێت لەگەڵ یارمەتییەكانی ئەو گرووپە بە 
كۆماریخوازەكانی ئیسپانیا لە نێوان ساڵانی -1936 
1938 بــەراورد بكرێت". لە كاتی شــەڕی نێوخۆی 
ئیسپانیادا، یارمەتیی سوور پێداویستی و كەلوپەلی 
پزیشكی بۆ هێزە چەپە نێودەوڵەتییەكانی بەشدار لە 

شەڕی نێوخۆی ئیسپانیا دابین دەكرد.
پلاســتەر و دەرمانــی رێگری لــە خوێنبەربوون 
یەكێكــە لەو شــتانەی كــە لە ماڵپــەڕی بەتالیۆنی 
ئازادیــدا داوای دەكرێــت، وەكوو لــە بانگەوازەكەدا 
هاتــووە: "60%ی ئەوانەی بــە گوللە بریندار دەبن، 
بەهۆی خوێنبەربوونەوە دەمرن، بەڵام ئەو پلاستەرانە 
كە بەشــێوەیەكی راســتەوخۆ رێ لە خوێنبەربوون 
دەگرن، نرخی هەر دەستەیەكیان تەنیا 50 یورۆیە".
ئامادەیی چەكدارە بیانییە چەپەكان لە رۆژاڤا ئەو 
پرسیارە دەهێنێتە ئاراوە كە پاش تێكشكاندنی داعش 
و گرووپە توندئاژۆكانی نزیك لە سنوورەكانی رۆژئاوا 
ئەركــی ئەو بەتالیۆنە چــی دەبێت، لە كاتێكدا ئەو 
گرووپە لە بنەڕەتدا هاوپەیمانی ســەرەكیی ئێستای 
یەپەگە لە رۆژئاوا )واتە ئەمریكا و هاوپەیمانان( بە 
دوژمن و هۆكاری سەرهەڵدانی گرووپە توندڕەوەكان 
دەزانن. هەڵوێستی یەپەگە لە ئاست هاوپەیمانێتی 
نێودەوڵەتــی بە ســەركردایەتی ئەمریكا و چەكدارە 
چەپــە نێودەوڵەتییەكان خاڵــی یەكلاكەرەوەی زۆر 

گۆڕانكاری لە رۆژئاڤای كوردستان دەبێت.

 گرووپە چەپە 
    شەڕكەرەكانی رۆژاڤا

- پارتی كۆمۆنیســتی ماركسیست ـ لینینیستی 
 :)MLKP(توركیا

بە پارتی دەستپێشخەر لە دامەزراندنی بەتالیۆنی 
ئازادیــی رۆژئــاوا دادەنرێــت. ئەو پارتــە لە 1994 
دامەزراوە و راپۆرتەكان ئاماژە بۆ ئەوە دەكەن كە لە 
ســاڵی 2012 وە بۆ یارمەتیدانی یەپەگە، چەكداری 
رەوانەی ســووریا كــردووە، هەروەها بۆ پاراســتنی 
ئێزدییەكانی شنگال چەكداری بۆ پەكەكە ناردووە. 
لە نیسانی 2015 ئەو پارتە رایگەیاند كە بنكەیەكی 
چەكداریی هەمیشــەیی لە ناوچەكانی ژێر كۆنترۆڵی 
پەكەكە لە باكووری هەرێمی كوردستان كردووەتەوە.

بــۆب كــرۆ لە رەققــەوە روویان لە مەنبــج كرد، لە 
راگەیێندراوێكیشدا ئاماژەیان بۆ ئەوە كرد كە "كاتێك 
بۆ بەرگری لە شۆڕش )واتە شۆڕشی رۆژاڤا( هاتینە 
ســووریا، مەبەســتمان ئەوە بوو لەبەرامبەر هەموو 

دوژمنێكی بچووك و گەورە بەرگریی بكەین".
- لیوای هێنری كراســوكی: گرووپێكی چەكدارە 
كە لە چەپەكانی فەرەنســا پێكهاتووە و ئەندامانی 
ئــەو گرووپەش بە ئیلهاموەرگرتــن لە گرووپی بۆب 
كرۆ ناوی خۆیان لە سەركردەی یەكێك لە بزووتنەوە 
سەندیكاییەكانی فەرەنسا بە ناوی هێنری كراسوكی 

وەرگرتووە.
- هێزە گەریلاییەكانی شۆڕشی نێودەوڵەتیی گەل 
)IRPGF( : گرووپێكــی چەكدارە كە لە ژمارەیەك 
چەكداری ئانارشیســت لە هەموو ناوچەكانی جیهان 

پێكهاتــووە. ئەو گرووپە لە 31ی ئــازاری 2017 و 
لە پەیامێكی ڤیدیۆییدا دامەزراندنی خۆیان راگەیاند. 
وەكــوو لــە راگەیەندراوەكــەدا هاتــووە، ئامانجــی 
ئــەو گرووپە "بەرگریكــردن لە شۆڕشــی رۆژئاڤا و 
بڵاوكردنەوەی ئانارشــیزمە". ئەو گروپە لە نیسانی 
2017 وە بــووە بــە ئەندام لە دەســتەی كارگێڕیی 
بەتالیۆنــی نێودەوڵەتیــی ئازادی. ئــەو گرووپە لە 
تەمووزی 2017 پێكهێنانی هێزی هاوڕەگەزخوازەكانی 

بە ناوی هێزی )TAQILA( راگەیاند.
- ســوپای ســەرهەڵدان و ئازادیــی جێنــدەری 
)TAQILA( : بەشــێكە لە كەتیبەی نێودەوڵەتیی 
ئــازادی و لە 24ی تەمووزی ئەمســاڵدا راگەیێندرا. 
ئەندامانــی ئەو گرووپە لە )IRPGF(شــدا ئەندامن. 
لــە بەیاننامــەی دامەزراندنــی گرووپەكــەدا ئاماژە 
بــۆ ئــەوە دەكرێت كە ســەركوتی سیســتەماتیكی 
هاوڕەگەزخــوازەكان لەلایــەن داعشــەوە هــۆكاری 

سەرەكیی دامەزراندنی ئەو گرووپە چەكدارەیە.

گرووپی دیكەش بەشدارن لە كەمپینی چەپەكانی 
جیهان بۆ پشتیوانی لە رۆژاڤا، لەوانە:

- رێكخراوی كۆمۆنیستی ماركسیست ـ لینینستی 
فەرەنسا/ رێگەی پرۆلیتاریا

- گرووپی لیبێرتارییەكانی بروكسل
- كۆمكاری ئافرەتە سۆسیالیستەكان

- كۆمەڵەی كۆچبەرانی بەلجیكا
- بەرەی كار و ئازادیی توركیا

- هەنــگاوی هاوئاهەنگی دژی فاشیســتەكان لە 
فەرەنسا

- پلاتفۆرمی دەنگی بەندكراوان
- خەباتی بەریتانییەكان

- پشتیوانی لە هێزی كار

شــەڕی مەدرید. وەكوو لە سەرچاوە مێژووییەكاندا 
هاتووە، گرووپە چەپــەكان رۆڵێكی بەرچاویان لەو 
شەڕەی دژی هێزەكانی فرانسیسكۆ فرانكۆدا هەبووە 
كە دواتر بۆ ماوەی 36 ساڵ حوكمی ئیسپانیای كرد. 
شــەڕی نێوخۆی ئیســپانیا ئەوكات بەشێك بوو لە 
شەڕ و ململانێی نێوان بەرەی چەپ و راستی جیهان.

  لە ئیسپانیاوە بۆ رۆژئاڤا
شــەڕی رۆژئاڤا لە ماوەی سێ ســاڵی رابردوودا 
شەڕ بووە لە دژی داعش و قاعیدە كە بەشێكی زۆری 
ســەركردەكانیان ئەزموونی شــەڕی ئەفغانســتان و 
چیچانیان لەدژی هێزەكانی سۆڤیەت و رووسیا هەیە. 
لە شــەڕی دژی رێكخراوە توندئاژۆ ئیســامییەكاندا 
هێزەكانی یەپەگە هاوبەشی سەرەكیی هاوپەیمانێتیی 

نێودەوڵەتیــن كــە ئەمریكا ســەركردایەتی دەكات، 
هەمان ئەو ئەمریكایەی لە ماوەی شەڕی نۆ ساڵەی 
ئەفغانستاندا یارمەتیی "موجاهیدین"ی ئەفغانستانی 
داوە كە گەرای یەكەمی توندئاژۆیی ئیسلامی بوون.

پاش ئەوەی ســوپای یەكێتی سۆڤیەت لەساڵی 
1979دا چوونــە نــاو ئەفغانســتانەوە، كەمپینێكی 
نێودەوڵەتــی بە ئاگاداری و سەرپەرشــتی دەزگای 
هەواڵگری ناوەندیی ئەمریكا )CIA( ی بە هاوكاریی 
هەواڵگریی هەریەك لە میســر، سعودیە و پاكستان 

بۆ رەوانەكردنی شــەڕڤان بۆ ئەفغانســتان پێكهات. 
خۆبەخشــەكان رەوانەی پاكســتان دەكران و پاش 
وەرگرتنی مەشقی سەربازی لەوێ، ئاودیوی سنووری 
ئەفغانســتان دەكران. ئەم پرۆســەیە تــا رووخانی 
حكومەتەكەی نەجیبوڵڵا كە لایەنگری سۆڤیەت بوو، 

درێژەی هەبوو.
چیرۆكەكــەی ئەمجارەیان بــە جۆرێكی دیكەیە، 
وەكوو لە ماڵپەڕی بەتالیۆنی نێودەوڵەتیی پشتیوانانی 
رۆژاڤادا هاتووە، دوژمنی سەرەكیی چەكدارە بیانییە 
چەپــەكان "ئیمپریالیزمی ئەمریكی" و ناتۆ و "هێزە 
فاشیستەكانی رۆژهەڵاتی نێوەڕاست"ـــە، لەوانەش 
توركیا، ســعودیە و ئێران. بەپێــی ئەو بانگەوازەی 
لە ماڵپەڕەكە بڵاوكراوەتەوە، ئەو چەكدارە بیانیانەی 
كە هاتوونەتە رۆژاڤا "لە وڵاتە ســەرمایەدارییەكانی 

- سوپای ئازادیی كرێكاران و جووتیارانی توركیا 
 :)TIKKO(

لقی ســەربازیی پارتی )MLKP(یە و هێزیان لە 
رۆژاڤای كوردســتان هەیە. لە 25ی ئــاداری 2016 
مۆتۆرســكیلێكی بۆمبڕێژكــراو خــۆی بە بــارەگای 
سەرەكیی ئەو گرووپەدا لە سەرێكانیێ لە رۆژئاڤای 
كوردســتان تەقانــدەوە و دوو ئەندامی ئەو گرووپە 

بریندار بوون و زیان بە بارەگاكەیان گەیشت.
- هێــزە یەكگرتووەكانی ئــازادی )BOG( : ئەو 
هێــزە بە ئیلهام وەرگرتن لە لیوا نێودەوڵەتییەكانی 
كاتی شــەڕی نێوخۆی ئیسپانیا دامەزراوە. هێزەكە 
لــە كانوونی یەكەمی 2014 وەكــوو رێكخراوێك بۆ 
چەكدارە بیانییەكانی سەر بە بیرۆكەی سۆسیالیزمی 
شۆڕشــگێڕ و ئانارشیســتەكان لــە شــاری كۆبانێ 

دامەزرا. پارتی كۆمۆنیستی ماركسیست ـ لینینیستی 
توركیــا نەهاتووەتــە ریــزی ئــەو هێزانــەوە، بەڵام 
دواجــار هێزە یەكگرتووەكانی ئازادی و گرووپەكانی 
دیكــە بەتالیۆنی نێودەوڵەتیی ئازادییــان دامەزراند 
كە بــە گەورەترین گرووپــی چەكداریی نێو كەتیبە 

نێودەوڵەتییەكە لەقەڵەم دەدرێ.
كۆمۆنیســتی  دامەزراندنــەوەی   -
گرووپێكــی   :)Reconstruccion Comunista(
ماركسیست ـ لینینیستی ئیسپانییە كە ئاڵاكەی بە 
هەندێــك گۆڕانكارییەوە لە ئــاڵای كۆماری دووەمی 
ئیســپانیا دەچێــت. بەگوێــرەی هەواڵێكــی مانگی 
تەمووزی 2015ی ماڵپەڕی )ئێل پایس(ی ئیسپانی، 
دوو چەكــداری ئەو گرووپە لە كاتی گەڕانەوەیان لە 
رۆژئاڤاوە لەلایەن هێزەكانی پۆلیســی ئیســپانیاوە 
دەســتگیر كــراون. دامەزراندنــەوەی كۆمۆنیســتی 
پەیوەندییەكــی قووڵی لەگــەڵ )MLKP(دا هەیە و 

تەنانەت لە شنگالیش شەڕیان كردووە.
بەپێی راپۆرتێكی ماڵپەڕی )زە سپەین ریپۆرت(، 
پۆلیسی ئیسپانیا لە مانگی كانوونی دووەمی 2016 
هەشت كەسی ئیسپانی و كەسێكی خەڵكی توركیای 
دەستگیر كردووە. بەپێی راپۆرتی پۆلیسی ئیسپانیا 
ئــەو نۆ كەســە هەوڵــی كۆكردنــەوە و راكێشــانی 
ئەنــدام بۆ پەكەكــە، كەجەكە و یەپەگەیــان داوە. 
وەزارەتــی ناوخۆی ئیســپانیاش رایگەیانــدووە كە 
دەســتگیركراوەكان هەوڵی گواستنەوەی خەڵكیان 
بــۆ نــاو ریزەكانــی یەپەگــە داوە. بەشــی زۆری 
ئەوانەی دەســتگیر كرابوون ئەندامی گرووپە چەپە 

ئیسپانییەكە بوون.
- پارتی كاری كۆمۆنیستی توركیا/ لینینستەكان 
)TKEP/L( : پارتێكی چەپی نایاساییە لە توركیا. 
ئەو گرووپە بارەگایان لە رۆژئاڤای كوردستان هەیە.

یەكێتیی شۆڕشگێڕان بۆ پشتیوانیی  	-
نێودەوڵەتی: گرووپێكی كۆمۆنیســتی ئانارشیستی 
یۆنانییــە. لــە ســاڵی 2015ەوە لە ســووریا شــەڕ 
دەكــەن. دەزگا ئەمنی و ســەربازییەكانی یۆنان بە 
نیگەرانییەوە لە بەشــداریی ئەو گرووپە لە شــەڕی 
ســووریا دەڕوانــن، لەبــەر ئــەوەی پێیانوایــە "ئەو 
شــەڕكەرانە مەشقی شــەڕی پارتیزانی وەردەگرن و 
دواتــر دەتوانن ئــەوەی فێری بوون لە وڵاتی خۆیان 

)واتە یۆنان( دووبارەی بكەنەوە".
- لیــوای بــۆب كــرۆ )BCB( : چەكدارانی ئەو 
گرووپــە خەڵكی بەریتانیــا و كۆمــاری ئێرلەندان. 
نــاوی گرووپەكــە لە نــاوی بۆب كرۆ، ســەركردەی 
ســەندیكایەكی بازرگانیــی بەریتانــی وەرگیراوە كە 
خۆی بە كۆمۆنیست/ سۆسیالیست دەزانی. لە كاتی 
هێرشی توركیا بۆ سەر بەشێك لە باكووری سووریا 
و پێكدادانی هێزەكانی یەپەگە و توركیا، هێزەكانی 

- هەڵمەتی هاوبەشی شتوتگارت
- بنیاتنانی شۆڕشگێڕانە

- یارمەتیی سوور
- گرووپی گەنجانی شۆڕشگێڕی بێرن )سویسرا(

- گرووپی ئانارشیستەكانی بێرن )سویسرا(
- گەنجە شۆڕشگێڕەكانی زوریخ

- تۆڕی ئەنارشیســتەكانی جنێــڤ/ تۆڕی دژی 
فاشیستەكان )سویسرا(

- كۆمەڵەی رێكخراوە ماركسیست لینینستەكانی 
فەرەنسا

- یەكێتیی كۆمۆنیستەكانی لیۆن
- گرووپی دژەـ فاشیستەكانی لیۆن و دەوروبەری
- بەرەنگاربوونەوەی بە كۆمەڵی چەوساندنەوە/ 

گرووپی نێودەوڵەتیی رزگاری
- رێكخراوی كردەی گەنجە شۆڕشگێڕەكان

- لیبەرتارییــە ئەڵتەرناتیڤەكانــی ڤالێنســیەن 
-فەرەنسا

- فیدراسیۆنی پارتی كۆمۆنیستی شارلوا -بەلجیكا
 

 بە هەرێمی كوردستاندا 
   مەیەن.. پارتی ترسناكە

لــە ماڵپەڕی بەتالیۆنــی نێودەوڵەتیی ئازادی بۆ 
پشتیوانی لە رۆژاڤا، رێنمایی پێشكەش بەو كەسانە 
دەكرێت كە دەیانەوێت بچنە رۆژئاوا، لە رێنماییەكەدا 
هەرێمی كوردستان بە شوێنێكی "ترسناك" وەسف 
دەكرێــت. ماڵپەڕەكە روونــی كردووەتەوە كە ئەوان 
هیــچ بنكەیەكی وەرگرتنی ئەندامیان نییە لە رۆژاڤا 
بێت، بەڵكو لە ئەوروپا چالاكییەكانی خۆیان دەكەن. 
لە بەشــێك لــە رێنماییەكانــدا هاتــووە: "هەرێمی 
كوردستان شوێنێكی ترسناكە بۆ گەیشتن بە رۆژاڤا، 
چونكــە ژمارەیەكــی زۆر هێزی چەكــداری تێدایە و 

سنوورەكانیشی روون نین".
لە رێنماییەكاندا پارتی دیموكراتی كوردستان بە 
چاودێری فڕۆكەخانەی نێودەوڵەتیی هەولێر لەقەڵەم 
دەدرێــت و تۆمەتبــار دەكرێــت بــەوەی "دژایەتــی 

شۆڕشی رۆژاڤا دەكات و هاوپەیمانی توركیایە". 
بــە گوێــرەی رێنماییەكە، یەكێتی نیشــتمانیی 
كوردســتان "پەیوەندیی دۆستانەیان لەگەڵ رۆژاڤادا 
هەیــە، بــەڵام دەســەڵاتیان ســنووردارە، بۆیــە لە 
كاربەدەستان مەپرسە ئاخۆ یەكێتین یان نا، چونكە 
لە باشترین حاڵەتدا یارمەتیت نادەن و لە خراپترین 

دۆخیشدا دەستگیر دەكرێی".
لە ماڵپەڕەكەدا ئیمەیلێك بۆ ئەو كەسانە دانراوە 
كــە دەیانەوێــت لــە دەرەوەی ســووریاوە بێنە نێو 
ریزەكانی یەپەگە، پێشنیازیش دەكات هیچ كەسێك 
بیر لــەوە نەكاتەوە بــە تەنیا ســنوورەكانی رۆژاڤا 
ببڕێ، چونكە لەوانەیە "بە گولـــلەی پاســەوانێكی 

سنوور بكوژرێی".

 بە هیچ كەس مەڵێ 
    دەچمە رۆژاڤا

ئامۆژگارییەكــی دیكــەی رێكخراوەكە ئەوەیە كە 
ئەو كەسانەی دەیانەوێت بێنە رۆژئاوا "بەهیچ كەس 
نەڵێن دەچنە رۆژئاڤا"، چونكە وەكوو خۆیان دەڵێن 
"لەوانەیە چوونت بۆ ئەو ناوچەیە بەپێی یاســاكانی 
وڵاتەكەت نایاسایی بێت، تەنانەت ئەگەر نایاساییش 
نەبێت، دیسان هێزە ئەمنییەكانی وڵاتەكەت دەتوانن 
رێگەت لێبگرن". بۆیە ماڵپەڕەكە پێشــنیاز دەكات: 
"پێــش ئەوەی بچیت و ئــەو كاتەی چوویت و دوای 
گەیشتنیشــت، بە هیچ كەســێك مەڵێ )چووم بۆ 
رۆژاڤــا(، بــە تایبەتیش لە تــۆڕە كۆمەڵایەتییەكان 

بڵاوی مەكەرەوە".

كەمپینێكی نێودەوڵەتی شەڕڤان و پیتاكیان بۆ كۆدەكاتەوە

چەپی توندڕەوی شۆڕشگێڕ 
لە سەرانسەری دنیاوە روو لە رۆژاڤا دەكەن

رۆژی 14ی ئابی 2017 نوبار ئۆزانیان، شــەڕڤان 
و فەرمانــدەی هێزەكانی )TIKKO( كوژرا. نوبار 
نموونــەی ئــەو فەرماندانە بوو كە مەشــق 
و راهێنانــی ســەربازی بــە چەكــدارە چەپە 
بیانییەكانی رۆژئاڤا دەكــەن. بە گوێرەی ئەو 

ژیاننامەیەی لەلایــەن بەتالیۆنــی نێودەوڵەتیی ئازادی 
بۆ پشــتیوانی لە شۆڕشــی رۆژاڤا بڵاوكراوەتەوە، نوبار 
لە فەڵەســتین، ئەرمینیا، هەرێمی كوردســتان و رۆژاڤا 
بەشداریی شــەڕی كردووە و "لە پاریسیش پاسەوانی 

یلماز گۆنای بووە".

پاسەوانەكەی 
یەڵماز گۆنای دەكوژرێ

هەرێمی 
كوردستان 
شوێنێكی 
ترسناكە بۆ 
گەیشتن بە رۆژاڤا

هــەروا رۆژەكان لە بەردەم كۆمســیۆنی 
بــاڵای هەڵبژاردن و راپرســی كەمدەبنەوە 
لــە  هەندێــك  ئەنجوومەنــی  هێشــتا  و 
ناوچانــەی  ئــەو  ناحیەكانــی  و  قــەزا 
پێیاندەگوتــرێ "ناوچە كوردســتانییەكانی 
دەرەوەی ئیــدارەی هەرێمی كوردســتان"، 
وەڵامیــان نەداوەتــەوە ئاخــۆ گشتپرســی 
لــە ناوچەكانیــان ئەنجــام بدرێ یــان نا. 
بەرپرسێكی كۆمســیۆنیش دەڵێ "ئێمە لە 
ئامادەكارییەكانــی خۆمان بەردەوام دەبین 

و ناوەستین".
لــە  گشتپرســی  بــاڵای  ئەنجوومەنــی 
هەرێمــی كوردســتان، هــەر لــە ســەرەتای 
رێگاچارەیەكــی  دەســتبەكاربوونیانەوە 
ئارامتریان دۆزییەوە بۆ بەشداریكردنی خەڵكی 
ناوچە كوردســتانییەكانی دەرەوەی ئیدارەی 
هەرێمی كوردستان لەو گشتپرسییەی بڕیارە 
لــە 25ی ئەیلوولــی داهاتوو ئەنجــام بدرێ، 
ئەویــش هەڵكردنــی گڵۆپی ســەوزە لەلایەن 

ئەنجوومەنی قەزا و ناحیە و شارەدێكانەوە.
پارێــزگای  ئەنجوومەنــی  ئەندامێكــی 
كەركــووك، دەڵــێ ئامادەكارییــەكان درەنگ 
كەوتــن و پێویســتیش ناكات هیــچ لایەك لە 
بڕیاری ئەنجوومەنی پارێزگای كەركووك دوودڵ 
بێ، چونكە وەك ئەو دەڵێت "رۆژی سێشەممە 
2017/8/29 ئەنجوومەنی پارێزگای كەركووك 
كۆدەبێتەوە. دەنگی زۆرینەی بۆ كۆكراوەتەوە 
و داوا دەكەین لە كەركووك گشتپرسی بكرێ".
ئەحمەد عەسكەری ئەندامی ئەنجوومەنی 
پارێزگای كەركووك دەڵێت هێشــتا بەشێك 

لە توركمان و عەرەبەكانی كەركووك لەگەڵ 
ئەوە نین گشتپرسی لە پارێزگاكەیان بكرێ، 
لــە دۆخێكیشــدا كە بەلای ئەوانــەوە روون 
نەبێ چی دەخوازن، پێیوانییە گفتوگۆكردن 
لەگەڵیــان ئەنجامێكی هەبێ "ئێمە ناتوانین 
پاشەكشە بكەین و گشتپرسی لە كەركووك 
پرسێكی گرنگە و مافی دانیشتووانەكەیەتی 
چارەنووســی خۆیــان دیاری بكــەن، ئەوان 

هێشتا هەر دەڵێن نابێ".
 ئەنجوومەنــی پارێــزگای كەركــووك لــە 
41 ئەندام پێكهاتووە. ئەحمەد عەســكەری 
دەڵــێ "تاوەكو ئێســتا واژۆی 26 ئەندامیان 
بكــەن  داوا  ئــەوەی  بــۆ  كۆكردووەتــەوە 
گشتپرســی ئەنجام بدرێ، ئەمەش %67ی 
دەكات،  ئەنجوومــەن  ئەندامانــی  دەنگــی 
هەوڵیــش دەدەین گفتوگۆ لەگەڵ توركمان و 

عەرەبە ناڕازییەكان بەردەوام بێ".
بڕیــار بــوو مەســعود بارزانی، ســەرۆكی 
و  عــەرەب  لەگــەڵ  كوردســتان  هەرێمــی 
توركمانەكانی شــاری كەركووك كۆببێتەوە و 
لەبارەی گشتپرســی لە كەركووك گفتوگۆیان 
لەگەڵ بكات. بەڵام وەك ئەحمەد عەســكەری 
دەڵــێ "عەرەب و توركمانــەكان خۆیان داوای 
ئــەو كۆبوونەوەیەیان كردبوو، دیار نییە كەی 
ئــەو دانیشــتنە دەبــێ و مەرجیــش نییە لە 

كەركووك بێ".
ئێســتا كەمتــر لــە مانگێــك مــاوە بــۆ 
ئەنجامدانی گشتپرســی. نەســرەدین سندی، 
سەرۆكی دەســتەی ناوچە كوردستانییەكانی 
دەرەوەی ئیــدارەی هەرێم بە )تۆڕی میدیایی 
رووداو(ی راگەیاند "كاتێكی زۆر بەدەســتەوە 
نەماوە و دەبووایە ئەو هەنگاوانە پێشتر بنرێن، 

كاری زۆر مــاوە لەو ناوچانە بكرێن بەتایبەتی 
بەشێك لەو پێكهاتانە رازی نین بە ئەنجامدانی 
گشتپرســی، دەبێــت حكومەتــی هەرێمــی 
كاری  و لایەنــە سیاســییەكان  كوردســتان 
باشتر لەسەر ئەو پێكهاتانە بكەن و دڵنیایی 
بدەنە ئەو پێكهاتانە كە نابنە هاونیشــتمانی 
پلــە دوو، ئەوان بەشــدار دەبن لە ئیدارەدانی 

ناوچەكانیان".
بەگوێــرەی ئــەو زانیارییانــەی رووداو لــە 
بەرپرســێكی ئیداریــی قــەزای خانەقینــەوە 
دەســتیكەوتووە، داواكاری بــۆ ئەنجامدانــی 
گشتپرســی لــە خانەقیــن و قەرەتەپــە و 
جەلــەولا "بە زارەكی دراوە بە كۆمســیۆن" و 
چەند رۆژێك بەهۆی سەعدییەوە دواكەوتوون 
"چونكە ســەعدییە لە ژێر دەســتی حەشدی 
شــەعبییە و دەمانــەوێ ســەعدییەش یەكلا 
بكەینــەوە بۆ ئەوەی هەموو بەیەك نووســراو 
بدەینــە كۆمســیۆن تاوەكــو گشتپرســی لە 

سنووری قەزای خانەقین بكرێ".
ئــەو ســەرچاوەیە كــە داوای كــرد نــاوی 
بڵاونەكرێتەوە، هۆكاری ئەو دواكەوتنەی زیاتر 
روونكــردەوە و گوتــی "ئەنجوومەنەكانی ئەو 
ناوچانە كێشــەیان لە ئەنجامدانی گشتپرسی 
نییــە و داوای دەكــەن "بــەڵام دەمانــەوێ 
پرۆســەكە بە ئارامی بڕوات و كێشــە دروست 

نەبێ لە نێوان پێكهاتەكان"
 زیاتــر لــە 2.5 ملیــۆن كەس لــە ناوچە 
ســنووری  دەرەوەی  كوردســتانییەكانی 
هەرێمی كوردســتان مافی بەشــداریكردنیان 
لــە گشتپرســیدا هەیــە. كۆمیســیۆنی باڵای 
ســەربەخۆی هەڵبژاردن و راپرسی 11 هەزار 

سندووق بۆ دەنگدان لەو ناوچانە دادەنێت.
 خەلیل شەمۆ خودێدا، جێگری سەرۆكی 
ئەنجوومەنــی قەزای ئەلقوش دەڵێ ناوچەی 
دەشــتی نەینــەوا ناوچەی كوردســتانین و 
ناوچەیەكــی ئارام و جێگیــرە، خەڵك لێرە 

لــە پێنــاوی داهاتــووی مــاڵ و منداڵەكەی 
دەیانــەوێ لەگــەڵ كوردســتان بــن و هەر 
ئەوەش بەڕێگەی گونجاو دەزانن "ئەوەندەی 
مــن بزانــم مەســیحییەكان لــەم ناوچەیــە 
لەگەڵ گشتپرسین، رەنگە بەشێكیان لەبەر 
هــەر هۆكارێك بێــت ئــەوە دەرنەبڕن. یان 
هەندێكیان كاردانەوەی سیاسیەكان بەهەند 

وەربگرن، بەڵام لەگەڵ گشتپرسین".
ئەو دەڵێ تاوەكو ئێستا ئەنجوومەنەكەیان 
و بەشێك لە ئەنجوومەنەكانی دەشتی نەینەوا 
داوایان لە كۆمسیۆن نەكردووە بۆ گشتپرسی 
"بەڵام گرفتێكی وانییە و لە رۆژانی داهاتوودا 
ئــەو داواكارییــە پێشــكەش بــە كۆمســیۆن 
دەكــرێ". ئــەوە لــە كاتێكدایــە كــە رۆژانی 
پێشــوو لەلایەن ئەنجوومەنەكانی شــێخان و 
زوممارەوە داوا لە كۆمسیۆن كراوە گشتپرسی 

لە ناوچەكانیان ئەنجام بدرێ.
بارزانــی،  مەســعود   2017/6/7 رۆژی 

ســەرۆكی هەرێمی كوردســتان لەگەڵ نوێنەر 
و ســەركردەی 17 حیــزب و لایەنی سیاســی 
كوردســتانی كۆبــووەوە و تێیــدا بڕیــار درا 
رۆژی 25ی ئەیلوولــی 2017 گشتپرســی بۆ 
ســەربەخۆیی باشووری كوردســتان، ئەنجام 

بدرێت.
ئیسماعیل خورماڵی، بڕیاردەری كۆمسیۆنی 
بــاڵای ســەربەخۆی هەڵبــژاردن و راپرســی 
دەڵــێ ئــەوان لــە ئامادەكارییەكانــی خۆیان 
بەردەوامن "ئامادەكارییەكانی ئێمە بۆ ناوچە 
كوردستانییەكانی دەرەوەی ئیدارەی هەرێمی 
كوردستانیشە". بەڵام گوتیشی پەیوەندییان 
بــە كاروباری سیاســی و ناكۆكیی سیاســی 
نێوان لایەنەكان نییە لەو ناوچانە "ئێمە تەنیا 
ئامادەكاریی تەكنیكی دەكەین، هەركات ئەوان 
وەڵاممــان بدەنــەوە، دوابكەون یــان نا ئێمە 
ئامــادەكاری بۆ هەموو ناوچــەكان وەك یەك 

دەكەین و كێشەمان نییە".

رفاندنی دوو كەســی تورك لە ســنووری 
پارێزگای سلێمانی، كاربەدەستانی توركیای 
بەشــێوەیەك تووڕە كــردووە لە یەكێتی كە 
كار گەیشــتە ئەوەی نوێنەری ئەو حیزبە لە 
توركیا ئاگادار بكەنەوە لە ماوەی سێ رۆژدا 

وڵاتەكە جێبهێڵێ. 
هەرچەنــدە بەهرۆز گەڵاڵی لە بەرەبەیانی 
رۆژی 2017/8/24 لەكاتــی گەیشــتنی بــە 
فڕۆكەخانــەی ســلێمانی، لــە كۆنگرەیەكی 
رۆژنامەوانیــدا گوتی "لە ســنووری ناوچەی 
خۆمــان وەك یەكێتــی پێویســتە لــەڕووی 
ئەمنییــەوە ئەو ناوچەیــە وای لێ نەیێت كە 
ببێتــە تەراتێــن و هەموو لایــەك بە كەیفی 
خــۆی بێــت و بچێت بەبێ ئەوەی حیســاب 
هەرێمــی  حكومەتــی  دامودەزگاكانــی  بــۆ 
كوردســتان بكرێــت". بەڵام تاوەكو ئێســتا 
فەرمــی  بــە  خــۆی  هەڵوێســتی  یەكێتــی 

لەوبارەیەوە رانەگەیاندووە.
كێشــەكە چییە و چی وای لە توركیا كرد 
نوێنەرەكەی یەكێتی بنێرێتەوە بۆ سلێمانی؟ 
هەرچەندە قســەی زۆر لەوبارەیەوە دەكرێ، 
بــەڵام ئەندامێكــی ســەركردایەتی یەكێتــی 
دەڵێت "توركیا دەســتگیركردنی دوو كەسی 
خــۆی كردووەتــە بیانــوو، مــن هەرچەندە 
زانیاریــی تــەواوم نییە لەوبارەیــەوە، بەڵام 
توركیــا هەمیشــە گلەیــی ئەوە لــە یەكێتی 
دەكات كە پەیوەندی لەگەڵ كوردی باكووری 

كوردستان بەهێزە".
پیــرە،  ئەحمــەد  ســەعدی  پێشــتر   

گوتەبێــژی یەكێتــی ئــەوەی ئاشــكرا كــرد 
كــە دەركردنــی نوێنەرەكەیــان پەیوەنــدی 
بــە شكســتی ئۆپەراســیۆنێكی هەواڵگریی 
توركیاوە هەبووە لە سنوورەكەی ئەواندا كە 
بــە زەرەری توركــەكان تەواو بــووە"، بەڵام 
ئــەو ئەندامــەی ســەركردایەتی یەكێتی كە 
نەیویســت ناوی بڵاوبكرێتەوە، رەتیكردەوە 
ســلێمانی  پارێــزگای  ئەمنییەكانــی  دەزگا 
ئــاگاداری دیارنەمــان یــان رفاندنــی هیــچ 

كەسێكی تورك بن.
دوای حەڤدە ســاڵ لە نوێنەرایەتیكردنی 
یەكێتی لە ئەنقــەرە، بەهرۆز گەڵاڵی لەگەڵ 
منداڵەكانی گەڕایەوە ســلێمانی. كۆســرەت 
گەڵاڵــی، بــرای بەهــرۆز گەڵاڵــی گوتی كە 
براكەی "ئێســتا چووەتــە دەرەوەی وڵات بۆ 
هەندێك كاروبار"، بەڵام كەســێكی نزیك لە 
گەڵاڵــی گوتی كە جارێكی دیكە ناگەڕێتەوە 
بــۆ توركیــا و ئێســتا ســەرقاڵی مامەڵەی 
دەرەوەی  لــە  زانكــۆ  لــە  منداڵەكانیەتــی 
وڵات. گوتیشــی "كچە گەورەكەی ئەندازەی 
بیناســازیی تەواو كــردووە، بەڵام كوڕەكەی 

خوێندكاری زانستە سیاسییەكانە و كچەكەی 
دیكەی لە بەشــی پزیشــكییە، لەبەرئەوەی 
چەند ســاڵە لە توركیا خوێندوویانە، ئێستا 
كاریــان بۆ دەكات بۆ ئــەوەی لە زانكۆكانی 

دەرەوە وەربگیرێن".
لەبارەی هــۆكاری دەركردنی لە ئەنقەرە، 
بەهــرۆز گەڵاڵی گوتی "لــە ماوەی رابردوودا 
ئەزمەیەكی سیاســی لە سلێمانی دروستبوو 
كــە هیــچ پەیوەندییەكــی بــە یەكێتییــەوە 
نەبوو، بەڵكو زیاتر هەڵەی خۆیان بوو. ئەوە 
بوو پێــش چەند رۆژێك لەلایــەن وەزارەتی 
دەرەوە ئــاگادار كرامــەوە لــە رووداوێك لە 
سنووری ناوچەی یەكێتی، نیگەرانیی خۆیان 
لەو سیاســەتە پیشــاندا كە لــە دامودەزگا 
ئەمنییەكانــدا هەیــە، ئەوەش گەیشــتە ئەو 
ئاســتەی ئۆفیســەكەی یەكێتی لە ئەنقەرە 
دابخرێت و داواشــیان لێكردم لە ماوەی سێ 

رۆژدا نووسینگەی یەكێتی دابخەین".
نیشــتمانیی  یەكێتــی  نوێنەرەكــەی   
كوردســتان لە ئەنقەرە دەشــڵێت "ئەوانەی 
ئــەو كارانە دەكــەن چ لەلایــەن حكومەتان 

و چ لەلایــەن لایەنــە سیاســییەكانی دیكە، 
زیان بەو ناوچەیەی ئێمە دەگەیێنن، داوایان 
لێكــردم تاوەكــو ئــەو كێشــەیە چارەســەر 
دەبێت، نووســینگەكەمان دابخەین و خۆشم 

لەگەڵ ماڵ و منداڵم بگەڕێمەوە".
ئەو شــەوەی گەڵاڵــی لــە فڕۆكەخانەی 
ئەنقــەرە بــوو بــۆ ئــەوەی بگەڕێتــەوە بۆ 
سلێمانی، شاندی یەكێتی لە هەولێر لەگەڵ 
مەولــود چاوشــئۆغڵو، وەزیــری دەرەوەی 
توركیــا لە كۆبوونەوەدا بوون. پێشــتریش 
بڕیــار بــوو شــاندێكی یەكێتــی ســەردانی 

توركیا بكەن.
ئەندامــی  ئەسەســەرد،  فەریــد 
سەركردایەتی یەكێتی بە )رووداو(ی گوت: 
"شاندی یەكێتی سەردانی توركیا دەكەن و 
ئەوە پەیوەندی بەو پرســەوە نییە، چونكە 
پێشتر بڕیاری لەسەردرابوو، بەڵام كاتەكەی 

دیار نییە". 

ئەسەسەرد گوتیشی، دوو ساڵ زیاترە 
بەهــرۆز گەڵاڵی بــەردەوام نامە دەنێرێ 
و داوا دەكات بێتــەوە ســلێمانی "ئــەو 
دەیەوێ لە كوردســتان ئەركێكی حیزبی 

وەربگرێ و ناگەڕێتەوە".
گوتەبێژی ئەنجوومەنی ناوەندی یەكێتی، 
نوێنەرایەتییەكەیــان  داخســتنی  پێیوایــە 
"كاریگــەری نەرێنی دوولایەنــەی دەبێ" بە 
پێویستیشــی زانی ئەوە بەبنبەســت نەگات 
و چارەســەر بكرێ "هەوڵەكان بەردەوامن بۆ 

كردنەوەی ئەو نوێنەرایەتییە".
لەتیف نێروەیی، هەروەها دەڵێ هەڤاڵانی 
یەكێتــی بــەم داخســتنە ئیحــراج نابــن و 
یەكێتییــەكان پێیــان ناخۆش نییــە "بەڵام 
قسە لەسەر بەرژەوەندیی هاوبەش دەكرێ و 
توركیا دەیــەوێ بەرژەوەندییەكانی پارێزراو 
بــێ، كەواتە دەبــێ ئارامیی كوردســتانیش 

پارێزراو بێ".

دوو ساڵە داوا لەیەكێتی دەكات بگەڕێتەوە كوردستان

بەهرۆز گەڵاڵی جارێكی دیكە ناگەڕێتەوە توركیا

             بەشی سلێمانی تەواو بووە

دوای دەركردنــی نوێنــەری یەكێتی لــە توركیا، میدیــای فەرمی یەكێتی 
بڵاوی كردەوە كە توركیا ڤیزای بۆ خەڵكی پارێزگای سلێمانی راگرتووە. بەڵام 
شێخ ســەركۆ بەرزنجی، بەڕێوەبەری گرووپی كۆمپانیاكانی ستار ئەلاینس، 
رەتیدەكاتەوە ڤیزا بۆ خەڵكی ســلێمانی راگیرابێ. شێخ سەركۆ بە )رووداو(
ی گوت "ڤیزای گەشتیاری هیچ كێشەی نییە و بەردەوام خەڵك دەڕۆنە توركیا، 
بەڵام جۆرێك ڤیزای سەر پاسپۆرت هەیە كە ئەوە هەر پارێزگایەك بەشی خۆی 

هەیە و لەم رۆژانە بەشی سلێمانی تەواو بووە".
 شێخ ســەركۆ گوتیشــی "ئەوە هیچ پەیوەندی بە كاروباری سیاسییەوە 

نییە".

فەرید ئەسەسەرد 

بەهرۆز گەڵاڵی لە كوردستان 
ئەركێكی حیزبی وەردەگرێ

ئەحمەد عەسكەری، ئەندامی ئەنجوومەنی پارێزگای كەركووك

ئاڵوگۆڕی بازرگانی لەگەڵ توركیا بەڕێژەی 25 % زیادی كردووە
رووداو – هەولێر

وەزارەتــی بازرگانــی هەرێمــی كوردســتان رایدەگەیێنێ، قەبارەی ئاڵوگــۆڕی بازرگانی لەگەڵ توركیا بەڕێــژەی 25% زیادی كردووە، هۆكاری ســەرەكیش 
ئاوەدانكردنەوەی ئەو ناوچانەیە كە پێشتر لەژێر دەستی داعشدا بوون. نەوزاد ئەدهەم، بەڕێوەبەری گشتیی بارزگانی لە وەزارەتی بازرگانیی هەرێمی كوردستان بە 

)تۆڕی میدیایی رووداو(ی راگەیاند، بەپێی بەدواداچوونەكانیان قەبارەی ئاڵوگۆڕی بازرگانی لەنێوان توركیا ‌و هەرێمی كوردستان زۆر زیادی كردووە‌. بەپێی داتاكانی 
وەزارەتی بازرگانی، لە شەش مانگی یەكەمی ساڵی رابردوودا قەبارەی ئاڵوگۆڕی بازرگانیی نێوان توركیا ‌و هەرێمی كوردستان 4 ملیار دۆلار بووە، بەڵام لە شەش 

مانگی یەكەمی ئەمساڵدا بۆ 5 ملیار دۆلار بەرزبووەتەوە.

ئابووری

رەوا عەبدوڵڵا
رووداو- هەولێر

بەرپرسێكی دەستەی گەشتوگوزار دەڵێت بەهۆی 
نەمانی مەترســیی داعــش و ئاســانكاریی بازگەكان 
بــۆ هاتنی گەشــتیار و چالاكبوونــەوەی كۆمپانیا و 
گرووپە گەشتیارییەكان، هاتنی گەشتیار بۆ هەرێمی 
كوردســتان بــە رێژەیەكــی بەرچاو زیــادی كردووە، 
پێشــبینیش دەكات ئەم جەژنە هاتنی گەشــتیار بۆ 
كوردستان دوو هێندەی جەژنی قوربانی رابردوو بێ.

ســاڵی 2007 تاوەكو 2013 كەرتی گەشــتیاری 
لە كوردســتان بەردەوام لە گەشــانەوەدا بوو، ساڵی 
زێڕینی ئەم كەرتەش 2013 بوو كە دوو ملیۆن و 952 
هەزار گەشــتیار هاتبوونە كوردســتان، بەڵام بەهۆی 
پەلامــاری داعش و ئاڵۆزبوونــی بارودۆخی ناوچەكە 
و ســەرهەڵدانی قەیرانی دارایی، هاتنی گەشتیار زۆر 
كەمی كرد، بە جۆرێك ساڵی 2015 بەراورد بە 2013 

رێژەی هاتنی گەشتیار 73.6% كەمی كرد.
 بەڵام بەهۆی دوورخســتنەوەی مەترســییەكانی 
داعــش لەســەر هەرێمی كوردســتان و ئاســانكاریی 
بازگــەكان بۆ هاتنی گەشــتیار، جارێكــی دیكە ئەم 
كەرتە رووی لە گەشــە كردووە، هاتنی گەشــتیار لە 
ســاڵی رابردوودا بەراود بــە 2015 بە رێژەی %51.3 

زیادی كردووە. 
پێشــبینی دەكــرێ جەژنــی قوربانــی ئەمســاڵ 
ژمارەیەكی زۆر گەشــتیار روو لە هەرێمی كوردستان 
بكــەن. لەجەژنــی قوربانــی ســاڵی رابــردوودا 213 
هەزار گەشــتیار هاتبوون. نادر روســتی، گوتەبێژی 
دەستەی گەشتوگوزاری هەرێمی كوردستان، دەڵێت: 
"هەلومەرجەكان گونجاو و لەبارن، بۆیە گەشبینین لە 
جەژنی قوربانی ئەمساڵدا ژمارەی هاتنی گەشتیار بۆ 

دوو هێندەی ساڵی رابردوو زیاد بكات".
ســەبارەت بە ئامادەكارییەكانی دەستەكەیان بۆ 
پێشــوازی لە گەشتیاران، نادر روستی گوتی "هەموو 
ئامــادەكاری و كارئاســانییەكمان بــۆ پێشــوازی لە 
گەشــتیاران كردووە، گرووپ و كۆمپانیای گەشتیاری 
بەردەوامــن لە هەماهەنگی لەگــەڵ یەكدی، هۆتێل و 
مۆتێل و چێشــتخانە و رێســتۆرانتەكانیش بەڵێنیان 
داوە بۆ داشــكاندنی نرخەكان بۆ ئەو گەشــتیارانەی 

رەوا عەبدوڵڵا
رووداو- هەولێر

كوتاڵفرۆشێكی جلوبەرگی ئافرەتان دەڵێت 
قەیرانــی دارایــی و كەمبوونــەوەی هەلی كار، 
توانای دارایی خەڵكی زۆر لاواز كردووە، ئێســتا 
خەڵك هەر فریای دابینكردنی خۆراك دەكەوێت 
و وەكــوو جــاران گەرموگــوڕ نییە بــۆ كڕینی 

جلوبەرگ بۆ جەژن.
بەپێــی رووپێوییــەك كە دەســتەی ئاماری 
هەرێمــی كوردســتان لە مانگی ئایاری ســاڵی 
رابردوو بە هاوكاریی رێكخراوی WHP و دەزگای 
ناوەندیــی ئاماری عێــراق و هــەردوو وەزارەتی 
تەندروســتیی عێــراق و هەرێمــی كوردســتان 
كردوویەتــی، 59.4%ی دانیشــتووانی هەرێمی 

لە رێگەی گرووپەوە دێن، بازگەكانیش ئاسانكاری بۆ 
هاتنی گەشتیاران دەكەن. بێجگە لە گرووپەكان رێگە 
بەخێزانەكانیش دەدەن بەئۆتۆمبیلی خۆیان بێن، بۆیە 
گەشــبینین بەزیادبوونی هاتنی گەشــتیار لە جەژنی 

قورباندا". 
لەداتای ســاڵی رابردوودا دەردەكــەوێ 52.7%ی 
ئەو گەشــتیارانەی روویــان لە كوردســتان كردووە، 
گەشــتیاری عەرەبی شارەكانی عێراق بوون، %23.4 
گەشــتیاری دەرەوەی عێراق و 23.9%ش گەشتیاری 
ناوخــۆ بــوون، بەڵام ئەمســاڵ ژمارەی گەشــتیاری 

عەرەب زیاتر بووە.
نادر روستی دەڵێت " 80%ی ئەو گەشتیارانەی لە 
هاوینی ئەمســاڵ هاتوون، گەشتیاری عەرەبن، دوای 
ئەوانیــش گەشــتیاری دەرەوەی عێــراق دێن، ئینجا 
گەشــتیاری ناوخۆ، چونكە بەهۆی قەیرانی داراییەوە 

جووڵەی گەشتیاری ناوخۆ كەم بووە".
لــە هەرێمــی كوردســتان 430 هۆتێــل و 271 
مۆتێــل و 91 گونــدی گەشــتیاری هەن كــە توانای 
پێشــوازیكردنیان لــە 61 هــەزار گەشــتیار هەیــە. 
768 رێســتۆرانت و كافتریایی گەشتیاریش هەن كە 
زۆربەیــان كەوتوونەتە ســنووری پارێــزگای هەولێر، 
زۆربەی گەشتیارانیش روویان لەو پارێزگایە كردووە، 
بۆ نموونە لەو ملیۆن و 603 هەزار و 400 گەشتیارەی 
ســاڵی رابردوو روویان لە كوردســتان كردبوو، 776 
هەزار گەشــتیاریان هاتووونەتە ســنووری پارێزگای 
هەولێر، 729 هەزاریش چوونەتە سلێمانی و 88 هەزار 

چوونەتە دهۆك و 10 هەزاریش چوونەتە گەرمیان.

كوردســتان وەك پێویســت توانــای دابینكردنــی 
خۆراكــی رۆژانەیان نییە و پەنایــان بردووەتە بەر 
كەمكردنەوەی بڕ و ژەمەكانی خواردن، كڕینیشیان 
زیاتر لەسەر پێویستییە خۆراكییەكان چڕبووەتەوە، 

نەك شتی دیكە.
عەلــی عومــەر، خاوەنی دووكانێكی قوماشــی 
جلوبەرگی ئافرەتانە لە بازاڕی قەیســەریی شــاری 
هەولێر، دەڵێت: "قەیرانی دارایی و پاشەكەوتكردنی 
مووچــە و بێكاری، توانای دارایی خەڵكی زۆر لاواز 
كــردووە، ئێســتا خەڵك وەكوو جــاران گرنگی بە 

كڕینی جلوبەرگ نادەن لە بۆنەكاندا".
عەلــی عومەر، نموونە بە فرۆشــی دووكانەكەی 
خــۆی دێنێتــەوە و دەڵێت: "جــاران 20 رۆژ دوای 
جەژنــی رەمــەزان بــازاڕ جووڵــەی تێدەكــەوت و 
ئافرەتان بەدوای كڕینی جلوبەرگی تازەوە دەبوون 

پێشبینی دەكرێت ئەم جەژنە
400 هەزار گەشتیار بێنە كوردستان

بازاڕ بەرەجەژنێكی سارد بەڕێدەكات

شــوكر عەزیز، جێگری ســەرۆكی لقــی هەولێری 
كۆمەڵــەی میوانخانــە و چێشــتخانەكانی هەرێمــی 
كوردستان دەڵێت: "هۆتێل و مۆتێل و رێستۆرانتەكان 
گرووپــە  بــۆ  نرخەكانیــان  داشــكاندنی  بەهــۆی 
گەشــتیارییەكان پشــكی شــێریان لەو بووژانەوەیە 

بەركەوتووە كە لە كەرتی گەشتیاری روویداوە".
بە گوتەی شــوكر عەزیز، نرخی مانەوە لە هوتێل 
بۆ گرووپی گەشــتیاری زۆر دابەزێنــراوە، بۆ نموونە 
هوتێلی چوار ئەستێرە بە 20-25 هەزار دینارە. سێ 
ئەستێرە بە -15 18 هەزار دینارە و دوو ئەستێرەش 

بە 10-12 هەزار دینارە.
شوكر عەزیز، خاوەنی هۆتێلێكی سێ ئەستێرەیی 
20 ژوورییــە گلەیــی لــە حكومەت هەیــە و دەڵێت 
"زیادكردنی خەرجیی باج و رسومات خێری هۆتێلەكانی 
نەهێشتووە. پێشتر بۆ نوێكردنەوەی مۆڵەتی ساڵانە 

هەڤاڵ سابت ئاغا، بەڕێوەبەری گشتیی كۆمپانیای 
بووكی دەریا بۆ گەشــتوگوزار، كە 32 نووســینگەی 
گەشــتیاری لە ناوخۆ و دەرەوەی كوردستان هەیە و 
گەشت بۆ گرووپەكان رێكدەخات، دەڵێت "لە جەژنی 
رەمەزانــی ئەمســاڵدا پێشــوازیمان لە 159 پاســی 
گەشــتیاری شــارەكانی عێراق كــردووە، بۆ جەژنی 
قوربانیش تاوەكو ئێستا هۆتێل و رێستۆرانتم بۆ 36 
پاسی گەشتیاری گرتووە كە هەر پاسێكی 45 تاوەكو 

50 گەشتیار دەگرێت". 
هەڤاڵ ســابت ئاغا ، ماوەی 14 ساڵە كۆمپانیای 
گەشــتیاریی هەیە، هەماهەنگی لەگــەڵ زیاتر لە 60 
كۆمپانیای عێراقی هەیە كە گەشــتیار لە شارەكانی 

عێراقەوە دەهێننە هەرێمی كوردستان.
گرووپە گەشــتیارییەكان 80 تاوەكــو 150 هەزار 
دینــار بۆ چوار شــەو مانەوە لە هوتێــل و گەڕان لە 

شوێنە گەشتیارییەكان لە گەشتیار وەردەگرن.
هەڤاڵ ســابت ئاغــا دەڵێت "كــە پلەكانی گەرما 
بەرزبوونەوە، گەشتیاری عەرەب بە هەر نرخێك بێت 

بــۆ جەژنی قوربــان، رۆژانە بایی 3-4 ملیۆن دینار 
قوماشــمان دەفرۆشــت، بەڵام ئێســتا كــە چەند 
رۆژێكــی كەمی مــاوە بۆ جەژن، بــازاڕ زۆر لاوازە، 
فرۆشی رۆژانەمان لە 500 هەزار دینار تێناپەڕێ".

عەلــی كاڵاكانــی لــە هیندوســتان، چیــن و 
ئیماراتــەوە دەهێنێ، بەگوێرەی كواڵیتی و نەخش 
و كاردەستییەكانیش نرخی قوماشەكانی دەگۆڕێ، 
بەگشتی نرخی كراسێكی كوردی و پێویستیەكانی 
لە 50 هەزار دینارەوە دەستپێدەكات تاوەكوو 550 

هەزار دینار.
عەلی دەڵێت: "فرۆشــی ئەم جەژنەمان بەراورد 
بە جەژنی قوربانی ســاڵی رابردوو بە رێژەی %50 
دابەزیوە، زیاتریش خواست لەسەر قوماشی هەرزانە، 
فرۆشــی كاڵا گرانبەهاكانمــان زۆر كەمبووەتــەوە. 
پێشــتر نەك هەر لــە جەژن و بۆنە نیشــتمانی و 

2005 تاوەكو ناوەڕاستی 2014 بازاڕەكانی هەرێمی 
كوردستان بەتایبەت لە بۆنە و جەژنەكاندا زۆر گەرم 
بــوو، بۆ نموونە ئــەوكات 45 رۆژ بــەر لە جەژنی 
قوربان بەهۆی زۆریی موشــتەرییەوە نەماندەتوانی 
قوماش وەربگرین، زۆربەی بەرگدرووەكان تاوەكوو 
نیوە شــەو دەمانەوە، بەڵام ئێســتا كەمتر لە 15 
رۆژی بــۆ جەژن ماوە، كاتم هەیــە 40 تاوەكو 50 

پارچەی دیكە وەربگرم و بۆ جەژن بیاندرووم".
ئەرســەلان ئەمین گوتیشــی: "ئەگەر ســەیری 
دووكانــی بەرگدرووەكان و بازاڕ بەگشــتی بكەین، 
ســیمای نزیكبوونــەوەی جەژنی پێــوە دیار نییە، 
ئەمــەش نیشــانەی ئەوەیە توانــای دارایی خەڵك 

بەگشتی لاواز بووە".
بازاڕی تاجەددین چەند پێشەنگایەكی فرۆشتنی 
جلوبەرگــی ئامادەكــراوی ئافرەتانــی تێدایــە كە 
بەشــێكیان لەلایــەن ئەرســەلانەوە ئامادەكــراون. 
ئەرسەلان دەڵێت "پێشتر ئەگەر رۆژانە پێشەنگایەگ 
25 پارچەی ئامادەكراوی دەفرۆشت، ئێستا لەگەڵ 
نزیكبوونــەوەی جەژنیش فرۆشــی رۆژانەیان لە 5 
تاوەكو 7 پارچە تێپەڕ ناكات، بۆیە بازاڕی ئەوانیش 

زۆر لاواز بووە".
بەپێی ئاماری وەزارەتی بازرگانی و پیشەسازی 
كە پشــتی بە داتای هەنــاردەی وڵاتان بۆ هەرێمی 
كوردســتان بەســتووە، لە ماوەی ســاڵانی 2004 
تاوەكــو 2015 بــە بەهای 5 ملیــار و 232 ملیۆن 
دۆلار كاڵای رســتن و چنیــن و قومــاش هــاوردە 
كــراوە. قەبــارەی ئەم هاوردەیەش تاوەكو ســاڵی 
2013 بەردەوام لە هەڵكشــاندا بووە و لەو ساڵەدا 
گەیشــتووەتە 734.762 ملیــۆن دۆلار، بــەڵام لە 
2015 بەهــۆی قەیرانــی داراییــەوە، هێنانــی ئەم 

كاڵایانە بە رێژەی 12.5% كەمی كردووە.
حەسەن حوســێن، بازرگانێكی شاری هەولێرە 
و قوماشــی ئافرەتان لــە هیندوســتانەوە هاوردە 
دەكات، دەڵێت "لە هەرێمی كوردستان خواستێكی 
زۆر لەسەر قوماشــی ئافرەتان بەتایبەت قوماشی 
هیندی هەیە، بۆیە ســاڵانە بە بەهــای 500 هەزار 
دۆلار قومــاش لە هیندوســتان هــاوردە دەكەین و 
بەكوتاڵفرۆشەكانی شارەكانی هەرێمی كوردستان و 

عێراقی دەفرۆشینەوە".
بە گوتەی حەسەن حوسێن، ئێستا شاری هەولێر 

بووەتــە ســەنتەری ســاخكردنەوەی قوماشــی 
هیندی "بەشێك لە بازرگانانی ئێران و توركیا بۆ 
كڕینی قوماشی ئافرەتان لەجیاتی دوبەی روو لە 
هەولێر دەكەن، ئێستا هەولێر بووەتە سەنتەرێك 

بۆ بازرگانیی قوماشی ئافرەتان".
هاوشــێوەی بەرگــدرووی ئافرەتــان، لــەم 
جەژنەدا بازاڕی بەرگدرووی پیاوان و منداڵانیش 

لاوازە.
شاخەوان فەقێ ئەحمەد، بەرگدروو لە بازاڕی 
قەیســەریی هەولێــر، دەڵێت "بەهــۆی قەیرانی 
داراییەوە بازاڕ ســیمای جەژنی پێوە دیار نییە، 
زۆربەی بەرگدرووەكانیش بێكارن، جلوبەرگێكی 
ئەوتۆیان لەبەر دەست نییە بۆ درووین، دەتوانم 

بڵێم بازاڕمان 50% كەمی كردووە".
شاخەوان هەروەها گوتی: "بەراورد بە پێش 
قەیران بازاڕمان زۆر دابەزیوە، پێشــتر مانگێك 
بەر لــە جەژنی قوربان دەفتەرمان دادەخســت 
و نەماندەتوانــی جلوبەرگ بۆ درووین لە خەڵك 
وەربگرین، بەڵام ئێســتا زۆربەمان بێ ئیشــین، 
ئەمــە لەكاتێكدایە چەند رۆژێكی كەمی ماوە بۆ 

جەژن". 

بەگوێرەی ژمارەی ئەستێرە 100 تاوەكو 500 هەزار 
دینار لەخاوەن هۆتێل وەردەگیرا، بەڵام ئێستا بۆ یەك 
ئەســتێرە 750 هەزار و بۆ دوو ئەستێرە ملیۆنێك و 
500 هەزار ، بۆ ســێ ئەســتێرە سێ ملیۆن دینار و 
بۆ چوار ئەســتێرە 8 ملیۆن دینار، هەروەها بۆ پێنج 
ئەســتێرەش 10 ملیۆن دینار وەردەگرن، ئەمە جگە 
لەو باجەی ساڵانە دەبێت بیدەی، بۆ نموونە ئەمساڵ 
4 ملیــۆن و 700 هــەزار دینار باجم داوە، زیادكردنی 

نرخی كارەباش لەولاوە بوەستێ".

90 كۆمپانیا 
گەشتیار دەهێننە كوردستان 

دەستەی گەشتوگوزار بەهاوبەشی لەگەڵ كۆمپانیا 
گەشــتیارییەكانی ناوخۆ هەماهەنگییــان لەگەڵ 90 
كۆمپانیــای گەشــتیاری عێراقی هەیە كــە بەڕێگەی 
گرووپ گەشــتیار لە پارێزگاكانی عێراقەوە دەهێننە 

هەرێمی كوردستان. 

نەتەوەییــەكان، تەنانــەت بۆ ئاهەنگــی مارەبڕین 
و گواســتنەوەی بووك و جەژنــی لەدایكبوونیش، 

ئافرەتان جلوبەرگی تازە و گرانبەهایان دەكڕی".
بە گوتەی عەلی عومەر، ئێســتا بێ بازاڕییەكی 
وا رووی تێكــردوون، هەندێــك لــە دووكاندارەكان 
پەنایــان بردووەتــە بەر تــۆڕە كۆمەڵایەتییەكان و 
لــەوێ كاڵاكانیان نمایش دەكــەن و خۆیان كاڵاكە 

دەگەیەننە دەستی كڕیار.
هەرچەنــدە جلوبــەرگ هاوشــێوەی خــۆراك، 
پێویســتییە و مرۆڤ ناتوانێ دەستبەرداری كڕینی 
بــێ، بەڵام قەیرانــی دارایی كاریگەریــی بەرچاوی 

لەسەر توانای كڕین داناوە.
بەرگــدرووی  خاوەنــی  ئەمیــن،  ئەرســەلان 
ئەرســەلان، بــۆ درووینی جلوبەرگــی ئافرەتان لە 
بازاڕگای تاجەددینی شــاری هەولێر دەڵێت "ساڵی 

ساڵی رابردوو 
213 هەزار 
گەشتیار هاتبوون

ملیۆن دۆلار دەهێننە كوردستان 120

دەستەی  گوتەبێژی  روســتی،  نادر 
گەشتیاری هەرێمی كوردستان، باسی 
خەرجیــی گەشــتیاران لــە هەرێمــی 
كوردســتان دەكات و دەڵێــت "بەپێی 
بەدواداچوونمــان بــۆ ئــەو خەرجییەی 
گەشــتیار لــە هەرێمــی كوردســتان 
گەشتیارێك  هەر  تێكڕایی  بە  دەیكات، 
لە كوردســتان  مانەوەی  ماوەی  لە 
بــەو  دەكات".  خــەرج  دۆلار   300
پێیە بێ، ئەگــەر جەژنی قوربانی 
ئەمســاڵ 400 هــەزار گەشــتیار 
كوردســتان  هەرێمــی  لــە  روو 
دۆلار  ملیــۆن   120 بكــەن، 
لــەو رێگەیــەوە دێتــە 

هەرێمی كوردستان.

دێن، بەڵام ئەوە خۆمانین ناوچە گەشــتیارییەكان و 
هۆتێلەكانمان بێ نرخ كردووە، بە 80 هەزار دینار بۆ 
چوار شەو مانەوە و نانی بەیانی و گەڕانیان لە زۆربەی 
شوێنە گەشــتیارییەكان پێشــوازی لە گەشتیارێكی 
عەرەب دەكەین، ئەمە لەكاتێكدایە هەر ئەو گەشتیارە 
ئەگــەر بچێتــە توركیا یان ئێــران 700 تاوەكو 800 

هەزار دیناری لێوەردەگیرێ". 

هەر گەشتیارێك 
    چەند خەرج دەكات؟

فرۆشی 
رۆژانەمان لە چوار 
ملیۆن دینارەوە 
دابەزیوە بۆ 500 
هەزار دینار

كوتاڵفرۆشێك: 

					    )فۆتۆ: رووداو(    لە ماوەی ساڵانی 2004 تاوەكو 2015 بە بەهای 5 ملیار و 232 ملیۆن دۆلار كاڵای رستن و چنین و قوماش هاوردە كراوە

بۆچی )TEC( لە رێككەوتنەكانی وزەی نێوان 
هەولێر و ئەنقەرەدا ناوی نییە؟ 

لە شەش كێڵگەی هەرێمی كوردستاندا كار دەكات 

رووداو - هەولێر

لە مــاوەی 12 ســاڵی رابــردوودا كۆمپانیاكانی 
وزەی توركیا لە هەرێمی كوردســتان چالاك بوونە، 
لــە كاتێكــدا كەرتــی بەرهەمهێنانی نــەوت و غازی 
سروشــتیی كوردســتان بــە خێراییەكی بــێ وێنە 
رووی لە گەشــەكردن بــووە. بە گوێــرەی راپۆرتی 
گرووپێكــی ئەمریكیــی تایبەت بــە لێكۆڵینەوە لە 
كەرتــی وزە، هاوكاریــی نێــوان حكومەتــی توركیا 
و هەرێمی كوردســتان گەورەتریــن فاكتەر بووە بۆ 
هاتنی كۆمپانیا بیانییەكانی دیكەی وزە بۆ هەرێمی 

كوردستان.
 

سەرەتایەكی كز

هەناردەكردنــی نەوتــی هەرێمی كوردســتان بۆ 
بەندەرەكانی توركیا یەكەمجار لە حوزەیرانی 2009 
دەســتیپێكرد، نەوتەكەش لە كێڵگەكانی تەقتەق و 
تاوكێوە دابین دەكرا كە كۆمپانیای گەنەڵ ئێنێرجی 

كاری تێدا دەكردن.
بەگوێــرەی راپۆرتێكــی گرووپــی لێكۆڵینەوەی 
 Shadow Governance( ســێبەر  حوكمڕانیــی 
Intel( ، لە نێوان ساڵانی 2011 بۆ 2012 كۆمەڵێك 
دانوســتاندن و رێككەوتنی وزە لــە نێوان هەولێر و 
ئەنقەرە واژۆ كران، ئەنقەرەش پەیوەندییەكانی خۆی 
لەگەڵ حكومەتی مالیكی دابەزاند، هۆكاری ئەمە بۆ 
ململانێی نێوان شیعە و سوننە لە عێراق دەگەڕایەوە.
ســاڵی 2009 بۆ 2012 حكومەتی عێراق رێگەی 
بە هەرێمی كوردستان دا نەوت بۆ بەندەری جەیهان 
هەناردە بكات و پشــكی خۆی لە داهاتی ئەو نەوتە 
هەڵبگرێتــەوە، بەڵام لە مانگی نیســانی 2012 وە 
ئەو هەناردەیە وەســتێنرا، لەبەر ئەوەی حكومەتی 
هەرێمی كوردســتان گازندەی ئەوەی دەكرد كە هیچ 
پارەیەكی بەدەســت ناگات. دەگوترێت كۆمپانیاكان 
تەنیا مافــی هەڵگرتنــەوەی خەرجییەكانی خۆیان 
هەبووە، بێ ئەوەی چاویان لە وەرگرتنی قازانج بێت.
حكومەتی هەرێمی كوردستان بۆ خۆبەدوورگرتن 
لــەو زیانەی رێككەوتن لەگەڵ بەغدا پێی دەگەیاند، 
دەستی بە دروستكردنی بۆڕییەكی نوێی نەوت كرد 
كە دەبوو بە ئەڵتەرناتیڤێك بۆ بۆڕییە نەوتییەكەی 

نێــوان كەركــووك و بەنــدەری جەیهــان. بــۆ ئەو 
ئامانجەش ســوودی لە هاوكاریی حكومەتی توركیا 
وەرگــرت. هەتا كاتی تەواوبوونی ئەو بۆڕییە نوێیە، 
حكومەتی هەرێمی كوردســتان بە بارهەڵگر نەوتی 
رەوانــەی توركیــا دەكــرد، بەگوێــرەی راپۆرتێكی 
ئاژانسی )بلومبێرگ(، گەنەڵ ئێنێرجی رۆژانە 500 

بارهەڵگر نەوتی بار دەكرد.
راپۆرتەكەی گرووپــی لێكۆڵینەوەی حوكمڕانیی 
سێبەر ئاماژە بۆ ئەوە دەكات كە توركیا بووە هێزی 
ئاسانكار بۆ ئەوەی كەرتی وزەی هەرێمی كوردستان 
لەژێــر چاودێری و كارگێڕیی دەســەڵاتدارانی بەغدا 

دەربچێت.

گەرمبوونی پەیوەندییە 
سیاسی و بازرگانییەكان

لــە ســەرەتاكانی 2012 كۆمپانیــای چاڵیــك 
ئێنێرجــی كە هی زاوای ســەرۆككۆماری ئێســتای 

توركیا بوو، داوای لە بەڕێوەبەرایەتیی نەوتی توركیا 
كرد مۆڵەتی دروستكردنی بۆڕییەكی نەوت لە نێوان 
هەرێمــی كوردســتان و توركیای پێبــدەن. بۆڕییە 
نەوتییەكەی نێوان خورمەڵە بۆ فیشــخابوور لەسەر 

سنووری توركیا لە كۆتایی 2013 تەواو بوو. 
مافی گواســتنەوەی نەوت بە بارهەڵگر دەدرێت 
بــە گرووپــی پاوەرترانــس )PowerTrans(، كــە 
بــە گوێرەی راپۆرتەكە چــوار مانگ پێش بڕیارەكە 
دامەزرابــوو، دواتریش ئەو مافە هەتا كۆتایی 2020 

درێژ كرایەوە. 
وەك راپۆرتەكە دەڵێت، لە ئایاری 2013، توركیا 
رێككەوتنێكی لەگەڵ كۆمپانیای ئێكســۆن مۆبیلی 
ئەمریكی واژۆ كرد تاوەكوو لە شــەش بلۆكی نەوتی 
هاوكاریی كۆمپانیــا ئەمریكییەكە بكات. بە گوتەی 
ئەردۆغانیش ئەو رێككەوتنە رێگە بە كۆمپانیایەكی 
توركی دەدات هاوبەشی ئێكسۆن مۆبیل و حكومەتی 
هەرێمــی كوردســتان بێت. لــە تشــرینی دووەمی 
2013دا نێچیرڤــان بارزانــی، ســەرۆكی حكومەتی 

هەرێمی كوردستان و ئەردۆغان رێككەوتنێكی وزەی 
هەمەلایەنەیان واژۆكرد كە وردەكارییەكانی ئاشــكرا 
نییە. بەگوێرەی رێككەوتنەكەش، كۆمپانیای وزەی 
توركیا )TEC( گرێبەســتێكی بــۆ كاركردن لە 12 
كێڵگەی نەوتی واژۆ كرد كە شەشــیان بە هاوبەشی 

لەگەڵ ئێكسۆن مۆبیل بوو.
لە رێككەوتنەكەدا هەردوولا لەسەر دروستكردنی 
بۆڕیی نوێی نەوت و غازی سروشــتی رێككەوتوون، 
دواتریش ســەرۆكی حكومەتی هەرێمی كوردســتان 
كــە توركیــا و هەرێمــی كوردســتان  رایگەیانــد 
رێككەوتنێكی 50 ساڵەیان بۆ هەناردەكردنی نەوتی 

كوردستان واژۆ كردووە.

كۆمپانیاكانی توركیا 
لە هەرێمی كوردستان

گەنــەڵ ئینێرجی لە لایــەن محەممەدئەمین كارا 
محەممەد، بەرپرسی چوكورۆڤا هۆڵدینگ كە خاوەنی 

كۆمپانیای تورك سێڵیشە، دامەزرا. ئێستا گەنەڵ لە 
شــەش كێڵگەی نەوت و غازی هەرێمی كوردســتان 
كاردەكات كە بریتین لە كێڵگە نەوتییەكانی تەقتەق 
و تاوكێ، كێڵگە غازییەكانی میران و بنەباوێ وەكوو 
بەرهەمهێنەر و كێڵگەكانی چیای سورخ و پێشخاپوور 
كە كاری گەڕان و دۆزینەوەی تێدا دەكەن. گەنەڵ لە 

2002ەوە لە كێڵگەی تەقتەق كاردەكات. 
بەهای پشــكەكانی لــە نێــوان 2002 بۆ 2013 
بەخێرایی بەرزبووەوە، بەڵام دواتر پشــكەكانی ئەو 
كۆمپانیایــە بەڕێــژەی 40% دابــەزی، دوای ئەوەی 
رایانگەیاند مەزەندەكانیــان بۆ گەورەترین كێڵگەی 
بەردەســتیان بە بڕی یەك ملیــار دۆلاری ئەمریكی 
دابەزیــوە. بــە گوێــرەی راپۆرتەكــەی حوكمڕانیی 
ســێبەر، لە نیســانی 2017 بەهای پشكەكانی ئەو 
كۆمپانیایە 276 ملیۆن دۆلار بوو، لە كاتێكدا نرخی 
پشــكەكانی هەمان كۆمپانیا لە 2013 نزیكەی 4.8 
ملیــار دۆلار بووە. دابەزینــی نرخەكانی نەوت تاكە 
هۆكاری دابەزینی بەهای پشكەكانی ئەو كۆمپانیایە 
نەبوو، بەڵكــو دابەزینی مەزنــدەی یەدەگی نەوتی 
تەقتەق هۆكارێكی دیكەی دابەزینی نرخی پشكەكانی 

ئەو كۆمپانیایە بوو.
بەپێــی راپۆرتەكــە، لە رەوشــێكی ئاوهادا تاكە 
رێگەی دەربازبوونی گەنەل ئینێرجی بەرهەمهێنانی 
غازی سروشــتی لە هەرێمی كوردستان و فرۆشتنی 
بە توركیا بوو. بۆیە كۆمپانیاكە بۆ فرۆشتنی غازی 
كوردستان بە توركیا دەستی بە دانوستاندن لەگەڵ 

كۆمپانیای وزەی توركیا كرد.

كۆمپانیای نەوتی توركیا

بەپێی ئەو نەخشەیەی كۆمپانیای زاگرۆسی رۆژئاوا 
لەبارەی كێڵگە نەوتییەكان و كۆمپانیا سەركارەكان 
بــاوی كردووەتــەوە، كۆمپانیــای وزەی توركیا لە 
ســێ بلۆكی نەوتی هەرێمی كوردســتان كاردەكات 
كــە بریتین لــە خەبەل كەند، پوڵخانــە و عەربەت. 
هەتا ماوەیــەك ناوی ئەو كۆمپانیایە دیار نەبوو كە 
هەولێــر و ئەنقەرە رێككەوتنەكەیان لەبــارەوە واژۆ 
كردبوو. گرووپی حوكمڕانیی سێبەر پێیوایە یەكێك 
لە هۆكارەكانی بە نهێنی هێشتنەوەی ناو و شوناسی 
كۆمپانیاكە بۆ ئەوە دەگەڕایەوە كە كۆمپانیای وزەی 

توركیا دەیویســت خۆی لە ســكاڵاكانی حكومەتی 
بەغدا بپارێزێ و لە لێپرســینەوە و چاودێریی دەزگا 

میرییەكانی توركیاش بەدوور بێت.
راپۆرتەكــە ئــەوەش دەخاتەڕوو كــە هەرچەندە 
لــە هیچكام لە نەخشــەكانی كێڵگەكانی ئیكســۆن 
مۆبیل لە كوردســتان ناوی كۆمپانیای وزەی توركیا 
نەهاتــووە، بــەڵام ئــەو كۆمپانیایە بە كــردەوە لە 
شەش كێڵگەی ئیكسۆندا پشكی هەیە. رێككەوتنی 
دابەشكردنی قازانجی بەرهەمهێنان لە نێوان ئیكسۆن 
مۆبیــل و توركیا لە 18ی تشــرینی یەكەمی 2011 
واژۆ كــرا. بەپێی ئەو رێككەوتنــە كۆمپانیای وزەی 
توركیــا 16% و ئیكســۆن مۆبیل 64% و حكومەتی 
هەرێمی كوردســتان 20% لە كێڵگەكاندا پشــكیان 
هەیە. كۆمپانیای وزەی توركیا هەتا تەمووزی 2016 
نزیكــەی 271.8 ملیۆن دۆلار پارەی بۆ ئەو شــەش 

كێڵگەیە داوە.
بــە گوێــرەی راپۆرتەكــەی حوكمڕانیی ســێبەر 
"پێدەچێــت كۆمپانیــای وزەی توركیا بە فەرمی لە 
شەش كێڵگەی هەرێمی كوردستاندا كاربكات: واتە 
جەبــەل كەند، پوڵخانە، عەربەت، قووش، باشــیك 
)كــە كاركــردن تێیدا بەهــۆی رەوشــی ئەمنییەوە 

وەستاوە( و پیرمام".

رێككەوتنی  سیاسییەكانی  ئاكامە 
وزەی نێوان كوردستان و توركیا

راپۆرتــی گرووپەكە ئاماژە بۆ ئــەوە دەكات كە 
هیچكام لە رێككەوتنەكانی نێوان حكومەتی هەرێمی 
كوردســتان و توركیا لە لایەن پەرلەمانی ئەنقەرە و 
بەغداوە پەسەند نەكراون، بەم حاڵەشەوە "بازرگانی 

لە نێوان هەردوو وڵاتدا بەردەوامە".
بەگوێرەی راپۆرتەكە، بەرات ئالبایراك كە ئێستا 
وەزیری وزەی توركیایە، رۆڵێكی ســەرەكی بینیوە 
لــەوەی هەولێــر و ئەنقەرە بتوانــن رێككەوتنی وزە 
واژۆ بكەن. پۆســتە وەزارییەكەشی "هێندەی دیكە 
وجــودی ئەو لە كەرتی وزەی هەرێمی كوردســتاندا 
بەرز دەكاتــەوە، پەیوەندییــە خێزانییە نزیكەكەی 
لەگەڵ ئەردۆغانیــش كردوویەتی بە جێگرەوەیەكی 
مومكیــن بۆ ئەردۆغان، بۆیە ئەكتەرێكی بەردەوامی 

ناو پەیوەندییەكانی وزەی توركیا دەبێت".

دوای ئــەوەی نرخــی نەوت لەســەرەتای 
ئــەم مانگــە بەرزتریــن ئاســتی دوو مانگی 
رابردووی تۆمار كرد و گەیشــتە 50 دۆلار و 
39 سەنت، دووبارە بۆ ژێر 50 دۆلار دابەزی، 
هۆكارەكەشی هەر زوو ئاشكرا بوو كە بەهۆی 
زیادبوونــی بڕی بەرهەمهێنان و خســتنەڕوو 

بوو.
بەرهەمهێنانــی  داتــاكان،  بەگوێــرەی 
نەوتــی جیهــان لە مانگی رابــردوودا بە بڕی 
500 هــەزار بەرمیــل و بەرهەمهێنانی نەوتی 
رێكخراوی ئۆپیك بە بڕی 172 هەزار بەرمیل 
لە رۆژێكــدا، بەرز بووەتــەوە، ئەمەش ئەوە 
دەســەلمێنێ كــە متمانــەی وەبەرهێنــەران 
و بازرگانــان لــە بازاڕی نەوتدا بــە تەنیا بە 
لێــدوان و بەڵێنەكانی وڵاتانــی بەرهەمهێنی 
نــەوت دروســت نابێــت، بەڵكو كڕیــارەكان 
چاویــان لەســەر ئەو ژمارەیە كــە ئاماژە بە 
بــڕی بەرهەمهێنانــی نەوتــی ئــەو وڵاتانــە 
دەكات، ئێســتا بــازاڕی نەوت پێویســتی بە 
جێبەجێكردنی ئەو بەڵێنانەیە كەوا بەشــێك 
لــە گــەورە بەرهەمهێنــەرەكان بــە بــازاڕی 
نەوتیــان داوە، بەتایبــەت ســعودیە كــە لە 
كۆبوونەوەكــەی مانگی رابردووی رووســیادا 
بەڵێنــی دا تێكــڕای هەناردەكردنی نەوت بۆ 

6.6 ملیۆن بەرمیل دابەزێنێ.
ئەگــەر خوێندنەوەیەك بــۆ كەرتی وزەی 
ئەمەریــكا بكەیــن، دەبینیــن لەگــەڵ هاتنی 
ترەمــپ بــەردەوام هەوڵیــداوە كار بكات لە 
پێنــاوی بەرزكردنەوەی بــڕی بەرهەمهێنانی 
وزە و كاركــردن لە پێنــاو دابەزاندنی نرخی 
وزە، بەو هۆیەشــەوە كەرتی وزەی ئەمەریكا 
چالاكتر بووە. لە ناوەڕاستی 2015 دا كاتێك 

بەرمیلێــك نەوت بە 58 دۆلار مامەڵەی پێوە 
دەكرا، ژمارەی سەكۆ نەوتییەكانی ئەمەریكا 
734 ســەكۆ بوون، بەڵام ئێســتا هەرچەندە 
نرخــی نــەوت بــە 47 دۆلار و 80 ســەنت 
مامەڵــەی پێــوە دەكــرێ، كەچــی ژمارەی 
سەكۆ نەوتییەكانی ئەو وڵاتە بۆ 759 سەكۆ 
زیادیــان كــردووە. هەروەهــا بەرهەمهێانــی 
نەوتیش بــۆ نۆ ملیۆن و 530 هەزار بەرمیل 
بەرزبووەتــەوە، ئەمەش مانــای بەهێزبوونی 
كەرتی وزەی ئەمریكایە كە پێشبینی دەكرێت 
بەهۆی پێشــكەوتنی تەكنەلۆژیا لە ئەمەریكا 
بــڕی بەرهەمهێنانی نەوت بۆ ســاڵی داهاتوو 
بگاتــە 9.9 بەرمیــل لــە رۆژێكــدا. هەروەها 
ترەمپ لەپێناو رەخساندنی كار هەوڵ دەدات 
پــەرە بە ســەرچاوە هەرزانەكانی وزە بدات، 
هــەر بۆیە دەیەوێــت كەرتــی بەرهەمهێنانی 

خەڵووز زیندوو بكاتەوە.
زۆرتریــن پرســیار كــە لە بــازاڕی نەوتدا 
دەكرێت ئەوەیە: بۆچی وڵاتانی بەرهەمهێنی 
نــەوت نەیانتوانیــوە بــە تــەواوی پابەند بن 
ئاســتی  دابەزاندنــی  رێككەوتننامــەی  بــە 
بلومبێــرگ،  بەگوێــرەی  بەرهەمهێنــان؟ 
لــە مانگــی تەمــووزی ئەمســاڵدا ئاســتی 
پابەندبوونــی وڵاتانی رێكخــراوی ئۆپیك بە 
رێككەوتنەكــە 86% بووە، بڕی كەمكردنەوە 
1.4 ملیــۆن بەرمیــل بــووە لــە رۆژێكــدا. 
پابەندبوونی وڵاتانــی دەرەوەی رێكخراوەكە 
73% بووە، بڕی كەمكردنەوەی ئەوان بریتی 
بــووە لــە‌ 410 هەزار بەرمیــل، پابەندبوونی 
ئۆپیــك زیاتــر لەلایــەن ســعودیە و وڵاتانی 
دیكــەی وەكــو ڤەنزوێلا و كوێــت و ئەنگۆلا 
بــووە، چونكــە بە تەنیا ســعودیە لە مانگی 

تەمووزدا بڕی 477 هەزار بەرمیلی لە رۆژێكدا 
كەمكردووەتەوە. ئایا رەوشی دارایی سعودیە 
و كوێــت و وڵاتانی پابەند بــە رێككەوتنەكە 
خراپتــرە لە وڵاتەكانی دیكــەی بەرهەمهێنی 
نــەوت؟ بێگومان نەخێر، بەڵام وڵاتانی دیكە 
بەهــۆی خراپیی باری سیاســی و ئابووری و 
پشتبەســتنیان بە تەنیا بەم سەرچاوەیە بۆ 
داهاتی وڵات، ناتوانن پابەند بن، لەســەرووی 
هەمــوو ئەمانــە كەڵەكەبوونــی ئــەو قەرزە 
زۆرەیــە كە ئــەو وڵاتانە دووچــاری هاتوون، 
ئــەوان لە ترســی زیادبوونی رێژەی ســووی 
ســەر قەرزەكانیــان ناتوانــن بــە رێژەیەكی 
بەرچــاو بڕی بەرهەمهێنانیــان كەمبكەنەوە. 
لــە 17ی مانگــی رابــردوودا وەزیــری وزەی 
خراپیــی  بەهــۆی  رایگەیانــد،  ئیكــوادۆر 
ناتوانــێ  وڵاتەكــەی  ئابووریــی  بارودۆخــی 
بــەردەوام بێت لەســەر كەمكردنــەوەی بڕی 
بەرهەمهێنــان كــە تەنیا 26 هــەزار بەرمیلە 
لــە رۆژێكــدا.‌ ئیكوادۆر لە مانگــی تەمووزدا 
ئاســتی بەرهەمهێنانی بەبڕی 8500 بەرمیل 
لــە رۆژێكــدا بــەرز كردووەتــەوە. چەندیــن 
وڵاتــی دیكەی بەرهەمهێنی نەوت لە ترســی 
كەڵەكەبوونــی ئــەو قەرزە زۆرەی ســەریان 
هەوڵدەدەن بڕی بەرهەمهێنانیان زیاتر بكەن، 
بــۆ نموونە عێــراق و چەنــد وڵاتێكی دیكە‌. 
ئــەو وڵاتانەی كە خاوەنی ئەو قەرزە زۆرەن، 
ناتوانــن پابەندی مەرج و داواكارییەكانی ئەو 
دامەزراوانە نەبن كە بۆیان دادەنێن، هەروەها 
ئێران كە دەیەوێــت بڕی بەرهەمهێنانی بەرز 
بكاتەوە. بەگوێــرەی وەزیریی نەوتی ئێران، 
حكومەتی تاران دەیەوێت وەبەرهێنانی بیانی 
لــە وڵاتەكەی لە كەرتــی نەوتدا زیاتر بكات. 

ئەگەر ســعودیە لەماوەی ئــەم مانگەدا بڕی 
بەرهەمهێنانــی وەك خــۆی ئامــاژەی بــۆی 
كــردووە كــەم بكاتــەوە، ئــەوە كاریگەریی 
باشــی دەبێت لەســەر بازاڕی نــەوت، نرخی 
نــەوت روو لە بەرزبوونــەوەی زیاتر دەكات‌، 

هەروەهــا پابەندبوونــی وڵاتانــی دیكــە زۆر 
گرنگــە بۆ گەڕانەوەی هاوســەنگی بۆ بازاڕی 
رەنگــە  پابەندنەبوونیــان  چونكــە  نــەوت، 
هەڵوێســتی گــەورە بەرهەمهێنەرانــی وەكو 
ســعودیە بگۆڕێ. چاوەڕوان دەكرێ لە چەند 
هەفتەی داهاتوودا بازاڕی نەوت جموجۆڵێكی 
باش بەخۆیەوە ببینێ، لەلایەكی دیكەشــەوە 

بڕیــارە لــە 22ی مانگــی ئەیلولــدا لێژنــەی 
چاودێریكردنی بازاڕ كۆببێتەوە و بانگهێشتی 

لیبیا و نەیجیریاش بكات.
تەكنیكییــەكان،  پێــوەرە  بەگوێــرەی 
نــەوت  نرخــی  بەرزبوونــەوەی  پێشــبینی 
دەكرێ، بەڵام نرخی نەوت هێڵی بەرگری زۆر 
بەهێزی لە پێشــە كە خــۆی دەبینێتەوە لە 
ئاستەكانی 49 دۆلار و ئاستەكانی 50 دۆلار، 
بۆیــە تاوەكو لە ژێــر ئەم ئاســتە مامەڵەی 
پێوەبكرێت، ئەگەرەكانی شــكانی بۆ 43 یان 

44 دۆلار ئەگەری دوور نین.

بازاڕی نەوت چاوەڕێی جێبەجێكردنی 

بەڵێنەكانی بەرهەمهێنەرانە
یادگار سدیق

كۆمپانیای وزەی توركی هەتا تەمووزی 2016 نزیكەی 271.8 ملیۆن دۆلاری لە شەش كێڵگەی نەوتی هەرێمی كوردستان خەرجكردووە

     باوكی مەلایە و خۆیشی ئارایشتگای خانمانی هەیە
خەرمان ئەنوەر، دیزاینەری جلوبەرگی باڵاپۆش بۆ )رووداو(:

هونەری
شاجوان بەرنامەی تازەی هەیە

هیوا سەڵاح. رووداو- هەولێر
ئەحلام حەجیی، شــاجوانی پێشــووی رۆژهەڵاتی ناوەڕاست و بە رەگەز مەغریب و نیشتەجێی فەرەنسا، لە ماوەی رابردوودا سەرقاڵی پێشكەش كردنی 

بەرنامەیەكی هەفتانە بوو بە ناوی )فاشن دریم(، بەڵام ئێستا بەرنامەكە وەستاوە بەنیازی پێشكەشكردنی بەرنامەیەكی نوێیە. ئەحلام حەجی لەبارەی بەرنامە 
نوێیەكەی بەرووداوی راگەیاند "ئێستا بە نیازی بەرنامەیەكی نوێم كە لە ئەمریكا و فەرەنسا و ئیسپانیا و ئیتاڵیا و چەند وڵاتێكی دیكەی ئەوروپی پێشكەش 

دەكرێت كە باس لە فاشیون دیزاینەر دەكات". ئەحلام پێشتر چەند جارێك سەردانی هەولێری كردووە و دەڵێت "لە بەرنامەمدایە لە داهاتوویەكی نزیكدا جارێكی 
دیكە سەردانی هەولێر بكەمەوە".

یەكەم كەس 
بووم ئارایشگای 

تایبەت بە 
باڵاپۆشانم كردەوە

پیاوان گلەیی لە 
ژنەكانیان دەكەن 

كە گرنگی بە 
جوانییان نادەن

خەڵكی لە فەیســبووكەوە پەیوەندیــت پێوە دەكەن، 
پرسیاری چیت لێدەكەن؟

خەرمان ئەنوەر: سۆشیال میدیا بەشێكی گرنگە لە 
كارەكانم، زۆرتر بۆ بڵاوكردنەوەی چالاكییەكانم بەكاری 
دێنــم، ئەو كەسانەشــی لە رێگەی سۆشــیال میدیاوە 
پەیوەندیم پێوە دەكەن زۆرتر پرسیار لەبارەی ئارایشت 

و دیزاین دەكەن.
رووداو: موشــتەری مكیــاژ و جلوبەرگــی حیجاب 

زۆرن؟ كێن ئەوانەی روو لە ساڵۆنەكەی تۆ دەكەن؟
خەرمان ئەنوەر: بێگومان ئێستا ئەو خانمانە زۆرن 
كە خولیای باڵاپۆشین، یان باڵاپۆشن و بەدوای نوێترین 
مۆدێلی سەردەمی باڵاپۆشیدا دەگەڕێن. بە بەراورد بە 
ساڵانی پێشوو ئەمە زۆر زیادی كردووە. ئەمەش بەوە 

دەزانیــن كە زۆربەی ئەو خانمە بووكانەی ســەردانمان 
دەكــەن لــە مارەبڕینــدا لەچكیــان نەكــردووە، بەڵام 
كــە هاتــوون بۆ لای ئێمە بڕیاریــان گۆڕیوە و حەزیان 
لەوە بووە لەچكیــان بۆ بكەین، چونكە مۆدیلەكانمان 

سەرنجیان راكێشاون.
رووداو: بەشێك لە ئیسلامییەكان پێیانوایە ئافرەتی 
باڵاپــۆش نابێت گرنگی بە جوانی بــدات، تۆ بۆ ئەمە 

چی دەڵێی؟

خەرمان ئەنوەر: یەكێك لە داواكارییەكانی ئیسلام 
گرنیگدانــە بە جوانــی. هەروەك پێغەمبەری ئیســام 
دەفەرمــوێ )ان اللــه جمیــل و یحــب الجمــال( خودا 
ئافرەتی بەشێوازێك دروستكردووە كە جیاوازە لە پیاو، 
ناكــرێ ئەو جوانییەی دەســتی لێ بدرێ، دەبینین كە 
ئیســام تەنزیمی كردووە بۆ هاوسەرەكەی جوان بێ، 
بەڵام ئەمە مانای ئەوە نییە كە لە دەرەوە ناشیرین بێ 
و هیچ گرنگییەك بــە خۆی نەدات، بۆیە گرنگیدان بە 
جلوبەرگ و رووخســار، بەشێكی گرنگە لە ژیانی هەر 

خانمێك بەهەمانشێوەی پیاو كە گرنگە بۆی. 
رووداو: بەشێكیان دەڵێن جلوبەرگی باڵاپۆش نابێت 

سەرنجڕاكێش بێت، یاخود مكیاژ حەرامە؟
خەرمان ئەنوەر: جلوبەرگی باڵاپۆشــی بۆ ئافرەت 
دیــاری نەكراوە كــە چ جۆرە رەنگێك بێ، یاخود یەك 
شــێواز بێ، ئەوەی كە لە دین ئاماژەی پێكراوە تەنیا 
ئەوەیە كە بە شــێوازیك بێ ورووژێنەر نەبێ و هەموو 

جەستە دابپۆشێ.
رووداو: بێگومان كوڕانیش پەیوەندیت پێوە دەكەن 
لە رێگەی سۆشــیال میدیاوە، یان لە رێگەی دیكەوە، 

ئەوان زیاتر داوای چی دەكەن؟
خەرمــان ئەنــوەر: دوای دەستخۆشــی، زۆرجــار 
گلەیــی لە هاوژینەكانیان دەكەن كە گرنكی بە خۆیان 
نادەن، ئەمەش دەبەســتنەوە بە دین، گوایە دین رێگە 
نادات، بەڵام وانییە. دەكرێ بەشێك بێ لە تەمبەڵی و 

بیانوویەك بێ بۆ گرنگینەدان بە خۆیان.
رووداو: تۆ نمایشــێكی جلوبەرگی باڵاپۆشیت كرد، 
ئەم بیرۆكەیە چۆن بوو، ئەو كچانەی بەشداربوون كێ 

بوون؟
خەرمان ئەنوەر: بیرۆكەی نمایشی باڵاپۆشی دوای 
ئەوە هات كە هەستمان كرد هێشتا خەڵكانێكی زۆرمان 
هەن، ئاشــنا نین بە جلوبەرگی باڵاپۆشــی ســەردەم، 
هەروەها بۆ ئەوەی نیشانی بدەین كە كچانی باڵاپۆشیش 
بێبەش نین لە دیزاین و ستایلی سەردەم، بەو شێوازەی 
كە لە دین رێگەی پێدراوە، ئەوانەشی بەشداربوون كچی 
كــورد بــوون و خەڵكی هەولێر و ســلێمانی و كۆیە و 

 رووداو: چۆن و كەی 
دەستت بەكاری ئارایشگا و 
دیزاینــی جلوبەرگی حیجاب 

كرد؟
خەرمان ئەنوەر: بە حوكمی 
ئەوەی كە خۆم كچێكی باڵاپۆش 
بووم، بەردەوام حەزم لە دیزاینی 
جــوان بوو، هەم بــۆ لەچك هەم 
بۆ جلوبــەرگ و گرنگییەكی زۆرم 
پێدەدا. زۆرجار كەسانی دەوروبەر 
پرســیاری شــێوازی دیزاینەكانیان 
لێدەكــردم، بینیم بۆشــاییەكی زۆر 
هەیــە لە ئارایشــگاكانی كوردســتان 
و گرنگییەكــی وا نــادرێ بــە ئافرەتی 
باڵاپۆش، بۆیە لە ساڵی 2012 یەكەمین 
ئارایشــگای تایبەت بە خانمانی باڵاپۆشم 

كردەوە.
رووداو: كێن ئەو كەسانەی زۆر هاوكاریت 

دەكەن؟
خەرمــان ئەنــوەر: خانەوادەكــەم، بە پلەی 
یەكەم دایك و باوكی بەڕێزم و هاوســەری ئەزیزم، 
بەردەوام لە پشتمن و هاندەرن لە هەموو كارەكانمدا، 

زۆر سوپاسیان دەكەم.
لەســەر  بۆچوونــی  هاوژینەكــەت  رووداو: 
كارەكانت چۆنە، نیگــەران نییە بە دەركەوتنت 

لە كەناڵەكان؟
خەرمــان ئەنــوەر: هاوژینەكــەم هــاوكاری 
سەرەكیمە، ئەو لە پشت هەموو ئەو كارانەیە كە 
مــن دەیكەم، بەردەوام هاوكارمە، ناتوانم وەڵامی 
چاكەكانی بە نووسین بدەمەوە. بۆ مەسەلەی دڵپیسی 
نەخێر بەهیچ شــێوەیەك ئەم شتەی بەرامبەرم نییە، 
بگرە شانازیش دەكات كە وەك كچێكی كورد چالاكیم 

لە راگەیاندندا هەبێ.
رووداو: زۆر گرنگــی بــە فەیســبووك دەدەیــت و 
بەردەوام ڤیدیۆكانت بڵاودەكەیتەوە، لایكی زۆریشت هەن، 

هەڵەبجە بوون، سوپاس بۆ خودا فاشن شۆیەكەمان 
سەركەوتوو بوو.

رووداو: كــەس هەبوو لە بنەماڵەكەت رێگری لە 
كارەكــەت بكات؟ بۆچوونی خەڵكی چییە لەســەر 

كارەكانت؟
خەرمــان ئەنــوەر: ئێمە هــەر لــە منداڵییەوە 
وەك خانەوادەیەكــی ئاینــی كە باوكم ماموســتای 
ئاینییە، یەكێك بووە لە هاندەرە سەرەكییەكانمان، 
تــا ئێســتاش وای راهێناویــن كــە ئایــن جوانە و 
بەشــێوازیكی ناوەندی وەریبگرین و بەشــانازییەوە 
باوكم و براكانم پاڵپشتم بوون و هاندەر و هاوكاری 

سەرەكیم بوون لە كارەكانمدا.
رووداو: رەنگبێــت خەرمــان یەكێــك بێــت لە 
مۆدێرنتریــن دیندارەكانــی كوردســتان، بــۆ ئــەم 

بۆچوونە چی دەڵێی؟
خەرمان ئەنوەر: دین مۆدیلی نییە، دین بریتییە 
لە تێگەیشــتن لــە دەقــەكان، هەر لە ســەرەتای 
ئیســامەوە دەبینین كە رای جیاواز و تێگەیشتنی 
جیــاواز هەبووە لەســەر دین. ئەگــەر لە دین یەك 
شــێواز هەبووایە، ئەوا یەك موفەســیرمان دەبوو، 
بۆیە تێگەیشــتن لە دەقەكان بەپێی سەردەمەكان 
دەبێــت گۆڕانــكاری بەســەردا بێ و تەنیــا بنەما 
شەرعییەكان نەبێ كە جێگیرین. بۆیە من دینم بەم 

شێوازە گرتووە كە لێی تێگەیشتووم.

ئایینم بەو جۆرە هەڵبژاردووە 
كە لێی تێگەیشتووم

كچی مەلایەكی ناسراوی 
شــاری هەولێــرە، باوكــی پێشــتر 

پەرلەمانتار و ئەندامی ســەركردایەتیی 
یەكگرتوو بووە، بەڵام ئــەوە نەبووەتە رێگر 

لەبــەردەم كارەكەی كــە ئارایشــگا و دیزان و 
فاشن شــۆیە. خەرمان ئەنوەر غەریب، دیزاینەری 
جلوبەرگــی باڵاپۆشــان، هەفتەی رابردوو فاشــن 
شــۆیەكی تایبەت بــە جلوبەرگی باڵاپۆشــانی 
لە هەولێر ســاز كرد، لە هەڤپەیڤینێكدا لەگەڵ 

)رووداو( باسی كارەكانی خۆی دەكات.
هەڤپەیڤین: دەرباز یونس

رووداو - هەولێر

ئەم ژنە كۆچبەرە ئیسلامە و لە زمانی ئەو ژنەوە دەردو 
مەینەتییەكانی ژنانی ئیسلام دەبیستی كە پڕیەتی لە 

چیرۆكی ناخهەژێن.
كەڤــاڵ لەســەر لێــواری یەكێــك لــە كەنارەكانی 
ئیســتەنبوڵ باس لە پەیامی شــانۆگەرییەكە دەكات و 
دەڵێت: "لەنێو شــانۆگەرییەكە حــەوت چیرۆك هەیە، 
حــەوت كــەس رۆڵی تێدا دەبینــن، هەموویان باس لە 
كۆچبەری دەكەن، لە شانۆگەرییەكەدا هەر حەوت كەس 
لــە ئاوی ئیجــەدا خنكاون. من رۆڵــی ژنە كۆچبەرێك 
دەبینــم كــە لــە كەمپێكــدا دەژیــت، هاوژینەكەی و 
كوڕەكەی دەكوژرێن، ئیــدی نەهامەتییەكانی ئەم ژنە 

لێرەوە دەستپێدەكەن".
 كەڤــاڵ پێیوایــە ژن لە هەر نەتەوە و ئاینێك بێت 
دوور نییە لە كێشمەكێشــی ژیان، بۆیە دەڵێت: "ئێمە 
لەم شانۆگەرییەدا سێ ژن رۆڵ دەبینین، من ئیسلام و 
كریســتینا مەسیحییە و خێلی جووە، بەڵام هەموومان 
گیرۆدەی دەستی ژنبوونین، نایەكسانی و نادادپەروەری 
نغرۆی كردین لە تاوان و كێشــە. كەواتە ژنبوون، واتە 
ئازار، ژن هەمیشــە باوەشــی بۆ ژانەكان كراوەیە. لەم 
شانۆگەرییەدا هەرســێكمان دەمانەوێت ژیان لە چاوی 

ژنەوە بناسێنین".

كریستینا، كچە مەســیحییەكی ئەڵمانییە، ئەو لە 
دایــك و باوكێكی یۆنانی لە ئەڵمانیا لەدایكبووە، هیچ 
بیرۆكەیەكی لەسەر ژنانی رۆژهەڵاتی ناوەڕاست نەبوو، 
لەگەڵ ئەوەشــدا ئاگاداری چۆنیەتی ژیان و گوزەرانی 
ئاینزاكانی دیكە نەبووە، بەڵام لەم شانۆگەرییەدا پەی 
بەوە بردووە كە ژنبوون چەندە سەختە لەم زەمینەدا، 
لەگەڵ ئەوەشــدا دڵخۆشــە كە بەشــێك لە ژنانی ئەو 
وڵاتانە كۆڵیان نەداوە و بەردەوامن لە خەبات. كریستینا 

دەڵێت: "من تاوەكو ئێستا و 
لە دوورەوە بڕوام وابوو، 

تێــدا دەكەن و هەریەكەیــان نوێنەرایەتی كولتوورێكی 
جیاواز دەكەن، بۆ من ئەزموونێكی نایابە. خۆشــحاڵ 
دەبــم كاتێك بیــر لــەوە دەكەمەوە ئێمــە هەموومان 
رۆژانە بە پشــتكردن لە باكگراونــدی كولتووریمان لە 

چوارچێوەی كارێكی هونەریدا كۆدەبینەوە".
كریستینا پێیوایە ئەوان كارێكی زەحمەتیان كردووە 
"كارێكــی هەندێك زەحمەتە بیر لەوە بكەیتەوە ســێ 
كەس، سێ ژن، لە سێ ئاینی جیاواز و سێ كولتووری 
جیــاوازەوە كار لە شــانۆگەرییەكدا دەكەن كە دەكرێ 
هەموو مرۆڤەكانی سەر زەوی بیبینن، ئەمە مانای زۆر 

و ئاماژەی قووڵی لە خۆیدا هەڵگرتووە".
هەرگیــز  ئیســرائیلییە،  شــانۆكارێكی  خێلــێ، 
بەخەیاڵیــدا نەهاتــووە رۆژێك لەســەر یەك ســتەیج 
لەگــەڵ ئەكتەرانــی موســوڵمان و مەســیحی باس لە 
كێشــەكانی ژیانــی كۆچبــەران و بیــروڕای جیــاوازی 
ئاینی بكات، بەڵام دڵخۆشــە وەك جوویەك ببێتە 
پردێك بۆ گواســتنەوەی نەهامەتییەكانی ژنان 
و كۆچبەرانی هەمــوو جیهان، خێلێ دەڵێت 
"مــن زۆر بایەخ بەو جــۆرە كارانە دەدەم، 
ئەمە مانا و تێگەیشــتنی نوێ بە ژیانمان 
دەبەخشێت، ئەمە ژیان ئاسان دەكاتەوە، 

هیوا سەڵاح
رووداو- ئیستەنبوڵ

ســێ ژن پێكەوە لەســەر شانۆ ســەما دەكەن، 
وڵاتیــان جیــاوازە، كولتووریان جیــاوازە، لە زمانی 
یەكدیــش تێناگەن، تاكە شــت كــە كۆیاندەكاتەوە 
خەمــی ژنبوونــە. ئــەوان خۆیــان بــۆ نمایشــی 
شــانۆگەرییەك ئامــادە دەكەن كــە دەرهێنەرەكەی 

كوردە و تێچووەكەشی نزیكەی نیو ملیۆن دۆلارە.
شانۆگەریی "لە ژێر باران چاوەڕێ دەكەین"، ئەو 
سێ ئەكتەرەی لەسەر یەك تەختی شانۆ كۆكردەوە، 
ئەوان ئاین و زمانیان جیاوازە، بەڵام تەنیا یەك خەم 

و ئازاریان هەیە، ئەویش ژنبوونە. 
ژنبــوون لە هەر نەتەوە و ئایین و كولتوورێكەوە 
بێــت، بەشــی خــۆی لــە نەهامەتــی و ژان و ئازار 
بەردەكەوێــت، ئــەوان بــۆ ئــەوە لــە ئیســتەنبوڵ 
كۆبوونەتــەوە، تاوەكو لە رێگــەی زمانی هونەرەوە 

كۆژانەكانی خۆیان بۆ هەموو جیهان نمایش بكەن.
كەڤاڵ سدقی، شانۆكارێكی كوردە. لە شانۆگەریی 
"لەژێــر باران چــاوەڕێ دەكەین" كە لــە دەرهێنانی 
ئیحســان عوسمانە، رۆڵی ژنێكی كۆچبەر دەبینێت، 

ئافرەتانــی ئــەم ناوچەیە كــە رۆژهەڵاتی ناوەڕاســتە 
لەژێــر كۆتوبەندی زۆری كۆمەڵایەتیدان و لەوانەیە زۆر 
ئەســتەم بێت و نەتوانن شانبەشــانی پیاوان لە كارە 
هونەرییەكاندا كار بكەن، بەڵام ئێســتا ئەم بۆچوونەم 
گــۆڕاوە، هەرچەندە نابــێ ناهەقی من بگــرن لەوەدا، 
چونكە من ســەر بە كولتوورێكــی كراوەترم لەوەی كە 

لەم ناوچەیەدا هەیە".
دەربــارەی بەشــداریكردن لەگەڵ ئەكتەرانی ســەر 
بە ئاینی جیاواز و كولتووری دیكە، كریســتینا دەڵێت 
"كۆبوونەوەی ئێمە لە كارێكی هونەریدا كە سێ ژن كاری 

لایەنە ســاناییەكەی ژیان پێشاندەدات، كە دوورە لە 
گــرژی و دەمارگیری، كاتێك بیر لەوە دەكەمەوە كە 
مــن هەڵگری ئاینێكی جیاوازم لــە زۆر لەو وڵاتانەی 
بــۆی دەچین و بە زمانێكی جیــاواز لە زمانی باوی 
ئەوان دیالۆگ لەســەر شــانۆ دەكەم، دڵخۆش دەبم، 
هەست دەكەم نوێنەرایەتی هەموو وڵاتەكەم دەكەم".
خێلێ زۆر سەرسامە بە تێكستی شانۆگەرییەكە 
و دەڵێت: "تێكستێكی سەرنجڕاكێشە بۆ تێكەڵكردنی 
هەمــوو كولتــوور و جیاوازییــە ئاینییــەكان، دەبێ 
لــە رێگەی ئــەم جۆرە كارانەوە خەڵك لە ســادەیی 

پەیوەندییەكان و مامەڵەی نێوان خۆیان تێبگەن".
شــانۆگەریی لەژێر باران چاوەڕێ دەكەین كە لە 
تێكســت و دەرهێنانی دەرهێنەری كورد، ئیحســان 
عوســمانە، بۆ ماوەی 10 رۆژ لە ئیستەنبوڵ لەگەڵ 
تەواوی ستافی شانۆگەرییەكە كۆبوونەوە و دەستیان 
بە پرۆڤە كرد. )تۆڕی میدیایی رووداو( سپۆنسەری 
میدیایی ئەم شــانۆگەرییە بوو كە بەسەرپەرشــتی 
شــانۆی نیشــتمانی ئەڵمانیــا بەڕێوەچــوو، بڕیارە 
رۆژی 2017/9/13 لە ئەڵمانیا بۆ یەكەمجار نمایش 
بكرێت، دواتریش لە چەند وڵاتێك نمایش دەكرێتەوە.

ژنبوون ئەكتەرانی ئیسلام و 
مەسیحی و جوو كۆدەكاتەوە

"كارێكی زەحمەتە سێ كەس، 
سێ ژن، لە سێ ئاینی جیاواز و 
سێ كولتووری جیاوازەوە كار لە 

شانۆگەرییەكدا دەكەن"

ژنبوون، واتە ئازار، ژن 
هەمیشە باوەشی 
بۆ ژانەكان كراوەیە

گەنجێكی كورد لە ئەڵمانیا دەكوژرێ
رووداو - هەولێر 

لە ئەڵمانیا گەنجێكی كوردی باشووری كوردستان لە لایەن سێ كەسی عەرەبی خەڵكی سووریا بە چەقۆ كوژرا. دیار تەحسین 31 ساڵ كە ماوەی 
زیاتر لە 20 ساڵە لە ئەڵمانیا دەژی، رۆژی 2017/8/18 لەلایەن سێ گەنجی عەرەبی سووریا كوژرا و براكەشی بریندار دەبێت. باوكی دیار دەڵێت، ئەو 

ماڵباتە سوورییە لە لایەن ئەوانەوە داڵدەدرابوون، بەڵام دواجار كوڕەكەیان كوشتووە. دكتۆر پاهرە، داواكاری گشتی شاری ڤوپەرتال دەڵێت "بەگوێرەی 
دوایین لێكۆڵینەوەكان گومانێكی گەورە لەوە دەكرێت چوار كەس هێرشیان كردووە سەر دوو كەس، یەكێكیان لە ئەنجامی برینەكانی كوژراوە. دوو كەس 

لە زیندان لەژێر لێكۆڵینەوەدان و بە دوایی دوو كەسی دیكەشدا دەگەڕێین".

تاراوگە

لە دوو مانگی رابردوودا 100 خێزان كوردستانیان جێهێشتووە

رێكخراوێك:

لە ماوەی دوو مانگدا 2500 
كەس كوردستانیان جێهێشتووە

عومەر چاوشین
رووداو - رانیە

رێكخراوێكــی تایبــەت بــە كۆچبەران ئاشــكرای 
دەكات، لــە دوای جەژنــی رەمەزانــەوە 2500 كەس 
كوردســتانیان جێهێشــتووە و روویــان لــە ئەوروپا 
كردووە، لەو ژمارەیەش 700 كەســیان دانیشــتووی 
دەڤەری پشــدەر و بیتوێنن. هەر بەپێی رێكخراوەكە 
ژمارەیــەك لــەو كۆچبەرانــەی گەڕاونەتــەوە، لــە 
رەوشــێكی دەروونیی خراپدان و چەند كەســێكیان 

خۆیان كوشتووە.
 لە ماوەی دوو مانگی رابردوودا شەپۆلێكی تازەی 
كۆچ لە كوردستانەوە بۆ دەرەوە دەستی پێكردووە، 
هۆكارەكەشی زۆرتر بۆ ناڕوونیی ئایندەی كوردستان، 
بەردەوامیــی قەیرانی دارایــی و ناكۆكی و ململانێی 

نێوان حیزبەكان، دەگەڕێننەوە.
زۆربەی شــەپۆلەكانی كۆچی كوردان بۆ دەرەوە، 
لە قۆناغێكدا بووە كە نائومێدی باڵی كێشاوە بەسەر 
خەڵكدا. یەكەم شەپۆلی كۆچی كورد بەشێوەیەكی 
بەرفراوان لە دوای هەرەســهێنانی شۆڕشــی ئەیلول 
بوو لە ناوەڕاســتی حەفتــاكان، شــەپۆلی دووەمی 
بەرفراوانــی كۆچكردن لەدوای ئەنفــال و كیمیاباران 
لــە كۆتایی هەشــتاكان بوو، شــەپۆلی ســێیەمیش 
لــە دوای شــەڕی ناوخۆی پارتــی و یەكێتی هات لە 
ناوەڕاستی نەوەتەكان. دوایین شەپۆلی كۆچكردنیش 
لە دوای شەڕی داعش و سەرهەڵدانی قەیرانی دارایی 
و ململانێــی نێوان گــۆڕان و پارتی هــات و تاوەكو 

ئێستاش بەردەوامە.
بەپێــی ئاماری رێكخراوی پەنابــەرە گەڕاوەكانی 
هەرێمــی كوردســتان، تەنیا لە مــاوەی دوو مانگی 
رابردوودا 2500 كەس كوردستانیان جێهێشتووە كە 
700 كەســیان خەڵكی پشدەر و بیتوێنن، هەروەها 

100 كەس بە خێزانەوە كۆچیان كردووە.
بەكر عەلی بنگردی، سەرۆكی كۆمەڵەی پەنابەرە 
گەڕاوەكانی كوردستان بە )رووداو(ی گوت: "بەهۆی 
بەردەوامیی قەیرانی دارایی و سیاســییەوە، خەڵكی 

ناچار بوون بیر لە كۆچكردن بكەنەوە".
بەكــر پێیوایە كۆچكردنی ئێســتا لەگەڵ رابردوو 
پێشــتر  بەســەرداهاتووە،  زۆری  گۆڕانكارییەكــی 
هاووڵاتیانی كوردســتان هــەر لە كوردســتانەوە بە 
قاچاخ دەڕۆیشتن تاوەكو دەگەیشتنە وڵاتی سێیەم، 
بەڵام ئێســتا نیوەی رێگاكە بە فەرمی دەبڕن، بەڵام 

دواتر ناچار دەبن رێگەی قاچاخ بگرنەبەر.
بەكــر كــە پێشــتر لــە دەرەوە بــووە، دەڵێت: 
"ئێســتا مامەڵــەی وڵاتــان لەگــەڵ كۆچبــەران زۆر 
گۆڕاوە، تەنانەت هەڵوێســتی یوئێنیش زۆر گۆڕاوە، 
جاران كە خۆت تەسلیمی یوئێن دەكرد زوو وەڵامت 

وەردەگرتەوە، بەڵام ئێســتا خەڵك هەیە سێ ساڵە 
یان پێنج ســاڵە لــە توركیا خــۆی تەقدیمی یوئێن 
كــردووە، تاوەكو ئێســتا وەڵام نەدراوەتــەوە، بۆیە 
زۆربەیان دواجار ناچار دەبن رێگەی قاچاخ بگرنەبەر 

و خۆیان بە شەپۆلەكانی دەریا دەسپێرن".
بەهۆی ســەختكردنی مەرجەكانــی پێدانی مافی 
پەنابەری لە وڵاتانی ئەوروپا و ئەمریكا، نەبوونی كار 
و شوێنی حەوانەوە، ژمارەیەكی زۆر لە كۆچبەران بە 
ناچاری گەڕاونەتەوە كوردستان، هەروەها ژمارەیەكی 

زۆریشیان دیپۆرتكراونەتەوە.
ســەرۆكی كۆمەڵەی پەنابەرە گەڕاوەكان ئاماری 
ئەوانــەی ئاشــكرا كــرد كــە لە مــاوەی 10 ســاڵدا 
دیپۆرتكراونەتەوە و گوتی "لە ساڵی 2003 تاوەكوو 
2013 زیاتر لە 35 هەزار پەنابەر دیپۆرتكراونەتەوە، 

زۆربەیان بە فڕۆكەی سەربازی نێردراونەتەوە".
بەكر باســی رەوشی ئەو كۆچبەرە دیپۆرتكراوانە 
دەكات و دەڵێــت: "بەداخــەوە زۆربــەی ئەوانــەی 
دیپۆرتكراونەتەوە، دوای خەرجكردنی پارەیەكی زۆر 

و بە زەحمەتییەكی زۆر گەیشتوونەتە ئەوروپا، بۆیە 
كاتێك دیپۆرت دەكرێنەوە بەرەوڕووی رەوشێكی زۆر 
ناخۆش دەبنەوە". گوتیشــی "بەپێی بەدواداچوونی 
ئێمــە تا ئێســتا 72 كــەس كــە دیپۆرتكراونەتەوە 
تووشــی نەخۆشــیی دەروونی بوون بە پلەی قورس 
و مامناوەند، حەوت لەوانە خۆیان كوشتووە كە سێ 

كەسیان خەڵكی پشدەر بوون".
رێكخراوەكەی بەكر، پێش پەكخستنی پەرلەمان 
پرۆژە یاســایەكی پێشــكەش بە پەرلەمــان كردبوو 
بــە مەبەســتی ئاوڕدانــەوە لــە ژیانــی كۆچبــەرە 
دیپۆرتكــراوەكان، بــە تایبەتــی ئەوانــەی تووشــی 
نەخۆشــیی دروونی بــوون، قەرزاربوون و كێشــەی 

خێزانییــان بۆ دروســت بــووە، بــەڵام دەڵێت "هەر 
نەخرایە كارنامەی پەرلەمان و پشتگوێخرا".

پێشــتر رێكخراوێكــی بیانی لەڕێگەی پــرۆژەوە 
هاوكاریــی كۆچبەرە دیپۆرتكراوەكانــی دەكرد، هەر 
بیرۆكــەی پرۆژەیەكــی  كۆچبەرێكــی دیپۆرتكــراو 

هەبووایــە، بڕی 10 هــەزار دۆلاری دەدایە بۆ ئەوەی 
پرۆژەكــەی پێ جێبەجێ بــكات، بەڵام بەكر دەڵێت 
"ئەو هاوكارییە زۆر كەمكرایەوە، تەنیا 2500 دۆلاریان 
دەدایــە كۆچبــەران، ئەویــش بە چەند قیســتێك، 
ئێســتا ئەوەش نەمــاوە، دەمێكە هیــچ كۆچبەرێك 

وەرینەگرتووە".
سەركەوت حەمە عەبدوڵڵا، پارەی بە خێزانەكەی 
نەهێشــت، ئەوەندەی خۆی لــە رێگای قاچاخ بدات. 
تاوەكو ئێستا هەشت جار رۆیشتووە و گەڕاوەتەوە. 
ئــەو كــە خێــزان و منداڵــی هەیە، ئێســتا وازی لە 
بیرۆكــەی كۆچكــردن هێنــاوە، پــارەی داوەتە برا 
بچووكەكەی بەڵكو بگاتە شوێنی مەبەست و دەستی 
لە كارێك گیر ببێ، ژیانی خۆی و ئەوانیش مسۆگەر 

بكات.
ســەركەوت دەڵێــت "ئەوانەی كــۆچ دەكەن هەر 
لــە ســەرەتای رێگەوە تا دەگەنە وڵاتی ســێیەم لە 
ژیانێكی ناخۆش و دوودڵیدا دەمێننەوە، هەندێكجار 

بەدەســت قاچاخچــی و هەندێكجاریــش بەدەســت 
پۆلیس و سیاســەتی وڵاتان، لەكاتــی پەڕینەوە لە 
ئاوەكاندا هەركەســێك نەمرێت مردن بەچاوی خۆی 

دەبینێ".
ســەركەوت قەت ئەو ئازارانە لەبیر ناكات كە بە 

دەستی قاچاخچی چەشــتوویەتی "ویژدانیان نییە، 
دەســتدرێژی دەكەنە ســەر ئافرەتان، بە فێڵ پارە 
لە كۆچبەران دەستێنن، كۆچبەر دەكوژن، خۆت لێ 
دەشــارنەوە. بە كــوردی و كورتییەكەی قاچاخچی 

واتە ساختەچی".
توێژەرێكی دەروونی نایشارێتەوە بەشێك لەوانەی 
دیپۆرتكراونەتەوە تووشی نەخۆشیی دەروونی بوون.
كامــەران ئیبراهیم كە توێــژەری دەروونییە، بە 
)رووداو(ی گوت "ئێســتا دوو جــۆر خەڵك بەهۆی 
كۆچەوە تووشی نەخۆشیی دەروونی دەبن، بەشێك 
لەوانــە ئەوانەن كە بێزارن لــەو هەموو قەیرانەی لە 
كوردســتان هەیە، دەیانەوێ كوردســتان جێبهێڵن، 
بەڵام رێگەی دەرچوونیان نییە، یان توانای ماددیان 
خراپــە. بەشێكیشــیان ئەوانەن كە گەیشــتوونەتە 
وڵاتانــی ئەوروپا، پارەیەكی زۆریــان لە رێگا خەرج 
كــردووە، بەڵام وەڵامیان نادەنــەوە، یان دیپۆرتیان 

دەكەنەوە".

رووداو – ستۆكهۆڵم

ســەركەوت حەمەئەمین، نزیكــەی یەك ملیۆن 
دۆلاری خەرجكرد بۆ ئەوەی خۆی و هاوژین و چوار 
منداڵەكەی بە رێگایەكی ســەلامەت بگەنە سوێد، 
بــەڵام نزیكەی حەوت مانگە دیپۆرتكراوەتەوە و بە 
دەستی بەتاڵ گەڕایەوە سەر دووكانەی لە ناوچەی 

پیشەسازیی سلێمانی.
سەركەوت بە تەنیا لە كوردستانە، هیچ لەبارەی 
ژیانی خێزانەكەی نازانێ، تەنیا ئەوەندە دەزانێ كچە 
گەورەكەی لەلایەن دەوڵەتی سوێدەوە بەخێودەكرێ. 
پەراگەندەبوونی ئەو خێزانە وەك سەركەوت دەڵێت، 
بەهۆی شەڕە بەردەوامەكانی بووە لەگەڵ ژنەكەی، 
پۆلیسی سوێد كچە گەورەكەی لێ دوورخستنەوە، 
ئەویش بەكەلەپچەكراوی لــە رێگەی فڕۆكەخانەی 

بەغداوە دیپۆرتكرایەوە. 
ســەركەوت دەڵێت: "هیچ شــتێك رووینەدابوو، 
خانوویەكــی بــاش، هەردووكمان كارمــان هەبوو، 
كەچی نازانم ئەو هەموو كێشــەیە چی بوو روویدا، 
شەڕی من و خێزانەكەم بووە هۆكاری ئەوەی كچە 
گەورەكەمــان لێ دووربخەنــەوە، پێیانگوتین قەت 
نایبیننەوە، هاوژینەكەشــم هەڕەشــەی لێكردم كە 
هەقی هەموو خراپییەكانی رابردووم لێ دەكاتەوە، 
دەنگیشــی تۆمار كردبــووم و دایــە پۆلیس". ئەو 
دەڵێت "خوا رەحمی كرد دووكانەكەشم نەفرۆشت، 

چونكە هیچم نەما". 
ئەمــە چیرۆكێكــە لــە نێــو ســەتان حاڵەتــی 
لەوشــێوەیە لــە نێــو كۆچبەرانی تــازەی وڵاتانی 

ئەوروپا. 
بەپێــی هەنــدێ ئامار، لــە ماوەی 10 ســاڵی 

رابــردوودا نزیكــەی 7000 حاڵەتــی لێكتــرازان و 
جیابوونەوە لە نێو كوردی ســوێد تۆمار كراوە كە 
زۆربەیــان جیابوونــەوەی ژن و مێرد بــووە. دوای 
ئەویش جیاكردنەوەی منداڵ لە خێزانەكەی، بەهۆی 

شەڕی باوانیان.
رێكخراوی )KYEO( كە دامەزراوەیەكی كوردی 
- ســوێدیە و چەندین كۆچبــەر كاری تێدا دەكەن، 
بایەخ بەو جۆرە كەیســانە دەدەن و ئێســتا هەوڵ 

دەدەن ئامار كۆبكەنەوە.
هاژە رەحیمی، بەرپرسی ئامار و لێكۆڵینەوە لەو 
رێكخراوە دەڵێت: "تەنیا لە رێگەی فۆرمی زانیاری، 
هاوشێوەی راپرسی دەتوانین زانیاری كۆبكەینەوە، 
بــۆ نەتەوەكانــی دیكە و لەنێــو پەنابەرانی دێرین 
ســەركەوتوو بوویــن، بــەڵام ئەمەیان ئەســتەمە، 
چونكــە هەم رێگەپێدان لە كەمپەكان زۆر ئاســان 
نییە، هەم كۆچبەرانی تازە زۆر هاوكار نین، چونكە 

لێكدانەوەی جیاوازی بۆ دەكەن".
لەبارەی ئەو كەیســانەی لەبەردەســتیانە هاژە 
گوتی "هێشــتا بەتــەواوی جیانەكراونەتەوە، بەڵام 
ســەتان حاڵەتە، 40%ی ئەوانــەی وەرمانگرتوون، 
جیابوونــەوەن. لەوانەش دوورخســتنەوەی منداڵ 

بەشێوەی زۆرەملێ".
كۆچبــەری تازە بە دەســت چەندین كێشــەوە 
دەناڵێنن كە بەشــێكیان بەهۆی نەشارەزاییانە لە 
یاساكانی كۆچ، بەشێكیشیان بەهۆی فرت و فێڵەوە 

تووش دەبن.
لــە ماوی رابــردوودا چیرۆكــی ئەحمەد عەباس 
دەنگی دایەوە لەنێو میدیاكانی سوێد كە ئێستا لە 
بارودۆخێكی دەروونیی زۆر خراپدا دەژی. ئەحمەد 
ئێســتا بەتەنیا دەژی، بەپێی یاساكانی سوێد بۆی 

نییە هیچ یەكێك لە ئەندامانی خێزانەكەی بباتە ئەو 
وڵاتە، چونكە ئەو بووەتە سوێدی. 

بەپێی یاسای سوێدی تەنیا منداڵانی بیانی بۆیان 
هەیــە داوای دایك و باوك بكــەن، نەك منداڵێكی 
سوێدی. هەموو هیواكانی خێزانەكەی ئەحمەدیش 
ئــەوە بووە كە دوای ئەوەی كوڕەكەیان وڵاتینامەی 
وەرگرت، ئەمانیش بەشــێوەیەكی ئاسان بتوانن لە 

رێگەی ئەوەوە بگەنە سوێد و وڵاتینامە وەربگرن.
بە گوتــەی كارین گیلەنریك بۆ رادیۆی ســوێد 
"ئەم یاســایە پێویســتی بەپێداچوونــەوە هەیە و 
پێچەوانەی زۆر لە یاسا ئەوروپی و سوێدییەكانە".

چیرۆكی خێزانەكەی پــەری مەجید كە كوردن 
لــە خێزانەكــەی ئەحمــەد نزیكــە. پــەری كاتێك 
گەیشتووەتە سوێد نەیگوتووە ئەو خاوەن منداڵێكە 
بەنــاوی لاس كــە تەمەنــی حــەوت مانــگ بــووە 
جێیهێشتووە، ئێستا لاس بووەتە دوو ساڵ و نیو و 

ناتوانێ دایكی ببینێ.
ئــادەم ئۆلڤایــۆس كــە پارێزەری ئــەو خێزانە 
كوردەیە، بە )رووداو(ی گوت "پەری لەبەر ئەوەی 
پێشــتر بە كەیســێكی دیكە خۆی تەسلیم كردووە 
و نەیگوتووە كە منداڵێكی جێهێشــتووە، ئێســتا 
نازانێت چــۆن منداڵەكەی بهێنێ، هیچ یاســایەك 
نییە هاوكاری بێت. ئاشكراكردنی راستییەكانیشی 

كاریگەری لەسەر ئیقامەكەی دەبێت".  
یەك لە حاڵەتە نامۆكانی دیكەی نێو كۆچبەرانی 
تازە كــە حكومەتی ناچار كــردووە بڕیاری قورس 
بدات، بوونی هاوسەرێتی بەزۆر و خوار تەمەنی 18 
ســاڵە. تەنانەت هەیە تەمەنی لە 18 ساڵ كەمترە 
و كەچــی بووەتە دایك كە ئەمە لە ســوێد مایەی 

سەرسوڕمانە. 

هەفتــەی رابــردوو مێدیاكانی ســوێد كەیســی 
پەروینیــان بڵاوكــردەوە كــە خــۆی و هاوســەر و 
منداڵەكەی وەك خێزان لەلایەن دەوڵەتەوە هەژمار 
ناكرێــن، تەنانــەت منداڵەكەیــان وەك منداڵێكــی 
بێكەس دەبێت، چونكە دایكی ئەو 15 ســاڵ بووە 
كە شــووی كــردووە و بووەتە خاوەنی منداڵێك. 

ئەگەرچی ئەو ئێستا لە سوێد تەمەنی بووەتە 
21 ســاڵ و لەلایــەن دامــەزراوەی كۆچەوە 
مافی مانەوەی دراوەتێ، بەڵام لە دەرەوەی 
یاسای سوێدن و لە هیچ تۆمارێكی سوێد 
هەژماری خێزانیان بۆ ناكرێت. دامەزراوەی 
بــاج و تۆمــار )Skatsvarket( كە تاكە 
دامــەزراوەی تۆمــاری كەســی و خێزانە، 
رەتیدەكاتەوە وەك خێزان تۆماریان بكات. 

بەپێی یاسا، حكومەت ئەو منداڵە لەو خێزانە 
دەســتێنێ و دەیداتە خێزانێكی كامڵ بەخێوی 

بكات.
روشدی ســەلیم، كۆمەڵناس و سەرپەرشتیاری 
كەیسی لەو شێوەیە لە كۆمۆنی ستۆكهۆڵم دەڵێت: 
"تا ئێستا لە كۆی كۆمۆنەكانی باكووری ستۆكهۆڵم 

سێ حاڵەتی لەو شێوەیەم بینیوە".
 گوتیشــی: "رێگــە بــە دایــك و باوكەكــە 
دەدرێت بیبینن، بەڵام بەهیچ شێوەیەك مافی 

بەخێوكردنی منداڵەكەیان نییە".
لــە ئەگــەری خۆدزینــەوە و هێنانەوەی 
منداڵەكــە و هەڵبژاردنــی ژیان لە وڵاتەكەی 
خۆیــان كە هەوڵی لــەو شــێوەیە هەبووە، 

روشــدی گوتی "ئــەوە دەچێتە خانەی راكردن لە 
یاســا و رفاندنی منداڵ، ئەمەش ســزای قورســی 

هەیە".  

سەرۆكی كۆمەڵەی پەنابەرە گەڕاوەكانی كوردستان:

لە ماوەی 10 ساڵدا 35 هەزار كۆچبەر 
دیپۆرتكراونەتەوە

72 كۆچبەری دیپۆرتكراو 
تووشی نەخۆشیی دەروونی بوون

حەوت كۆچبەری دیپۆرتكراو 
خۆیان كوشتووە

لێكترازان و جیابوونەوە لەنێو كۆچبەرانی تازە 
روو لە هەڵكشانە

لە ماوەی 10 ساڵی رابردوودا نزیكەی 7000 حاڵەتی لێكترازان و جیابوونەوە لە نێو كوردی سوێد تۆمار كراوە

دیمەن بورهان
رووداو- هەولێر

عومــەر بــۆ دۆزینــەوەی هاوژینەكــەی زۆر 
رێگەی گرتەبەر، بەڵام ســوودی نەبوو، ئێســتا 
پەنــای بردووەتە بەر پەیجێكی رێكلامی كاڵا لە 
فەیســبووك، لەوێ وێنەی هاوژینەكەی داناوە و 
دەڵێت هەر كەســێك بیدۆزێتەوە 2000 دۆلاری 

دەداتێ.
عومەر ســابیر، تەمەن 39 ساڵ، دانیشتووی 
شاری سلێمانییە. نۆ ساڵ لەمەوبەر لەگەڵ )ش(
ی هاوژینــی و دوو منداڵەكەی روو لە سویســرا 
دەكەن، پاش پێنج ســاڵ مانەوە لەو وڵاتە هیچ 

هەواڵێكــی دڵخۆشــكەریان پێنــادرێ، بۆیە وا 
رێكدەكــەون )ش( لەگەڵ دوو منداڵەكەی بچنە 
بەریتانیا، بەڵكو لەوێ ئیقامە وەربگرن، دواجار 
خەونەكەیــان دێتــەدی و )ش( و منداڵەكانــی 
ئیقامــە وەردەگرن، بــەڵام ماڵی عومــەر وێران 

دەبێ.
عومەر بــە )رووداو(ی گوت "بە رەزامەندیی 
و  ژن  ســەفەركردنی  بڕیــاری  هەردوولامــان، 
منداڵەكانم دا كە لە سویسراوە بچنە بەریتانیا، 
چونكە لە سویســرا ژیانمان زۆر زەحمەت بوو، 
ئیقامەمان نەبوو. خێزان و منداڵم رۆیشتن و باش 

بوو پەنجەمۆریان كەشف نەبوو".

بە گوتەی عومەر سابیر، تاوەكوو ساڵێكیش 
دوای سەفەركردنیان بەردەوام پەیوەندی لەگەڵ 
هاوژیــن و منداڵەكانــی هەبووە، لــەو ماوەیەدا 
نزیكــەی 15 هەزار دۆلاری بۆ نــاردوون، كە بە 

هۆیەوە توانییان ئیقامە وەربگرن.
بــەڵام دوای وەرگرتنــی ئیقامــە، ژیانی ئەو 
خێزانە بە تەواوی دەگۆڕێ. عومەر گوتی "دوای 
ئــەوەی )ش( ئیقامــەی وەرگــرت، ژیانمان بە 
تەواوی گــۆڕا، كەوتە بیانووگرتن و گوتی ئێمە 
دەمێكە چاوەڕێی تــۆ دەكەین، تۆ هەر نەهاتی 

بۆ لامان".
عومەر هۆكاری نەچوونی بۆ لای هاوژینەكەی 
و منداڵەكانی رووندەكاتــەوە و دەڵێت "چوومە 

فەرەنســا، ویستم لەوێوە بچمە بەریتانیا، بەڵام 
لــەوێ رۆژنامەنووســێك كــوژرا، ئــەو وڵاتە بە 
تــەواوی تەوق كرا، بۆیە نەمتوانی بگەمە لایان، 
ئیدی )ش( وەڵامی پەیوەندییەكانی نەدەدامەوە 
و نەیدەهێشــت منداڵەكانیــش قســەم لەگــەڵ 

بكەن".

)ش( داوای جیابوونەوە دەكات
بــە  پەیوەنــدی  )ش(  ماوەیــەك  دوای 
هاوژینەكەیەوە دەكات و داوای جیابوونەوەی لێ 
دەكات، عومــەر بەمە شــۆك دەبێ، چونكە ئەو 

هەموو هەوڵێكی دەدا بگاتە لایان.

داو(
روو

ۆ: 
فۆت

( 
پیاوێك بە سۆندە براژنەكەی دەكوژێت

رووداو - كەركووك 
پیاوێك لە كەركووك داوای شووتی لە براژنەكەی دەكات، بەڵام ژنەكە بە قسەی ناكات، بۆی ناهێنێت بۆیە دەبێتە دەمەقاڵێیان، پیاوەكەش بە سۆندە لە براژنەكەی 

دەدات و ژنەكە گیانی دەردەچێ. قاسم محەممەد، هاوژینی ژنە كوژراوەكە بە )رووداو(ی گوت "هاوژینەكەم لەگەڵ براكەم بووە شەڕیان، بۆیە براكەم بە سۆندە لە 
خێزانەكەمی داوە. من لە ماڵەوە نەبووم، دوای رووداوەكە بە براكەم گوت بۆچی ئەم كارەت كرد؟ گوتی قسەی ناشرینی پێگوتم، منیش تووڕە بووم". ژنە كوژراوەكە 

تەمەنی 27 ساڵە و خاوەنی پێنج منداڵە. دوای رووداوەكە بكوژەكە خۆی رادەستی پۆلیس كردووە و ئێستا دەستبەسەرە.

ژنان

لە فەیسبووك بە دوای ژنەكەیدا دەگەڕێ

مێردەكەم ئەڵقەی 
دەستگیرانداریمانی بۆ كچێك فرۆشت 

عومەر دەڵێــت ")ش( پەیوەندی پێوەكردم 
و گوتــی جیادەبمەوە، لــە رێگەی باڵیۆزخانەی 
عێــراق بریكارنامــەم بۆ پارێزەرێك كــردووە لە 
ســلێمانی، تاوەكــو كاروبــاری جیابوونەوەمان 
بۆ رێكبخات. من تووشــی شــۆك بــووم، بۆیە 

شێوەیە مایەوە، چەند مانگێك لەمەوبەر عومەر 
هەواڵــی ئەوەی پێدەگات كە )ش( شــووی بە 
كوردێك كردووە لە لەندەن، بۆیە جارێكی دیكە 

عومەر پەنا بۆ دادگا دەباتەوە.
عومــەر دەڵێت: "ژنەكەم بە شــەرع و یاســا 
حەڵاڵی منە و شووی كردووە، عەقدی زەواجمان 
هەیــە، بەڵام )ش( لــەلای مەلایەكی جەزائیری 
بێ ئیجــارە بە 400 پاوەند خــۆی بە تەڵاقدان 
داوە و دواتــر خۆی لە كوڕێكی هەولێری بەناوی 
)ئــا( مارە كردووە. نــە دین ئەمە قبوڵ دەكات 

نە یاسا".
عومەر خەریكە دەست لە ژنەكەی دەشوات، 
بــەڵام ئامــادەش نییــە، تەڵاقــی بــدات، تاكە 
داواكاری ئەوەیــە كە ژنەكەی و هاوڕێی ژنەكەی 
بێنە سویسرا، بۆ ئەوەی دوو منداڵەكەی ببینێ.
مەبەســت كە پارێزەری دۆسیەكەی عومەرە 
لە كوردستان، بە )رووداو(ی گوت "لە دەرەوەی 
دادگا لــە چەندین دادوەرم پرســیوە، ئەوانیش 
سەریان ســوڕماوە، دەڵێن كەیسی لەوجۆرەیان 
نەبیستووە. )ش( بەبێ یاسا و رێگەی شەرعی 
ناتوانێــت لەكاتێكــدا مێــردی هەیە، شــوو بە 

كەسێكی دیكە بكات".
بــەڵام كێشــەیەكی گــەورە لە دۆســیەكەی 
عومــەردا هەیــە، چونكــە وەك پارێزەرەكــەی 
دەڵێت "كەیسەكە بەپێی ماددە 377 لە یاسای 
ســزادانی عێراقی مامەڵــەی لەگەڵ دەكرێ، لەو 
حاڵەتەدا پێویســتی بــە ئامادەبوونی عومەرە، 
بــەڵام ئەو نزیكەی 10 ســاڵە لە سویســرایە و 
ئیقامەی نییە، ناتوانێ بگەڕێتەوە كوردســتان، 
مادەی دەعواكەشــی كە ســێ مانگە، مانگێكی 
تــەواو بــووە، بۆیە ئەگــەر لە ماوەی ئــەو دوو 
مانگەدا نەگەڕێتەوە، مافــی دەفەوتێ. ئەگەرنا 
ناچار دەبین كەیسەكە رابگرین بەشێوەی كاتی".
سەبارەت بە بڵاوكردنەوەی ئەو ئاگادارییە لە 
فەیسبووك، مەبەســت گوتی "من نازانم عومەر 
خــۆی بڵاوی كردووەتەوە یان كەســوكارەكەی، 
لــە كاتێكدا ئەگــەر عومەر بێ ئــەوە لە خەمی 
لــە دەســتدانی ژن و منداڵەكانــی ئــەو كارەی 
كردووە، چونكە ئێســتا كەس نازانێت لەكوێیە، 
پەیوەندیمان بە پۆلیسی ئینتەرپولەوە كردووە، 
هیــچ كەســێكیان بەنــاوی )ش( لــەلا نییــە. 
پێدەچێ )ش( ناوی خۆی گۆڕیبێ، لە دادگاش 
گوتوویەتی لە دەســت هەڵسوكەوتە خراپەكانی 

منیش لەڕێی باڵیۆزخانەی عێراقەوە لە سویسرا 
بەهەمانشــێوە داوای وەكالەتنامــەم كرد، بەڵام 
بــۆ جیابوونەوە نا، چونكە خێزان و منداڵەكانم 

خۆشدەوێن".
ماوەی دوو ساڵ دۆسیەی عومەر و )ش( بەو 

مێردەكەی هەڵاتووە".
)رووداو( پەیوەنــدی بــە لەیــا عوســمان 
پارێزەری )ش(ـەوە كرد، بەڵام ئامادە نەبوو هیچ 

قسەیەك بكات و گوتی دۆسیەكە لە دادگایە.
بەڵام كەســێكی نزیكی )ش( بە )رووداو(ی 
گوت: ")ش( چوار ساڵە لە هاوژینەكەی دوورە، 
چوار ساڵە لێی نەپرسیوەتەوە، بەپێی شەرع و 
یاساش ئەگەر پیاوێك لە ژنەكەی نەپرسێتەوە، 

ئەو ژنە دەتوانێ داوای جیابوونەوە بكات".
ئــەو كەســە نزیكــەی )ش( كە نەیویســت 
نــاوی بڵاوبكرێتــەوە، گوتــی "عومــەر لەگــەڵ 
)ش( توندوتیــژ بووە، بۆیە ناچــار بووە داوای 
جیابوونــەوە بكات، منداڵەكانیش شــایەتن كە 

باوكیان لەگەڵ دایكیان خراپ بووە".
ئەو كەسە پێیوایە ئەو پۆستەی لە فەیسبووك 
بڵاوكراوەتــەوە، كاری عومــەرە و دەڵێت "هیچ 
مەعقول نییە، تۆ وەكو كاڵایەك سەیری ژنەكەت 
بكەی و لە پەیجێكی تایبەت بە كاڵای دەســتی 
دوو رێكلام بۆ دۆزینەوەی ژنەكەت بكەی، ئەوە 
پێشێلكردنی مافەكانی مرۆڤە و پێویستە دەزگا 

پەیوەندیدارەكان لێی بێنە دەنگ".

مــرۆ،  حەســەن  د.عومــەر 
ئەندامی لیژنــەی فتوا لە هەولێر 
لەبارەی ئەو كەیسە بە )رووداو(
ی گــوت: "ژن مافی جیابوونەوەی 
هەیــە، ئەگــەر هاوژینەكەی ون 
بێــت، یان نەفەقەی نەكێشــێت 
و لێیان نەپرســێتەوە. لەو كاتەدا 
لەهــەر شــوێنێك بێــت، دەبێت 
ئــەو ئافرەتە ســەردانی لیژنەی 
فەتوا بكات، یــان بچێتە لای قازی 
و داوای جیابوونــەوە بكات. بەڵام 
ئەگەر پیــاو لــە ژیانــدا مابێ و 
رەزامەند نەبێت، هەروەها ژنەكە 
تەڵاقی  ئەوە  دادگا،  نەچووبێتــە 
نەكەوتــووە و ژنەكــە لــەڕووی 

شەرعەوە گوناهبارە".

شەرع چی دەڵێت؟

خزمێكی ژنەكە 

هیچ مەعقول نییە وەكو كاڵا 
سەیری ژنەكەت بكەی و لە پەیجی 
تایبەت بە كاڵای دەستی دوو رێكلام بۆ 
دۆزینەوەی بكەی

   جیهان هاشم:

 4000 
دۆلاری پێ 
خەرجكردم و 
نەیدامەوە

دیمەن بورهان
رووداو- هەولێر 

هەفتەی رابردوو جیهان هاشم بابەتێكی 
گەرمی تــۆڕە كۆمەڵایەتییەكان بوو، بەڵام 
نەك بەهۆی ئەو ڤیدیۆ و وێنانەی لەبارەی 
كاری نمایشــكاری و مۆدێلــەوە بڵاویــان 
دەكاتــەوە و هەمیشــە بینەرێكــی زۆریان 
هەیــە، بەڵكــو ئەمجارەیان لــە گرتەیەكی 
ڤیدیۆییدا بە چاوێكی ئاوساوەوە دەركەوت 
لەلایــەن  كــە  كــرد  ئاشــكرای  دواتــر  و 

هاوژینەكەیەوە ئەشكەنجە دراوە.
جیهان هاشم لەدایكبووی ساڵی 1989یە 
و خەڵكی خانەقینە، ماوەیەك نیشتەجێی 
ئەڵمانیــا بوو، بــەڵام ئێســتا گەڕاوەتەوە 
كوردســتان و لە هەولێر دەژی. دوو مانگ 
لەمەوبــەر شــووی بــە كوڕێكــی عەرەبی 
دانیشتووی نەجەف بەناوی )سیراج( كرد، 
بــەڵام هــەر زوو كێشــە كەوتــە نێوانیان، 
جیهان ئــەو كوڕە بــەوە تۆمەتبار دەكات 
كە خیانەتی لێكردووە، كوڕەكەش دەڵێت 
جیهــان نهێنییەكی لــێ شــاردووەتەوە و 
پێی نەگوتووە كە پێشــتر شووی كردووە. 
جیهان لە لێدوانێكــدا بۆ )رووداو( ئەوەی 
ئاشــكرا كرد كە پێشــتر شــووی كردووە 
و منداڵێكیشــی هەیــە، تاوەكو ئێســتاش 
پەیوەندی لەگەڵ هاوژینی پێشووی ماوە. 
هەروەهــا باســی ژیانــی خــۆی كرد و 
گوتی "دایك و باوكم خەڵكی شــارۆچكەی 
خانەقینــن، بەهــۆی ئاوارەییــەوە روویان 
كــردە ئێران و لە تاران نیشــتەجێ بوون، 
مــن لــەوێ لەدایكبــووم، خێزانێكــی زۆر 
ئاسوودە بووین، سێ كوڕ و دوو كچ بووین 

لەگەڵ دایكم و باوكم".
ئەو باسی چۆنیەتی شووكردنەكەی دەكات 
و دەڵێــت "باوكــم بە دەســت نەخۆشــییەوە 
دەیناڵاند، خوشكەكەی دیكەم شووی كردبوو، 
حــەزی دەكرد بەر لــەوەی ماڵئاوایی لە ژیان 
بكات، منیش شــوو بكەم. بۆیە هەر لە تاران 
كەسێكی بۆ دەستنیشان كردم و منیش لەبەر 
دڵی ئەو رازی بووم شــووی پێبكەم، ئەوكات 
تەمەنم تەنیا 15 ســاڵان بوو كە شووم كرد، 
بەڵام دوای دوو ســاڵ كــە خاوەنی كچێكیش 
بووین، مــن داوای جیابوونەوەم كرد، چونكە 

لەگەڵ یەكدی نەدەگونجاین". 
جیهــان هەروەهــا دەڵێــت "پیاوەكــە زۆر 
بەڕێــزەوە گوێــی لێگرتم، بــە داواكارییەكەم 
رازی بــوو، بەبێ كێشــە جیابووینــەوە، بۆیە 
تاوەكو ئێستاش پەیوەندیمان ماوە، كچەكەم 
لــەلای ئەوە، رێم پێــدەدات كچەكەم ببینم". 
لە چەند رۆژی رابردوودا جیهان هاشم وێنەی 
كچەكەی لە ئینستاگرام بڵاوكردەوە كە ئێستا 

تەمەنی 10 ساڵە.
پاشان جیهان و خوشك و براكانی دەچنە 
دەرەوەی وڵات، بــەڵام دوای ماوەیەك جیهان 
لەبــەر دایكــی دەگەڕێتەوە كوردســتان و لە 
هەولێــر خەریكــی كاری مۆدێــل و مەیكئەپ 

دەبێ.
جیهان باســی چۆنیەتی ناســینی ســیراج 
دەكات و دەڵێــت: "بەو پێیەی من كەســێكی 
ناســراو بــووم، رۆژێك لەلایــەن رێكخراوێكی 
ســەر بە نەتەوە یەكگرتووەكانەوە پەیوەندیم 
پێوەكــرا، بــۆ ئــەوەی هاوكارییــان بكەم لە 
دابەشــكردنی یارمەتــی بەســەر ئاوارەكانــی 
مووســڵ، ســیراجیش لــەو رێكخــراوە كاری 

دەكرد، لەو رێگەیەوە یەكدیمان ناسی".
چــۆن بڕیاری هاوســەرگیرییان دا؟ جیهان 
دەڵێــت: "ســیراج لــە كاتــی دابەشــكردنی 
كۆمەكەكان خۆی بە كەسێكی زۆر مرۆڤدۆست 
و بەسۆز نیشان دەدا، بۆیە زۆر سەرنجی منی 
راكێشا، دوای ئەوەی یەكدیمان ناسی، داوای 
هاوســەرگیری لێكردم، منیش یەكســەر رازی 
بووم، جگە لە كەسایەتی ئەو كوڕە، بێزاریش 
بووم لەو هەموو قســە و قســەڵۆكەی بەناوی 

منەوە دەكران، بۆیە بڕیارم دا شوو بكەم".

خۆی خەرجیی ئاهەنگەكەی كرد
جیهــان دەڵێــت كاتێك ســیراج هاتووەتە 
خوازبێنــی، ئەو داوای هیچی لــێ نەكردووە، 
تەنانەت ئەڵقەی دەستگیرانداریشی بۆ كڕیوە. 
جیهــان گوتــی "ســیراج داوای لێكــردم مــن 
خەرجیی شــەكراوخواردنەوەكە بكەم و دواتر 
بمداتــەوە، منیش 3000 دۆلارم لە شــەكراو 
خواردنەكە خەرج كرد. پاشــان داوای 1000 

دۆلاری لێكردم، ئەویشم دایە".

پشــت چــاوت دوو برۆ هەیــە، بەڵام 
خۆشــبەختانە بەهــۆی خراپیــی 

بــە  بەرامبــەر  هەڵســوكەوتی 
من، لــە كارەكەی لــە یوئێن 

دەركرا".
جیهــان لەگەڵ ســیراج 
دەســتگیراندار بووە و بەر 
لەوەی بیگوازێتەوە بڕیاری 
جیابوونــەوەی داوە، ئەو 
داوا لــە رێكخراوەكانــی 
لەســەر  دەكات  ژنــان 
دۆسیەكەی بێنە دەنگ.

لەبــارەی  تــازە  شــتی  رۆژانــە  جیهــان 
دەســتگیرانەكەی دەبیستێ و دەڵێت "رۆژانە 
شتی نەزانراوم لە بارەی سیراجەوە دەبیست، 
بۆ نموونە پێشــتر كچێكــی عەرەبی كردبووە 
ژن و وازی لێهێنابــوو، لەگــەڵ ماڵــی باوكی 
پەیوەندیــی بــاش نەبــوو، زۆربەی شــەو لە 
دیســكۆ و بــاڕەكان بــوو، بــەڵام ســەرباری 
ئــەوەش هێشــتا نەمدەویســت كۆتایــی بــە 
بــووم  و چــاوەڕێ  بهێنــم  پەیوەندییەكــەم 

هەڵسوكەوتی بگۆڕێ".
جیهان هەموو ئەو شــتانە لە سیراج قبوڵ 
دەكات، بــەڵام كاتێــك دەزانــێ پەیوەنــدی 
لەگەڵ شــاجوانێكی پێشــووی عێراق هەیە، 
ئیــدی نێوانــی لەگەڵــی تێكدەچــێ. جیهان 
گوتی "دوای ئەم هەموو كارە خراپەی هێشتا 
نەمویســت ژیانم لێ بشــێوێت، بەڵام كاتێك 
زانیــم لەگــەڵ ئەو كچــە پەیوەنــدی هەیە و 
ئەڵقــەی دەســتگیرانیی منی بۆ فرۆشــتووە 

نێوانمان تێكچوو".
جیهان بڕیار دەدات لە سیراج جیاببێتەوە، 

بەڵام ئەو لێی دەدات.
دەزگا  بــەر  بردووەتــە  پەنــای  جیهــان 
ئەمنییەكان بۆ ئەوەی ســكاڵا لەسەر سیراج 
تۆمــار بكات بــە تۆمەتی "ئەشــكەنجەدان و 
دزی و خیانــەت". بــەڵام دەڵێت "ســەرەڕای 
ئــەوەی توندوتیژیم بەرامبــەر كرابوو، كەچی 

ئاسایش بەندی كردم".
 گوتیشــی "تاكــە شــوێن كــە بەرگــری 
لێكردم بەڕێوەبەرایەتیی بەرەنگاربوونەوەی 

توندوتیژی دژی ژنان بوو".
ئــەو گلەیی لە دەزگا ئەمنییەكان هەیە 

و دەڵێــت "ســیراج بــە ئــارەزووی خۆی لە 
هەولێر دەســووڕێتەوە، كەس پێی ناڵێ لە 

لە شۆڕش پێشمەرگەیەك دەكوژرێتكۆمەڵایەتی
رووداو - سلێمانی

لە شارۆچكەی شۆڕشی سەر بە قەزای چەمچەماڵ، پێشمەرگەیەك بەناوی مەریوان مستەفا تەمەن 29 ساڵ بە گوللەیەك دەكوژرێت و تەرمەكەی لەنێو 
ئۆتۆمبێلە تایبەتەكەیدا دەدۆزرێتەوە. سەروەر ئەحمەد، بەڕێوەبەری ناحیەی شۆڕش بە )تۆڕی میدیایی رووداو(ی راگەیاند، پێشمەرگەكە شەو لە ماڵ چووەتە 

دەرەوە و نەگەڕاوەتەوە، رۆژی یەكشەممەش 27-8-2017، كەسوكارەكەی هێزە ئەمنییەكانیان لە دیارنەبوونی ئاگاداركردووەتەوە. لە دوای پشكنین و بەدواداچوونی 
هێزە ئەمنییەكان، تەرمی پێشمەرگەكە لەنێو ئۆتۆمبێلە تایبەتەكەیدا لە ناوچەی مەیدانی شارۆچكەكە دۆزراوەتەوە و دەركەوتووە بە گوللەیەك كوژراوە. بەڕێوەبەری 

ناحیەی شۆڕش گوتی "تاوەكو ئێستا هۆكاری رووداوەكە دیار نییە".

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

و  كار  بــە  هاوژینەكــەی  ســەرقاڵبوونی 
كاســبی، رێنمایی خراپی دەستەخوشــكێكی 
لــە فەرمانگەكەی، ئافرەتێــك لە ژیانێكی پڕ 
لە خۆشــگوزەرانییەوە دەگەیەنێتە ئەوەی بە 
دەســتبەرداربوون لــە هەمــوو مافەكانی، لە 

هاوژینەكەی جیاببێتەوە.
ئــەو ژنــە پەیوەندی پێوەكردیــن و داوای 
رێنمایــی و رێگەچارەی یاســایی كرد بۆ ئەو 
كێشــەیەی تێیكەوتــووە. ژنەكــە گێڕایەوە و 
گوتی: "پێنج ساڵە شــووم كردووە، ژیانێكی 
خۆشــم هەیە، چونكە مێردەكەم زۆر كاســبە 
و بەردەوام خەریكــی كاركردنە، هەر ئەو زۆر 
كاركردنەی وای لێكردووە ئاگای لە من نەمێنێ، 
سەرەتا وامزانی پەیوەندیی لەگەڵ ژنان هەیە، 
بەڵام دوای بەدواداچوونێكی زۆر هیچ شتێكی 
خراپم بــۆ دەرنەكەوت. ئەو ســەرقاڵبوونەی 
ئەو، بۆشاییەكی گەورەی لە ژیانی من دروست 
كردبــوو، ژیــان تەنیا بریتی نییــە لە ئیش و 
پارە، منیش مرۆڤم، پێویســتم بەوە هەیە لە 
رووی رۆحییــەوە تێــر بكرێم. مــن فەرمانبەر 
بــووم و قــەت داوای مووچەی منی نەدەكرد، 

نەشیدەپرسی لە چی خەرج دەكەی".
رۆژە  ئــەو  ژنــە  ئــەو  رەشــەكەی  رۆژە 
دەســتپێدەكات كــە گرفتەكەی خــۆی لەلای 
دەســتە خوشــكێكی لــە فەرمانگەكەی باس 
دەكات. ئــەو ژنــە بــەردەوام بــوو لەســەر 
گێڕانەوەی بەسەرهاتەكەی "كێشەی خۆم بۆ 
دەستەخوشــكێكم لە فەرمانگەكە باســكرد، 
ئەویــش گوتــی ئــەوە ئاســانە و خــۆت بــە 
فەیســبووكەوە مەشــغوڵ بكــە، بــە دوو رۆژ 
مێردەكــەت لەبیر دەكەی. منیش بە قســەی 
ئەوم كرد، خووم دایە فەیسبووك و بەردەوام 
خەریــك بــووم، تاوەكــو رۆژێــك پیاوێكم لە 
رێگــەی فەیســبووكەوە ناســی، بوویــن بــە 
هــاوڕێ، وێنەمان بۆ یەكدی دەنارد، بە ڤیدیۆ 
چات قســەمان دەكرد، ئیــدی وامدەزانی هەر 
مێردیشــم نییــە. ماوەیەكــی زۆر وا بەردەوام 
بووم، مێردەكەم هەســتی كرد شتێك هەیە، 
رۆژێكیان گوتی: خێرە ئێستا بۆڵە بۆڵ و سین 
و جیمت نەمــاوە؟ منیش گوتم: تاقەتم چوو 
ئەوەندەی لەگەڵت بڵێم، بۆیە ئیهمالم كردووی، 
كەیفی خۆتە چی دەكەی بكە، بەڵام رۆژێكیان 
نامەیەكــم بۆ هات، مێردەكــەم گومانی پەیدا 
كرد، داوای كرد نامەكەی نیشان بدەم، منیش 
ناچار بووم، چونكە ئەگەر گوتبام نا، یەكسەر 
گومانــی خراپی بۆ دروســت دەبوو، نامەكەم 
نیشاندا، زۆر تێكچوو. مێردەكەم پێیگوتم لێت 
دەبوورم، بەڵام دەبێ راســتییەكەم پێ بڵێی 
چ پەیوەندییەكــت لەگــەڵ ئەو پیــاوە هەیە، 
منیــش هەموو شــتێكم بۆ باســكرد، ئەویش 
هــەر هەمووی تۆمار كرد. ئیــدی لەو رۆژەوە 
هەڵوێستی بە تەواوی بەرامبەرم گۆڕا، یەكەم 
شت كە كردی دەستبەسەرداگرتنی مووچەكەم 
بــوو، پێیگوتــم لەمــەودوا هــەر مووچــەت 
وەرگرت یەكســەر تەســلیمی منــی دەكەی. 
خانــوو و ئۆتۆمبێلەكەمان بــە ناوی من بوو، 
هەردووكیانی لەسەر ناوی من لادا و خستییە 
ســەر ناوی خــۆی، زۆری پێنەچوو، ئەمجارە 
گوتی ئۆتۆمبێلێك لە كۆمپانیا رادەكێشم دەبێ 
تۆ ببی بە كەفیل، منیش زانیم ئەو پیاوە تازە 
دڵی لە من شكاوە و هەر تەڵاقم دەدات، بۆیە 
رازی نەبووم، چونكە دوای تەڵاقدانم دەبووایە 

بە ناچاری قیستی ئۆتۆمبێلەكە بدەمەوە".
داواكاریــی ئــەو ژنــە ئــەوە بــوو كــە لە 
مێردەكــەی جیــا ببێتــەوە و مافــی خــۆی 
وەربگرێ، هەروەها سكاڵاش لەسەر مێردەكەی 
تۆمار بكات كە دەنگــی ریكۆرد كردووە و بە 
بڵاوكردنەوەی دەنگەكەی هەڕەشەی لێدەكات. 
بــۆ داواكاریــی یەكەمیــان رێنمایــی كــرا كە 
ســەردانی دادگای باری كەسی بكات و لەوێ 
دەتوانێ داوای جیابوونەوە پێشــكەش بكات، 
ســەبارەت بە داواكاریی دووەمیشــی گوتمان 
كە ناتوانێ ســكاڵا لەســەر مێردەكەی تۆمار 
بكات، چونكە ســێ مانگ زیاتر بەسەر دەنگ 
تۆماركردنەی تێپەڕیبوو، بەپێی یاســا مافی 

گشتی لە داواكەدا نەمابوو.
دواتــر بانگی پیاوەكەی كرا، بەڵێنی دا كە 
تۆمارەكــە رەش بكاتەوە، بەڵام بەو مەرجەی 
ژنەكە دەستبەرداری سەرجەم مافەكانی ببێ.

پشت لە ژنەكانتان 
مەكەن

لە داخی هاوژینی پێشووی، پیاوێك دەكوژێ

دیمەن بورهان
رووداو - هەولێر

دەســتكردەوە  قاچێكــی  بــە  ئەمیــر 
رۆژانــە ســەرقاڵی كار و كەســابەتی خۆی 
بــوو، ئێوارەیــەك لــە كاتــی گەڕانەوەیدا 
بــەرەو مــاڵ، هــەر لەنێــو ئۆتۆمبێلەكەیدا 
دەیكــوژن و پارەكــەی دەبــەن، پۆلیــس 
دەڵێت ســەرەداویان لەبارەی ئەو كەسانە 

دەستكەوتووە كە ئەمیریان كوشت.
پیاوێكــی  تەرمــی   2017/8/17 رۆژی 
تەمــەن 43 ســاڵ بەنــاوی ئەمیــر ســابیر 
قــادر، دانیشــتووی قــەزای كــەلار، لەنێو 
كۆمەڵگــەی  پشــت  لــە  ئۆتۆمبێلەكەیــدا 
نیشــتەجێبوونی رووناكی لە شــارۆچكەكە 
دۆزرایــەوە. كەســوكاری دەڵێــن ئەمیر بۆ 
پارە كــوژراوە، چونكە مامەڵەی ئاڵوگۆڕی 
دراوی دەكرد، دوای كوژرانیشی پارەكەیان 

بردووە. 
بــاوك و دایكــی محەممــەد لــە یەكدی 
جیابوونەتەوە، دایكی شــووی كردووەتەوە 

و محەممەد لەگەڵ زڕبراكانی دەژیا. 
فەریــد محەممــەد زڕبــرای ئەمیــر، بــە 
)رووداو(ی گــوت "ئەمیــر رۆژانە دەچووە 
بــازاڕی ئاڵوگــۆڕی دراو، ئێــوارەی رۆژی 
2017/8/16 لــە كاتــی دیاریكراوی خۆی 
داخرابــوو،  مۆبایلەكەشــی  نەگەڕایــەوە، 
براژنــم پەیوەندیــی پێوەكردیــن و گوتــی 
مۆبایلەكەشــی  و  نەگەڕاوەتــەوە  ئەمیــر 
داخراوە، هەر ئەو شــەوە هەوڵێكی زۆرمان 
دا، پۆلیســمان ئــاگادار كــردەوە، زۆربەی 
شــوێنەكانی كــەلار گەڕایــن، بــەڵام هیــچ 

سەرەداوێكمان دەستنەكەوت".
رۆژی دواتر برایەكی فەرید، پەیوەندی بە 
فەریــدەوە دەكات و دەڵێت پۆلیس تەرمی 
ئەمیــری دۆزیوەتــەوە. بە گوتــەی فەرید، 
تەرمــی ئەمیر چــوار گوللــەی پێوەبووە. 
بكــوژەكان  كــە  داخــدارە  لــەوە  فەریــد 
رەحمیان بــە كەمئەندامیەكــەی نەكردووە 
و دەڵێــت: "ئەمیر بەهۆی مینەوە قاچێكی 
پەڕیبوو، قاچێكی دەستكردیان بۆ دانابوو، 

گوللەیەكیــش بــەر قاچە دەســتكردەكەی 
كەوتبوو".

ســەبارەت بە هۆكاری كوشتنی براكەی، 
فەریــد گوتــی "ئەمیر لە بــازاڕی دۆلارەكە 
ئیشــی ئاڵوگۆڕی دراوی دەكرد، ئەو رۆژە 
50 هەزار دۆلاری پێبووە، دوای رووداوەكە 
پارەكەی دیار نەمــاوە، بۆیە لەوە دڵنیاین 
ئەو كەســانە بۆ پارە كوشتوویانە، ئەگەرنا 

ئەمیر كێشەی لەگەڵ كەسدا نەبووە".
هیچ كەسێك هێندەی شیلان ئیسماعیلی 
هاوژینــی بەو رووداوە تێكنەچووە، ئەو كە 
تەمەنــی 36 ســاڵە و ئێســتا دایكی چوار 
منداڵــی بــێ باوكــە، دوای رووداوەكە زوو 
زوو لــە هــۆش خــۆی دەچــێ و بــە پەلە 

دەیگەیەننە نەخۆشخانە.
شــیلان بە )رووداو(ی گــوت "ژیانێكی 

لەپێناوی پارەكەی دەیكوژن

دیمەن بورهان 
رووداو - هەولێر 

دوای تێپەڕبوونی مانگێك بەسەر كوشتنی 
پیاوێكی خێزاندار، پۆلیس توانی بكوژەكانی 
دەســتگیر بكات، یەكێكیان لە لێكۆڵینەوەی 
پۆلیســدا هۆكاری كوشــتنەكەی ئاشكرا كرد 
و گوتــی "ئــەو پیاوە بووە هــۆی ئەوەی من 
و هاوژینەكــەم لە یەكــدی جیاببینەوە، بۆیە 

كوشتم".
ســاڵ،   35 تەمــەن  ش(  )حوســێن. 
خێزانــدار و خاوەنی ســێ منــداڵ، ئێوارەی 
رۆژی 2017/7/15 پــاش ئــەوەی ئامۆژنــی 
هاوژینەكــەی پەیوەندیــی پێــوە دەكات، لە 
ماڵــی خۆیــان دەردەچێــت و بــەرەو ماڵــی 
مامــی هاوژینەكەی دەچێت، لــەوێ ئامۆزای 
هاوژینەكــەی بەنــاوی )ش( لەگــەڵ خۆیــدا 
دەبات بۆ ئەوەی ســەردانی نەخۆشێك بكەن 
لە نەخۆشخانە، بەڵام لە رێگادا لەلایەن )ی(
ی مێردی پێشووی )ش( و كەسێكی دیكەوە 

دەدرێتە بەر چەقۆ و دەكوژرێ.
بەســەر  مانگێــك  تێپەڕبوونــی  دوای 
رووداوەكەدا، مێردی )ش( لەلایەن پۆلیسەوە 
دەســتگیر كرا. )ی( دوای دەســتگیركردنی 
قســەی بــۆ )رووداو( كــرد و گوتــی "من و 
)ش( زۆر تەبا بووین پێكەوە، خاوەنی چوار 
منداڵ بووین، هیچ كێشەیەكمان نەبوو، بەڵام 

حوسێن ژیانی لێ تێكداین".
)ی( باســی پەیوەندیــی حوســێنی بــە 
ماڵە خەزوورانی پێشــوویەوە كــرد و گوتی: 
"حوســێن، پێشتر دراوســێی ماڵی خەزوورم 
بــوو، زۆر تێكــەڵ بــوو لەگەڵیــان، تەنانەت 
هاوســەرگیریی نێــوان حوســێن و ئەژین كە 
ئامۆزای هاوژینەكەمە ئەوان بۆیان رێكخست".
بــە گوتەی )ی(، حوســێن هێندە لەگەڵ 
ماڵە خەزوورانی ئەو تێكەڵ بووە، حیســابی 
كــوڕی خۆیان بۆ كردووە، بۆیە )ی( دڵی لێ 
پیــس كردووە. )ی( دەڵێت: "بەڕاســتی من 

دڵم لێی پیس كردبوو، چونكە ئەو كەسێكی 
بێگانــە بوو، هیچ پێویســت نەبوو هێندە لە 

ماڵی خەزوورم بێ".
ئەوەی زیاتر رقی )ی(ی بەرامبەر حوسێن 
ئەستوورتر كرد، قسە و سوعبەتەكانی نێوان 
حوســێن و )ش(ی هاوژینــی )ی( بوو. ئەو 
دەڵێــت "زۆرجار قســە و ســوعبەتی لەگەڵ 
ژنەكــەم دەكــرد، زۆرم پــێ ناخــۆش بــوو، 
چونكــە دەمزانی نیەتی پاك نییە، هەر واش 
دەرچوو، ئەوەی لێی دەترســام روویدا، ئێمە 

جیابووینەوە".
هــۆكاری  بــە  خــۆی  خەســووی  )ی( 
دەڵێــت  و  دەزانێــت  جیابوونەوەیــان 
"جیابوونەوەی من و )ش( بەهۆی خەســووم 

بــوو، پەیوەندییان لەگەڵ حوســێن ئەوەندە 
بەهێز بوو، پەیوەندیی نێوان دایك و كوڕیش 
وا بەهێــز نییــە. ئەو لە قســەی خەســووم 
دەرنەدەچــوو، دیار بوو خەســووم بەرنامەی 
دانابوو بیكاتە زاوای خۆی، من نەمدەهێشــت 
حوســێن بێتە ماڵەكەم، چەندینجار لەســەر 
ئەوە كێشە لەنێوانمان روویدا، تا دواجار )ش( 
رۆیشتەوە ماڵی باوكی و داوای جیابوونەوەی 

كرد، حەوت مانگ لەمەوبەر جیابووینەوە".
ئــەوەی زیاتــر )ی( نیگــەران كــردووە، 
پەیوەندیی گەرموگوڕی نێوان )ش( و حوسێن 
بــووە. )ی( دەڵێت "حوســێن بــەردەوام بە 
بەرچاوی منەوە پیاسەی لەگەڵ )ش( دەكرد، 
زۆر رقم لە حوسێن بوو، بەڵام قەت بیرم لەوە 

نەكردبووەوە بیكوژم".
)ی( باسی ئەو رۆژە دەكات كە حوسێنی 
كوشــتووە و دەڵێت "ئەو رۆژە دیسان لەگەڵ 
)ش( بە بەرچاوی منەوە پیاســەیان دەكرد، 
ئــەوەش زۆر ئــازاری دام، بۆیە پەیوەندیم بە 
ئامۆزایەكمەوە كرد بۆ ئەوەی هاوكاریم بكات 

لە كوشتنی حوسێن".
و  دادەڕێــژێ  كوشــتنەكە  پلانــی  )ی( 
دەڵێــت "ئــاگادار بووم كە نەنكــی )ش( لە 
نەخۆشخانەیە، دەشمزانی حوسێن هاتوچۆی 
گەرمە لەگەڵیان، بۆیە چاودێریم كرد، كە دونیا 
تاریك داهات، حوسێن هات )ش(ی برد، دوای 
ماوەیــەك لە چۆڵەوانییــەك ئۆتۆمبێلەكەیان 
راگــرت، منیش لەگەڵ ئامۆزاكەم گەیشــتینە 

سەریان، یەكسەر لەگەڵ ئامۆزاكەم حوسێنم 
دایە بەر چەقۆ".

ئەژین عەبدولقادر، پێشتر لە لێدوانێكدا بۆ 
)رووداو( گومانی خســتبووە ســەر )ش( كە 
دەستی لە تاوانەكەدا هەبووبێ. ئەژین گوتی: 
")ش( بە پۆلیسی گوتووە كاتێك دەهاتین بۆ 
نەخۆشخانە، مێردی پێشووم هات و حوسێنی 
بەر چەقۆ دا، منیشــیان لەگــەڵ خۆیان برد 
بــۆ ماڵێك لە كەســنەزان، مێردی پێشــووم 
گیانی خوێناوی بوو، بۆیە چووە گەرماو خۆی 
بشوات، ئامۆزاكەشی سەرقاڵی تەلەفۆن بوو، 
كەس لە ماڵەكە نەبوو، ئیتر بەدزییەوە هەڵاتم 

بۆ نەخۆشخانە".
)ی( باسی هەڵوێســتی )ش(ی هاوژینی 
پێشووی دەكات لەو شەوەدا و دەڵێت ")ش( 
هەر لەوێ دەســتبەجێ گوتی پەشیمانم، ئەو 
هەڵیخەڵەتاندم، هــەر لەوێ لەگەڵ من چەند 
بەردێكی گرتە حوسێن، پێیگوتم دەگەڕێمەوە 
لات. ئەو تاوانی نەبوو دایكی ناچاری كردبوو 

لە من جیاببێتەوە".
ئەژیــن كــە بەتەنیا لــە هەولێــرە و ماڵی 
باوكــی لــە دەرەوەی وڵات دەژین، پێیوانییە 
هاوژینەكــەی ناپاكیی لێكردبێت، ئەو دەڵێت 
"هیچكات گومانی خراپم لە حوسێن نەكردووە 
و ئێســتاش هەتا مردن بەدیار منداڵەكانەوە 
دادەنیشــم كــە بەرهەمــی هاوســەرگیری و 

خۆشەویستیمانە".
ســەبارەت بە چۆنیەتی بیســتنی هەواڵی 
كوژرانی هاوژینەكەشــی، ئەژین گوتی "كاژێر 
10:30ی شــەو بــوو ئامۆژنم پەیوەندیی كرد 
و گوتــی ئەژین لەكوێی؟ گوتــم لە ماڵەوەم، 
پرســی كێت لەلایە، گوتم بــەس منداڵەكان، 
ئیتر ئەو راستەوخۆ تەلەفۆنەكەی داخستەوە، 
پێــم ســەیر بــوو وامزانــی دایكی مــردووە، 
تەلەفۆنم بۆ حوســێن كرد، وەڵامی نەدایەوە، 
)ش( وەڵامی دامەوە، پێمگوت بۆ تۆ وەڵامی 
مۆبایلی هاوژینی من دەدەیتەوە؟ گوتی )ی( 

حوسێنی بەر چەقۆ داوە و من هەڵهاتووم".

كوشتن زیاد بووە
بەپێی ئاماری بەڕێوەبەرایەتی پۆلیســی 
گەرمیان لە هەشت مانگی رابردوودا شەش 
پیاو بە ئەنقەســت كــوژراون و 10 پیاویش 
خۆیان كوشــتووە. ئەو ئامارەش بەراورد بە 
ســاڵی رابردوو زیــادی كــردووە، چونكە لە 
هەشت مانگی رابردووی ســاڵی پاردا چوار 
پیــاو كوژرابوون و شــەش پیاویــش خۆیان 
كوشــتبوو. بــە گوتــەی جەمال قــەدووری، 
بەڕێوەبــەری پۆلیســی گەرمیــان، زۆربەی 
حاڵەتەكانــی خۆكوشــتن لە نێــو گەنجان و 
بەساڵاچوواندا بووە، خۆكوشتنی گەنجەكان 
زۆرتر بەهۆی دەرنەچوونیان لە خوێندن بووە.

پــڕ لە خۆشەویســتیمان هەبــوو، بە تاكە 
قاچێكــەوە كەســابەتی دەكــرد و ئێمــەی 
بەخێــو دەكــرد، بــەڵام ئــەو چاوچنۆكانە 

چاویان لە پارەكەی بوو، كوشتیان".
 شیلان لەو رۆژەی زانیویەتی مێردەكەی 
كــوژراوە، پیشــەی بووەتە گیریــان. تاكە 
و  بكــوژەكان  دۆزینــەوەی  داواكاریشــی 

سزادانیانە.
جەمــال  علــی  مافپــەروەر  رائیــدی 
قــەدوری، بەڕێوەبەری پۆلیســی گەرمیان 
بە )رووداو(ی گوت "دوای دیارنەمانی ئەو 
هاووڵاتییە، هەر ئەو شەوە كەسوكارەكەی 

هێــزە ئەمنییەكانیــان ئــاگادار كــردەوە، 
ئێمــەش دوای گەڕانێكــی زۆر، رۆژی دواتر 
كۆمەڵگەیەكــی  پشــت  لــە  تەرمەكەمــان 
نیشــتەجێبوون لە كــەلار دۆزییــەوە". بە 
گوتەی قــەدووری "تاوانبــاران لە نزیكەوە 
بە چەكی كلاشــینكۆف تەقەیان لێكردووە 
و چــوار گوللــەی بەركەوتووە". گوتیشــی 
"دەركەوتــووە تاوانلێكــراو بــڕە پارەیەكی 
زۆری پێبــووە كــە 50 هــەزار دۆلار بووە، 
پارەكەیــان  كوشــتوویانە،  ئــەوەی  دوای 
بردووە، لە لێكۆڵینەوە سەرەداوی باشمان 

دەستكەوتووە لەسەر تۆمەتبارەكان".

هەڤپەیڤین

بڕیاری یەكلایەنەی 
سەربەخۆیی 
راست نییە

رووداو: بڕیــارە رۆژی 25ی ئەیلــول باشــووری 
كوردســتان گشتپرســی بــۆ ســەربەخۆیی بــكات، 
تێڕوانینی پارتــی گەلی كۆمــاری )جەهەپە( وەكو 

پارتێكی سۆسیال دیموكرات لەسەر ئەوە چییە؟
ئۆزتورك یڵماز: بابەتی سەربەخۆیی لەلایەن بەڕێز 
بارزانییــەوە خراوەتەڕوو. ئێمــە دوو خوێندنەوەمان 
بــۆی هەیە. یەكــەم: دەیەوێت هەنگاوێك هەڵێنێت، 
هەنگاوێك دوای سەردەمی داعش، بە ئەجێنداكردنی 
بابەتی ســەربەخۆیی، بــەڵام ســەپاندنی ئەمە زۆر 
جیاوازە. بەباوەڕی ئێمە ئەو دەیەوێت لە سەردەمێكی 
دیكەشــدا ئەوە جێبەجێ بكات. دووەم: هەڵوێستی 
ئێمە دیارە. ئێمە پشــتگیریی لە یەكپارچەیی خاكی 
عێــراق دەكەیــن. بەڕێوەبەرایەتی هەرێمــی كوردی 
بەپێــی دەســتووری عێــراق بەڕێوەبەرایەتییەكــی 
شــەرعییە. ئێمــە پشــتیوانی لــە بەرزكردنــەوەی 

ئاســتی پەیوەندییەكان بۆ بەرزترین ئاســت لەگەڵ 
برا كوردەكان و توركیــا دەكەین، بەتایبەت لەڕووی 
مرۆیی، سیاســی، ئابــووری. دەشــمانەوێت تەواوی 
پەیوەندییەكانمــان لەچوارچێــوەی عێراقــدا بــێ. 
هەروەها تێڕوانینی كۆمەڵــگای نێودەوڵەتی بۆ ئەم 
بابەتە بەهەمانشــێوەیە. ئێمە پێمانوایــە بڕیاردانی 
یەكلایەنــە لەبــارەی ســەربەخۆییەوە راســت نییە. 
ویلایەتــە یەكگرتووەكانــی ئەمەریــكا و كارەكتەرە 
هەرێمییەكانیــش ناڕەزایەتــی خۆیــان لەمبارەیەوە 
نیشــانداوە. مانگی رابردوو )یۆنامی(، ئەنجوومەنی 
ئاســایش بابەتــی یەكپارچەیــی عێراقیان خســتە 
ئەندامــە ســەرەكییەكەی  پێنــج  هــەر  بەربــاس، 
ئەنجوومەن پشتیوانیی خۆیان بۆ یەكپارچەیی خاكی 
عێــراق راگەیاند. ئەمەش هەیە. واتە: ســەربەخۆیی 
وەك گــەل، مافــی گەلی كــوردە یان نــا؟ هەڵبەتە 

تــەواوی گــەلان مافی ســەربەخۆییان هەیە. بۆ ئەو 
گەلانــەی لــە چاوەڕوانی ئازادی و ســەربەخۆییدان، 
مافــە. بەڵام لەلایەكــی دیكە مافــی نێودەوڵەتیش 
هەیــە. یەكێتیــی خاكی وڵاتــان هەیە. ئــەم بابەتە 
دەبێتــە هــۆكاری ئاڵۆزییەكی مەزن لــە هەرێمەكە. 
بۆیە ئەنجامدانی گشتپرسی بەو شێوە توندە، بەبێ 
لەبەرچاوگرتنی هاوسەنگیی هەرێمی و ناوخۆیی، زیان 

بە هەرێمەكە دەگەیەنێت.
رووداو: ئەوان هەم بەپێی پەیماننامەی مافەكانی 
مــرۆڤ و هەمیش بەپێی دەســتووری عێــراق داوای 
گشتپرســیان كــردووە. ئایــا بەبڕوای ئێوە یاســای 

نێودەوڵەتی رێگە بەو گشتپرسییە نادات؟
ئۆزتــورك یڵمــاز: لە هیچ بەندێكی دەســتووری 

عێراقدا ئاماژە بەوە نەكراوە.
رووداو: واتە بەپێی دەســتووری عێراق، هەرێمی 

كوردستان مافی ئەنجامدانی گشتپرسی نییە؟
ئۆزتــورك یڵمــاز: دەســتووری عێــراق مافی بە 
هەرێمبــوون دەدات، چەنــد پارێزگایــەك دەتوانــن 
هەرێمێك دروست بكەن. بەڵام دەستووری عێراق ئەو 
مافەی نەداوەتە هەرێم گشتپرســی بۆ سەربەخۆیی 

بكات.
رووداو: بــەڵام حكومەتــی هەرێمــی كوردســتان 
دەڵێت بەغدا بودجەی بڕیون، مادەی 140ی جێبەجێ 
نەكردووە، بۆیە جگە لە گشتپرسی بۆ جیابوونەوە، 
هیچ بژارەیەكی دیكەی بەدەستەوە نەماوە. ئێوە بۆ 

ئەمە ماف بە كورد نادەن؟
ئۆزتــورك یڵمــاز: راســتە مافــی ئەوانــە. واتە 
لەبودجەی عێراقدا بەشــی بەڕێوەبەرایەتیی هەرێمی 
كــوردی 17% بوو. ماوەیەكــە مووچەی فەرمانبەران 
نــەدراوە. هەڵبەتــە ئەمــە هەڵــەی بەڕێوەبەرانــی 
ناوەنــد بــوو. هەروەهــا بەڕێوەبەرایەتــی ناوەنــد 
ماوەیــەك ســەربەخۆ رەفتاری كرد. ئێمــە ئەوەش 
دەزانیــن. بەتایبەتی لە ســەردەمی نــووری مالیكی 
ســەرۆكوەزیرانی پێشــووی عێراقــدا هەنگاوی هەڵە 
نران، لە ئاستی باڵاش گفتوگۆ كرا، دیسان ئەوەشیان 
ئاگاداریــن. هەروەهــا ئاگاداری ئەوەشــین لە بواری 
داهاتــی نەوت و مووچەی كارمەندان كێشــەی مەزن 
هەیــە، بەڵام نابێت ئەوە وەك بیانوو بۆ جیابوونەوە 
یــان دابڕان لــە عێــراق بەكاربهێنرێ. لــەم رووەوە 
مــرۆڤ هەق بــە بەڕێوەبەرانی هەرێمــە كوردییەكە 
دەدات، بەڵام كاتێك ئەو بابەتە دەبێتە جیابوونەوە، 
مرۆڤ پێیوایە ئەمە وەك هۆكارێك بەكاردەهێنرێت. 
مرۆڤ دەڵێت ئەمە زەمینەســازی بۆ دەكرێت. لێرە 
هەڵبەتە پێویستە بەغدا ماف و شایستە داراییەكانی 
هەرێمی كوردستان بدات. هەرێمی كوردی ژمارەیەكی 
زۆر ئــاوارەی داڵدەداوە، نابێ بە‌غدا ئەو هەڵوێســتە 

لەیــاد بــكات. هــەر بۆیــە دەبێــت رێگەچارەیەكی 
ئاشــتیانە هەبێــت. واتە دەبێــت بەجۆرێك گفتوگۆ 
بكرێت ئەو دۆخەی ئێستاكە وەها دەرفەتێك نەداتە 
دەســت. دیارە گشتپرسی تەنیا لە چوارچێوەی ئەو 
سنوورەی ئێستای هەرێم ناكرێت. ئەو هەرێمانەی كە 
ستاتۆكانیان تەنانەت تاوەكو كۆتایی ساڵی 2007یش 
چارەســەر نەكراوە لەنێو گشتپرسییەكەدان. بڕوانن 
ناوچەكانی دەشــتی نەینەواش لەنێو پرۆسەكەدایە، 
گشتپرســییەكە كەركووكیــش دەگرێتــەوە. كاتێك 
دەڕوانیت ئەمە شــتێكی زۆر گەورەیە و دەبێتە هۆی 
ئاڵۆزی. من پێموایە ئەو پارچەبوون و سەربەخۆییە 
هیچ شــەرعییەتێكی نییــە، یــان بەواتایەكی دیكە 
هەنگاوێكی دژی دەستوور و قانوونی نێودەوڵەتییە. 
هیوادارم دەستبەرداری ئەو داواكارییە ببن. بەغداش 
داخوازیــی هەرێمی كــوردی جێبەجێ بكات. ئەگینا 
لەدوای جەژنی قوربان كە لە وادەی گشتپرســییەكە 
نزیك دەبینەوە، كێشــەكان زیاتــر دەبن، بەتایبەت 
لەبارەی كەركووكەوە. وەك دەزانن نەجمەدین كەریم 
پارێــزگاری كەركووك بڕیــاری بەرزكردنەوەی ئاڵای 
كوردستانی لەشارەكە دا. بەمەش رووبەڕووی رەخنە 
بــووەوە. دادگای دەســتووریی عێــراق ئەمەی وەك 
شتێكی نامەشروع ناوبرد. پاشان 144 پەرلەمانتاری 
عێــراق نەجمەدیــن كەریمیــان بــەوە تۆمەتبار كرد 
كــە دژی دەســتووری عێــراق جوڵاوەتــەوە. ئــەو 
پەرلەمانتارانــە بــە تۆمەتــی پارچەكردنــی عێــراق 
نامەیەكیــان بــۆ حەیــدەر عەبادی، ســەرۆكوەزیری 
عێــراق ناردووە. لەدوای جــەژن كاتێك عەبادی ئەو 
نامەیەی هێنایە پەرلەمان، ئەوكات بەپێی دەستووری 
عێــراق پارێــزگار لەلایــەن پەرلەمانتارانــەوە لەكار 
دووردەخرێتەوە. لە دانیشتنەكەی پەرلەماندا كاتێك 
دەنگی زۆرینە بردییــەوە، ئەوكات نەجمەدین كەریم 
دوور دەخرێتەوە، ئەمەش گوشارێكی دیكەیە بۆ سەر 

هەرێمی كوردستان.
رووداو: پێش گشتپرسی دیدار و گفتوگۆ لەنێوان 
هەولێر و بەغدا بەڕێوەچوون، بەڵام هیچی لێ شــین 
نەبوو. پێتانوایە پێش 25ی ئەیلول لایەنەكان بگەنە 

رێككەوتنێك؟
ئۆزتــورك یڵماز: بەبڕوای من رێی تێدەچێ ئەمە 
ببێت. لە كۆتاییدا بەڕێز بارزانی سیاســەتمەدارێكی 
عاقڵــە و هەڵســەنگاندنی باش بــۆ هەلومەرجەكان 
دەكات. بە‌غدا دەبێت پەیوەندییەكانی لەگەڵ هەرێمی 
كوردستان رێكبخاتەوە، شایستە داراییەكانی ئیدارەی 
كوردی بدات، بەغدا و هەرێمی كوردی پێویستە یەكێتی 
خاكی عێراق بپارێزن. ئەمە راستترین رێگایە. كورد 
بەشــدار بووە لە نووســینەوەی دەستوورەی عێراق. 
ئەو دەستوورەی عێراقی كردە وڵاتێكی فیدراڵ، ئەوە 
خودی كــوردەكان بوون دەنگیان پێــدا. لە عێراقدا 
بەهۆی داعشــەوە بۆشــاییەكی گەورە دروســتبوو، 
هەر هەنگاونانێكی وا دەبێتە هۆكاری مەترســییەكی 
گــەورە. بڕوانن، من بۆ ئێوە باس لە مەترســییەكی 

گــەورە بكەم. لــە ماوەیەكی كورتدا ئۆپەراســیۆنی 
تەلعەفــەر كۆتایی دێت. دوای ئەوە ســوپای عێراق 
دەكشــێتەوە بۆ دەوروبەری كەركووك كە لەنێویاندا 
ژمارەیەكی زۆر چەكداری حەشدی شەعبی هەن. لە 
دۆخێكی ئاوادا بەبڕوای ئێوە هیچ شتێك روونادات؟ 
واتە بەبێ ئەوەی عێراق بەهیچ شێوەیەك موداخەلە 
بــكات دۆخەكە هەروا بەردەوام دەبێت؟ ئەگەر بە‌‌غدا 
هاتە ســەرهێڵ و موداخەلەی كــرد، ئەوكات دۆخی 
ناوچەكــە چۆن دەبێت؟ یەعنی ناترســن؟ من ئەوە 
دەبینــم. منیــش لەو هەرێمــە ماومەتــەوە. كاتێك 
ئێوە لێرە گوشــار بخەنە ســەر ســتاتۆ و بیهەژێنن 
دەرئەنجامی نەخوازراوی لێدەكەوێتەوە. بەبڕوای من 
ئەمــە دەبێتە هۆكاری كۆچڕەوێكــی گەورە. دەبێتە 
هۆی شەڕی عەرەب و توركمان و كورد و هەتا تەواوی 
هەرێمەكە دەگرێتەوە. من خەمی ئەوەمە ئەمە دەبێتە 
دەســتپێكی ئەوە. بەڕێز بارزانی سیاســەتمەدارێكی 
عاقڵە و چەندین ســاڵە سیاسەت دەكات، بە بڕوای 

من ئەویش ئەمە دەبینێت.
رووداو: ئایــا بەبێ راگەیاندنی ســەربەخۆیی، بە 
تەنیــا ئەنجامدانــی گشتپرســییەكە چ ئەنجامێكی 

دەبێت؟
ئۆزتورك یڵماز: ئێستا بەڕێز بارزانی.. لەعێراقدا 
بەڕێــز بارزانییە. لەنێو یەكێتیــدا، لەنێو پارتەكەی 
بەڕێز تاڵەبانی پارچەبوون هەیە، لەنێو گۆڕاندا هەیە، 
ئەگەر لەم دۆخەدا گشتپرســی سەربەخۆیی بكرێ و 
هیچ هەنگاوێك نەنێت، ئەوكاتە ئەو لایەنانەی دیكە 
رەخنە لەو دەگرن. لەنێو بەڕێوەبەرایەتی هەرێمەكەی 
كــورد حیســابی جۆراوجــۆر هــەن. بڕوانــن بۆچی 
نەجمەدین كەریم دەیەوێت گشتپرسی بكرێ؟ ئێستا 

نەجمەدین كەریم دەیەوێت ببێتە سەرۆكی هەولێر و 
بەبێ دەنگەكانی كەركووك، تەنیا بە دەنگی سلێمانی 
ناتوانێــت ئەمــە مســۆگەر بــكات. بۆیــە دەیەوێت 
گشتپرســی لە شــارەكەی بەڕێوەبچێــت. دەیەوێت 
تەورەكــەی ســلێمانی و كەركــووك بە‌هێــز بكات و 
تەواوی دەنگەكان مسۆگەر بكات. دەیەوێت بۆ ئەوێ 
بپەڕێتەوە. بۆ ئەمەش دینامیكی نێوخۆیی هەن. واتە 
هیچ شتێك هەر لەخۆیەوە بەڕێوەناچێت. هەركەسە 

و خاوەنی حیسابێكە.
رووداو: هەڵوێســتی ئاكپارتی چــۆن دەنرخێنن. 
لەنێــوان تێڕوانینــی جەهەپــە و ئاكپارتیــدا هیــچ 

جیاوازییەك هەیە؟
ئۆزتورك یڵماز: تێڕوانینی ئاكپارتی لەمبارەیەوە، 

كاتێــك لــە رای وەزارەتــی دەرەوە دەڕوانــم، ئەوان 
دەیانــەوێ گشتپرســییەكە نەكــرێ و ئەنجامەكەی 
قەبــوڵ ناكــەن. ئــەوان وا نیشــان دەدەن كە لەنێو 
ئاكپارتیــدا تێڕوانینــی جیــاواز هەن، بــەڵام كاتێك 
بمانەوێت بەگشتی بزانین ئاخۆ رای ئەوان لەمبارەیەوە 
چۆنە، بەتەواوی لێی تێناگەین چی دەڵێن. ئاكپارتی 
تەماشــای توركیا نــاكات، تاوەكو بڕوانێت لە عێراق 
چــی دەگوزەرێــت. بــاوەڕ ناكەم ئــەوان وەكو ئێمە 
لەمبارەیــەوە خەمیان بێت. مــن هەوڵمدا تێڕوانینی 
خۆمان بۆ ئێوە باس بكەم. ئێمە بەپێی دەستووری 
عێــراق بەڕێوەبەرایەتــی هەرێمی كوردی دەناســین 
و مامەڵــەی لەگەڵ دەكەین. بەڵام تــەواوی هێزمان 
بــۆ یەكپارچەیی خاكی عێــراق دەخەینەگەڕ، دیارە 
دەبێت بەشێوەیەك بێت كە بەڕێوەبەرایەتی هەرێمی 
كوردیــش مافەكانیان وەربگرن. ئەگینا نائارامی لەو 
ناوچەیە سەرهەڵدەدات. واتە نامانەوێت ئاواش بێت و 
بەوجۆرە بێت. ناشمانەوێت برا كوردەكانمان لە هەرێم 

لەلایەن بەغداوە پان بكرێنەوە.

رووداو: حكومەتــی توركیــا داوا لــە هەرێمــی 
كوردستان دەكات گشتپرســی نەكرێ، بەڵام ئەگەر 
لەگەڵ ئەم داخوازییەی توركیا گشتپرســی هەر كرا، 

ئایا حكومەت چ كاردانەوەیەكی دەبێ؟
هیــچ  دەكات  حیســاب  وا  یڵمــاز:  ئۆزتــورك 
رووی نەدابێــت! واتــە دەڵێــت: گشتپرســی لەگەڵ 
ئەنجامەكەی خۆیدایە و هیچ نییە. ئەمە نامەشروعە و 

لەبەرژەوەندیدا نییە.
رووداو: بــەڕای تۆبێــت دەبێــت چ كاردانەوەیەك 

بنوێنرێت؟
ئۆزتــورك یڵمــاز: ئەنجامدانــی پرۆســەكە لــە 
بەرژەوەندیدا نییە و لەوباوەڕەشدا نیم بگاتە ئاستی 
كاردانــەوەی فیعلی. واتــە: نابێت بهێڵرێت كارەكان 

وابڕۆن تاوەكو بگاتە ئەو ئاســتە. نابێت لە دژی برا 
كوردەكانمــان هیچ كاردانەوەیەكی نەرێنیمان هەبێ. 
دەبێت نەشگاتە ئەو ئاستە. ئەوكاتە لەمافی برایەتی 
تێدەپەڕێنێــت. دەبێ پــەرە بــە پەیوەندییەكانمان 
بدەیــن، ئەو قــەرزەی لــە ئەســتۆی توركیادایە لە 
پێكدادانەكانی نێوان هەولێر و بەغدا ســا‌فی بكەین. 
واتــە مایەی قەبوڵكردن نییــە ئیدارەیەك نەتوانێت 
مووچە بدات، نابێت بهێڵدرێ بابەتی پارە سەربكێشێ 
بــۆ بابەتی قووڵ و گەورەتر. بەڵام لەلایەكی دیكەوە 
بڵێــن عێــراق لاواز بــووەو داعش هەیــە، با ئێمەش 

جیابینەوە، ئەوەشیان نابێت.
رووداو: ئێوە نیگەرانی توركمانەكانن. بەڵام بەڕێز 
مەســعود بارزانی گوتی ئێمە دەوڵەتێكی نەتەوەیی 
دروســت ناكەیــن، بەڵكو ئــەو دەوڵەتەی دروســتی 
دەكەین لەســەر بنەمای هاووڵاتیبــوون و فرەزمانی 
و فــرە پێكهاتەیی دەبێت. بە بــڕوای ئێوە ئەمە بۆ 

توركمانەكان گەرەنتی نییە؟
ئۆزتــورك یڵمــاز: ئێــوە ئــەو بڕیــارە لەگــەڵ 
توركمانــەكان دەدەن؟ باشــە ئێوە بــۆ ئەنجامدانی 
گشتپرســی لە كەركووك لەگەڵ كێ راوێژتان كرد و 

بڕیارەكەتان دا؟
رووداو: بــەڵام هەندێــك لایەنی توركمانیش هەن 

پشتیوانی لە پرۆسەكە دەكەن؟
ئۆزتــورك یڵماز: دونیایەكن ئەوانەی پشــتگیری 
گشتپرســی ناكەن.. ئایا بــەرەی توركمانی عێراقی 
پشــتیوانی دەكات؟ ئــەرێ عەرەبەكان پشــتگیری 
دەكەن؟ بڕوانن كێ لەگەڵە یان نا، هەردەم دەتوانن 
ئەوانــە ببینن كە لەگــەڵ پرۆســەكەدان، لە هەموو 
وڵاتێكیــش دەتوانــن ئەو كەس و پارتانــە بدۆزنەوە 
كەوا پشتیوانی لە سەربەخۆیی دەكەن، بەڵام ئەوانە 

ئەوانەن كەوا لە پەراوێزدان.
رووداو: بــا ئێمــە بڵێیــن لەگەڵ هەموو شــتێك 
دەوڵەتــی كوردســتان دامــەزرا... بــەلای ئێــوەوە 
ئــەو دەوڵەتــە بــۆ توركیــا دەبێتــە مەترســی یان 

بەپێچەوانەوە؟
ئۆزتورك یڵماز: من وەكو هەڕەشەیەكی نابینم. 
پێموانییە بۆ توركیا مایەی هەڕەشە بێت. لەڕاستیدا 
من كورد وەك هەڕەشــەیەك لەسەر توركیا نابینم. 
تەنانەت كاتێك لە عێراقیش بووم كە دەگەیشــتمە 
هەولێــر زیاتر هەســتم بــە ئارامی دەكــرد. كاتێك 
دەچوومە هەولێر وام هەســت دەكــرد لە توركیام. 
بەڵام لەوێ سوپای عێراق هەیە و دەڵێت كەركووك 
هی منە. دەڵێت: دیالە شاری ئێمەیە. توزخورماتوو 
شاری ئێمەیە. هەروەها دەڵێت ناوچەكانی مووسڵ 
ناوچــەی ئێمــەن و دەســتبەرداریان نابیــن، بەڵام 
ئێــوەش دەڵێن گشتپرســی لەو ناوچانــە دەكەین 
و ســەربەخۆیی رادەگەیەنیــن. منیش دەڵێم، ئەوە 

دەبێتە هۆكاری پێكدادان.
بەكورتــی ئەگەر ئێوە لەگــەڵ بەغدا رێكنەكەون 
ناتوانــن ئــەو مەســەلەیە یەكلابكەنــەوە. چونكــە 
ئەوكات كێشە دروست دەبێت. كێشەكە رەهەندێكی 
نێودەڵەوتیشی هەیە، دەبێ ئەوانیش قبوڵی بكەن. 
كۆســۆڤۆ لەلایــەن یەكێتیــی ئەوروپاوە لە ســربیا 
دابڕێنرا، هەرچەندە ســربیا دژی وەســتایەوە، بەڵام 
رۆژی یەكەم 24 وڵات دانیان پێدانا. ئایا ئێمە هەمان 

شتمان بۆ بەڕێوەبەرایەتیی هەرێمی كوردی هەیە؟
رووداو: تۆ دەڵێی دەوڵەتی كوردستان بە هەڕەشە 
لەســەر توركیا نابینن، بەڵام كەسانی وەك دەوڵەت 
باخچەلــی ســەرۆكی )مەهەپە( دەڵێت گشتپرســی 

دەبێتە هۆی بەرپابوونی شەڕ؟
ئۆزتورك یڵماز: وەڵڵا ئەوە لەو بەڕێزە بپرسە، لە 
حكومەت بپرسە. سەرۆكی حكومەتیش وەڵامی ئەوە 
دەداتــەوە. ئەوان هەردەم هاوڕێــی یەكدین. دەبێت 

ئەوە بۆ ئەوان خۆیان جێبهێڵین.
رووداو: كــوردی توركیا پشــتگیری ئاكپارتییان 
كــرد بــە تایبەتی لــە هەمواركردنەوەی دەســتوور. 
دەگوترێ ئەو پشــتگیرییەی كورد بەشێكی بەهۆی 
هەرێمی كوردستانەوە بوو، ئەگەر لەدوای گشتپرسی 
پەیوەندییــەكان تێكبچــن، ئایــا كاریگەری لەســەر 

دەنگدەرە كوردەكانی ئاكپارتی نابێ؟
ئۆزتــورك یڵماز: وەرگرتنی جوڵەی سیاســەتی 
نێوخۆیی بە پێوەر، شــتێكی ناڕاســتە. من دیسان 
دەیڵێمــەوە، كــورد وەكــو هەڕەشــە نابینــم. بەڵام 
ئــەوە روونە كەســانێك هەن كورد وەكو هەڕەشــە 
دەبینن. بە پێچەوانەوە ئێمە پشتیوانی لە بنیاتنان 
و بەدەســتهێنانی مافــی برایەتــی دەكەین. ئێمە لە 
هەڵبــژاردن دەنگی زۆر كەمیشــمان هێنــا، بەڵام لە 
سیاسەتدا ئەوەی گرنگە، وەستانە لەشوێنی دروست. 
یەكێتیی خاكی عێراق ئێستا شتە راستەكەیە. ئەمە 
بەو واتایە نایەت تــەواوی پەیوەندییەكانمان لەگەڵ 
هەرێمــی كوردســتان بپچڕێنین، بــە پێچەوانەوە با 
بەرەو پێشــی ببەین، بەڵام بۆخــۆی عێراق خاوەنی 
سیســتەمێكی فیدراڵییە، دەوڵەتێكــی كۆنەپارێز و 
داخــراو نییە. مرۆڤ نابێت سیاســەتی نێوخۆیی و 

دەنگدەران بكاتە خەم.
بەڕێوەبەرایەتــی هەرێمــی كوردی، هێشــتا زۆر 
شتیان لە رێگادایە. لە توركیا قسەیەك هەیە دەڵێت: 
"دەســت لەو عەشــقە بەردە". بۆیە ئەوە زۆر كێشە 
لــە هەرێمەكە دروســت دەكات. ئەگەر بەیانی هێزە 
ئیقلیمییەكان بێنە ئەو ناوەوە، لەو ناوە ببنە لایەنگر، 

ناوچەكە دەبێتە سووریایەكی لە ئێستا خراپتر.

ئۆزتورك یڵماز، جێگری سەرۆكی پارتی گەلی كۆماری )CHP( كە 
پارتێكی ئۆپۆزیسیۆنی توركیایە، دەڵێت حیزبەكەی تەواوی هێزی خۆی 
بەكاردێنێ بۆ پاراستنی یەكپارچەیی خاكی عێراق، هۆشداریش دەداتە 
بەرپرسانی هەرێمی كوردستان كە گشتپرسی نەكەن، چونكە رەنگە 

شەڕی لێبكەوێتەوە، بە تایبەتی لە كەركووك لە نێوان كورد و عەرەب و 
توركمانی شارەكە و شەڕەكەش تەواوی هەرێمی كوردستان بگرێتەوە. 

ئۆزتورك بەدووری دەزانێ ئەگەر گشتپرسی بكرێ، توركیا كاردانەوەی 
توندی هەبێ، چونكە بە بڕوای ئەو "دەوڵەتی كوردی نابێتە هەڕەشە 

لەسەر توركیا".

هەڤپەیڤین: كەمال ئاڤچی
رووداو- ئەنقەرە

نەجمەدین كەریم دوای جەژن 

لە پۆستەكەی دووردەخرێتەوە

ئۆزتورك یڵماز، جێگری سەرۆكی پارتی گەلی كۆماری )CHP( بۆ )رووداو(:

حكومەتی 
توركیا هیچ 
كاردانەوەیەكی 
بەرامبەر 
گشتپرسی نابێ

نازانین هەڵوێستی 
ئاكەپە لە 
گشتپرسی چییە.. 
بڕوا ناكەم وەكو 
ئێمە خەمیان بێت

لە سەردەمی 
نووری مالیكیدا 
هەڵەی زۆر كران

بە‌غدا دەبێت 
پەیوەندییەكانی 
لەگەڵ هەرێمی 
كوردستان 
رێكبخاتەوە

دەوڵەتی كوردستان نابێتە 
هەڕەشە لەسەر توركیا

نابێ بە‌غدا ئەوە لەیاد بكات كە 
هەرێمی كوردی ژمارەیەكی زۆر ئاوارەی 
داڵدەداوە

ته‌ندروستی

سەروەر سالار
رووداو - سلێمانی

وەزارەتــی تەندروســتیی حكومەتــی هەرێمی 
كوردستان خواردنەوە وزەبەخشەكانی لە هەرێمی 
كوردســتان قەدەغەكرد، پزیشــك و شــارەزایانی 
خــۆراك هۆشــداری دەدەن لەبــارەی زیانەكانــی 
ئەو خواردنەوانە. تەندروســتیی سلێمانیش دوای 
مۆڵەتێكی كورت دەســت بە هەڵمەتی كۆكردنەوە 

و لەنێوبردنی خواردنەوە وزەبەخشەكان دەكات.
 وەزارەتــی تەندروســتی لــە كۆتایــی مانگی 
و  یاســایی  ســەرپێچیی  بەهــۆی  رابــردوودا، 
نەبوونــی مۆڵەتــی هــاوردن و نەبوونــی مەرجی 
تەندروستیی كارگەكە، خواردنەوە وزەبەخشەكانی 
كۆمپانیایەكــی نێوخۆیی قەدەغە كــرد. دواتر لە 
بڕیارێكی چاوەڕواننەكراودا، رۆژی 22ی ئەم مانگە 
بە نووســراوی ژمــارە )9692( بڕیــاری راگرتنی 
هاتنەنــاوەوەی هەمــوو جۆرەكانــی خواردنــەوە 

وزەبەخشەكانی بۆ كوردستان دا.
رۆیتــەرز  ئاژانســی  ئەمســاڵ  نیســانی 
توێژینەوەیەكــی بڵاوكردەوە كە تێیــدا توێژەرانی 
ئەمریكــی گوتیــان خواردنــەوە وزەبەخشــەكان 
گوشاری خوێن بەرزدەكەنەوە و لێدانی دڵ ناڕێك 
دەكــەن. ئــەوان رەتیانكــردەوە كاریگەرییەكانی 
ئــەو خواردنەوانە تەنیا بەهۆی مــاددەی كافایین 
بــێ، چونكــە دوو گرووپ خۆبەخشــیان هێنا كە 
گرووپێكیان خواردنەوەی وزەبەخشیان خواردەوە و 
گرووپەكەی دیكە هەمان بڕی كافایینیان خوارد كە 
لە وزەبەخشەكەدا هەیە. پاش پشكنین دەركەوت 
گوشــاری خوێنــی ئــەو گرووپەی وزەبەخشــیان 
خواردووەتــەوە پێنج هێندەی گرووپی دووەمە كە 
كافایینیان خواردووەتەوە. ئەوان گوتیان پێكهاتەی 
ئەوتۆ لە خواردنەوەی وزەبەخشدا هەیە كە تاوەكو 
ئێستا راددەی ســەلامەتییان نازانرێ! ئەوە جگە 

لە بڕێكی زۆر شەكر و ڤیتامین و ئەمینۆئەسید.
پزیشكێكی پسپۆڕ لە كوردستان جەخت لەسەر 
مەترسییەكانی خواردنەوەی وزەبەخش دەكاتەوە و 

لەگەڵ بڕیاری قەدەغەكردنیدایە.
د.زانیاری نووری كە دكتۆرای لە نەخۆشییەكانی 
هەنــاو هەیە، بــە )رووداو(ی گــوت: "من لەگەڵ 
بڵاوبوونــەوەی ئەم جۆرە خواردنەوانە نیم، مەگەر 
چاودێرییەكــی توونــد هەبێت لەســەر ماركێت و 

فرۆشگاكان".
پســپۆڕەكەی هەناو لەبــارەی نیگەرانییەكانی 

لــەم  تەندروســتییەكان  نێوەنــدە  و  پزیشــكان 
خواردنەوانــە ئاماژە بە دوو خاڵ دەكات و دەڵێت 
"یەكەم: رێژەی كافایینەكە زۆرجار دیاری نەكراوە 
یــان دەســتكاری كــراوە، ئەگــەری زۆرە مــرۆڤ 
پێیانــەوە ئاڵــوودە ببێ و زۆریان لــێ بخواتەوە، 
دووەم: ئەم خواردنەوانە تێكەڵەی دیكەیان تێدایە 

كە زۆربەی كات نازانرێت كاریگەرییان چییە".
بەهــۆی  دەڵــێ  تەندروســتی  وەزارەتــی 
بڕیــاری  خواردنەوانــە،  ئــەو  مەترســییەكانی 
قەدەغەكردنیان داون و تاوەكو دیاریكردنی رێنمایی 

نوێ ئامــادە نین رێگا بە هێنانــە ژوورەوەیان بۆ 
كوردستان بدەن.

د.خاڵــس قادر، گوتەبێژ و بەڕێوەبەری دیوانی 
وەزارەتی تەندروستی بە )رووداو(ی گوت: "بەهۆی 
زیانە تەندروستییەكانی ئەو خواردنەوانە بە گشتی، 
هەروەها زیادبوونی نەخۆشییەكانی دڵ بەتایبەتی 

لەنێو گەنجاندا، ئەو بڕیارەمان دا".
 بە گوتەی بەرپرسەكەی وەزارەت "پێداچوونەوە 
بــە رێنماییەكان دەكرێت بەجۆرێك بێت كەمترین 

زیانی هەبێت بۆ تەندروستیی خەڵك".

مشتومڕی كافایین

كافاییــن رەگەزێكــی ورووژێنــەری مێشــكە، 
خەوزڕان دروستدەكات و خەواڵوویی كەمدەكاتەوە. 
دەزگای خۆراك و دەرمانی ئەمریكی )FDA( دەڵێ 
كەســێكی ئاسایی دەتوانێ رۆژانە 400 میللیگرام 
كافاییــن بخوات، ئەوەش ئــەو بڕەیە كە لە پێنج 

كووپ قاوەدا هەیە.
بەڵام یەك قوتوو خواردنەوەی وزەبەخش بڕی 
320 میللیگرام كافایینــی تێدایە )هێندەی چوار 
كووپ قاوە(، ئەوە جگە لە بڕێك شەكری دەستكرد 
كە هاوتایە لەگەڵ 14 كەوچكەچا شەكری ئاسایی 
لــە هەر قوتوویەكدا. هەروەها بڕێكی زۆر ڤیتامین 
و ئەمینۆ ئەســیدی تێدایە كە ئەگەر زێدەڕۆیی لە 
لــە خواردنیان بكرێ، زیان بە جگەر و هەندێكجار 

دەمارەكان دەگەیێنێ.
لە سلێمانی كۆدەكرێتەوە

وەزارەتــی  بڕیارەكــەی  دەرچوونــی  دوای 
تەندروستی، بەڕێوەبەرایەتیی گشتیی تەندروستیی 
ســلێمانی دەســتی بە ئامادەباشــی كــردووە بۆ 

جێبەجێكردنی بڕیارەكە.
لەشكر حەمید، ســەرۆكی لێژنەی تەندروستی 
و خــۆراك لــە بەشــی پشــكنین و بەدواداچوونی 
بەڕێوەبەرایەتییەكە، دەڵێ "لەسەر ئەو فەرمانەی 
وەزارەت ئێمە یەكەم شت بریكارەكان و كۆگاكان 
ئــاگادار دەكەینەوە كە چیــدی نابێ ئەو بەرهەمە 
بخەنە بازاڕەوە، ئەوەشی كە لە بازاڕ هەیە مۆڵەتی 
10 رۆژیــان پێدەدەیــن، پــاش ئەوە دەســت بە 

هەڵمەتی كۆكردنەوە و لەنێوبردن دەكەین".

مۆڵەتێكی 10 رۆژی داوەتە دووكاندارەكان

تەندروستیی سلێمانی 
خواردنەوە وزەبەخشەكان كۆدەكاتەوە 

زیانەكانی خواردنەوە وزەبەخشەكان

پۆرتاڵی )كافایین ئینفۆرمەر( ئاماژەی بە چەند زیانێكی خواردنەوە وزەبەخشەكان داوە، لەوانە:
  وەستانی دڵ: بە تایبەت لەو كەسانەی كە ناتەواوی دڵ و بۆڕییەكانی خوێنیان هەیە

  سەرئێشە و شەقیقە: بەهۆی ئاڵوودەبوون بە كافایین
  دڵەڕاوكێ
  خەوزڕان

  شەكرەی جۆری دوو: بەهۆی رێژەیەكی زۆر لە شەكری دەستكرد.
  كارلێك لەگەڵ دەرمانەكان: بە تایبەت دەرمانی دژە خەمۆكی

  ئاڵوودەبوون
  تێكچوونی هەڵسوكەوت: لە منداڵ و مێرمنداڵان

  نەسرەوتن و تووڕەیی
  رشانەوە

  هەستەوەری
  بەرزەپەستانی خوێن

  ژەهراویبوون بە ڤیتامین بی جۆری نیاسین كە دوور نییە هەوكردنی جگەری لێبكەوێتەوە
  بەرزبوونەوەی ئاستی هۆرمۆنی گوشار )نۆرئیپینیفرین(.

خۆراك كە تووشبوون بە شێرپەنجە زیاد دەكەن
 dailymedicalcases- رووداو

بەشــێك لە هۆكارەكانی شــێرپەنجە ناتوانی رێگە لە روودانیان بگرین، بۆ نموونە رەگەز، 
پێكهاتــەی جینــی و بۆماوەیی. بەڵام هەندێكی دیكە دەكرێ رێگە لە روودانیان بگرین، وەكوو 
جگەرە، كحول، خواردنی نادروست، تەمبەڵی و نەجووڵان، ژینگەی ناخاوێن و هەندێك نەخۆشی 

ڤایرۆسی.
نۆ خواردن هەن كە بەبڕوای پزیشكان تووشبوون بە شێرپەنجە زیاددەكەن:

9
1

3

6

5

9

4

2

8

7

       شەكری سپی و شیرینیی دەستكرد:

باشترین خۆراكی خانە شێرپەنجەییەكانن، 
چونكە بە ئاســانی زیندەپــاڵ دەكرێن. خانە 
شــێرپەنجەییەكان بەهۆی ئەم شــیرینییانەوە 
خێراتر گەشــە دەكەن. بۆیە باشــترە ســوود 
لە شــیرینییە سروشتییەكان وەربگرن، وەكوو 

هەنگوین، گەزۆ.

    گۆشتی لەقوتوونراو و دەستكاریكراو:

مــاددەی پارێزەریان تێدەكــرێ بە تایبەتی 
نیترات، هەروەها چەندین ماددەی كیمیایی دیكە 

كە تووشبوون بە شێرپەنجە زیا دەكەن.

          ماسیی حەوز

لە حەوزە دەســتكردەكانی ماســیدا بەجارێك 
ژمارەیەكــی زۆر ماســی بەخێودەكرێن. بۆ ئەوەی 
ماســییەكان لــەو قەرەباڵخییەدا بژیــن و نەمرن، 
بڕێكــی زۆر دەرمانــی دژە زینــدە و مێرووكــوژ و 
مــاددەی كیمیایــی دەكرێتــە حەوزەكانیــان. ئەو 
ماددە زیانبەخشانە لە رێگەی خواردنی ماسییەوە 
دەگەنە جەستە و رووبەڕووی چەندین نەخۆشیمان 

دەكەنەوە، لەنێویاندا شێرپەنجە.

          خواردنە ترشێنراوەكان: 

زۆردا  خوێیەكــی  و  ســركە  لــە  كــە 
هەڵدەگیرێن، بۆ نموونە خەیارشۆر، ئەمانە 
ئەگەری تووشــبوون بە شێرپەنجەی گەدە 

زیاد دەكەن.

        گۆشتی برژاو:

براژاندنی گۆشت بە ئاگر و دار یان خەڵووز 
دەبێتە هۆی پەیدابوونی ماددەگەلی تووشكەری 
شێرپەنجە لە گۆشتەكەدا كە بە هایدرۆكاربۆنە 

فرەسووڕە ئەرۆماتییەكان ناسراون.

بــە زۆر بێژانــەوە و لە هێڵەكدانی 
ئــارد، زۆربــەی رەگــەزە خۆراكییــە 

         رۆنی هیدرۆجینكراو )ترانز(:

بۆ درێژكردنەوەی تەمەنی رۆنەكە و 
كەمكردنەوەی بۆنەكەی و خۆشكردنی 
تامەكەی، دەستكاریی رۆنی سروشتی 
دەكــرێ و دەگۆڕدرێ بــۆ جۆری ترانز 
كە دەركەوتووە هۆكارێكی تووشبوونە 

بە شێرپەنجە.

                  چپسی پەتاتە:

لــە رۆنــی ترانــزدا ســوور دەكرێنــەوە و 
ئەگــەر  پێوەدەكــرێ.  زۆریــان  خوێیەكــی 
رۆژانــە یــەك ئۆنس چپســی پەتاتە بخۆی، 
ســاڵانە كێشــت كیلۆیەك زیاد دەكات. ئەو 
رۆنــی ترانــزەی تێیاندایە ئاســتی چەورییە 
بەرزدەكاتــەوە،  جەســتە  زیانبەخشــەكانی 
خوێــن  گوشــاری  زۆرەكەیــان  خــوێ 
بەرزدەكاتەوە. ئەو زۆر سووركردنەوەشــیان 
مــاددەی تووشــكەری شــێرپەنجەیان تێــدا 

دروست دەكات.

           پاكەتی گەنمەشامی:

ئەو پاكەتەی گەنمەشامی ئامادەكراوی 
تێــدا هەڵدەگیرێ ماددەیەكــی تێدایە بە 
)PFOA( ناسراوە، رێگە خۆش دەكات بۆ 
تووشبوون بە چەندین جۆری شێرپەنجە.

 د.زاهیر سوران

ســێكس: بریتییە لەو هەست‌ و سۆزە دەروونییە 
هەژێنەرە پێویستەی كە چێژێكی تایبەت دەدات بە 
دەروون و جەســتەی دوو مرۆڤ. هەرچەندە سێكس 
لایەنی ئاســوودەیی جەســتە و دەروونی بەسوودی 
هەیە، بەڵام لایەنە نەخوازراوە تراوماكانیشی بەردەوام 
دەبینرێت. سێكس چەندین سوودی تەندروستی هەیە 

لەوانە: 
- پەستانی خوێن كەم دەكاتەوە.

- هێمنكەرەوەیە
- مرۆڤ دەپارێزێ لە نەخۆشییەكانی دڵ و 

بۆڕییەكانی خوێن.
- بەرگریی لەش دەپارێزێت.

- مرۆڤ بەهێز و دڵخۆشتر دەكات.
- باوەڕبەخۆبوون زیاد دەكات.

- پێست و روخساری مرۆڤ گەشتر و جوانتر 
دەكات.

- جۆرێكە لە وەرزش بۆ جەستە و دەروون، 
هەروەها خەوت خۆش دەكات.

سێكس و جەستە

بەپێــی توێژینەوەیەكــی ئەمریكی، لــە تەمەنی 
25 ســاڵیدا چالاكی سێكسیی مرۆڤ لە لوتكەدایە. 
ئەو توێژینەوەیە لەســەر 26 هــەزار گەنج كراوە كە 
تەمەنیان 18 ساڵان بووە. بەپێی توێژینەوەیەكی دی 
ئەو كەســانەی تەمەنیــان لە نێــوان 18 - 28 دایە 
باشــترە ســاڵانە 112 جار ســێكس بكەن. ئەوانەی 
تەمەنیان لە نێوان 30 - 39 ساڵاندایە باشترە ساڵانە 
89 جار سێكس بكەن. ئەوانەشی تەمەنیان لە نێوان 
40 - 49 ساڵاندایە باشترە ساڵانە 68 جاران سێكس 

بكەن.
جەســتەی مرۆڤ بەرتەكی جیاوازی سێكسی لە 
نێوان و نێر و مێدا هەیە. بەپێی شارەزایانی زایەندی: 
ســێكس پەیوەندی بە تەمەنەوە هەیــە، هەرچەندە 
تــا مرۆڤ بچێتــە تەمەنەوە، زەوقی سێكســی كەم 
دەبێتــەوە، بەڵام ئەگەر مرۆڤ لــە تەمەنێكی زۆردا 
)پیری( بتوانێت ســێكس بكات، زۆر باشە و سووی 

زۆری بۆ تەندروستی هەیە.
كاتێــك مــرۆڤ دەچێتــە تەمەنــەوە، توانــای 
سێكســكردنی بــەرز دەبێتەوە )دەگمــەن( یان نزم 
دەبێتەوە، بەڵام ئەم خاڵە لە هەموو كەسدا وەك یەك 
نییــە. لەبەر ئەوەی كۆمەڵێــك فاكتەر كاریگەرییان 
لەســەر ســێكس هەیە، وەك: ســترێس، نائارامی، 

نەخۆشی، گیروگرفتی كۆمەڵایەتی و ئابووری.
زەوقی سێكســی زێدەتــر پەیوەندی بــە لایەنی 
كۆمەڵایەتی و دەروونییەوە هەیە وەك لە جەستەیی، 
بــە مەرجێــك مــرۆڤ نەخــۆش نەبێــت . لەبــەر 

ئەوەیــە هەندێك كەس بە هەڵــە و بۆ بەهێزكردن و 
دامركاندنەوەی ئارزووی سێكسی پەنا بۆ بەكارهێنانی 
دەرمان دەبەن، جاری واش هەیە نیشــانەی لاوەكی 

دەرمانەكان مەترسیدارن و دەگاتە ئاستی مردن.
تەمەنداران سێكس بكەن یان نا؟

ئەو بۆچوونە هەڵەیە كە دەڵێ ‌نابێت بەتەمەنەكان 
ســێكس بكەن لەبەر ئەوەی لە سروشــتیدا وا نییە، 
چونكە جەنجاڵیی ژیانــی رۆژانەی مرۆڤ بەتایبەتی 
پیــاو‌ كاریگەری خۆی لەســەر سێكســكردن هەیە. 
جاری وا هەیە پێش خێزان دروســتكردن، پەیوەندی 
سێكسی خراپە، بەڵام هەندێ جاریش مرۆڤ خێزان و 
منداڵیشی هەیە، ئەوسا سێكس چالاكتر و كا‌ریگەرتر 

دەبێت.
ئەوە راســت نییە كە دەڵێن كاتێك مرۆڤ چووە 
تەمەنــەوە، ئیتــر توانای سێكســی نامێنێت. هەیە 
تەمەنی هەیە، بەڵام سێكسی زۆر چالاكە لەبەر ئەوەی 
ژیانێكی خۆش و رێكوپێك دەباتە‌ سەر. باشتر وایە 

تەمەنداران تاوەكو توانایان هەبێ، سێكس بكەن.
ئافرەتان زەوقیان كەمترە‌ لە پیاوان؟

زۆر جاران ئەوە راستە، بەڵام مەرج نییە بۆ هەموو 
ئافرەتێكــی تەمەندار راســت بێت. بەڵام پســپۆڕان 
دەڵێن بە گشتی ئافرەتان زەوقی سێكسییان كەمترە 
وەك لە پیاوان، نەخوازەڵڵا كاتێك دەچنە تەمەنەوە.
لەگەڵ دەركەوتنی لێچوونەوە و نەمانی ســووڕی 
مانگانەی ئافرەتان زەوقی سێكســی كەم دەبێتەوە 
یــان نامێنێت. هەرچەنــدە لێچوونەوە یــان نەمانی 
ســووڕی مانگانە، هیچ پەیوەندی نییە بە سێكســی 

‌ئافرەتانەوە، بەڵام لەوانەیە كەمی بكاتەوە.
جگە لەوانەی باســمانكردن، دەبێت بەڕاشكاوانە 
باسی هۆكاری دیكەی نەمانی حەزی سێكس بكرێت، 
ئەویــش بە هــۆی خراپبوونی كاری پرۆســتات یان 
بەهۆی نەخۆشیی شــەكرەوە. پیاوە شەكرەدارەكان 
هەمیشە پێش ئەوەی دەستنیشانی نەخۆشییەكەیان 
بكــەن، هەســت بــە بێهێــزی و خراپبوونــی بــاری 
سێكســیان دەكەن، بەڵام لە شەرمدا هەرگیز باسی 
ناكەن )هەمیشە بەزیانی خۆیان دەگەڕێتەوە( ئەوسا 
هێدی هێدی ژمارەی پەیوەندییە سێكسیەكانیان كەم 
دەبێتەوە هاوكات دەناڵێنن بە دەســت رەقنە‌بوونی 

چووكەوە.
نابێــت ئــەو راستییەشــمان لەبیــر بچێــت كــە 
هەرچەندە سێكس فرە سوودی هەیە، بەڵام لەوانەیە 
هەر بەهۆی سێكسەوە نێر یان مێ تووشی كۆمەڵێك 
نەخۆشــیی زایەندی ببن كە ناسراون بە نەخۆشییە 
درمە زایەندییەكان، مەترسیدارترینیشیان زەردوویی 
جــۆری B و هەوكــردن بــە ڤایرۆســی HIV یــە كە 

چارەسەركردنیان فرە ئەستەمە.

سێكس و تەمەن

ئاردی سفر:

جیادەكرێتــەوە،  لــێ  سوودبەخشــەكانی 
پاشــان بە گازی كلۆر سپیتر دەكرێتەوە. 
ئەمــەش كاربۆهێدراتێــك بەرهەمدەهێنێ 
كــە زۆر بــە خێرایــی ئاســتی شــەكر و 
پاشــان ئەنســۆلینی خوێن بەرزدەكاتەوە. 
لەگەڵ تێپەڕینی كات جەســتە بەرگری لە 
دژی كاریگەریی ئەنســۆلین پەیدا دەكات. 
ئەمە جگە لــە زیادبوونی ئەگەری قەڵەوی 
و شــەكرە لە هەردوو رەگــەز و زیادبوونی 
فرەكیسی هێلكەدان لە خانماندا، ئەگەری 
تووشــبوون بە شــێرپەنجەكانی كۆڵۆن و 

مەمك زیاد دەكات.

ناوچەكانی ژێر دەســەڵاتی داعش لە عێراق تا 
دێت بچووكتر دەبنەوە، بەڵام پرسیاری سەرەكیی 
ئەوەیە داعش یــان رێكخراوە توندئاژۆكانی دیكە 
دوای لــە دەســتدانی ئەو هەمــوو ناوچەیە، چۆن 
خۆیــان لەگــەڵ رەوشــێكی نوێــدا دەگونجێنن و 
هەنگاوەكانــی داهاتوویــان چی دەبێــت؟ مایكڵ 
نایتــس، توێــژەر و شــارەزای كاروباریــی عێراق 
لــە پەیمانگای واشــنتن، لە راپۆرتێكــدا هەوڵی 

وەڵامدانەوەی ئەو پرسیارە دەدات.
 نزیكەی 10 ســاڵ بەســەر "ســەحوە"ی هێز 
و هــۆزە عەرەبە ســوننەكان لــەدژی چەكدارانی 
هەتــا  بــەڵام  تێدەپــەڕێ،  عێراقــدا  قاعیــدەی 
ئێستاشی لەگەڵ بێت، كۆدەنگییەك سەبارەت بە 
هۆكاری بنەڕەتیی دابەزینی هێرشــەكانی گرووپە 
تونــدڕەوەكان لە نێوان 2006 بــۆ 2008 لەئارادا 
نییە. نایتس لەو راپۆرتەدا ئاماژە بە ســێ هۆكار 
دەكات كە كاریگەریی راستەوخۆیان لەسەر ژمارەی 
هێرشەكانی گرووپە توندئاژۆ عەرەبە سوننەكانی 
عێراق هەبووە، بە تایبەتیش تیشك دەخاتە سەر 
ئەو هۆكارانەی "رێكخراوی دەوڵەتی ئیســامی و 

كۆنە بەعسییەكانی بەهێز یان لاواز كردووە".
بەبۆچوونی نایتس، نەبوونی هێزێكی ئەمنیی 
كاریگــەر و بەتوانــا لــە ناوچە ســوننەكان زیاتر 
لــە هەمــوو هۆكارەكانی دیكە رێگــەی بۆ داعش 
خۆشــكردووە. داعش و رێكخــراوە توندئاژۆكانی 
پێشــتر لە نێــوان 2012 بــۆ 2014 بــۆ ئەوەی 
بتوانــن هێــزی خۆیان پیشــان بــدەن، هەوڵیان 
دەدا بــە دانیشــتووانی ناوچەكانــی بســەلمێنن 
كــە "هێــزە ئەمنییەكانی عێــراق نــە دەتوانن و 
نــە دەیانەوێت خەڵكــی ناوچەكە بپارێــزن". بە 
تایبەتیــش حكومەتی عێراق نەیتوانی ســەرۆك 
هۆز و چەكدارە ســوننەكانی بەشدار لە هەڵمەتی 

)سەحوە( بپارێزێ.
لێكۆڵەرەكــەی پەیمانــگای واشــنتن پێیوایە 
هەرچەندە ژمارەیەك لە خەڵكی سوننەی ناوچەكە 
پێشوازییان لە چەكدارانی داعش كرد، ژمارەیەكیان 
داعشــیان وەكوو ئەڵتەرناتیڤی حكومەتی عێراق 
دەبینی، بەڵام ژمارەیەكی زۆری سوننەكانی عێراق 
بە كزی یان چالاكانە پشتگیرییان لە داعش كرد، 
چونكــە حكومــەت نەیدەپاراســتن، بۆیەش هیچ 
بژارەیەكیان لەبەردەست نەبوو، مەگەر ئەوەی كە 
رازی بن ماڵ و حاڵی خۆیان جێبهێڵن و ئاوارە بن.
هۆكاری دووەم بۆ هەڵوێستی عەرەبە سوننەكان 
لە بڕیارەكانی حكومەت دەگەڕێتەوە. بەڕای مایكڵ 

توندڕۆیی لە عێراق كۆتایی دێت؟
مایكڵ نایتس: 

لەدەستدانی خاك، داعشی لاواز نەكردووە، 
بەڵكو لە گەشەكردنی خۆی بەردەوامە

چۆن كۆتایی بە داعش دەهێنرێ

نایتس پێیوایە بۆئەوەی شكســتی یەكجارەكی داعش گەرەنتی بكرێت، 
دەبێ لە سێ بواردا كاری جیدی بكرێت:

یەكەم: هێزە ئەمنییەكانی عێراق دەبێ بۆ بەرەنگاربوونەوەی هێرشەكانی 
داعش بەهێزتر و زیرەكتر بن. دوای گرتنەوەی شــارەكان، هاوپەیمانان دەبێ 
جارێكــی دیكە فۆكــەس بخەنە ســەر راهێنانی هێزە عێراقییەكان لەســەر 
بەرەنگاربوونەوەی رێكخراوە تونــدڕەوەكان، كە دەكرێ لە داهاتوودا هێرش 
بكەنەوە ســەر شــارەكان، جگــە لەمەش دەبێ كەرەســتەی ســەربازیی 

گونجاویان بدرێتێ.
دووەم: پێویستە فەلسەفە و تەكتیكەكانی بەرەنگاربوونەوەی رێكخراوە 
توندئاژۆكان بگــۆڕدرێ، چونكە لە زۆربــەی حاڵەتەكاندا هێــزە عێراقییەكان 
نەیانتوانیوە خەڵكی ســوننەی ناوچەكان بپارێزن، بەمەش خەڵكی ناوچەكان 
وەكــوو بێگانەیەك ســەیریان كــردوون. یەكێك لــەو هۆكارانــەش كە ئەو 
هەســتی نامۆییــە تۆختر دەكاتەوە بوونی هێزە شــیعەكانە لــەو ناوچانەی 
لــەڕووی مێژووییــەوە سوننەنشــین بوون.ســێیەم: دەبێ رووبــەری ئەو 
ناوچانەی كــە حكومەتیان تێدا نییە كەمتر بكرێتــەوە، چونكە لە دەیە و نیوی 
رابردوودا ئەو ناوچانە بوونەتە حەشــارگەی گرووپە چەكدارە توندڕەوەكان. 
پچڕاندنی پەیوەندیی نێوان ناوچەكانی رۆژئــاوای پارێزگای ئەنبار و گرووپە 
توندڕەوەكانــی نێو جەنگی نێوخۆیی ســووریا كارێكی ئاســان نییە، بەڵام 
ئاشكرایە كە ئەمە دەبێت بكرێت، بۆ ئەوەش دەبێ هێزە ئەمنییەكانی عێراق 

باشتر مەشقیان پێبكرێ.

رۆژی دووشــەممەی رابــردوو دۆناڵد ترامپ، 
ســەرۆكی ئەمریــكا، پلانێكی نوێی بۆ شــەڕی 
ئەمریكا لە ئەفغانستان خســتەڕوو كە زۆربەی 
شــارەزایان و كۆنــە بەرپرســانی ئەمریكی بە 
درێژكــراوەی سیاســەتی ئیــدارەی پێشــووی 
دەزانن. خاڵی بنەڕەتی لەو پلانەدا كۆتاییهێنان 
بــە ســتراتیژی "بنیاتنانــەوەی حكومــەت و 
فۆكــەس  و  ئەفغانســتان  دامــەزراوەكان"ی 
خســتنە ســەر هەڕەشــەی گرووپە تونــدڕەوە 

ئیسلامییەكانە. 
بەپرســانی كۆشكی سپی رایانگەیاندووە كە 
پلانە نوێیەكە بەرهەمی چەندین مانگ ناكۆكیی 
نێوخۆیــی كۆشــكی ســپی بــووە، بەگوێرەی 
پۆســت(ی  رۆژنامــەی )واشــتن  راپۆرتێكــی 
ئەمریكی، لە مــاوەی ئەو چەند مانگەدا ترامپ 
چەندینجــار بەســەر بەرپرســانی ســەربازی و 
ئاسایشی نیشتمانیی ئەمریكادا هاواری كردووە. 
ترامپ وا ناســراوە كە حەزی لە رێگەچارەی 
دژی  ئۆبامــا  وەكــوو  بــەڵام  ســەربازییە. 
دەســتتێوەردانی بەرفراوانی سەربازیشە. بۆیە 
راوێژكارانی ســەربازیی كۆشــكی ســپی دەبوو 
پلانێك بخەنەڕوو كە هاوســەنگیی لەنێوان ئەو 
دوو جــۆرە تێڕوانینەدا بپارێزێــت. ئاكامی ئەو 
بیركردنەوەیەش درێژەپێدانی سیاسەتی ئیدارەی 
پێشوو بوو، بەو جیاوازییەی ئەمجارەیان 3900 
سەربازی دیكەش رەوانەی ئەفغانستان دەكرێ. 
بــەر لــەوەی ببێتــە ســەرۆكی ئەمریــكا، 
ترامــپ دژی مانەوەی ســەربازانی ئەمریكا بوو 
لــە ئەفغانســتان. لــە 2013 دا جەختــی لەوە 
دەكــردەوە كــە "ئەمریــكا دەبێ دەمودەســت 
جەیمــس  بــەڵام  جێبهێڵــێ".  ئەفغانســتان 
مەتیــس، وەزیری بەرگریــی ئەمریكا و ژەنەڕاڵ 
مەكمەســتەر، راوێژكاری ئاسایشی نیشتمانیی 
كۆشــكی ســپی، هۆشــدارییان دایە ترامپ كە 
كێشــانەوەی هێزەكانی ئەمریكا لە ئەفغانستان 
ئاكامی كارەساتباری بۆ هەموو ناوچەكە دەبێ.

یەكێكــی دیكە لــەو كەســانەی كاریگەریی 

راستەوخۆی لەسەر بڕیارەكەی سەرۆك هەبووە، 
جــۆن كێڵی، بەرپرســی دیوانی ســەرۆكایەتی 
ئەمریكا بووە. بە گوتەی یەكێك لە بەرپرسانی 
كۆشــكی ســپی، كێڵی جەختی لەســەر ئەوە 
كردووەتــەوە كــە كشــاندنەوەی هێــزەكان لە 
ئەفغانســتان "ژیانی خەڵك، بەرژەوەندییەكانی 
ئەمریــكا، هاوپەیمانەكانی واشــنتن، ســوپا و 
ئەفغانییەكان دەخاتە مەترســییەوە". شــەڕی 
ئەفغانســتان بــۆ جۆن كێڵــی وەكــوو هەموو 
شــەڕێك نییە، لەبــەر ئەوەی كــوڕی خۆی لە 

2010 لەو شەڕەدا كوژراوە.
كەســانی نزیــك لــە ســەرۆكی ئەمریكا بە 
)واشــنتن پۆســت(یان راگەیانــدووە كە ترامپ 
هەمــوو كات بــە چــاوی رێــزەوە جیــاواز لــە 
كەسایەتییە سیاسی و بازرگانییەكان، سەیری 
ژەنەڕاڵە سەربازییەكان دەكات. بۆچوونی ئەوان 

لای ترامپ سەنگێكی جیاوازی هەیە.
بەڵام وەكوو كەســانی ئاگادار لە بڕیارەكەی 
كۆشــكی ســپی ئاشــكرای دەكەن، ئەو پلانە 
دەبوو زووتر ئاشكرا بكرێ، بەڵام ناكۆكیی نێوان 
مەكمەســتەر و ستیڤ بەنۆن، دانەری پێشووی 
ســتراتیژیی كۆشكی ســپی، هۆكاری سەرەكی 
دواكەوتنــی بڕیارەكەی ترامپ بووە. بەگوێرەی 
)واشــنتن پۆســت(، مەكمەســتەر پێشنیازی 
كــردووە دەیان هەزار ســەربازی دیكە رەوانەی 
ئەفغانستان بكرێ، بەنۆن پێیوابووە ئەزموونی 
ســەدان ساڵی رابردوو ســەلماندوویەتی هەموو 
هێزە بیانییەكان لە ئەفغانستان تووشی شكست 
دەبن و پێشنیازی كردووە ئەركەكە بخرێتە سەر 

شانی كۆمپانیاكانی كەرتی تایبەت.
مەتیس لەو ململانێیەدا لە پشت مەكمەستەر 
بــووە و پێیوابووە پێدانی ئەو ئەركە بە كەرتی 
تایبەت كارەســاتی لێدەكەوێتەوە. هەڵوێســتە 
توندەكانــی بەنۆن لــەدژی ژەنەڕاڵــەكان بووە 
هۆكاری ئەوەی لە ژمارەیەكی كەم لە كۆبوونەوە 
سەربازییەكانی كۆشكی سپیدا بەشدار بكرێت. 
رۆژی 19ی ئاب ستیڤ بەنۆن لەسەر كارەكەی 
لادرا و دوو رۆژ دواتــر پلانــی نوێی ئەمریكا بۆ 

ئەفغانستان راگەیەندرا.

ئەمریكا پاكستان دێنێتە 
سەر خەت

ژەنەراڵەكانی دەورەی ترامپ دەزانن چارەسەری 
پرســی "تیــرۆر و ئاســایش"ی ئەفغانســتان لــە 
ســنوورەكانی ئــەو وڵاتەدا كورت نابێتــەوە، بەڵكو 
بەشێكی سەرەكیی هەوڵەكان دەبێ لە پاكستان بن، 
چونكە بنكە و پشتی جەبهەی هێزە توندڕەوەكان لە 
ناوچە سنوورییەكانی نێوان پاكستان و ئەفغانستانە. 
بۆ ئەو مەبەســتەش ئیدارەی واشــنتن پلانێكی 
ئامــادە كــردووە، تێیــدا گوشــارەكان لەســەر ئەو 
بەرپرســە ســەربازییانە زیــاد دەكرێن كــە گومان 
دەكرێت یارمەتی خۆحەشاردانی چەكدارانی تاڵیبان 

و گرووپــە توندئاژۆكانــی دیكــەی ئەفغانســتان لە 
نــاو خاكی پاكســتان دەدەن، جیا لەمەش ئەمریكا 
هێرشــی فڕۆكە بێفڕۆكەوانەكانی خۆی لە پاكستان 
ئــەو  زۆرتــر دەكات، ســزای قورســیش لەســەر 
بەرپرســانە دادەنرێت كە گومانی ئەوەیان لەســەرە 
یارمەتیــی گرووپــە تونــدڕەوەكان دەدەن. رێكــس 
تیلەرســن، وەزیــری دەرەوەی ئەمریــكا جەختــی 
لــەوە كــردەوە كــە ئەمریــكا كۆمەڵێــك تەكتیكی 
ئەڵتەرناتیڤی لەبەردەســتە ئەگەر "ســەركردەكانی 
پاكستان نەیانەوێت مامەڵەی خۆیان لەگەڵ گرووپە 
تونــدڕەوەكان بگــۆڕن"، یەكێك لــەو بژارانەش ئەو 
هاوكارییە ســەربازییانە دەبێت كــە ئەمریكا وەكوو 

هاوپەیمانێك بە پاكستانی دەبەخشێت.
بەڵام ئەوە كێشــەیەكی نوێ نییە. دوو ئیدارەی 

پێشــووی ئەمریكاش هەوڵێكی زۆریان دا بۆئەوەی 
هاوســەنگی لە نێــوان هاوكارییەكانــی ئەمریكا بۆ 
پاكســتان و رێگرتن لە ئیســامئاباد بــۆ هاوكاریی 
گرووپــە توندئــاژۆكان بگرن كــە یەكێكیان )تۆڕی 
هەققانی(یە لە پاكستان و یارمەتییەكی زۆری تاڵیبان 
دەدات. بەرپرســانی ســەربازیی پێشــووی ئەمریكا 
پێیانوایــە هەوڵەكانی ترامپیــش وەكوو هەوڵەكانی 
دوو سەرۆكی پێشووی ئەمریكا بەرامبەر حكومەت و 

بەرپرسانی پاكستان هیچی لێ سەوز نابێت.
جــۆن ئالێن، ژەنەراڵی خانەنشــینی ئەمریكی و 
فەرمانــدەی هێزەكانی ئەمریكا لە ئەفغانســتان، بۆ 
ماوەیەك فەرماندەی 150 هەزار ســەربازی ئەمریكا 
و هاوپەیمانان لە ئەفغانستان بووە، بەڵام وەكوو بە 
)وۆڵ ستریت جورناڵ(ی ئەمریكی گوتووە، تەنانەت 

ئەو كاتیش "پاكســتانییەكان لە باشــترین حاڵەتدا 
بــە خەمســاردییەوە مامەڵەیان لەگەڵ ئەو پرســە 
دەكــرد، پاكســتانییەكان ناگۆڕێن، بەڵام ســەرۆك 
حەقی خۆیەتی هەوڵی گۆڕینی رەفتاری حكومەتی 

پاكستان بدات". 

پاكستان بەربەرستی 
بەردەم پلانی ئەمریكایە لە ئەفغانستان

ئەمریكا لە ئەفغانستان دەستبەرداری ستراتیژی بنیاتنانەوەی حكومەت دەبێت

نایتــس، رێكخــراوی دەوڵەتی ئیســامیی عێراق 
)داع( لە 2008 زۆر لە شكستی یەكجارەكی نزیك 
بوو، بەڵام لەو كاتەدا "هیچ هەموارێكی دەستووری 
لەبــارەی رۆڵــی حیزبــی بەعــس، یــان یاســای 
لێخۆشبوون لە كۆنە بەعسییەكان و لێخۆشبوونی 
گشــتی لە بەندكراوە ســوننەكان لەئارادا نەبوو"، 
وەكوو چۆن هیچ هەموارێك لە یاسا و بڕیارەكانی 
حكومەت سەبارەت بە دەستگیركردنی سوننەكان 

نەكرا. 
هــۆكاری  دواییــن  راپۆرتەكــە،  بەگوێــرەی 
ســەرەكیی هێرشــەكانی گرووپە ســوننەكان بۆ 
چاودێرینەكــراوەكان  ناوچــە  "لێكنزیكبوونــی 

دەگەڕێتــەوە"، واتــە ئــەو ناوچانــەی دەكەونــە 
دەرەوەی چاودێری و كۆنتڕۆڵی حكومەتی عێراق، 
بــە تایبەتیش "ناوچەكانی شــەڕ كە تێیدا چەك 
و تەقەمەنــی بە ئاســانی دەگوازرێنەوە". نایتس 
پێیوایە شەڕی سووریای دراوسێی عێراق رۆڵێكی 
بەرچاوی لە ســەرهەڵدانەوەی بەهێزی هێرشــی 

گرووپە توندئاژۆكان لە عێراق بینیوە.
داهاتووی سوننە

 ئەو ناوچە ســوننیانەی كە شــیعە دەستیان 
بەســەردا گرتوون، پشــتێنەی بەغدا، باشــووری 
پارێزگای ســەڵاحەددین، بەشــی زۆری پارێزگای 

دیالــە و كۆمەڵێــك ناوچــەی نزیكــی تەلەعفەر، 
دوزخورماتــوو و باكووری پارێزگای ســەلاحەدین 
دەگرێتــەوە. بەگوێرەی راپۆرتەكــە، ئەو ناوچانە 
لــەڕووی مێژووییەوە زۆرینە ســوننە بوون، بەڵام 
هاتنــی هێزەكانی ســوپای عێراق كــە زۆرینەیان 
شــیعەن و بەتایبەتیــش هێزەكانی حەشــد، ئەو 

داینامیكەی خێراتر كردووە. 
بەگوێــرەی راپۆرتەكە، پارێزگای دیالە چەقی 
هێــرش و هەوڵەكانــی داعــش پێكدەهێنێت، لە 
كاتێكــدا لــە ســاڵی 2007 بــۆ 2008 هیچكات 
هێنــدە هێرش لەو پارێزگایە نەكــراوە. پارێزگای 
دیالە پارێزگایەكی سوننی و شیعییە كە ئێستا بە 

شێوەیەكی بەرچاو لەلایەن میلیشیاكانی بەدرەوە 
كۆنترۆڵ كراوە.

لــەو ناوچانەی كە دەســەڵاتی كورد لە 2014 
وە تێیدا پەرەی سەندووە، ناوچەی دوبز، رەبیعە، 

زەرگە و باشووری رۆژئاوای توزخورماتووە.
گوندەكانــی دەوروبەری دوبــز لە چوارچێوەی 
پرۆســەی تەعریبــی رژێمی بەعســدا ژمارەیەكی 
زۆر خێزانــی عەرەبی بــۆ هێنرابــوو. بەگوێرەی 
راپۆرتەكــە، لــە دوای دەرهێنانی ئــەو ناوچەیە 

لەژێــر كۆنتڕۆڵــی داعش، زۆربەی ئــەو خانووانە 
تەختكراون بۆ ئەوەی عەرەبە ســوننە هاوردەكان 
نەتوانن بگەڕێنەوە. ئەمەش بووەتە هۆی ئەوەی 
هێرشــی گرووپە عەرەبە سوننەكان لەو ناوچەیە 

زیاد بكات.
داعش لاواز نەبووە

لە كۆتایی راپۆرتەكەیدا، مایكڵ نایتس جەخت 
لەوە دەكاتەوە كە لەدەســتدانی شار و شارۆچكە 
سوننییەكان داعشــی لاواز نەكردووە، بەڵكو ئەو 
رێكخراوە لە گەشــەكردنی خــۆی بەردەوامە، لە 
كاتێكدا "ژمارەی ئێستای هێرشە تیرۆریستییەكانی 
داعــش یەكســانە بە ژمــارەی هێرشــەكانی ئەو 
رێكخراوە لە 2013، بۆیە ئازادكردنی شارەكان لە 
ژێر دەســەڵاتی داعش تەنیا دەبێتە هۆی ئەوەی 
میلی كاتژمێرەكە بۆ یەكێك لە مەترســیدارترین 
ســاتەوەختەكانی قۆناغــی دوای رووخانی رژێمی 

سەدام حوسێن بگەڕێتەوە.

شەڕەكە بە 

هیندوستان دەكەن

یەكێك لەو بژارانەی ئیدارەی 
واشنتن خستوویەتیەڕوو، ئەوەیە 

كە لە رێگەی بەشداركردنی 
هیندوستانەوە گوشار بخەنە 

سەر پاكستان. واشنتن داوای لە 
نیودلهی كردووە بەشدارییەكی 

كاراتری لە ئەفغانستان هەبێت. 
بەشداری و دەستتێوەردانی 

هیندوستان لە ئەفغانستان 
نیگەرانییەكی سەرەكی 

بەرپرسانی پاكستانە و یەكێك 
لە هۆكارەكانی پشتگیریكردنی 

ئیسلامئاباد لە تاڵیبانیش هەر 
بەرپەرچدانەوەی هەوڵەكانی 

هیندوستان بووە لە ئەفغانستان. 
بەرپرسانی پێشووی ئیدارەی 
ئەمریكا پێیانوایە قۆستنەوەی 

كێشەی نێوان نیودەلهی و 
ئیسلامئاباد دەشێت كاریگەری 

پێچەوانەی هەبێت، لە كاتێكدا 
پاكستان بە توندی جەخت لەوە 

دەكاتەوە لە حكومەتی داهاتووی 
ئەفغانستاندا دەبێ تاڵیبان 

پشكی هەبێت.

    سووریا.. 
شەش ساڵ جەنگ جەنگاوەرانی ماندوو كردووە

سعودیە و عێراق لێك نزیك دەبنەوە؟

رووداو- هەولێر

"ئێمە لە خوێنڕشتن و شەڕ ماندوو بووین، لەمە 
زیاتر بەرگەی شــەڕ ناگرین"، ئەمە قســەی ئەبوو 
محەممەدە كە ماوەی شەش ساڵ لەدژی حكومەتی 
ســووریا شــەڕی كردووە و ئێســتا چەكی داناوە، 
بــەڵام لە ترســی هەڵمەتی حكومەتی ســووریا بۆ 
نانووسكردنی كۆنە چەكدارانی ئۆپۆزیسیۆن تاوەكو 
بچنەوە بەرەی شەڕ، بەرەو توركیا هەڵاتووە. ئەبوو 
محەممەد كە بۆ ئاژانسی )رویتەرز( دواوە، ترساوە 
حكومــەت رەوانەی بەرەكانی پێشــەوەی شــەڕی 

بكات و بەكوشت بچێ.
تەمــەن  محەممــەد،  ئەبــوو  رابــردوو  ســاڵی 
27 ســاڵ، بەڵگەنامــەی ئاشــتی لە شــارۆچكەی 

رووداو- هەولێر

لــە چەند مانگــی رابــردوودا كۆمەڵێــك ئاماژە 
ســەبارەت بە پێشكەوتنی پەیوەندییەكانی سعودیە 
و عێــراق دەركەوتــوون. لــە مانگی شــوباتدا عادل 
ئەلجوبەیر، وەزیری دەرەوەی ســعودیە، ســەردانی 
بەغــدای كرد كە لە 1990ەوە ئــەوە یەكەمجار بوو 
وەزیرێكی دەرەوەی سعودیە سەردانی دراوسێیەكەی 
باكووری بكات، دواتر لە تەمووزی ئەمســاڵدا قاسم 
ئەعرەجی، وەزیری ناوخۆی عێراق كە سەركردەیەكی 
ســەر بــە رێكخــراوی بــەدرە لەگــەڵ محەممەد بن 
ســەلمان، وەلیعەهدی ســعودیە كۆبــووەوە. بەڵام 
سەرنجڕاكێشــترین دیــدار ئەوەی موقتەدا ســەدر، 
ســەرۆكی رەوتی ســەدر بوو لەگەڵ بن سەلمان لە 

جەددە.

كێنێس پۆڵاك، توێژەر لە پەیمانگای بروكینگزی 
ئەمریكــی لە نووســینێكدا لەبارەی پێشــڤەچوونی 
ئــەو پەیوەندییە دەڵێت: "ســەدر ســەركردەیەكی 
ناسیۆنالیستی عێراقییە و هەندێكجار تاوەكوو ئاستی 
شــیعەیەكی شــۆڤینیش دەچێت. پەیوەندییەكانی 
ســەدر و ئێران ئاڵــۆزن، لەبەر ئــەوەی لەلایەكەوە 
ســەدر بنكەیەكــی جەماوەریــی ســەربەخۆی هەیە 
و لەلایەكــی دیكەشــەوە لە قۆناغی پاش ســەدامدا 
هاوپەیمانێكــی گرنگــی ئێــران بــووە، میلیشــیای 
ســەرایای سەلامی سەر بە ســەدریش هاوكاریی لە 
ئێــران وەردەگرێــت". لەبــەر هەموو ئــەو هۆكارانە 

دا بــەرەو پارێزگای ئدلیب بچن كە ئێســتا بنكەی 
ســەرەكیی ئۆپۆزیســیۆنی چەكداریی ســووریایە، 
بەڵام كەسانێكی وەكوو ئەبوو محەممەدیش هەبوون 
كــە لە چوارچێوەی ئاشــتەواییەكدا رازی بوون لە 

شارۆچكەكە بمێننەوە.
بــەڵام لە بەهــاری ئەمســاڵەوە دۆخەكە گۆڕا. 
ئەبــوو محەممــەد لــە خەڵكانــی شــارۆچكەكەوە 
بیســتبووی كە ژمارەیەك لە پیاوانی موعەزەمییە 
ناونووســكراون بۆ ئەوەی لە بەرەكانی شەڕی دژی 
چەكدارانی ئۆپۆزیســیۆندا شــەڕ بكەن. حكومەت 
48 كاژێــری دیــاری كردبــوو بۆ ئــەوەی پیاوانی 
شــارۆچكەكە خۆیان بە دامودەزگا سەربازییەكانی 

سووریا بناسێنن.
چەكدارێكی دیكەی پێشــووی ئۆپۆزیسیۆنیش 

ئــەوەی پێیانوابووە دۆســیەی عێــراق بەیەكجاری 
رادەســتی ئێران كراوە، ئەگەر وەهاش نەبێت، ئەوە 
ئەمریكا خۆی دەبێ ئەو كێشــانە چارەســەر بكات 
كــە بەهۆی هێرشــەكانی 2003 دروســتی كردوون. 
لێكۆڵــەرە ئەمریكییەكــە پێیوایــە كوڕەكــەی شــا 
ســەلمان قۆڵی هەڵماڵیوە بۆ ئەوەی دەست بۆ ئەو 
دۆسیانە بەرێت كە سعودیە پێشتر خۆی لێ بەدوور 

گرتبوون. 
رۆژی 2017/8/14 ســەدر ســەردانی ئیماراتــی 
یەكگرتووی عەرەبی كرد و لە ئەبوزەبی لەگەڵ شێخ 
محەممــەد بن زاید، وەلیعەهدی ئەبوزەبی و جێگری 
فەرماندەی هێزە سەربازییەكانی ئیمارات كۆبووەوە. 
لــەو ســەردانەدا ئەنوەر قەرقاش ئامــاژەی بۆ ئەوە 
كــرد كە قۆناغێكی نوێ لــە پەیوەندییەكانی نێوان 
عێراق و وڵاتانی كەنداودا دێتە ئاراوە. پۆڵاك پێیوایە 
وڵاتانی عەرەبی ســوننەی ناوچەكە دەتوانن رێگری 
لەوە بكەن كە "عێراق بۆ جاری ســێیەم بكەوێتەوە 

دەســەڵاتی رژێــم جێبهێڵــن. رێكخراوەكانی مافی 
مرۆڤــی پێیانوایــە ئەمە بەشــێكە لە سیاســەتی 
گۆڕینــی دیمۆگرافیــی ئــەو ناوچانــە كــە دەكرێ 
لــە داهاتــوودا جارێكــی دیكە مەترســی لەســەر 
باڵادەســتبوونی دامودەزگا و یاســاكانی حكومەت 

دروستبكەن.
بەگوێرەی ئەو رێككەوتنەی لە نێوان حكومەت 
و گرووپەكانی ئۆپۆزیســیۆندا هەبــووە، حكومەت 
رێگەی بە چەكداران و دانیشتووانی شارۆچكەكانی 
وەكــوو موعەزەمییە داوە ناوچــەكان چۆڵ بكەن. 
بەرپرســانی حكومەتــی ســووریا دەڵێــن خەڵكی 
ناوچەكە ئازادن لەوەی لە ناوچەی خۆیان بمێننەوە 
یــان نا. لــە دوای گەڕانەوەی ‌هێزەكانی حكومەت، 
رێككەوتنێك لەگەڵ ئۆپۆزیسیۆندا كرا، بەپێی ئەو 
رێككەوتنــە ئەو كۆنــە چەكدارانەی لە شــارەكەدا 
دەمێننــەوە دەبــێ بەڵێن بدەن هیچــكات لە دژی 

حكومەت چەك هەڵنەگرنەوە.
بەگوێرەی یاســاكانی ســووریا هەموو پیاوێكی 
ســەرووی 18 ســاڵ دەبــێ بــۆ مــاوەی 20 مانگ 
سەربازی بكات، ئەم ماوەیە دەكرێ لە كاتی شەڕدا 
درێژ بكرێتەوە، ئەم یاســایە ئەو پیاوانە ناگرێتەوە 
كە تاقانە كوڕی ماڵن. درێژبوونەوەی ماوەی شەڕی 
ناوخــۆ وای كردووە هێزەكانی حكومەتی ســووریا 
نەك هەر پشت بەهێزی نێوخۆیی ببەستن، بەڵكو 
یارمەتییەكی بەرچاو لە میلیشیا شیعەكانی ئێران، 

عێراق، پاكستان و ئەفغانستانیش وەربگرن. 
لــە  ئۆپۆزیســیۆن  چەكدارانــی  هەرچەنــدە 
شــارۆچكەكەدا نەماون، هێزەكانی حكومەت هەتا 
ئێستاش گەمارۆیەكی سەربازی و ئەمنیی توندیان 
لەسەر شارەكەدا داناوە، بەڵام هیچ هێزێكی چەكدار 
لەناو شــارەكەدا نییە و تاكە ئاسەواری دەسەڵاتی 
حكومەت لە شــارەكەدا ئاڵای حكومەتی سووریایە 
كە بەسەر باڵەخانە حكومییەكانەوە دەشەكێتەوە.

یەكێــك لــە شــایەتحاڵانی نــاو شــارەكە بــە 
)رۆیتــەرز(ی راگەیانــدووە، نزیكــەی 100 كــەس 
لە كۆنە چەكدارانی ئۆپۆزیســیۆن لەناو شارەكەدا 
خۆیان شاردووەتەوە، سەرچاوەكە كە نەیویستووە 
نــاوی ئاشــكرا بكرێــت، دەڵێت "ئەوانــەی خۆیان 
رادەستی حكومەت كردووە، ئێستا لەناو شارەكەدا 
گیریان خواردووە". حكومەتیش هەڕەشەی كردووە 
هەر پیاوێكی شــارۆچكەكە خۆی ناونووس نەكات، 

دەستگیر دەكرێ.
دەرچــوون لــە موعەزەمییــە بــەرەو دەرەوەی 

سنوورەكانی سووریا 2600 دۆلاری تێدەچێت.
ئەبــوو محەممــەد بــە یارمەتیــی هاوڕێیەكــی 
خــۆی لە ئدلیبــەوە چووەتە توركیــا، بۆ ئەوەش 

خانووەكەی فرۆشتووە.

بە تایبەتیش نایانەوێت "وڵاتەكەیان مەیدانی شەڕی 
داهاتووی نێوان سعودیە و ئێران بێت". بەڵام هێزە 
عێراقییەكان دەیانەوێت لە رێگەی زلهێزێكی دیكەی 
ناوچەكــەوە "هاوســەنگی بۆ سیاســەتی دەرەوەی 

وڵاتەكەیان بگەڕێننەوە".
ئەنجوومەنــی  و  پەرلەمــان  هەڵبژاردنەكانــی 
لــە 2018 زۆربــەی هێــزە  پارێزگاكانــی عێــراق 
ســەرەكییە عێراقییەكانی ناچار كردووە لە ئاســتی 
گوتــار و لێدوانــدا خۆیــان وەها پیشــان بدەن كە 
لایەنگــری لە سیاســەتێكی نێوخۆیــی و دەرەكیی 
سەربەخۆ دەكەن. جیا لەمە پەیوەندییەكانی نێوان 
ریــاز و بەغدا دەتوانێت هێــز و لایەنە عێراقییەكان 
ئاســانتر لەســەر كاندیــدی میانــڕەو یەكبخات كە 
بتوانێت ناكۆكییە تایفییەكان هێورتر بكاتەوە، نەك 
ئەو كاندیدە سوننە و شیعە توندئاژۆیانەی عێراقیان 

بەرەو ئەو دۆخەی ئێستا پاڵناوە. 
بەبۆچوونی كێنێس پۆڵاك نزیكبوونەوەی عێراق 

كــرد.  واژۆ  موعەزەمییــە 
بەگوێــرەی ئــەو بەڵگەنامەیــە، 

شــارۆچكەكەدا  لــە  ئەوانــەی 
ســەربازی  خزمەتــی  لــە  بــۆ مابــوون، 

حكومەتی سووریا دەبووردران. لەسەر ئەو بنەمایە، 
دوای كشــانەوەی چەكدارانی ئۆپۆزیسیۆن، ئامادە 

بوون لە شارەكە بمێننەوە. 
شــارۆچكەی موعەزەمییــە 10 كیلۆمەتــر لــە 
باشــووری رۆژئاوای دیمەشقەوە دوورە، لە نیسانی 
2013 هەتــا تشــرینی یەكەمــی 2016 لــە ژێــر 
ئابڵوقــەی توندی هێزەكانــی لایەنگری حكومەتی 
سووریادا بوو. بەهۆی زیاتر لە سێ ساڵ ئابڵوقەوە 
ســەرچاوەكانی خــۆراك لەو شــارۆچكەیەدا تەواو 
ببــوون. ژمارەیەكی زۆر لە دانیشــتووانی بڕیاریان 

پــۆڵاك پێیوایە كۆبوونەوەی ســەدر و بن ســەلمان 
چاوەڕواننەكراو بوو.

پــۆڵاك دەڵێــت لــەو قۆناغــە بەراییــەدا ئــەو 
كۆبوونەوانــە دەكــرێ ئاماژەیــەك بن بە خواســتی 
ســعودیە بۆ بەشــداری لــە هەوڵەكانی پشــتگیری 
لە عێــراق، لەوانەش "ئاســانكاری بــۆ پەیوەندییە 
بازرگانییەكانــی نێوان هــەردوو وڵات، ســەرلەنوێ 
كردنــەوەی ئــەو بۆڕییە نەوتەی لە ماوەی شــەڕی 
نێوان ئێران و عێراقدا دروســتكراوە و بە سعودیەدا 
نەوتی عێراق بۆ دەریای ســوور دەگوازێتەوە". ئەو 
بۆڕییە نەوتییە لە كاتی هێرشەكەی سەدام حوسێن 

بۆ سەر كوەیت لە 1990 راگیرا. 
بە بۆچوونی پۆڵاك لێكنزیكبوونەوەی سعودیە و 
عێراق دەكرێت ببێتە هۆی بەشداركردنی سوننەكان 

لە پرۆسەی سیاسی عێراقی پاش داعشدا.
ئەمریكا لە 2003 وە هەوڵ دەدات وڵاتانی كەنداو 
رازی بكات، رۆڵیان لە ســەقامگیری و داڕشتنەوەی 
لەبەرئــەوەی  هەبێــت،  عێراقــدا  جیۆپۆلیتیكــی 
پشتگوێخســتنی عێراق لەلایەن وڵاتانی كەنداوەوە، 
تەنیا ئەوەی لێدەكەوێتەوە كە شیعەكانی عێراق بۆ 
باوەشــی ئێران پاڵ بنێن و سوننەكانیش بەناچاری 
پەنــا بۆ گرووپە تیرۆریســتەكانی وەكــوو داعش و 
قاعیــدە بەرن، بۆیە پۆڵاك جەخــت لەوە دەكاتەوە 
كە هەر چەشنە نزیكبوونەوەیەكی ریاز و بەغدا "بۆ 

ئەمریكییەكان هەواڵێكی خۆشە".
لە ماوەی یەك دەیە و نیوی رابردوودا ســعودیە 
خۆی لە عێراق و قەیرانەكانی بەدوور گرتووە. لەبەر 

لــە لێدوانێكــدا بــۆ )رۆیتــەرز( قســەكانی ئەبوو 
محەممەد پشتڕاست دەكاتەوە و دەڵێت: "ئەوانەی 
پێشــتر لــە ئۆپۆزیســیۆندا چەكــدار بــوون و لە 
شــارەكەدا ماونەتەوە، ئێســتا رەوانەی بەرەكانی 
پێشــەوەی شــەڕی دژی ئۆپۆزیســیۆن دەكرێن". 
عەلی حەیــدەر، وەزیری ئاشــتەوایی نیشــتمانیی 
ســووریا، وێڕای رەتكردنەوەی ئەوەی كە حكومەت 
هیچ رێككەوتنێكی پێشــێل كردبێــت، ئاماژەی بۆ 
ئــەوە كرد كە "ژمارەیەك لە چەكدارانی پێشــووی 
ئۆپۆزیسیۆن هاتوونەتە ناو سوپاوە و لە بەرەكانی 

پێشەوەی شەڕی دژی تیرۆریزمدا شەهید بوون".
هەر لە سەرەتاشەوە خزمەتی سەربازی یەكێك 
لە فاكتەرە ســەرەكییەكان بووە كــە وای كردووە 
خەڵكانێكــی زۆر شــار و شــارۆچكەكانی نزیك لە 

ناو شەڕی نێوخۆیی".
پۆڵاك پێیوایە لێكنزیكبوونەوەی عێراق و وڵاتانی 
كەنداو لەڕووی ســایكۆلۆژی و سیاسیشەوە گرنگە، 
لەبــەر ئەوەی زۆربەی شــیعەكانی عێراق متمانەیان 
بــە هاوكارییەكانی ئێرانە و بڕوایان وایە ئەگەر هیچ 
وڵاتێكیش پشــتگیرییان نەكات، ئێران لە پشــتیان 
دەبێت، بەڵام زۆربەی لایەنە سیاســییەكانی عێراق 
بــەو كاریگەرییــە بەرفراوانەی ئێران بەســەر ژیانی 
سیاســی و كۆمەڵایەتیــی عێراقــەوە دڵخۆش نین، 
بــەڵام هەتــا ئێســتا "نــە ئەمریــكا و نــە وڵاتە بە 
گومانــە عەرەبییەكانی ناوچەكــە ئامادە نەبوون بۆ 
دۆزینەوەی ئەڵتەرناتیڤێك یارمەتی هێزە شیعەكان 
بــدەن، بۆیەش هەمــوو جارێك ناچاربــوون روو لە 

ئێران بكەنەوە".
بەپێــی گوتارەكــە، عێراقییــەكان ناخــوازن بە 
تەواوەتیــش پەیوەســت بن بە ســعودیەوە، وەكوو 
چۆن لە 14 ساڵی رابردوودا وابەستەی ئێران بوون، 

پیاوێكی تەمەن 50 ســاڵ كە دوو كوڕی هەیە، 
پێیوایە چوونە ناو ســوپا لەو بارودۆخەی ئێستادا 
"ئامادەگییەكــی دەروونیــی باشــی دەوێــت". بە 
تایبەتیش لەبەرئــەوەی ئەو چەكدارانە هەتا چەند 
مانگ لەمەوبــەر لە پاڵ هێزەكانی ئۆپۆزیســیۆندا 
لــەدژی هێزەكانی حكومەت شــەڕیان دەكرد. ئەو 
دەڵێــت: "پێچەوانەكردنــەوەی دۆســت و دوژمــن 

كارێكی ئاسان نییە".
وەزیــری ئاشــتەوایی نیشــتمانیی ســووریا بە 
ئاژانســە بەریتانییەكــەی راگەیانــدووە، حكومەت 
شەش مانگ كاتی داناوە بۆ ئەوەی كۆنە چەكدارانی 
ئۆپۆزیســیۆنی ناوچەكە، ناوی خۆیان بۆ خزمەتی 
سەربازی تۆمار بكەن، ژمارەیەك لەو چەكدارانەش 
ئامادەییــان دەربڕیوە بۆ ئەوەی وەكوو پاســەوان 

بەرگری لە ئاسایشی ناوچەكانی خۆیان بكەن. 

عەلــی حەیــدەر ئــەو زانیارییــەی پشتڕاســت 
كردەوە، بەڵام هیچ ئاماژەیەكی بەوە نەدا كە ئاخۆ 
حكومــەت ئامادەیــە ئەمە وەكــوو ئەڵتەرناتیڤێك 

بخاتە بەردەستی چەكدارانی ئۆپۆزیسیۆن.
موعەزەمییە یەكێكە لەو ناوچانەی كە شــەڕی 
ناوخــۆ كاریگەرییەكی قورســی دەروونی لەســەر 
دانیشــتووانەكەی دانــاوە. بــەدەر لــەوەی ئــەم 
شارۆچكەیە بۆ ماوەی سێ ساڵ لەژێر گەمارۆیەكی 
سەختدا بووە، ساڵی 2013 رووبەڕووی هێرشێكی 
كیمیایــی بــە گازی ســارین بــووەوە، كۆمەڵگای 
نێودەوڵەتی حكومەتی دیمەشــق بە بەپرســیاری 
ئــەو هێرشــە دەزانــن و حكومەتــی ســووریاش 
رەتیدەكاتەوە هیچ رۆڵێكی لەو هێرشەدا هەبووبێ.

و ســعودیە متمانەی ئەوەش بۆ كۆمەڵگەی عەرەبی 
ســوننەی عێراقــی دەگەڕێنێتەوە كە بەشــداری لە 
پرۆســەی سیاســی عێراقدا بكــەن، چونكە بەهۆی 
نزیكبوونەوەی بەغدا و ریاز هاوپەیمانێكی ناوچەیی 
بۆ سوننەكان لە عێراقدا دەبینن كە دەوری باڵای لە 
پشتگیریكردنی داواكانی سوننە لە عێراقدا دەبێ. 

پۆڵاك كە ســاڵانێكی زۆر لە سیاســەتی عێراقی 
كۆڵیوەتەوە، جەخت لەوەش دەكاتەوە كە "ئەمریكا 
نابێــت وا بزانێــت رۆڵی زیاتری ســعودیە بە مانای 
كەمبوونــەوەی رۆڵی واشــنتنە لە عێــراق"، چونكە 
پەیوەندییەكانــی ســعودیە و عێــراق بــە هەمــوو 
بایەخەكەشــیەوە "ناتوانێت جێی رۆڵی واشــنتن لە 
عێراق پڕبكاتەوە"، بەڵكو بەشــداریكردنی سعودیە 
بە واتــای ئەوەیە كــە ئەمریكا دەتوانێت ئاســانتر 
هەنگاو بۆ سەقامگیركردنی رەوشی عێراق بهاوێژێت، 
بەتایبەتیش لە مەســەلەی بەدیهێنانی ئاشــتەوایی 
نیشتمانی لە نێوان عەرەبی شیعە و سوننەی عێراق.

"ئەوانەی خۆیان 
رادەستی حكومەت 
كردووە، ئێستا 
لەناو شارەكەدا 
گیریان خواردووە"

ریاز چاوی لە عێراقی پاش داعشە

وڵاتانی  لەلایــەن  عێراق  پشتگوێخســتنی 
لێدەكەوێتەوە كە  ئەوەی  تەنیا  كەنداوەوە، 

شیعەی عێراق بۆ باوەشی ئێران پاڵ بنێن

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

بڕیارمـان  خۆمـان  هێشـتا  ئـەوەی  لەبـەر 
نـەداوە كـە سـەربەخۆییمان دەوێـت یـان نـا، لـە 
25ی ئەیلـول دەردەكەوێـت خەڵكـی كوردسـتان 
یاخـود  بمێننـەوە  عێـراق  لەگـەڵ  دەیانـەوێ 
سـەربەخۆبن، بۆیە ناكرێت هەڵوێسـتی ئێسـتای 
دونیـاش  و  دەوروبـەر  وڵاتانـی  لـە  هیچـكام 
وەك هەڵوێسـتی فەرمـی تەماشـا بكەیـن. لـە 
و  دا  خـۆی  بڕیـاری  كوردسـتان  ئـەوەی  دوای 
بەبڕیـاری  كـورد كاری  سـەركردایەتی سیاسـی 
گەلەكەی كرد و دەوڵەتی فیدراڵیی كوردسـتانی 
راگەیانـد، ئـەوكات لەگـەڵ و لـەدژ بوونـی وڵاتان 
بـۆ بە فەرمی ناسـین و دانپێدانانـی نێودەوڵەتی 

گرنگـە. 

بـۆ  نـەك  چەسـپاویش،  بنەمایەكـی  وەك 
كوردسـتان، بەڵكـوو بـۆ تـەواوی دونیـا پێوەری 
بنەمـای  لەسـەر  دوژمنایەتـی  و  دۆسـتایەتی 
دەوڵەتـی  دەبێـت.  دروسـت  بەرژەوەنـدی 
كوردسـتان بەرژەوەنـدی بـۆ هـەر وڵاتێك هەبێت 
هـەر وڵاتێـك  بـە  زیـان  و  پێـدا دەنێـت  دانـی 
بگەیەنێت لەدژی دەوەستێتەوە. ئەگەر تەماشای 
دەوڵەتـی ئیسـرائیل بكەیـن، دەبینیـن حەفتـا 
سـاڵە دامـەزراوە و هێشـتا چەندیـن دەوڵەتـی 
عەرەبی و ئیسالمی دانیـان پێدا نەناوە، چونكە 
لـەڕووی سـتراتیژییەوە بوونـی ئـەم قەوارەیـە بە 
مەترسـی بـۆ سـەر خۆیان دەبینن، بـەڵام زۆر لە 
دەوڵەتانـی تـری جیهـان كـە بەرژەوەندییـان لـە 
دروسـتبوونی ئـەو دەوڵەتـەدا هەبـوو، هـەر زوو 
مامەڵـەی فەرمییـان لەگـەڵ كـرد، تەنانـەت ئـەو 

وڵاتانـەش كـە نـە بەرژەوەندی و نە مەترسـییان 
لە دروسـتبوونی دەوڵەتی ئیسـرائیل هەیە، وەك 
پرەنسـیپ و ئیلتیزامێكـی نێودەوڵەتی ئەوانیش 
مامەڵـەی  و  نـاوە  دەوڵەتەكـەدا  بـە  دانیـان 
لەگـەڵ دەكـەن. ئەمـە بـۆ ئاینـدەی دەوڵەتـی 
كوردسـتانیش بنەمایەكـی راسـتە، كاردانەوەكان 

لەسـەر ئـەو بنەمایـە دەبـن.
لەبەر ئەوە پێش ئەوەی چاوەڕێی هەڵوێستی 
بزانیـن  ئـەوە  خۆمـان  پێویسـتە  بیـن،  كـەس 
دروسـتبوونی دەوڵـەت لـەم بەشـەی كوردسـتان 
لـە كوێـدا دەبێتـە مەترسـی بـۆ وڵاتانـی دیكـە و 
لـە كوێـدا دەبێتە بەرژەوەنـدی؟ چ وڵاتێك زیانی 
پێـدەگات و كام دەوڵـەت دەسـتكەوتی دەبێـت؟ 
ئەگـەر لـەم گۆشـەنیگایەوە بڕوانینـە ئاینـدەی 
دەوڵەتـی كوردسـتان، كەواتـا پێویسـتمان بەوە 
نابێـت چاوەڕوانـی هەڵوێسـتی ئـەم دەوڵـەت و 
ئـەو دەوڵەتـی ناوچەكـە و حیهـان بیـن. خۆمـان 
دەزانیـن كـێ لەگەڵمـان دەبێـت و كـێ لـە دژ. 
ئەگەر لە حاڵەتێكیشدا هەڵوێستێكی پێچەوانەی 
چاوەڕواننەكراومـان بینـی، لـەو دۆخـەدا ئەركـی 
ئێمەیە بەرچاوڕوونی بدەینە ئەو وڵاتە و دڵنیای 

بكەینـەوە كـە بەدحاڵیبوونێـك هەیە.
سـەر  بخەمـە  سـەرنج  دەمەوێـت  لێـرەدا 
هەڵوێسـتی كۆماری ئیسالمیی ئێـران دەربارەی 
ئەویـش  كوردسـتان،  دەوڵەتـی  دروسـتكردنی 
بـە پلـەی یەكـەم بەهـۆی تێگەیشـتنی هەڵـەی 
ئـەو  هەڵوێسـتی  لـە  كوردسـتانەوە  خەڵكـی 
دەوڵەتە كە ئێسـتا بە بەربڵاوی ئەو تێگەیشـتنە 
سـەربەخۆیی  دژی  )ئێـران  دروسـتبووە 
كوردسـتانە و دوژمنایەتـی دەوڵەتـی كوردسـتان 
دەكات(. هەروەها بەپلەی دووەمیش مەبەسـتمە 
ئەگـەر لـە ناوەنـدە سـتراتیژییەكانی ئێرانیشـدا 

بەدحاڵیبوونێك هەبێت لەوەی كوردسـتان بۆیان 
دەبێتـە مەترسـی، بەڵكوو ئەوانیش تێگەیشـتنە 

هەڵەكەیـان راسـت بكەنـەوە.
كوردسـتان(  )هەرێمـی  نـاوە  ئـەم  ئەگـەر 
چ  كوردسـتان(  )دەوڵەتـی  بـۆ  بگۆڕدرێـت 
مەترسـییەك دەخاتـە سـەر ئێـران؟ لـە كاتێكـدا 
ئێسـتا لەژێـر نـاوی هەرێمـی كوردسـتان نـەك 
لـە  بەڵكـوو  پێشـووترەوە،  سـنوورەكانی  بـە 
شـەنگالەوە تـا گوڵاڵە كە كـورد حوكمی دەكات، 
دەسـتەبەر  ئێـران  بـۆ  زۆری  بەرژەوەندییەكـی 
كردبێـت، بۆچـی كـە ناوەكـەی ببێتـە دەوڵەتـی 
بـە  دەبـن  بەرژەوەندییانـە  ئـەو  كوردسـتان 
مەترسـی؟ لە كوێدا كوردسـتان دەبێتە هەڕەشە 
لەسـەر ئێـران تـا ئێـران لـە دژی رابوەسـتێ؟ 
چارەكـە سـەدەی رابـردوو ئـەوەی بـۆ ئێـران 
هـەر  لەژێـر  نیشـتمانە  ئـەم  كـە  سـەلماندووە 
ناوێكـدا كـورد بەڕێـوەی بەرێـت، دڵنیایـی بـۆ 
ئێـران زیاتـرە لـەوەی هەركەسـێكی تـر حوكمـی 
بكات. سنوورێكی بەرفراوانی ئێران بە باشووری 
كوردسـتانەوەیە، بەهۆی باشووری كوردستانەوە 
نـەك هـەر سـنوورەكانی، بەڵكـوو تـا قووڵایـی 
ئارامـی و سـەقامگیری رەخسـاوە.  وڵاتەكـەش 
چارەكە سەدەیەكە بزووتنەوەی چەكداریی كورد 
هەمـوو چالاكییەكـی  كوردسـتان  بەشـەی  لـەو 
دوو  ئـەو  لەكاتێكـدا  راگرتـووە،  سـەربازییان 
دەیەیـەی رابـردوو ئێران زۆرترین كێشـەی لەگەڵ 
ئەگـەر  هەبـووە،  جیهـان  و  ناوچەكـە  وڵاتانـی 
هەرێمـی كوردسـتان بیویسـتبا یـان رێگـەی دابا 
زۆرتریـن كەناڵـی پەیوەندی لە نێوان نەیارەكانی 
ئێـران و رۆژهەڵاتـی كوردسـتان دروسـت دەبوو. 
چـۆن ئێـران دەسـتی خسـتووەتە نـاو كاروبـاری 
بەشـێكی زۆری وڵاتانـی ناوچەكـەوە، ئەوكاتیش 

بەهـۆی  دەیانتوانـی  دەوڵەتانـە  لـەو  زۆرێـك 
كێشـەی كـوردەوە دەسـت وەردەنـە كاروبـاری 
ناوخـۆی ئێـران. بـەڵام هەرێمـی كوردسـتان ئەم 
دوژمنەكانـی  لـە  هیچـكام  بـەڕووی  دەرگایـەی 

ئێرانـدا نەكردووەتـەوە.
ئابوورییـە  ئابڵوقـە  ئـەو  بەهـۆی  ئێـران 
كۆنگرێسـی  وەك  و  لەسـەرێتی  جیهانیـەی 
ئەمریكاش بڕیارێكی ئیدارەكەی ترامپی پەسەند 
كـرد، لـە داهاتوودا گەمـارۆكان لەسـەری توندتر 
رابـردوودا سـنوورەكانی  لـە 25 سـاڵی  دەبـن، 
كـراوە  ئێرانـدا  رووی  بـە  كوردسـتان  هەرێمـی 
بـوون و بەشـێكی زۆری پێویسـتییەكانی ئێـران 
لـە بازاڕەكانـی كوردسـتانەوە دەسـتەبەركراوە، 
كوردسـتان بازاڕێكـی جیهانـی بـووە بـۆ ئێـران 
و لـە هەمانكاتـدا بازاڕێكـی گـەورەش بـووە بـۆ 
و  بـازاڕە  ئـەم  داهاتووشـدا  لـە  ئێرانـی،  كاڵای 
سـنوورەكانی بـۆ ئێـران بایەخیـان زیاتـر دەبـێ. 
هەمـوو  حوسـێنەوە  ئیمـام  كوشـتنی  لـە 
شـیعەی جیهـان كـە ئێسـتا ئێـران رابەرایەتییان 
دەكات، خۆیان بە زوڵملێكراو دەزانن و پێیانوایە 
خاكـی عێـراق هـی ئەوانـە و لێیـان زەوتكـراوە. 
پیرۆزییەكانـی شـیعە لـە ناوچـە عەرەبییەكانـی 
عێراقـن، دەیانـەوێ عێـراق دەوڵەتێكـی شـیعی 
بێـت و ناوەنـدی كۆكـەرەوەی شـیعەی جیهـان 
بێـت. بـۆ ئـەوەی ئـەم خواسـتەیان بـەدی بێت، 
پێویسـتیان بـەوە بـوو بەپلـەی یەكـەم رۆڵـی 
سـوننەی عێـراق تـا ئاسـتی نەبـوون لاواز بكەن، 
لـەدوای كەوتنـی سـەدام دەرگایەكیـان بـەڕوودا 
كشـانەوەی  دوای  بەدیاریكراویـش  و  كرایـەوە 
ئەمریـكا لـە عێـراق دەسـتیان ئـاوەڵا بـوو بـۆ 
لێكەوتەكانـی  و  داعـش  هاتنـی  ئامانجـە،  ئـەو 
خزمەتێكی زۆریان بە گەشەی تەشەیەوع كرد و 

ئێسـتا تـا ئەندازەیەك قۆناغـی یەكەمیان بڕیوە. 
بـەڵام لەمپەرێكـی گەورەیـان لەپێـش مـاوە بـۆ 
ئەوەی ناسـنامەی عێراق ببێتە وڵاتێكی شـیعەی 

عەرەبـی، ئەویـش مانـەوەی كوردسـتانە.
دەبێـت ئێـران و شـیعەكان ئـەوە بزانـن كـە 
لەبـەردەم  گەورەیـە  كۆسـپێكی  كوردسـتان 
هیلالـی  تەواوكردنـی  و  عێـراق  بەشـیعەبوونی 
بزانـن  ئـەوەش  دەبێـت  هەروەهـا  شـیعی، 
بـۆ  بەغـدای  ئەندازەیـەك  تـا  كوردسـتان  كـە 
شـیعەكان جێهێشـتووە بەهۆی ئەوەی كە مەیلی 
سـەربەخۆیی هەیـە، ئەگەر لە عێـراق بمێنێتەوە 
بەغـدا بەتەنهـا بـۆ شـیعە جێناهێڵێـت. تەنانەت 
سـوننەكانیش كە ئێسـتا رۆحی تەسـلیمبوونیان 
تێـدا دروسـت بـووە، بەهـۆی ئەوەیـە كـە دەزانن 
كورد جێیاندەهێڵن و بە تەنها شـەڕی شـیعەیان 
لەگـەڵ  كوردسـتان  بزانـن  ئەگـەر  پێناكرێـت، 
عێـراق دەمێنێتـەوە، ئەوانیش بەرەنگاری شـیعە 
دەبنەوە، واتا مانەوەی كوردسـتان لەگەڵ عێراق 
دەبێتـە گرفتێكـی گەورەتر بۆ ئێـران كە ئەویش 

بەهێزبوونـەوەی سـوننەی عەرەبـە. 
ئێـران دەوڵەتێكـی گەورەیـە، سـتراتیجیەتی 
خـۆی بـە وردی بنیاتنـاوە، ئـەو بەرژەوەندیانـە 
سـەربەخۆیی  بەسـتراونەتە  كـە  دەبینێـت 
لـە  رێگـە  دەزانێـت  ئـەوەش  كوردسـتانەوە. 
ئـەو  هەمـوو  بگرێـت  كوردسـتان  سـەربەخۆیی 
پێموایـە  بۆیـە  دەبنـەوە،  پێچەوانـە  شـتانە 
هەڵوێسـت و لێدوانە نەرێنییەكانی لەو بارەیەوە 
دەشـێ بـۆ دوو ئامانـج بـن، یەكەمیـان پشـكی 
كوردسـتان  ئاینـدەی  لـە  دەوێـت  زۆرتـری 
دڵنیایـی  كوردسـتان  دەیـەوێ  دووەمیـش  و 
ئـەوەی بداتـێ كـە دەوڵەتەكـەی نابێتـە پێگـەی 
نەیارەكانی، بۆ هەردووكیشـیان حەقی خۆیەتی. 

پشـتگیریی  دەنـگ  زۆرینـەی  بـە  توركمـان   
دەكـەن.  كوردسـتان  سـەربەخۆیی  و  گشتپرسـی 
ئەمـە هەلـی ئەوانـە بـۆ رزگاربوون لە ژێردەسـتەیی 
و پەرتەوازەیـی كـە بەشـێكیان لـە سـنووری ناوچە 
ناكۆكـی لەسـەرەكاندان و بەشـێكیان لـە سـنووری 

ئیـدارەی هەرێمـی كوردسـتان. 
ئـەوان لەگەڵـی دەبـن، بەتایبەتـی دوای ئـەوەی 
بەڕێـز مەسـعوود بارزانـی لـە كۆبوونـەوەی لەگـەڵ 
دەوڵەتـی  كـەوا  كـردەوە  دووپاتـی  پێكهاتـەكان 
تەبایـی  بـۆ  دەبێـت  نیشـتیمانێك  كوردسـتان 
بەپێـی  مافـەكان  چەسـپاندنی  پێكەوەژیـان،  و 
دەسـتوور و یاسـا دەبێت، سەرباری گۆڕینی ئاڵا بۆ 
ئاڵایەكی نوێ كەوا هێمای ئاشـتی و پێكەوە ژیانی 

نەتـەوەكان نیشـان بـدات .
لـەو  توركمانـەكان مەبەسـتیانە دووربكەونـەوە 
كێشـە و گرفتـە مەزهەبیانـەی لـە عێـراق هـەن. لە 

سەرەتای دروستبوونی دەوڵەتی عێراقەوە توركمان 
چەندیـن جـار تووشـی نەهامەتـی و دەربـەدەری و 
ئاوارەیـی هاتوون، بەتایبەتی لەپارێزگای كەركووك 

و شـارۆچكەی داقـوق.
 یەكێـك لـەو نەهامەتییانـە ئـەوە بـوو كـە لـە 
ناچـار  توركمانـەكان  بەعسـدا  رژێمـی  سـەردەمی 
دەكـران خۆیـان بە عـەرەب ناونووس بكـەن، وێڕای 
داگیركردنی زەویوزارەكانیان لەلایەن دەسەڵاتدارانی 

عێراقەوە. 
لەدوای پرۆسـەی ئازادیی عێراق و نووسـینەوەی 
دەسـتووری هەمیشـەیی، توركمـان وەك كەمینـەی 
نەتەوەیـی هەژمـار نەكـرا، هەربۆیـە لـە پەرلەمانـی 
عێراقـدا تەنیـا یـەك ئەنـدام پەرلەمانـی هەیـە كـە 
ئەویـش لەژێـر كۆنترۆڵی عەرەبەكاندایـە، كەچی لە 
پەرلەمانـی كوردسـتان توركمانـەكان بـە دەنگێكـی 
كەمتـر لـە كـوردەكان دەردەچـن و دەبنـە ئەندامـی 

پەرلەمـان. ئەگـەر كوردسـتان سـەربەخۆ بێـت و 
ناوچـە دابڕاوەكان بخرێنە سـەر كوردسـتان، رێژەی 
دەبێتـە  و  دەگیرێـت  لەبەرچـاو  زیاتـر  توركمـان 
لـەم وڵاتـەدا و دەتوانـێ گشـت  نەتـەوەی دووەم 

مافەكانـی خـۆی بەدەسـت بهێنـێ. 
پێشـمەرگەوە  هێـزی  بەهـۆی  هەروەهـا 
توركمانـەكان دڵنیـا دەبـن كـە جارێكـی دیكە خاك 
بەردەسـتی  ناكەوێتـە  نامووسـیان  و  شـەرەف  و 
تیرۆریسـتان وەك ئـەوەی لـە تەلەعفـەر و چەنـد 

روویـدا.  دیكـە  شـوێنێكی 
 لـە كۆنـەوە پەیوەندییەكی بەهێزی كۆمەڵایەتی 
و برایەتـی هەیـە لەنێوان كـورد و توركمان. زۆربەی 
نیـوە  و  كـورد  نیـوە  ناوچەیـە  ئـەو  خێزانەكانـی 
توركمانـن. واتـا پەیوەنـدی و تێكەڵییەكی خێزانیی 

پتـەو هەیـە لەنێـوان ئـەم دوو نەتەوەیـەدا. 
دەبێتـە  كوردسـتان  وایـە  باوەڕمـان  ئێمـە 

هاوشـێوەی  نەتـەوەكان  هەمـوو  دەوڵەتـەی  ئـەو 
رزگار  پشـتگوێخراوی  و  پەراوێـزی  لـە  توركمـان 
پێدەبەخشـێت.  نەتەوەییمـان  هەسـتی  و  دەكات 
كـە  دووەم  نەتـەوەی  وەكـو  توركمـان  ئـەوكات 
نەتەوەیەكـی دیـار و سـەرەكی دەبێـت، هەمیشـە 
پاڵپشـت و پشـتیوانی دەوڵەتی كوردسـتان دەبن و 
لەچوارچێـوەی ئـەم دەوڵەتەدا بەهێزتر دەبن. ئەمە 

پێدەبەخشـێ. ئیرادەمـان  و  متمانـە  زیاتـر 
لەسـەرەكان،  ناكۆكـی  ناوچـە  گەڕانـەوەی  بـە 
كوردسـتان دەبێتـە پەناگەیـەك بـۆ سـەرجەم ئـەو 
نەتـەوە و كەمینانـەی كـە لـەم ناوچەیـە دەژیـن و 
پشـكی شـێریش بـەر توركمان دەكەوێـت. توركمان 
بـەو شـێوەیە دوور دەكەوێتـەوە لـە شـەڕی تایفی و 
مەزهەبـی و لەژێـر چەتـری دەوڵەتـی كوردسـتاندا، 
لەگەڵ كورد و سەرجەم نەتەوەكانی دی بە ئاشتی 

و تەبایـی وەكـو بـرا دەژیـن.

هێندێـك له‌وانـه‌ی سـاڵ دوانزە مانگ بە تاسـەی 
ژەمێک کەبابی گۆشـتی بەرخەوەن، ھەر كه‌ باسـی 
جەژنـی قوربان كـرا، دەکەونە ڕه‌خنه‌گرتن له‌ ئاژه‌ڵ 
سـه‌ربڕینی رۆژی جـەژن. کاری چاکیـش دەکـەن؛ 
جەژنـی دێرینـی قوربـان و سـەردان و گەردنئـازادی 
بـا هەبـێ و بـەردەوام بـێ، بـەڵام نـەک بـە نرخـی 

سـەربڕینی ئاژەڵی بەسـتەزمان! 
مێژووییـەوە  ڕوانگەیەکـی  لـە  ئەگـەر  ھەڵبـەت 
کارێکـی  ئـاژەڵ  قوربانیکردنـی  بڕوانیـن،  بـۆی 
نیشـاندەری  بگـرە  نییـە،  خراپیـش  ئەوەنـدە 
هەنگاوێکـی گـەورەی بەرەوپێشیشـە لـە مێـژووی 
ئاخـر  قوربانیکردنـدا.  سـرووتەکانی  و  ئادەمیـزاد 
وەک شوێنەوارناسـان و مرۆڤناسـە کولتوورییـەکان 
دەیسـەلمێنن، یەکـەم سـرووتەکانی قوربانیکردنـی 
خـۆی،  مـرۆڤ  خوێنـی  ڕشـتنی  بـە  ئاده‌میـزاد، 
قوربانییەکانـی  یەکەمیـن  پێکـردووە:  دەسـتی 
ئادەمیـزاد ئەو ئاژەڵـە کۆمەڵایەتییە دوو پێیە بووە 

کـە ناویـان لـێ نـاوه‌ مـرۆڤ.

قوربانیكردن وه‌ك توندوتیژییه‌كی پیرۆز

لـه‌ بنه‌ڕه‌تـدا، سـرووتی قوربانیکـردن لەپێنـاوی 
خێـری جڤاکدا بـووە. قوربانیکـردن توندوتیژییەکی 
ناچـاری بـووە لـە پێناوی بـەڵالادان لەسـەر جڤاک؛ 
بـۆ ئـەوەی بـەڵا بەسـەر جڤاکـدا نەبـارێ، دەبووایـە 
بەڵاگەردانـی بـۆ بکرێـت. سـەرەتاکان، ئادەمیـزاد 
لەخـۆی زیاتـر بەڵاگەردانێکـی دیکـەی پـێ ‌شـک 
نەھاتـووە؛ بۆیـه‌ مرۆڤێكـی وه‌ك نوێنـه‌ری جڤـاك 
دیـاری كـردووه‌، تـا له‌جێگـه‌ی هه‌مـوو جڤـاك، ئه‌م 

ببێـت بـه ‌قوربانی.

"قوربانیی جێگرەوە"

كـه‌  ده‌سـته‌واژه‌یه‌كه‌  جێگـرەوە  قوربانیـی   
"گیرارد ڕێنە"، مرۆڤناسـی ناسـراوی فەڕانسەیی، لە 
کتێبـی "توندوتیـژی و پیـرۆز"دا بـه‌كاری ده‌هێنێ و 
له‌ڕێیـه‌وه‌ باس لەو پڕۆسـەیە دەکات کـە بەھۆیەوە، 
مـرۆڤ لەبـری ئـەوەی سـرووتەکانی قوربانیکـردن 
کـرد  ئاژەڵـی  بڕەنگێنـێ،  ئادەمیـزاد  خوێنـی  بـە 
بـە قوربانیـی جێگـرەوەی ئادەمیـزاد. واتـه‌، ئـاژەڵ 
بـوو بـە قوربانیـی جێگـرەوەی مـرۆڤ، مرۆڤێک کە 

بۆخـۆی جێگـرەوەی جڤـاک بـوو. 
بـە  دەکرێـت  بـری جڤـاک  لـە  مـرۆڤ  کاتێـک 
ناودەنـێ  کردەیـە  ئـەم  ڕێنـە،  گیـرارد  قوربانـی، 
"جێگرتنـەوەی یـەک قـات". کاتێـک، لـە قۆناغـی 
دواتـری قوربانیکردنـدا، ئەمجارەیـان ئاژەڵ جێگەی 
ئادەمیـزدا دەگرێتـەوە، گیرارد ڕێنە ئەم ھەنگاوەیان 
 double("دووقـات "جێگرتنـەوەی  دەنـێ  نـاو 
گیـرارد  لێکدانـەوەی  بـە   .)substitution
وەرچەرخانێکـی  دووقـات"  "جێگرتنـەوەی  ڕێنـە، 
چونکـە  ئادەمیـزادە،  مێـژووی  یەکلاکـەرەوەی 
و  خـراپ  شـتێکی  له‌خۆیـدا  خـۆی  توندوتیـژی 
ماڵوێرانكـه‌ر بـووە. كه‌چـی کاتێـک لـە سـۆنگەی 
مێکانیزمـی جێگرتنـەوەی دووقاتـەوە، مرۆڤ توانی 
"خراپـه‌"ی توندوتیژی له‌سـه‌ر مـرۆڤ بڕەوێنێتەوە، 
ئیـدی توندوتیـژی بـوو بـە شـتێکی "چـاک"، بـە 

پیـرۆز. توندوتیژییەکـی 
قوربانیی ئایدیال: ئاژه‌ڵێك هاوتامی مرۆڤ

مـن لێـرەدا ناچمـە سـەر وردەکاریـی ئـەو باسـە 
کـە ئاخـۆ لە چ پڕۆسـەیەکدا بەقوربانیکردنی مرۆڤ 
گـۆڕدرا بـۆ بەقوربانیکردنـی ئـاژەڵ. بـەڵام دەشـێ 

ئـەو  ئاخـۆ  بپرسـینەوە  لەخۆمـان  بەبەردەوامـی 
هەنـگاوە چ بایەخێکـی بـۆ "بەمرۆڤبـوون"ی مـرۆڤ 
هەبـووە؟ وەڵامـی ئـەو پرسـیارەش بـە ھەربارێکـدا 
بدەینەوە، یەک ڕاسـتیی سـاکار بەڵام سامناکی پێ‌ 
لەبیرنابردرێتـەوە، ئەوەی کـە: قوربانیکردنی ئاژەڵ 
درێـژە و یادگاریـی سـرووتی قوربانیکردنـی مرۆڤـە 
ھەر بەدەسـتی مـرۆڤ خـۆی. دیاردەیەکـی جێـی 
شـوورەیی کـە بەشـێوەیەکی ھاودژانـە، مـرۆڤ هەم 
دەخـوازێ خـۆی لـێ نەبـان بـکا و هـەم پێداگـری 
لەسـەر بەیادهێشـتنەوەی دەکا. لـە جەوهـەری ئەم 
پاڕادۆکسەشـدا ئەو ڕاسـتییە خۆی حەشـارداوە کە 
وا دیـارە مـرۆڤ نایـەوێ لـە ناسـێنەی سـه‌ره‌تایی 
خـۆی، وه‌ك "جێگـرەوەی یـەک قـات''، داببـڕێ! 

ئەگـەر لـه‌ سـرووتی قوربانیكردنه‌كانـدا، هـۆی 
جێگۆڕکێـی مـرۆڤ بـە ئـاژەڵ، هۆیەکـی ئەخلاقـی 
بووبێـت )وەک شـەرم یـان بەزەیـی لـە چـاوی پـڕ 
لـە پاڕانـەوەی ئینسـانی قوربانـی( یاخـود هۆیەکی 
ئەژمـاری  بـە  دەسـتپێوەگرتن  )وەک  ئابـووری 
ئەندامانـی جڤـاک(، لـە هەرحاڵـدا، وا دیـارە مـرۆڤ 
"جێگـرەوەی  قۆناغـی  لـە  و  دواتـر  –تەنانـەت 
بـە  ئۆخژنـی  دەمانـە  ئـەو  تەنیـا   - دووقاتیشـدا" 
قوربانیکـردن هاتـووە کـە قوربانییەکـەی ھیچ نەبێ 

لێھ‌اتبێـت!  ئادەمیـزادی  بۆنـی  تۆزێـک 
سـەرنجڕاکێش ئەوەیـە کـە، وەک گیـرارد ڕێنـە 
بە باشـی دەیسەلمێنێ، هەموو ئاژەڵێک نەیتوانیوە 
بخوڵقێنـێ.  مرۆڤـدا  لـە  بەڵاوەگێڕبـوون  هەسـتی 
هەڵبژێـردراوە،  قوربانیکـردن  بـۆ  ئاژەڵـەی  ئـەو 
هێندراوەتـە نـاو جڤاکـی مرۆڤـەوە، قەیرێکـی چـاک 
لـە گـەڵ مرۆڤـەکان هێڵدراوەتەوە تا ئەگـەر ڕەنگی 
مرۆڤیـش نەگـرێ ئەوا بۆنی مرۆڤ بگرێت. تەنانەت 
ئاژەڵـی  ئەفریقـادا  جڤاکەکانـی  لـە  هێندێـک  لـە 
دانیشـتوویەکی  نـاوی  وەک  ناوێکـی  هەڵبژێـردراو 
و  دانـراوە  لەسـەر  خێڵەکەشـی  یـان  گوندەکـە 
بگـرە وەک مرۆڤێکیـش ڕێـزی لـێ‌ گیـراوە، هەمـوو 
ئەمانـەش بـۆ ئـەوەی هەتا ئەو جێیەی کـە دەلوێ، 
گرێدراوییەکی هەسـتەکی لە نێوان ئاژەڵی قوربانی 
و مرۆڤەکانـی دیکـەی جڤاکـدا پێکبھێنرێـت. بـەم 
نوێنـەری  دەبـووە  قوربانـی  ئاژەڵـی  شـێوەیەش، 
ئەندامێکـی جڤـاک و لـە ڕێـی ئەویشـەوە، نوێنەری 
لـەم  ئـا  ڕێـک  جڤاکەکـەی.  و  خێـڵ  تێكـڕای 
ئاستەشـدا بـووە کە مرۆڤ هەسـتی کـردووە ئاژەڵە 
قوربانییەکـە بـۆ جێگرتنـەوەی ئادەمیـزاد دەسـت 
دەدات! وەک گیـرارد ڕێنـە دەگێڕێتـەوە؛ "بۆ ئەوەی 
ئـاژەڵ بـۆ نوێنەرایەتیکردنـی مـرۆڤ بلوایـە، دەبوو 
وەک مرۆڤ هەڵسـوکەوتی لەگەڵ بکرێت". لە خۆڕا 
نییـە کـە ھەرگیـز ئاژەڵـی کێـوی و ناده‌سـته‌مۆ بـۆ 
قوربانیکردن بەکارنەهێنراوە! ئەمەش وەنەبێ تەنها 
بە میراتی ئایینە ئیبراهیمییەکانەوە پەیوەست بێ. 

ئەفسـانەکانی گریکـی کەونـاراش هەر بـەم ئاقارەدا 
خێڵـە  نەریتـی  و  ڕۆمییـەکان  سـرووتی  چـوون.. 
مێکزیکییەکانی بەر لە کۆلۆمبووسـیش هەر هەمان 

ڕاسـتی دەنوێنـن.

ئه‌فسانه‌ی فریادڕه‌س و 
پیرۆزكردنه‌وه‌ی توندوتیژی

ئـەو سـەردەمانەی مـرۆڤ لـە بەرامبـەر هێـزی 
بـۆ  ئاسـمانەکاندا  لـە  بـوو،  دامـاو  سروشـتدا 
هـه‌ر  بـەڵام  "فریـادڕەس"  دەگـەڕا.  فریادڕەسـێک 
بۆخـۆی بـووه‌ سـەرچاوەیەکی دیکـەی تـرس؛ ڕێزی 
تێکـەڵ بـە تـرس. داماوییەکانـی ئادەمیـزاد، هـەر 
جـارەی مرۆڤـی بـە ئاقارێکدا بـردووە؛ قوربانیکردن 
باجێـک بـووە بـۆ ڕەواندنـەوەی ترسـی فریـادڕەس. 
مـرۆڤ ئەفسـانەکانی خـۆی چـێ کـردووە و هـەر 
ڕەوایەتیـی  ئەفسانەکانیشـیدا،  چوارچێـوەی  لـە 
سـرووتەکانی خۆی دابین کردوون. لەڕاسـتیدا تەنها 
شتێک کە دەشێ بگۆڕێ و یەکبین دەشگۆڕێ، تێم 
و تەونی ئەفسـانەکانە: پاسـاوی قوربانیکردنەکان؛ 
دەنـا سـرووتی قوربانیکـردن و دابـی قوربانیکـردن، 
هەروا لە جێگەی خۆیەتی. لەڕێی ئەفسـانەکانەوە، 
پاساو بۆ توندوتیژیی ئەودیو سرووتی قوربانیکردن 
دەهێنرێتـەوە و هـەر ئەوەنـدە! لـەم ڕوانگەیـەوە، 
ئەفسانە چیرۆکی درۆزنانەی بکوژە، کە لە پێناوی 
پاسـاوهێنانەوە بـۆ کوشـتنی قوربانییەکانـی دادێ، 

یەکبیـن بەرهـەم دەهێنرێتـەوە. 
لـە  دەسـتڕاگرتن  ئیبراهیمـدا،  چیرۆکـی  لـە 
وەک  سـەرلەنوێ  ئیسـماعیل،  قوربانیکردنـی 
سـرووتی  بەرزنرخاندنـەوەی  بـۆ  بەڵگەیـەک 
قوربانیکـردن وێنـا دەکـرێ: لەوێـدا خوایـەک هەیـە 
کـە بـە میهرەبانیی خۆی، مەڕێـک دەنێرێتە خوارێ 
و رێگە دەگرێ لە سـەربڕینی ئیسـماعیل بە دەسـت 
باوکـی. لێرەشـەوە، هەمـوو بەچکـەی ئادەمیـزاد، 
بـۆ تاهەتایـە دەکاتـە قەرزاربـاری ڕەحمەتـی خۆی. 
منداڵانێـک کـە دەبـێ چـاو لـە باوکـی ئاسـمانەکان 
بکـەن و وەک ڕێزێکیـش بـۆ چاکەی ئـەو، ئەوانیش 
بـە کوشـتنی یەکبینـی ئاژەڵـەکان، لـە سـرووتی 
چیرۆکـی  لـە  بـن.  بـەردەوام  قوربانیکردنەکانیـان 
ئیبراهیـم و ئیسـماعیلدا، جێگۆڕکێـی قوربانییەکان 
بەپیرۆزکردنـی  نھێنیـی  و  ڕاز  بـە  دەکـرێ 
دزێوتـر،  شـتێکیش  هەمـوو  لـە  قوربانیکـردن. 
ڕازاندنـەوەی کـردەی سـەربڕین بـوو: جوانکردنـی 
مانـای کوشـتن؛ نیشـاندانی سـەربڕینی گیانلەبـەر 
وەک هێمـای ژیانگێڕانـەوە )بـۆ ئیسـماعیل( نـەک 

گیـان ئەسـتاندن لـە گیانلەبەرێکـی تـر! 
خۆ گومان لەوەدا نییە کە ئەفسانەکان چیرۆکی 
پارێـزگاری لـە جیهانی کـۆن بوون. گومـان لەوەش 

نییـە کـە بەشـێوەیەکی مێژوویـی و لـە بەسـتێنی 
)وەک  قوربانیکـردن  سـرووتی  ئەفسـانەکاندا، 
میکانیزمـی بەڵاوەگێـڕی( رۆڵێکی چارەنووسسـازی 
جڤاکەکانـدا  لـە  پارێـزگاری  و  هێشـتنەوه‌  لـە 
قوربانییـەکان،  واتـە  "بەڵاوەگێـڕەکان"  گێـڕاوە. 
دەلیلـی دڵنیایـی ناوخۆیـی و پارێـزەری جڤـاک لـە 
توونابوونی ناوخۆیی و مەترسـیی دەرەکیش بوون. 
هەڵبـەت ئـەوەی نابـێ لەبیـری بکەیـن ئەوەیـە کـە 
بەردەوامبـوون لـە ریچـواڵ و سـرووتی قوربانیکردن 
بـووە:  مەیسـەر  گرینـگ  مەرجـی  بەیـەک  تەنهـا 
بەپیرۆزکردنـی توندوتیـژی. بەردەوامبـوون لەسـەر 
یەکبینـی  تازەکردنـەوەی  قوربانیکـردن،  سـرووتی 
سـۆز و وەفادارییەکـی وشـیارانە یـان ناوشـیارانەیە 
بەرامبەر بە سیحری خوێن و ختووکەی توندوتیژی. 

دڕنده‌یه‌ك، وه‌فادار به‌ زاتی خۆی

ئاژەڵـەوە،  قوربانیکردنـی  لەڕێـی  ئادەمیـزاد، 
مـرۆڤ  قوربانیکردنـی  ھەنووکەیـی  پێویسـتیی 
وەبیرخـۆی دەهێنێتـەوە. دەڵێی قـەدەرە و، مرۆڤ 
دەبێ بۆ تاهەتایە سەرخۆشـی خوێن و خوێنڕشـتن 
بمێنێتەوە. سرووتی قوربانیکردن، میکانیزمێکە بۆ 
مشـتوماڵدانەوەی هەسـت و، جۆشـدانەوەی گیانی 
مرۆڤکوژیـی دێرینـی ئادەمیـزاد لـە ڕێـی پڕۆڤـەی 
ئاژەڵکوژییـه‌وه‌! له‌خـۆوه‌ نییه‌ زانا و توێژەری وەک 
گیـرارد ڕێنـه‌، هیـچ جیاوازییەکـی بنەڕەتـی و جێی 
بایـەخ لە نێوان کولتوورە مرۆڤ بەقوربانیکەرەکان 
ئێسـتاش  یـان  کـە پێشـتر  ئـەو کولتوورانـەدا  و 
خەریکـی قوربانیکردنـی ئاژەڵن، نابینێتـەوە. ڕێنە 
هۆیەکانـی  کولتوورەکـەدا  هـەردوو  "لـە  دەڵـێ؛ 
قوربانیکـردن و میکانیزمـی هەڵبژاردنـی قوربانـی، 

لـە بنەڕەتـدا وەکـوو یـەک وان"! 
ئێسـتا رەنگـە ئـەو ڕاسـتییە تاڵانـەی سـەرەوە 
بڕیـک هەژێنـەر بێنـە بەرچـاو. بـەڵام هەژێنەرتـر 
ئەوەیـە کـە کاتێـک چاوێکـی خێـرا بەدەوروبـەری 
خۆمانـدا دەگێڕیـن؛ دەبینیـن کـە پـاش تێپەڕینـی 
هەزاران سـاڵ، هێشـتاش هەست ناکەیت گۆڕانێکی 
ئەوتۆ بەسـەر مرۆڤدا هاتبێ؛ هێشـتاش سـەربڕینی 
به‌نـاوی  وه‌همێـك  ھێشـتاش  هەرمـاوە.  مـرۆڤ، 
"شـەرەف" دەکرێ ببێته‌ پاسـاوی ڕشـتنی خوێنی 
کـەس  سـەدان  دەکـرێ  هێشـتاش  ئینسـانێك. 
بەهێمنـی ڕاوەسـتن و چـاو لـە لاقەفرتـەی دەمـی 
گیاندانی لەسـێدارەدراوان بکەن. هێشـتاش دەشـێ 
مرۆڤێـک خـۆی به‌خه‌ڵكـی تـردا بتەقێنێتـەوە بـۆ 
ئـەوەی پێـی بچێتـە بەهەشـت. هێشـتاش دەشـێ 
هـەزاران مرۆڤـی بێتـاوان لـە پێنـاوی ئامانجێکـی 
پووچـدا کۆمەڵکوژبکرێـن. هێشـتاش دەکـرێ لـە 
پێنـاوی خـودادا –جا ئاسـمانی بێت یان زه‌مینی-، 

مافـی ژیـان لـە ملیۆنـان ''مه‌خلوقـی خـودا'' زەوت 
بکرێـت. بەڕاسـت، بـەو هەمـوو سـەدە و هـەزارەی 
وەرسووڕاوە، چ شتێک لە زاتی ئادەمیزاد گۆڕاوە؟! 
مـرۆڤ  پێشـكه‌وتنی  بـواردا  یـه‌ك  لـه‌  هه‌ڵبـه‌ت 
به‌رده‌وامـی  گه‌شه‌سـه‌ندنی  هه‌ڵنه‌گـره‌:  حاشـا 

توندوتیـژی! ئه‌نجامدانـی  ته‌كنه‌لۆژیـای 

''گورگی مرۆڤ'' و ئه‌فسانه‌ی ڕزگاری

بـۆ  سـەرەتایی  مرۆڤـی  کەونـارای  پاسـاوی 
هێـزی سروشـت،  بـە  ئاڕاسـتەدان  قوربانیکـردن، 
ڕاگرتنـی دڵـی خـواکان و دواجـار جۆشـدانەوەی 
هەمیشـە  بـووە.  جڤـاک  دەسـتەجەمعیی  ڕۆحـی 
شتێک هەبووە کە مرۆڤ باجی پێداوە؛ قوربانیدان 
جۆرێـک بـووە لـە باجـدان لـە پای ترس لە شـتێک 
و سـڵەمینەوە لـە هێزێـک کـە دەشـێ وێرانکـەر 
بێـت. هەمـوو جارێکیش ئەم هێـزە وێرانکەرە، ئەم 
فاکتەرە قوربانیخوازە، ڕەگەزێک بووە لە دەرەوەی 
ئیـرادەی ئادەمیـزاد - یـان هیـچ نەبـێ بەوشـێوەیه‌ 
وێناکـراوە. بـەڵام ئەمـە گـەر وەهمیـش نەبێ، هیچ 
نەبـێ خۆگێلکـردن لـە زۆرینـەی هەقیقەتـە. ئاخـر 
تۆمـاس ھۆبـز گوتەنـی؛ مێـژووی پـڕ لـە ڕەنجـی 
ئادەمیـزاد پێمـان دەڵـێ: "گورگـی مـرۆڤ، مـرۆڤ 
بـۆ خۆیەتـی". ئـەوەی مـرۆڤ بـە مرۆڤی کـردووە، 
هیـچ هێزێکـی دەرەکی پێی نەکـردووە. بۆیە ڕەنگە 
ئـەوەش کـە دەبـێ مـرۆڤ لێـی بسـڵەمێتەوە ھەر 
لـە ناخـی مـرۆڤ خۆیـدا بێـت! ئـەوە لـە کاتێکـدا 
زۆربـەی ئـەو ڕێوشـوێنانەی مـرۆڤ گرتوونیـە بەر، 
پێـش هەموو شـتێک لە خزمەتی دوورخسـتنەوەی 
بەرپرسیارێتی لەسەرشانی ئادەمیزاد خۆیدا بوون!
ئەگـەر  دەترسـین،  شـتێک  لـە  ئەگـەر  دەنـا 
بـەدووی ڕزگارییەوەیـن لـە دەسـت شـتێک، ئـەو 
شـتەی لێـی تۆقاویـن، ئـەو شـتە دەشـێ پێـش 
بـێ.  خۆمانـدا  ناخـی  نـاو  لـە  شـوێن،  هەمـوو 
"سـەرچاوەی شـەڕ و خراپـە" لـە دەرەوەی مرۆڤـدا 
نییـە. بەڵاگەردانـی مـرۆڤ دەشـێ تەنهـا مـن-ی 
ناخـی مـرۆڤ خۆی بێـت. نیچە گوتەنـی؛ "خود-ی 
]ناخـی[ منـە ئـەو شـتەی کە دەبـێ بەسـەریدا زاڵ 
بیـن. هـەر خود-ی منە ئەو شـتەی ئابڕووی مرۆڤی 
بردووە". ئاسـمانەکان کەسـیان لێ نییـە. ته‌نانه‌ت 
ئـه‌و كه‌سـه‌ش كـه‌ نیچـه‌ پێـی ده‌ڵـێ ''مه‌جـازی 

شـاعیرانه‌''.
 نیچـە گوتەنـی؛ "مرۆڤە ئەو شـتەی کە دەشـێ 

بەسـەریدا زاڵ ببین"!
کەواتـە، "جەژنـی قوربـان"، وەک بیانوویەک بۆ 
شـادی و گەردنئـازادی، بـا ببـێ و بمێنـێ. بەڵام نا 
بـۆ ''سـرووتی قوربانیکـردن"؛ بـۆ نەریتـی کوشـتن 

و خوێنڕشتن!

سیناریۆ هەرە بەهێزەكە كامەیە؟

هێزێكــی   ،2003 تەممــوزی  4ی  لــە 
ئەمریكــی بە هاوكاریــی هێزێكی تایبەتی 

یەكێتــی بە فەرماندەیی پاڤــڵ تاڵەبانی، 
هەڵیانكوتایــە ســەر بارەگایەكــی بەرەی 

توركیــا بــە وردی ئــاگای لــە جموجۆڵە 
تەنزیمــی و ســەربازییەكانی پەكەكەیــە لــە 
ناوچەكانــی ژێــر نفــوزی یەكێتــی و لەوەش 
نیگەرانە. لە ناوەڕاســتی شــوباتی ئەمســاڵ 
هەمان ئیلنوور چەڤیك )كە ئێستا راوێژكاری 
باڵای سەرۆككۆماری توركیایە(، رایگەیاند كە 

بەمزووانە سەركردەیەكی گەورەی پەكەكە لە 
كوردســتانەوە رادەســتی توركیا دەكرێتەوە. 
هــەر زۆریشــی پــێ نەچــوو كە لــە رێگەی 
نوێنەرایەتیــی یەكێتی لــە توركیاوە، بەناوی 
راوێژكاری ئەردۆغان هاتە ســلێمانی و چاوی 
بە مــام جەلال كــەوت! لە میدیــای فەرمیی 

توركمانــی لــە ســلێمانی و تورگەیــان 
لەســەر 11 ئەفســەر و پلــەداری تورك 
كرد و دوای 60 سەعات ئازادیان كردن.. 
ویكیلیكــس،  بەڵگەنامەكانــی  بەپێــی 
جــەلال تاڵەبانی كە هــاوكار و ئاگاداری 
هاتنــی ئــەو ســەربازە توركانــە بــوو، 
خەبــەری لەو ئەفســەرە توركانە دابوو، 
بــە ئەمریكییەكانــی گوتبوو كــە ئەوانە 
بۆ كوشــتنی عەبدولڕەحمان مســتەفای 
پارێزگاری كەركووك هاتوون. كوڕەكەی 
ئــەو  ڤیدیــۆ  كامێــرای  بــە  تاڵەبانــی 
دیمەنانــەی تۆمــار كــرد و لــە رێگــەی 
ئیلنوور چەڤیكی رۆژنامەنووسەوە دزەی 
پێكردە ناو میدیای توركیا. سەیر ئەوەیە 
لــەم رووداوەی ئێستاشــدا كە دوو میتی 
تورك گیــراون و بووەتە هۆی دەركردنی 
نوێنەری یەكێتی لــە توركیا، هەمان ناو 

)ئیلنوور چەڤیــك( بە جۆرێك دێتە ناو 
باسەكەوە.

ســیناریۆی یەكەم ئەوەیە كە یەكێتی 
نیشــتمانی لە رێگــەی گوتەبێژەكەیەوە 
رایگەیانــدووە گوایــە خەرقێكــی ئەمنی 
روویــداوە )بێ ئەوەی بگوترێ خەرقەكە 
كــێ كردوویەتی؟ پەكەكــە كە میتەكانی 
رفانــدووە، یــان توركیــا كــە میتــی بۆ 
ســلێمانی نــاردووە؟( و رووداوەكە هیچ 
پەیوەنــدی بەوانەوە نییە، بەڵام ســەیر 
ئەوەیە توركیا داوای كەسە رفێنراوەكانی 
لە یەكێتی دەكاتەوە، نەك لە حكومەتی 

هەرێمی كوردستان!
ســیناریۆی دووەمیــش هەر هــی ناو 
یەكێتییــە، بەڵام رەســمی نییە و دەڵێ 
ئــەو دوو میتــە پێشــتر بــە ئاگاداریــی 
یەكێتــی لەگــەڵ پەكەكــە كۆبوونەتەوە 

و ئەمجــارە ویســتوویانە بــێ ناوبژیكەر 
دانیشــن و پەكەكــە رفاندوونی. ئەوەش 
ئەگــەر  چونكــە  لاوازە،  ســیناریۆیەكی 
بەڕاستی گفتوگۆ لەنێوان پەكەكە و میتدا 
هەبووبێت، پەكەكە بــۆ بیانڕفێنێت؟ بۆ 
گفتوگــۆ لە قەندیل دەبێ و لە ســلێمانی 
نابێت؟ دوو كارمەندی میت چۆن دەتوانن 

گفتوگۆیەكی وا گەورە بەڕێوە بەرن؟
ســیناریۆی ســێیەم هــی پەكەكەیــە 
كــە هــەم دەیــەوێ بەســەرێكدا ئۆباڵی 
رووداوەكە لە ئەستۆی یەكێتی لابەرێت و 
بڵێت خۆم شــتەكەم دۆزیوەتەوە و خۆم 
كەســەكانم دەســتگیر كردوون كە گوایە 
بۆ تیرۆر كردنی جەمیل بایك هاتوونەتە 
سلێمانی! دوو كارمەندی بێ چەكی میت 
و تیرۆركردن و رفاندنی كەســێكی وەك 

جەمیل بایك؟!

یەكێتیــش بڵاوبــووەوە. پێدەچــێ ئیلنوور 
چەڤیك ئاگاداری هەندێك شت بووبێ كە لە 
نێــوان توركیا و بەشــێكی یەكێتیدا لەئارادا 
بــووە. بەڵام دیســانیش ئەگەر شــتێكی وا 
لەئــارادا بووبێــت، ئــەوا ئــەو كارە بە دوو 
كەس ناكرێت وەكوو پەكەكە بانگەشــەی بۆ 

دەكات!
بۆیە دەشــێ ئــەو دوو میتە كاریان ئەوە 
بووبێت كە زانیاری لەسەر بنكە و بارەگاكانی 
پەكەكە كۆبكەنەوە، بە تایبەتیش كە ئیشیان 
لە ســلێمانی تەواو بــووە و چوونەتە رانیە! 
ئامانــج ئەوە بووە كە توركیا ئۆپەراســیۆن 
لەناو قووڵایی ســلێمانی ئەنجام بدات، بەڵام 

هەر دیســان لەســەر دەســتی یەكێتی )كە 
دەگوترێ میتەكان پێشتر لەلایەن ئاسایشی 
رانیەوە دەستگیركراون و دوای لێكۆڵینەوە، 
رادەســتی پەكەكە كراون( كارەكە نیوەچڵ 
ماوە. هەر بۆیەشــە توركیا لەو مەسەلەیەدا 
یەكێتــی بە بەرپرســیار دەزانێــت و داوای 

كارمەندەكانی میت لە یەكێتی دەكاتەوە!
هــەر یەك لەو ســیناریۆیانەی ســەرەوە 
راســت بــن یان هەڵــە، فاكتێكــی گرنگیان 
تێدایــە كــە ئەویــش ئەوەیــە یەكێتــی لــە 
ئەنجامی سیاسەتی پێداهەڵگوتن بە پەكەكە 
لە رقی پارتی، بەشــێكی زۆری رای گشــتی 
و تەنانەت كادیرەكانی خۆیشــی پێشكەشی 

ســیناریۆیەكی  هــەر  كــردووە.  پەكەكــە 
سیاسی و ســەربازی كە پەكەكە مەبەستی 
بێت، بــە هاوكاریــی خەڵكی ئــەو ناوچانە 
ئەنجامــی دەدات، جــا چ گرتنــی دوو میت 
بێــت بــۆ تێكدانــی پەیوەندیــی توركیــا و 
یەكێتــی، یان بەگژیەكدا كردنــی هێزەكانی 
رۆژهەڵاتی كوردســتان و خەڵكــی دەڤەری 
بناری هەڵگــورد! پەكەكە هەموو ئەوانە بە 
هاوكاریــی ئەو كەســانە دەكات كــە كادیر، 
لایەنگــر و تەنانــەت بەرپرســی ناوچەیــی 
یەكێتین. بۆیە دەبــێ یەكێتی ئەوەی خۆی 
بــۆ ئێرانی نــاكات، رێگــە نــەدات پەكەكە 

لەناوچەی نفوزی ئەودا بۆ ئێرانی بكات.

ئــەوە چەندیــن مانگە هــەر كۆبوونەوە 
دەكرێت بۆ ئەوەی دوا هەڵوێســتی گۆڕان 
لەســەر كاراكردنــەوەی پەرلەمــان بزانرێ 
چییە؟! راســتییەكەی هەڵوێســتی گۆڕان 
هەر لە ســەرەتاوە ئاشــكرا بوو، كوشتنی 
كات لە پێناوی كارانەكردنەوەی پەرلەمان، 
ئەوە پوختەی هەڵوێستی گۆڕانە. تا پارتی 
مەرجــی هەبوو ئەوان داوای كاراكردنەوەی 
بێمەرجیان دەكرد، كە پارتی مەرجی نەما 
ئەوان مەرجیان دانا! تا پارتی دەیگوت با 
حیزبەكان لەدەرەوەی پەرلەمان رێكبكەن، 
ئــەوان دەیانگوت نەخێــر لەناو پەرلەمان، 
دەرەوەی  لــە  دەڵێــن  ئێســتا  كەچــی 
پەرلەمــان! بزووتنــەوەی گــۆڕان توانــای 
بڕیــاری سیاســی نەمــاوە. بــەڵام دوایین 
هەڵوێســتیان ســەبارەت بە گشتپرسی بۆ 
سەربەخۆیی جورئەتێكی سیاسی گەورەیە 
و نیشانەی ئەوەیە سەركردەكانی ئێستای 
گۆڕان كــە زۆربەیان نزیكەی پەنجا ســاڵ 
خەباتیان بۆ ســەربەخۆیی كردووە، دەڵێن 
ئەگەر گشتپرســی كــرا، دەڵێــن بەڵێ بۆ 
ســەربەخۆیی. چاوەڕوانــی زیاتــر لەوە لە 
گۆڕان مەكەن و دوای گشتپرسی پەرلەمان 
كارا بكەنــەوە، ئەوكاتــە رەنگبــێ گۆڕان 

بتوانێ بڕیار بدات.

دوا هەڵوێستی 
گۆڕان!

پشتی پەردەی گرتنی دوو 
میتەكەی توركیا

ئەنجامدانــی گشتپرســی لە كەركــووك، لە 
واتایەكدا جێبەجێكردنــی ماددەی 140 دەبێت 
كە ســاڵانێكە حكومەتە یەك لەدوای یەكەكانی 

بەغدا پەكیانخستووە. 
زۆربەی بەرپرســە سیاسی و سەربازییەكانی 
كوردیــش بە ئــاگان لــەوەی كە هێشــتنەوەی 

دوورگەیــەك بۆ داعش لــە حەویجە، لە چمكی 
باشــووری خۆرئــاوای كەركووك، ســتراتیژێكی 
غەیــری شــەڕی تیــرۆری لەپشــتە! ئەویــش 
رێخۆشــكردنە بــۆ گەڕانــەوەی ســوپا و هاتنی 
حەشدی شــەعبی بۆ كەركووك. پرسیار لێرەدا 
ئەوەیــە كە ئایا بــەر لە 9/25 ئەو ســتراتیژە 

هەرێمــی  هاونیشــتمانیانی  ئەیلــول  25ی 
كوردســتان دەڕۆنە سەر ســندووقەكانی دەنگدان 
بــۆ ئــەوەی چارەنووســی خۆیان دیــاری بكەن. 
بەپێچەوانــەی گشتپرســییەكەی بەریتانیــا كــە 
لــە رۆژی 2016/6/23 بەڕێوەچــوو، ئەنجامــی 
و  كورســتان چاوەڕوانكــراوە  گشتپرســییەكەی 
زۆرینــەی خەڵك دەنگ بــە جیابوونەوە لە عێراق 

دەدەن.
هەرێمی كوردستان و بەریتانیا هەرچەندە دوو 
پێكهاتەی تــەواو جیاوازن لە دوو جوگرافیای زۆر 
جیاوازتر، بەڵام ئەو كێشــانەی كە دوای پرۆسەی 
جیابوونــەوەی بەریتانیــا لە یەكێتــی ئەوروپا ) 
برێگــزت( ســەریان هەڵداوە و دەبێت چارەســەر 
بكرێــن، هاوشــێوەی ئــەو كێشــانەن كــە دوای 
گشتپرســی هەرێمی كوردستان لەگەڵ حكومەتی 

عێراق روودەدەن.
بەریتانیــا مــاددەی 50ی لێســبۆنی كــردە 
بەڵگە بــۆ ئەنجامدانی گشتپرســیی جیابوونەوە 
لــە یەكێتــی ئەوروپــا و هەرێمی كوردســتانیش 
دیباجەی دەستووری عێراقی كردووەتە بەڵگە بۆ 

بەڕێوەبردنی گشتپرسی.

 دوو ساڵ دانوستاندن
بەپێــی ماددەی 50ی لیســبۆن، ئەگەر هاتوو 
ئــەو ماددەیە لەلایەن وڵاتێكەوە كارا بكرێت، ئەوا 
دەبێت لە ماوەی دوو ساڵ دانوستاندندا، كێشەكان 

لەنێــوان ئەو وڵاتە و یەكێتی ئەوروپا چارەســەر 
بكرێن و رێككەوتنێكی نوێ بێتە ئاراوە. بەرپرسانی 
هەرێمی كوردستانیش چەندین جار جەختیان لەوە 
كردووەتەوە كە ئەنجامدانی گشتپرســی بە مانای 
راگەیاندنی دەستبەجێ سەربەخۆیی نییە و ئەوە 
پەیوەســتە بە دانوســتاندنەكانیان لەگەڵ بەغدا. 
هەرچەندە هێشــتا رانەگەیێنراوە، بەڵام پێدەچێ 
دوای راگەیاندنــی ئەنجامــی گشتپرســیی مانگی 
ئەیلول، هەرێمی كوردستان چوارچێوەیەكی كاتی 
بۆ چارەســەركردنی كێشــە هاوبەشەكانی لەگەڵ 
عێراق دیاری بكات. دەكرێ وەك بەریتانیا ماوەی 
دوو ســاڵ بۆ جیابوونــەوە لەگەڵ عێــراق دیاری 
بكرێت بۆ ئەوەی هەم كێشەكان چارەسەر بكرێن 
و هەم هەرێمی كوردســتان سیســتەمی ئابووری 
و سیاســیی خــۆی بۆ ئــەو جیابوونەوەیە ئامادە 
بكات. ئــەوەی لێرەدا گرینگە، ئەوەیە كە هەندێ 
لــە وەزیرەكانی حكومەتی بەریتانیا جگە لەو دوو 
ساڵ دانوستاندنە، خوازیارن ماوەی سێ ساڵ وەك 
قۆناغــی راگوزەر دەستنیشــان بكرێت بۆ ئەوەی 
برێگزێت كەمترین زیان بــە ئابووری و بازرگانیی 

بەریتانیا بگەیەنێت.
دیســان دانانــی قۆناغــی راگــوزەر لەنێــوان 
حكومەتی عێراق و حكومەتی باشووری كورستان 
پێدەچێــت زۆر پێویســت بێت، چونكــە لەڕووی 
ئیــداری و لە ئاســتی نێودەوڵەتیدا، بــۆ ئەوەی 
دەوڵەتــی باشــووری كوردســتان وەك وڵاتێكــی 

بەر لە گشتپرسی، 
كەركووك دەتەقێتەوە؟

كورێگزێت

بــە تــەواوی جێبەجێ دەكرێت یــان نا؟ ئەگەر 
وابێــت، گونجاوتریــن ســیناریۆی گەڕانــەوەی 

سوپا- هاتنی حەشد كامەیە؟

كەركووك و گشتپرسی

نەجمەدیــن كەریم پارێــزگاری كەركووك لە 
تازەتریــن لێدوانیدا رایگەیانــدووە كە ئەوان لە 
كەركووك گشتپرسی دەكەن. لە بەینی عەرەب 
و توركمانەكانیشــدا، بەرەی توركمانی زیاتر لە 
هەمووان دژی گشتپرســی دەردەكەوێت. بەپێی 
ئامارەكانی هەڵبژاردنی ســاڵی 2014، ژمارەی 
دەنگــی یەكێتــی+ پارتــی لــە كــۆی 570759 

دەنگی سندوقەكان، 273040 دەنگ بووە.
و  توركمــان  كــە  دابنێیــن  وای  ئەگــەر 
عەرەبــەكان دەنــگ بــە نەخێــر دەدەن، ئــەوا 
لەبەرامبــەر دەنگی بەڵێــی گریمانەیی كورددا، 
71492دەنگــی بــەرەی توركمانــی و 53796 
دەنگی ئیئتیلافی ئەلعەرەبییە و 38328 دەنگی 
ئیئتیلافی عەرەبــی كەركووك هەیە كە دەكاتە 
163616 دەنــگ. دیارە بەهــۆی ئاوارەبوون و 
كۆچــی ناوخۆیــی و دەرەكــی بەهــۆی جەنگی 

داعــش و تەنانەت زیادبوونــی دەنگدەری نوێ، 
ئەو ژمارانە دەگۆڕێن.

لــە ســیناریۆیەكی دیكەشــدا بەشــێك لــە 
توركمان و عەرەبەكان پشتگیریی دەنگی بەڵێ 
دەكــەن و بەشێكیشــیان بــە تایبەتــی بەرەی 
بەوجــۆرەش  و  دەكات  بایكۆتــی  توركمانــی 

ژمارەی دەنگی نەخێر زۆر كەمتر دەبێتەوە.

بەغدا و گشتپرسی لە كەركووك

حكومەتی ناوەندی هیچكات نەیشاردووەتەوە 
كــە دەیەوێت هێزەكانی پێشــمەرگە بگەڕێنەوە 
پێــش قۆناغــی هاتنــی داعــش و لــە ناوچــە 
كوردســتانییەكانی دەرەوەی هەرێم پاشەكشــە 
بكــەن، بەڵام دەزانێت ئەمرێكــی واقیع هەیە و 
تەنهــا بە داواكردن بۆی ناچێتە ســەر. كەوابوو 

چی دەكات؟
هەنگاوی یەكەمی بەغدا دانوســتاندن دەبێت 
و هەوڵ دەدات لەڕێی دانوستاندنەوە ئەنجامدانی 
گشتپرسی لە كەركووك بە دەردی مادەی 140 
بەرێــت. ئەگەر ئەمەش ســەری نەگرت ئەوســا 
هەوڵــی زیادكردنــی دەنگی نەخێــر دەدات. بۆ 

ئــەوەش جگە لە دانوســتاندن لەگەڵ عەرەب و 
توركمانــەكان، هەوڵی كاریگەری دانان لەســەر 
كورد لەڕێی ناونووســكردن لە حەشدی شەعبی 

و تەهدیدی بڕینی مووچە دەدات.
كارتی بڕینی مووچــە یەكێكە لە بەهێزترین 
كارتەكانــی حكومەتــی بەغــدا بــۆ زیادكردنی 
دەنگــی نەخێر لە گشتپرســییەكەی كەركووك. 
بەپێــی ئامارێكی ناڕەســمی نزیكەی 70 هەزار 
مووچەخــۆری كەركــووك لە بەغــداوە مەعاش 
وەردەگرێت كە ئەمەش بۆ ئەنجامی گشتپرســی 
لە كەركووك، ژمارەیەكی یەكلاكەرەوە دەبێت.

فەوزای ئەمنی و گەڕانەوەی سوپا
"لــە هەر فــەوزا و بێ نەزمییەكــدا نەزمێك 
شــاراوەیە" و دەركەوتنــی فەوزایەكــی ئەمنی 
لــە كەركــووك دەتوانێــت ئەو نەزمە سیاســی 
كــە  بــكات  بەغــدا  پێشكەشــی  ئەمنییــە  و 
چاوەڕوانیەتــی. باشــترین رێــگاش بــۆ ئەمــە 
دزەكردنــەوەی  دووبارەبوونــەوەی ســیناریۆی 

داعشە بۆ ناو كەركووك.
ئەگــەر ژمارەیەكــی گریمانەیــی وەك 100 
چەكداری داعش، هاوشێوەی ساڵی 2016 بێنە 

ناو كەركووك و فەوزایەكی ئەمنی دروستبكەن، 
ئەوســا حەشــدی شــەعبی و ســوپای عێــراق 
دەتوانــن وەك هێزێكــی فریــادڕەس بێنــە ناو 

كەركووك و لەوێ بمێننەوە.
هێشتنەوەی داعش لە حەویجە و جموجۆڵی 
گوماناویــی داعــش لەوێــوە بــۆ ناوچەكانــی 
باشــووری خۆرهەڵاتــی هەرێمــی كوردســتان 
ئەویش لە كاتێكدا كە سوپا و حەشدی شەعبی 
لــە ســێكوچكەی تكریــت - بەشــیر- ئامرلــی 
دەتوانن بە ئاســانی گرفت بۆ هاتوچۆی داعش 
دروســتبكەن، نیشــانەی ئەوەن كە ســتراتیژی 
راســتەقینەی بەغدا گەڕانەوەیــە بۆ كەركووك. 
باشــترین رێــگای ئەمــەش، ئەوەیــە كە وەك 
فریــادڕەس بگەڕێتەوە نەك وەكوو هێزێكی دژە 

كورد.
رەنگە پێش گشتپرســی، فەوزایەكی ئەمنی 
لــە كەركووك بخولقــێ. چونكە ئــەو فەوزایە، 
نەزمێكــی ویســتراوی لــێ دەكەوێتــەوە. جــا 
پێویســتە هەرێمی كوردســتان حیسابە ئەمنی 
و سیاســییەكانی خــۆی بۆ رێگرتن لە دۆخێكی 

گریمانەیی وەها بكات.

سەربەخۆ لە ئاستی ناوخۆ و نێودەڵەتیدا مامەڵە 
بكات، پێویستە زۆر ئامادەكاری بكات. چاپكردنی 
دراو و دانانــی بانكــی ناوەنــدی و دەركردنــی 
پاســپۆرت و رێكخســتنی كاروبــاری دەرەوە لــە 
ناوەنــدە نێودەوڵەتییەكان و وڵاتــە جیاوازەكان، 

پێدەچێت كاتێكی زۆری پێویست بێت.

مافی نیشتەجێبوون
3.2 ملیۆن ئەوروپی ئێستا لە بەریتانیا دەژین 
و 1.2 ملیــۆن بەریتانیــش لە وڵاتانــی ئەوروپی 
نیشــتەجێن. بەپێی یاساكانی یەكێتی ئەوروپا تا 
پێــش ئــەوەی بەریتانیا بەتەواوەتــی لە یەكێتی 
ئەوروپا جیابێتــەوە، هاووڵاتیانی هەردوولا بۆیان 
هەیە سەربەســتانە لە هــەر وڵاتێك كە بیانەوێت 
ژیانیان بەســەربەرن و مافەكانیشــیان پارێزراوە، 
هەڵبەت هاتوچۆی ئەو كەسانە پێویستی بە ڤیزا 
نییــە، بەڵام ئەگەر هاتوو بەریتانیا بە كردەیی لە 
یەكێتی ئەوروپا جیابووەوە، چارەنووســی ئەوانە 
چــی دەبێت؟ ئەم پرســە ســەرەكیترین بابەتی 
دانوستاندنەكانی برێگزێت بوو كە لە 2017/6/19 
دەستیپێكرد. تا ئێستا دوو خولی دانوستاندنەكان 
بەڕێوەچوون و لەسەر ئەو پرسە هەندێ پێشكەوتن 
بەدەستهاتووە. بەریتانیا پێشنیازی كردووە مافی 
نیشتەجێبوون بەو ئەوروپیانە بدات كە 5 ساڵ لەو 

وڵاتە ژیان بەسەردەبەن.
كێشــەی هاتوچــۆی هاووڵاتیانــی عێراقــی و 
هەرێمــی  جیابوونــەوەی  دوای  كوردســتانیش 
كوردســتان بــە كردەیــی ســەرهەڵدەدات. جگە 
لە خەڵكی ئاســایی، هەندێ كەســی وەبەرهێن و 
پسپۆڕ لە بوارە جیاوازەكان و مامۆستایانی زانكۆ 
دوای تێكچوونی رەوشی ئەمنیی عێراق لە 2005 
روویــان لە كوردســتان كــرد. چارەنووســی ئەو 
كەسانە دەبێتە كێشــەیەكی هاوشێوەی كێشەی 
نێوان بەریتانیا و یەكێتی ئەوروپا. ئایا كەســانی 
عێراقی دوای سەربەخۆیی كوردستان پێویستیان 
بــە ڤیــزا هەیــە بۆئــەوەی ســەردانی دەوڵەتــی 
كوردســتان بكەن؟ ئەی بۆ كەســە بەكەڵكەكان 
عێراقییــەكان  تێكنۆكراتــە  و  شــارەزایان  وەك 
لەگەڵیــان  كوردســتان  هەرێمــی  مامەڵــەی   ،

چــۆن دەبێــت؟ رەنگــە دەوڵەتــی ســەربەخۆی 
باشــووری كوردستان هاوچەشنی بەریتانیا مافی 
نیشــتەجێبوونی هەتاهەتایی بەو كەســانە بدات 
و لەبەرامبــەردا دەبێت وەها مافێك بە كەســانی 
بــازرگان و وەبەرهێنەری كــورد لە بەغدا بدرێت. 
چونكە لەم چەند ساڵەی رابردوودا وەبەرهێنەری 
زۆر لــە هەرێمی كوردســتانەوە وەبەرهێنانیان لە 
شارەكانی دیكەی عێراق كردووە و پێویستیان بە 
گەرەنتــی مانەوەیــە بۆ ئەوەی لە پــرۆژە و كارە 

بازرگانییەكانیان بەردەوام بن.
جگە لەوەش عێــراق گەورەترین بازاڕی كاڵای 
پیشەســازی و كشتوكاڵی و گەشتیاریی هەرێمی 
كوردســتانە، لەبەر ئەوە بــۆ بەرژەوەندیی خۆی، 
باشووری كوردستان رەنگە لە داهاتوودا كارئاسانی 
بكات و بەبێ ڤیزا رێگە بە عێراقی بدات سەردانی 

كوردستان بكەن و بەپێچەوانەشەوە.

یەكێتی گومركی و بازاڕی ئازاد
كێشــەی گرینگــی دیكەی ســەرەكی لەنێوان 
بەریتانیــا و یەكێتی ئەوروپا، چۆنیەتی مامەڵەی 
بەریتانیایە لەگەڵ بازاڕی یەكگرتووی ئەوروپا كە 
تا ئێســتا لەبەردەستی بووە. ئەوروپا گەورەترین 
بــازاڕی كاڵا بەریتانییەكانــە كە تا ئێســتا بەبێ 
پێدانی هیچ باج و رەسمێكی گومرگی سوودمەند 
بووە لەو بازاڕە گەورەیە، بەڵام دوای جیابوونەوە، 
وڵاتانی ئەوروپی دەتوانن پێناسەی گومرگی بەسەر 
بەریتانیادا بسەپێنن. ئێستا لە دانوستاندنەكاندا، 
بەریتانیا دەیەوێت هەرچۆنێك بێت تووشــی ئەو 
كێشەیە نەبێت و بگەنە رێككەوتنی بازرگانیی ئازاد 
لەگــەڵ وڵاتانی ئەوروپا، چونكــە ئەوە دەتوانێت 
بەرژەوەندییــە ئابوورییەكانی بەریتانیا بپارێزێت. 
سەبارەت بە هەرێمی كوردستان و عێراق، پرسی 
سەپاندنی پێناســەی گومرگیی زیادە بەسەر ئەو 
كاڵایانەی لە هەرێمی كوردستانەوە دەڕۆن بۆ عێراق 
و هەروەها جیاوازیی ئەو پێناسە گومرگییەی كە 
لە دەروازە ســنوورییەكان لە هەرێمی كوردستان 
جێبەجێ دەكرێن لەگەڵ ئەوانی عێراق لە باشوور، 
بووەتــە كێشــەیەكی گەورە كە زیانــی گەورە لە 

قەبارەی بازرگانیی هەردوولا داوە.

شــێوازی كاری بازرگانــی لە نێوان باشــووری 
كوردســتان و عێــراق، هاوچەشــنی بەریتانیــا 
و یەكێتــی ئەوروپــا پرســێكی گەورەیــە. لەبەر 
هەڵكەوتەی جوگرافیی هەردوو وڵات و پێویستیی 
هەردوو لایەن بە یەكتر، لەڕووی كاری بازرگانییەوە 
پێدەچێــت ئــەو دوو لایەنــە چارەیەكیان نەبێت، 
جگە لەوەی بگەنە رێككەوتنی بازرگانیی ئازاد لە 
نێوانیاندا و یەكخستنی پێناسە گومرگییەكانیان. 
عێراق پێویستی بەوە هەیە دەستی بگاتە رووسیا 
و ئۆكراینــا و چەندین وڵاتی ئۆراســیایی دیكە و 
لەوانەش گرینگتر دەریای ناوەڕاست و توركیا كە 
سەرەكیترین هاوبەشی بازرگانییەتی و رێگەیەكی 
دیكەی نییە جگە لە هەرێمی كوردستان. عێراقیش 
دەروازەی باشــووری كوردســتانە بــۆ كەنداو كە 
گرینگترین ئاوی بازرگانیی جیهانە و هەروەها بۆ 
وڵاتانی عەرەبی. لەبەر ئەوە كێشە گومرگییەكانی 
ئێســتای نێــوان باشــووری كوردســتان و عێراق 
لــە دوای كورێگزێــت دەبێت چارەســەر بكرێن و 
بەتەواوەتی ئەو پرسە لە نێوانیاندا شەفاف بێت. 
هەروەهــا بۆ ئەوەی هیچیەك لەو وڵاتانە زیانمەند 
نەبن، دەبێت پێناســە گومرگییــەكان لە دەروازە 
ســنوورییەكان و لە فڕۆكەخانــەكان وەك یەكیان 
لێبكرێــت و لە نێوان خۆشــیاندا هیــچ گومرگ و 
باجێك لە یەكتر وەرنەگرن. ئەگەرنا هاوسەنگیی 
بازرگانیی نێوانیان تێكدەچێت و لایەنێك زیانمەند 

دەبێت.

كێشە داراییەكان و قەرزەكان
كێشەیەكی دیكە كە لەكاتی دانوستاندنەكانی 
كورێگزێــت دەبێــت چارەســەر بكرێــت، پرســە 
داراییەكانە. حكومەتی عێراق هێشتا لەسەریەتی 
قەرەبــووی كوێــت بكاتەوە و هەروەهــا ئەو 122 
ملیار دۆلار قەرزەی كە لەسەر شانێتی بیداتەوە. 
پێدەچێــت باشــووری كوردســتان ناچاربێت بە 
رێژەیەك بەشدار بێت لە گەڕاندنەوەی ئەو قەرزانە 
بۆ سەرچاوەكانی. كێشــەی دارایی دیكەی نێوان 
باشــووری كوردســتان و عێــراق ئــەو 40 ملیار 
دۆلارەیە كە لەبری نەناردنی ســێ ساڵ و هەشت 
مانگ بەشــە بودجەی هەرێمی كوردستان لەلایان 

حكومەتی عێراقەوە لە نێوان ساڵانی 2017-2014 
كەوتووەتە ســەر ئەو وڵاتــە. حكومەتی هەرێمی 
كوردســتان هەروەها داوای لە عێــراق كردووە بە 
9 ملیــار دۆلار قەرەبــووی مــاددی ئەنفالكــراوان 
بكاتەوە. لەلایەكی دیكەشــەوە عێراق لە یەدەكی 
بانكی ناوەندی كە پشكی كوردستانیشی تێدایە، 
بــڕی 54 ملیــار دۆلاری خەرج كــردووە و هیچی 
نــەداوە بە هەرێمی كوردســتان. ئەمە كۆمەڵێك 
پرسی دارایین كە پێویســتیان بە چارەسەكردنە 
لە نێوان دەوڵەتی باشووری كوردستان و عێراقدا.
سەبارەت بە كێشە داراییەكانی نێوان بەریتانیا 
و یەكێتــی ئەوروپــا، یەكێتی ئەوروپــا داوای 60 
ملیار یۆرۆ قەرەبوو لە بەریتانیا دەكات بەهۆی ئەو 
پابەندبوونــە داراییە هاوبەشــانەی كە لەو كاتەی 
بەریتانیــا بەشــێك بووە لــە ئەوروپا، لەســەری 
دروســتبووە و هێشــتاش لــە دانوســتاندنەكانی 
برێگزێتدا ئەو ژمارەیە لە نێوانیان ساخ نەبووەتەوە.

پرسی سنوور و سەروەریی خاك
هەرچەنــدە بەلێدانــی خەنــدەق و ئازادكردنی 
ناوچــە ناكۆكی لەســەرەكان لەدەســتی داعش ، 
هەرێمی كوردســتان سنووری خۆی لەگەڵ عێراق 
جیاكردووەتــەوە، بــەڵام پێدەچێــت بــۆ ئەوەی 
عێراق رازی بێت بەو ســنوورە نوێیە كە هەرێمی 
كوردســتان دایناوە، چەندین ســاڵ دانوستاندنی 
چڕوپــڕ پێویســت بێــت. تەنانەت لە پرۆســەی 
برێگزیتیشدا، كێشــەی سنووری نێوان ئێرلەندای 
باكوور و كۆماری ئێرلەندا سەرهەڵدەدات و دەبێت 
لە نێوان بەریتانیــا و كۆماری ئێرلەندا و یەكێتی 

ئەوروپا چارەسەر بكرێت.
ئێرلەندای باكوور بەشێكە لە سەروەریی خاكی 
بەریتانیــا، بەڵام ئێرلەندا وڵاتێكی ســەربەخۆیە، 
ئێســتا هاتوچــۆی كاڵا و هاووڵاتییــان لەنێــوان 
ئێرلەنــدای باكــوور و كۆمــاری ئێرلەنــدا ئــازادە 
بەوپێیــەی كــە دوو وڵاتــی بەریتانیــا و ئێرلەندا 
هەردوو ئەندامــن لە یەكێتی ئەوروپا، بەڵام دوای 
برێگزیــت ئــەو رەوشــە دەگۆڕێــت و پێشــبینی 
دەكرێ ناكۆكی لەو ناوچەیە ســەرهەڵبداتەوە كە 

مێژوویەكی خوێناویی هەیە.

زریان رۆژهەڵاتی

عومەر ئەحمەد

